
Fulfulde, Gorgal Niger - Bible - New Testament

Matta

Matta 1

Limtol maamiraabe lisa Almasiihu

1Dum woni inde maamiraabe lisa Almasiihu, jippotoodo he Daawda e
Ibrahim:

Z|brahim rimi Isiyaaku. Isiyaaku rimi Yakuuba. Yakuuba rimi Yahuuda he
rimdaabe muudum.

3Yahuuda he deekum Tamar ndimi Fares he Jara. Fares rimi Hesruuna.
Hesruuna rimi Aram.

4 Aram rimi Aminadaabu. Aminadaabu rimi Naason. Naason rimi Salmon.

5 Salmon he deekum Rahab ndimi Bo'es. Bo'es he deekum Ruut ndimi Obed.
Obed rimi Yesa.

6Yesa rimi laamiido Daawda. Daawda he dee-Uriya mo o teetunoo Uriya
ndimi Suleymaanu.

7 Suleymaanu rimi Robo'am. Robo'am rimi Abiya. Abiya rimi Asa.
8 Asa rimi Yusufat. Yusufat rimi Yoram. Yoram rimi Ujiya.

9 Ujiya rimi Yotam. Yotam rimi Akas. Akas rimi Hejekiya.

10 Hejekiya rimi Manasa. Manasa rimi Amon. Amon rimi Yusiya.

11’ Nder jamaanu mo Isra'el honaa faa Yahudankoobe njaaraa leydi Baabiila,
Yusiya rimi Yekuniya he rimdaabe muudum.

12 Nder jonnde mabbe nder Baabiila, Yekuniya rimi Salaatiyel. Salaatiyel rimi
Jorobaabiila.

13 Jorobaabiila rimi Abihuda. Abihuda rimi Eliyakim. Eliyakim rimi Ajoro.
14 Ajoro rimi Sadok. Sadok rimi Akim. Akim rimi Eliyuda.
15 Eliyuda rimi Eliyajaaru. Eliyajaaru rimi Maatan. Maatan rimi Yakuuba.

16'Yakuuba rimi Yusufu, jom baade Mariyaama. Mariyaama woni inna lisa
bi'eteedo Almasiihu.

17Hakkune lbrahim he Daawda walaana jamanuuji sappo he nay. Hakkune
jamaanu Daawda warde jamaanu mo Isra'el honaa faa Yahudankoobe
njaaraa leydi Baabiila walaana jamanuuji sappo he nay. Hakkune jamaanu mo
Isra'el honaa faa Yahudankoobe njaaraa leydi Baabiila warde jamaanu
Almasiihu walaana jamanuuji sappo he nay.

Dimeeki lisa Almasiihu

18No lisa Almasiihu wardi duuniyaaru nii: Mariyaama inna lisa no
nannganaado Yusufu non. Amma fadde makko baneede, tawi o saawi nder
baawde Ruuhu Ceniido.

19Yusufu mo o nannganaa oon no dartiido, o hidaa semtinde mo yeeso himbe
fuu. Nden o anniyi faasitaade kabbal ngaal nder cuccukka.

20 Amma wakkati 0 wonnoo omo miiloo dum ndeen, sey maleykaajo
Joomiraawo gom wanngani mo nder koydol, wi'i mo: —Yusufu, taan Daawda,
taa hulu banude Mariyaama, ngam binngel ngel reedu mum o saawi ngeel he
Ruuhu Ceniido ngel yuwi.

210 riman biddo gorko, inndiraa mo lisa. Kanko hisinta himbe makko he
hakkeeji mum'en.

22 Dum fuu, dum wadi ngam humnude haala ka Alla lilunoo annabiijo gom wi'a
himbe:

23 Surbaajo mo anndaa gorko saawan, nden rima biddo gorko. O innditiree
Imanuwel. Maana innde ndee woni: « Alla no wondi he meeden ».

24 \Wakkati Yusufu finunoo, o wadi ko maleykaajo Joomiraawo oon wi'unoo mo
dum. O bani Mariyaama,

25 dey o hawtaay he makko naako o rimi biddo gorko oon. Yusufu inndiri mo
lisa.

Matta 2

Garki jom'en anndal to lisa

llisa rimaama Baytilaama, leydi Yahudiya nder jamaanu laamiido Hirudus.
Wakkati mum jom'en anndal gom yuwi lettugal, ngari Ursaliima,

2mbi'i: —Toy laamiido Yahudankoobe dimaado joonin oon woni ? Min ngi'ii
hoodere makko wanngi har lettugal, min ngari sujidande mo.

3 Wakkati laamiido Hirudus nanunoo habaru oon, dum wemmbii mo, kanko he
himbe Ursaliima fuu.

4+Sey o0 noddi mawbe cakkanoobe Alla he jannginoobe Tawreeta. Be fuu, o
yami be toy Almasiihu oon foti rimeede.

>'Be njaabii mo, be mbi'ii —Baytilaama nder leydi Yahudiya, ngam non
annabiijo gom winndunoo wi'i:

6 Aan, Baytilaama, nder leydi Yahudiya, hakiika caka gure Yahudiya mawde
deen, a hanaa wuro pamaro. Ngam ardotoodo gom no yuwan nder maada,
garoowo dura Isra'ilankoobe, himbe am.

7 Sey Hirudus noddi jom'en anndal been nder cuccukka, yami be wakkati mo
hoodere ndeen wanngi. Be kaalani mo.

8Nden o lili be Baytilaama. O wi'i be: —Njehee, heba kakkinkinen dimeeki
cukalel ngel. Nde nii on ngi'ii ngel, ngaron kumpitodon kam ngam miin duu mi
yaha, mi sujidana ngel.

9 Wakkati be nanunoo ko laamiido oon haalannoo be dum, be ndilli. Hoodere
nde be ngi'unoo har lettugal ndeen, ardii be faa nde yottii dey-dey to cukalel
ngel woni, sey nde darii.

10 Wakkati be ngi'unoo hoodere ndeen darinoo, be nani beldum sanne sanne.

11'Be naati nder baade ndeen, sey be ngi'i cukalel ngel he innum Mariyaama.
Be turii faa he leydi, be cujidani ngel. Be piirti gineeji mabbe, be kokki ngel
kanne, iri uurdi mbelni gom he dakke uurde gom.

12Nden be kootiri laawol feerewol gom ngam Alla holli be nder koydol to be
coyyoo be kaalanowa Hirudus.
Cuudowaaki Yusufu nder Misira

13 Gada dilludu jom'en anndal been, maleykaajo Joomiraawo gom wanngani
Yusufu nder koydol, wi'i mo: —Umma, hooyu cukalel ngel he innum, ndoggon,
njehon Misira. Njoodowodon toon sey wakkati mbi'oymaami ngarton, ngam
Hirudus no tefan warde cukalel ngel.

14Yusufu ummii nder jemma oon, hooyi cukalel ngel he inniigel, be pa'i Misira.

150 joodii toon naako Hirudus maayi. Dum wadi duu ngam humnude haala
Alla ka annabiijo makko gom yottini wakkati o wi'unoo: Mi noddi Biyam wurtoo
nder Misira.

Barol cukaloy nder leydi Baytilaama

16 Wakkati Hirudus faamunoo ko jom'en anndal been njammbake dum, o tikki
sanne. O tilsini cukaloy ngoroy ngonkoy nder Baytilaama he takkol mum fuu
mbaree, illa keccoy faa warde he ngadukoy duubi didi. O wadi dum dey-dey
he wakkati mo jom'en anndal been kokki mo.

17Nyannde mum, haala ka annabi Yeremiya haalunoo kaan humnaa wakkati
0 Wi'unoo:

18 Daade nanaama nder Rama, bojji he cimayeeli mawdi: Rahiila no woya
cukaloy muudum ngam koy keddaaki,

o jabaay duu sawrineede.

Gartol Yusufu nder leydi Isra’el

19 Gada maayde Hirudus, maleykaajo Joomiraawo gom wanngani Yusufu
nder koydol toon nder leydi Misira,

20wi'i mo: —Umma, hooyu cukalel ngel he innum, coyyodon nder leydi Isra'el,
ngam hidunoobe mbara ngel been maayii.

21 Yusufu ummii, hooyi cukalel ngel he innum, ngam soyyaade Isra'el.

22 Amma wakkati o nanunoo ko Arkala'us mellaa laamiido leydi Yahudiya
nokku bammum Hirudus, sey o huli yottaade toon. Nden, nder koydol kaden,
o hollitaa yahde leydi Galili.

230 hodowi toon nder wuro wi'eteengo Nasaratu, ngam humnude haala ka
annabiibe mbi'unoo:O wi'etee Nasaratuujo.

Matta 3
Waaju Yahaaya

1 Duubi he duubi gada mum, Yahaaya gadoowo batisma wanngi nder ladde
yeeruure leydi Yahudiya, omo wi'a himbe:

2—Tuubee, ngam Laamu Alla badake.

3 Kanko woni mo annabi Esaaya sappinoo, wakkati wi'unoo: —Daane no
huuba nder ladde yeeruure no wi'a: Ciryanee Joomiraawo laabi di o tokkata,
moyYyinee laabi makko !

+Omo bornii koltal canyiraangal leebi ngolooba. Omo tunndi tunndorgol
nguru. Babbatti he njuumri ngoni nyaamdu makko.

5>Himbe no yuwa hubeere Ursaliima, he leydi Yahudiya he takkol maayo
Urdun fuu, no ngara to makko.

6 Ibe njardoo yeeso Alla e yeeso himbe fuu dow hakkeeji mabbe, Yahaaya no
wadana be batisma nder maayo Urdun.

7Wakkati o hi'unoo Fariisa'en he Sadduki'en heewbe no ngara faa ngadanee
batisma, o wi'i be: —Bibbe bolle ! Moy wi'ii ndogganon tikkere Alla waroore ?

8 Ngadee ko hollata on tuubii.

9 Nde on mbi'i nder berde moodon on jippotoobe he Ibrahim, miin mi wi‘an on:
Alla no waawi waylii kaaye dee, de laatoo taaniraabe Ibrahim.

10 Joonin, jammbere aagaama ngam soppude dadi ledde. Ndenne, lekki fuu ki
rimataa bibbe lobbe, no soppetee, faddee nder hiite.

11 Miin, ndiyam ngadirananmi on batisma ngam hollude ko on tuubii. Amma
garoowo gada am oon, no buri kam baawde. Mi fotaay baa bortude pade
makko. Kanko, Ruuhu Ceniido e hiite o wadiranta on batisma.

120mo jogii yarorde makko ngam yaraade alkamaari makko faa laaba. O
hawra gabbe makko, o loowa nder yeelu. Nden o wula nyaane ndeen nder
hiite nge nyifataa abada.

Batisma lisa

13 Nder wakkati mum, lisa wari yuwi Galili, o wari dow maayo Urdun to
Yahaaya, ngam o wadanee batisma.

14 Amma Yahaaya hosi salaade, nden wi'i mo: —Aan haani wadande kam
batisma. Amma noy ngarirtaa to am, miin, faa mi wadane batisma ?

15 lisa jaabii mo, wi'i: —Accu dum laatoroo non joonin, ngam non kaanuden
humnirde ko dartii fuu. Nden, Yahaaya jabi

16 wadani lisa batisma. Wakkati lisa ummii dari nder ndiyam dam, kammu
omti. O hi'i Ruuhu Alla no jippoo nder nanndi wuugaanu, no wara dow makko.

17Wakkati mum da, daane gom yuwi dow, wi'i: —Oo woni Biyam korsudo, mo
nananmi beldum mum.

Matta 4
Ibiliisa sii‘ake lisa

1 Nder wakkati mum, Ruuhu Alla dowi lisa nder ladde yeeruure, ngam Ibiliisa
sii'o0 mo.

2 Jemma he nyalooma faa dum wadi balde lasooji didi, lisa no suumi, o rafaa.

3 Nden, Cii'otoodo oon badii mo, wi'i;. —Se goonga fuu a Bii-Alla, tilsin kaaye
dee laatoo nyaamdu.

4+Sey lisa jaabii mo, wi'i. —Dewtere Alla wi'i;Hanaa nyaamdu tan neddo
wuurdata, amma haala fuu yuwka to Alla.

> Gada mum, Ibiliisa yaari lisa nder Ursaliima hubeere seniine, darni mo dow
hoore Juulirde mawne.

6Nden wi'i mo: —Se goonga fuu a Bii-Alla, jikku dow leydi, ngam Dewtere
Alla wi'i:Alla tilsinan maleykaabe mum tabbite to koyngal maada fii he hayre.

7Sey lisa jaabii mo, wi'ii —Dewtere Alla wi'i kaden:A sii'ataako Alla
Joomiraawo maa.

8 Gada mum Ibiliisa yaari lisa dow waamnde toowne sanne gom, holli mo
laamuuji duuniyaaru fuu he no di ngoodiri darja.

Nden wi'i mo kaden: —Mi hokkete di, di fuu, nde nii a hofake, a sujidanii
kam.

10 Sey lisa jaabii mo, wi'i: —Woddam Ibiliisa ! Ngam Dewtere Alla wi'ii:Alla
Joomiraawo maa tan kaandaa sujidande. Kanko tan kaandaa rewude.

11 Nden Ibiliisa dilli acci mo. Maleykaabe gom ngari to makko, no ngollana mo.
Puddol golleeji lisa nder leydi Galili

12 Wakkati lisa nanunoo ko Yahaaya uddaama, o fa'i Galili.

13O eggi Nasaratu, o hodowi Kafarnahum takkol peta Galili, ci'e gonde nder
leykoy Jabulon he Naftali.

14Dum wadi ngam humnude haala ka annabi Esaaya haalunoo wakkati o
wi'unoo:

150non leykoy Jabulon he Naftali ngonkoy takkol peta Galili, ngonkoy gada
maayo Urdun,

tawaakoy nder leydi Galili, leydi be kanaa Yahudankoobe:
16 Wonbe nder nimre, hi'ube jeyngol manngol. Wonbe nder dowdi maayde,
jeyngol wanngani be.

17Nder wakkati oo non, lisa fuddi waajaade no wi'a: —Tuubee, ngam Laamu
Alla badake.

Noddol aahiibe lisa aranbe

18 Wakkati lisa gosotonoo daane peta Galili, o hi'i worbe dido nanngoobe liyyi
gom, Simon inndirteedo Piyer he rimdaado mum Andiire. Ibe padda taaruuiji
mabbe.

19Nden lisa wi'i be: —Ngaree, tokkee kam. Mi wadan on nanngoobe himbe.
20 Wakkati mum da be mboppi taaruuji mabbe, be tokki mo.

210 yehi yeeso, o hi'i kaden rimdaabe dido gom Yakuuba he Yahaaya he
baabiibe Jebede, ibe nder laana, ibe moyyina taaruuji mabbe. O noddi be,
kambe duu.

22\Wakkati mum da be mboppi laana kaan, be acci baabiibe, be tokki mo.

Waaju lisa he nyawtol himbe

23 lisa tinni no filloo nder leydi Galili, omo waajoo nder baajordi mabbe. Omo
filloo filla Habaru lobbo, filla Laamu Alla. Omo nyawta iri nyawuuji he iri laruuji
fuu.

24 Nden habaru makko sankitii nder leydi Siriya fuu. Himbe no ngadda nyawbe
mum'en, wondube he nyawuuji feere-fereeji to makko. Wobbe no ngondi he
ginnaaji, wobbe no ngondi he padde, wobbe duu no bonnguube. O nyawti be,
be fuu.

25 Jama'aare mawne tokki mo. No woodi yuwbe Galili, yuwbe leydi Gure-
sappo, Ursaliima, Yahudiya, he yuwbe gada maayo Urdun.

Matta 5

Waaju Dow Waamnde
(5-7)

1 Wakkati lisa hi'unoo jama'aare warde ndeen, o yeenyi dow waamnde, o
joodowii. Aahiibe makko ngari to makko.

Welbe ko'e
2 Sey o fuddi waajaade be, o wi'i:

3—0On mbelii ko'e, onon annditinbe ko odon kaani wattude hoolaare moodon
he Alla, ngam onon njeyi Laamu Alla.

4+0n mbelii ko'e, onon woyoobe, ngam Alla fukkinan berde mon.

> 0On mbelii ko'e, onon leesiniibe, ngam Alla ronnan on duuniyaaru.

6 On mbelii ko'e, onon hidube dartinaaku sanne, ngam on kaaran,
on domditan.

70On mbelii ko'e, onon yurmotoobe, ngam Alla yurmoto on.

8 On mbelii ko'e, onon laabube berde, ngam on ngi‘an Alla.

2 0On mbelii ko'e, onon waddoobe jam, ngam on noddirtee bibbe Alla.

100n mbelii ko'e, onon torraabe ngam dartinaaku, ngam onon njeyi Laamu
Alla.

110On mbelii ko'e nde himbe njenni on, torrii on, ndeki on iri bononda fuu ngam
am.

12 Mbelnee, keewiree welwelo, ngam baraaje mawde no ndoomi on dow
kammu. Ngam hano non annabiibe artube on been torriraa.

Lamdam he jeyngol
13—0Onon ngoni lamdam duuniyaaru nduu. Amma nde dam lamsaa, dume

wattetee kaden ko dam lamsa ? Dam nafataa baafuy ! Dam faddetee yaasin,
himbe njaaba dam.

14 0Onon ngoni jeyngol duuniyaaru nduu. Hubeere nyibaande dow waamnde
waawaa suudaade.

15> Walaa kubbando fitilla, nden hippa tummbude dow makka. Sey nii joomum
bila ka, ka yaynana tawaado nder suudu nduun fuu.

16 Hano non jeyngol moodon haani yaynirde yeeso himbe, ngam be ngi'a
golleeji lobbi di ngatton, nden be njetta Baabii'on gondo dow.

Ekkintinol lisa dow Tawreeta
17—To miilee mi wari ngam moytude tilsinooje binndaade nder Tawreeta naa

nder dewte annabiibe. Mi waraay ngam mi moyta de amma ngam mi humna
de.

10

18 Goonga kaalananmi on: Se nii kammu e leydi no keddii, tobbel naa masel
moytataake nder Tawreeta faa dum fuu dum tabbita.

19Ndenne, neddo fuu jeddudo ko buri famdude nder tilsinooje deen, dey
ekkitii wobbe faa ngada non, joomum laatotoo burdo famdude nder Laamu
Alla. Amma neddo fuu tokkudo Tawreeta goonga e goonga, dey ekkitii wobbe
ngada ko winndaa nder mayre, joomum laatoto mawdo nder Laamu Alla.

20Ngam mido haalana on: Se nii on buraay jannginoobe Tawreeta he
Fariisa'en fuu dartinaaku, on naatataa nder Laamu Alla.
Ekkintinol dow tikkere

21—On nani maamiraabe meeden mbi'anooma:To ittu yonki goddo, ittudo
yonki fuu no haani hiiteede.

22 Amma miin kay, mido wi'a on: Tikkando banndum fuu, no haani hiiteede.
Neddo fuu bi'udo banndum no kaanaado, no haani darneede yeeso alkaali.
Kaden duu, neddo fuu bi'udo banndum no milkaado no haani watteede nder
jahannama.

23 Ndenne, nde nii a warii dow hirsirde faa ngadaa sadaka, nden miccitidaa
wakkati mum da ko mettal berne no hakkune maa, aan he bannda:

24Too ! Accu sadaka maa toon, njahaa njaafodiron ginan, nden ngartaa
ngadaa sadaka maa.

25 Nde goddo felii ma, wakkati njaadoton to sariya, yawda tefaa potal hakkune
maa, aan e joomum, fadde moodon yottaade ngam to o watte nder juude
hiitotoobe. Nden kambe duu, be ngatte nder juude doomoowo kasu, uddedaa.

26 Goonga kaalananmaami, a wurtataako abada nde a yobaay ko tokketedaa
dum faa laaba.

Ekkintinol dow jeenu
27—O0n nani wi'‘anooma:To yeenu !

28 Amma miin kay, mido wi'a on: Yeewudo debbo janaano faa suunaa mo,
joomum yeenii mo nder berne mum.

29 Ndenne, nde hitere maa nyaamo no wada ngadaa hakke, ittu nde, paddaa
nde to woddi ! Ceedaa he mayre no buri moyyande ma dina banndu maa fuu
faddee nder jahannama.

30 Nde junngo maa nyaamo no wada ngadaa hakke, tayu ngo, paddaa ngo to
woddi ! Ceedaa he maggo no buri moyyande ma dina banndu maa fuu naata
jahannama.

Ekkintinol dow ceergal

31 —Wi'anooma kaden:Ceerdo deekum fuu, hokka mo talkuru ceergal.

32 Amma miin kay, mido wi'a on: Neddo fuu ceerdo deekum ko hanaa ngam
jeenu, joomum wadii mo jeenoowo. Neddo fuu banudo debbo ceeraado, kam
duu yeeni.

Ekkintinol dow hunayeere

33—0On nanii kaden, maamiraabe meeden mbi'anooma:Taa ummin
hunayeere maa, amma sey nii kumnaa ko kunanidaa dum yeeso
Joomiraawo.

34 Amma miin kay, mido wi'a on: Taa huna baa. Taa hunoraa kammu, ngam
ngu joodorgal Alla.

35 Taa hunoraa leydi, ngam ndi yaabirde koyde makko, naa Ursaliima, ngam
ngo hubeere Laamiido mawdo.

36 Taa hunoraa hoore maa, ngam a waawaa rawninde naa bawlinde baa
leebol mayre gootol.

37 Nde nii a jabi, mbi'aa tan a jabi, nde nii a jabaay duu, mbi'aa tan a jabaay.
Ko yaari dum, to bondo oon yuwi.

Ekkintinol dow yomnitaaki
38 —On nanii wi'anooma:Hitere yomnitortee hitere, nyiire yomnitortee nyiire.

39 Amma miin kay, mido wi'a on: To njomnitee gadudo on ko boni. Nde goddo
feenyii ma dow nyaamo, linnyu mo gooto duu.

40 Nde goddo noddi ma kiite ngam teeta toggoore maa, accu o yaada he
jabbaare maa duu.

41 Nde goddo tilsinii ma ronndaade donngal yaadu kilo go'o, ronndaa ngal
yahde kilooji didi.

42Nde goddo yamii ma, hokku dum. Nde goddo wi'ii ma mbuyodaa dum, to
sala.

Ngidee waybe mon
43 —O0On nanii wi'anooma:Ngidaa gondo maa, mbanyaa ganyo maa.
4+ Amma miin kay, mido wi'a on: Ngidee waybe mon, ndu'anodon torroobe on,

4 ngam laatodon bibbe Baabii'on gondo dow. Ngam no o fudinirta naange
makko dow bonbe, hano non duu o fudinirta nge dow moyyube. No o tomnirta
ndiyam dow dartiibe nii, non duu o tomnirta dam dow oonyiibe.

46 Nde hidube on tan ngiddon, baraaje deye keboton ? Baa jaboobe janngal
non ngadata !

47Nde banndiraabe mon tan njewtanton, ndenne dume senndi on he beeto ?
Baa be anndaa Alla non ngadata !

48 Ngam majjum, laatee huubube hano Baabii'on kubdo gondo dow.

Matta 6

Ekkintinol dow no talkaabe cakkirantee

1 —Tinnee to ngadee golleeji lobbi ngam himbe ngi'a on. Nde on ngadii dum,
on kebataa baraaje fuu to Baabii'on gondo dow.

2Ndenne, nde ada sakkana talkaabe, taa huubu ngam himbe ngi'e. Non
munaafiki'en ngadata nder cuudi baajordi he dow laabi ngam himbe mana
dum'en. Goonga kaalananmi on, be kebidii baraaje mabbe fuu.

3 Amma aan kay, nde nii ada sakkana talkaabe, to nano maa faamu ko
nyaamo maa wadata.

4Ko cakkataa fuu, sakku dum nder cuccukka. Baabiraawo maa gi'oowo ko
suudi fuu yobete.

Ekkintinol dow du'aa'u

5>—Nde odon ndu'oo, to nyemminee munaafiki'en darotoobe nder cuudi
baajordi he dow pottirdi laabi, no ndu'oo ngam himbe fuu ngi‘a be. Goonga
kaalananmi on, be kebidii baraaje mabbe fuu.

6 Amma aan kay, wakkati fuu mo ndu'otodaa, naatu nder suudu maa, ommba
dammbugal ngaal, eelaa Baabiraawo maa gondudo he maa nder nokkuure
suudiine. Nden, Baabiraawo maa gi'oowo ko suudi fuu, no yobete.

”Nde odon ndu'oo, to njuunnee du'aa'uuji mon he haalaaji meereeji di ngalaa
fuu nafakka hano no be anndaa Alla ndu'ortoo, miiloobe kam'en no
njaabantee nde nii be dunni haalaaji mabbe.

8 To nyemminee be, ngam Baabii'on no anndi ko kaajadon illa on eelaay mo.

9Ndaa no ndu'ortodon nii: Baabiraawo amin gondo dow, innde maa seniine
teddinee.

10 aamu maa wara. Muuyde maa ngadee do dow leydi hano no de ngadiraa
dow kammu nii.

11 Hoynan min hannden nyaamdu heyunu ndu min kaajaa.
12'Yaafana min gacceeji amin hano no min njaafonortoo toonyiibe min nii.

13 Taa accu min cii'ee, amma hisin min bondo oon. [Ngam laamu, baawde he
teddungal no ngonani ma faa abada abadin. Aamiin !]

14 Ndenne, nde nii on njaafake toonyiibe on, Baabii'on gondo dow duu no
yaafoto on.

15> Amma nde nii on njaafataako toonyiibe on, Baabii'on duu yaafataako
gacceeji mon.

Ekkintinol dow suumayeere

16—Nde nii odon cuumii, to njoofee balli moodon, balinodon hano
munaafiki'en balintoobe ngam himbe fuu anndita ko be cuumiibe. Goonga
kaalananmi on: Be kebidii baraaje mabbe fuu.

17 Amma aan kay, nde nii a suumake, lootu yeeso maa, mbujaa nebbam
uurdam,

18to neddo fuu faamu a cuumiido. Baabiraawo maada gondo nder to suudi
oon tan anndata. Woodi duu, Baabiraawo maa gi'oowo ko ngaddaa nder
cuccukka oon, no yobete.

Njawdi dow kammu

19 —To ndesanee ko'e moodon njawdi nder duuniyaaru nduu, to mooyu he
puunyol mbonninta, to wuybe kelata ommboode, mbujja.

20 Ndesanee ko'e moodon njawdi dow kammu, to baafuy bonnataa, mooyataa,
fuunyataa, to wuybe duu kelataa ommboode sako mbujja.

21 Ngam to njawdi maa woni, toon berne maa duu wonata.

Jeyngol e nimre

22 —Gite ngoni fitillaaji banndu. Nde gite maa no mboodi, banndu maa fuu no
yaynan.

23 Amma nde nii de mboodaa, banndu maa fuu no nibban. Ndenne, nde nii
jeyngol tawaangol nder banndu maa nibbi, sikka fuu walaa nimre ndeen no
tekkidan !

Kabbol hoore e hoolaare

24 —Neddo fuu waawtaa gollande mawbe dido, ngam joomum wanyan gooto,
hidaa ooto, naa teddina gooto, yawo ooto. On mbaawtaa gollande Alla
ngollanon njawdi.

25 Ngam majjum wadi mido wi'a on: To cuulee ko'e moodon nder mbuurnam
moodon dow ko nyaamton, ko njarton naa ko bornotodon. Ngam mbuurnam
no buri nyaamdu, banndu duu no buri koltal, naa hanaa ?

26 Ndaaree pooli piirooji dii: Di aawataa, di kettataa, di ndesataa, amma
Baabii'on gondo dow nyamnata di. Onon nee, on buraa pooli dii teddungal
naa ?

27Moy he moodon waawi beydude nyalooma gooto dow balde mum ngam
hoore mum habbake ?

28'Dume wadi ko kolte no cuuli on ? Ndaaree no piindiiji ladde mawnirta: Di
ngollataa, di mottataa.

29 Amma mido haalana on: Baa Suleymaanu he darjaaji mum fuu holtiraay ko
foti gootel nder maijji.

30Nde nii Alla no holtina hudo taweteeko nder ngesa hannden, tayeteeko
faddee nder hiite jaano, dume hadata mo holtinde on faa bura nii, onon
famdube goondinol ?

31 Ndenne, to ko'e moodon kabbo faa mbi'on: « Dume nyaameten ? Dume
njarten ? Dume bornotoden ? »

32Ngam kujje dee fuu, be anndaa Alla pilotoo de. Nde goonga, Baabii'on
gondo dow no anndi ko odon kaajaa dum, dum fuu.

33 Ndenne, tefee Laamu Alla he dartinaaku makko ginan, o beydanan on kujje
dee fuu.

34 Nyalaane fuu he donngal mum. To ko'e moodon kabbo ngam jaano, ngam
jaano duu no wardan he ko muudum.

Matta 7

To kiitee wobbe
1—To kiitee himbe, ngam to Alla hiito on.

2Ngam no kiitortodon wobbe, non onon duu kiitertedon. Kaden duu etirgal
ngal etirton, kanngal etirantedon.

3 Ko wadi ko ada hi'a kudel nder hitere bannda, amma a hi'ataa bonjariyal
gonngal nder nde maada ?

4Naa noy mbaawdaa wi'ude bannda: « Accu mi ittane kudel gom nder hitere
maa », amma aan kay, bonjariyal no nder nde maada ?

> Munaafiki, ittu bonjariyal tawaangal nder hitere maada ginan heba ngi'iraa no
woodiri, kebaa no ittirdaa kudel tawaangel nder hitere bannda ngeel.

6To kokkee dawaadi ko senii, to paddee kaaye moodon dime yeeso girooji,
ngam to di njaabu de, dawaadi duu mbaylito nata on.

Eelee, Tefee, Calminee
’—Eelee, on keban. Tefee, on ngiitan. Calminee, on omtantee.
8 Ngam eeludo fuu heban. Tefudo fuu hiitan. Calmindo fuu omtantee.
9 Moy nder moodon hokkata biyum hayre nde eeli buuru ?
10 Naa hokka mo mboddi se o eeli linngu ?

11 No mbonirdon nii fuu, odon kokka bibbe moodon kujje lobbe, sako Baabii'on
gondo dow. Omo hokka eeludo mo fuu ko moyjyi.

12 Ndenne, ngadiranee himbe no ngiddon be ngadana on. Ngam dum woni ko
Tawreeta Muusa he dewte annabiibe mbi'i.

Dammbugal paadungal

13_—Naatiree dammbugal paadungal ! Ngam dammbugal halkere no yaaji,
laawol maggal no hoyi, tokkoobe ngol duu no duudi.

14 Amma dammbugal mbuurnam no faadi, laawol maggal no billii, hiitoobe
ngol duu duudaa.

Lekki e bibbe mum

15 —Tinnee he annabiibe fewreebe, waroobe to moodon nder nanndi baali,
amma nder guri mabbe be cuuli dafaadi.

16 Har golleeji mabbe annditirton be, hano no lekki annditirtee har bibbe mum.
Cabiije tebataake he kebbe, ibbe duu tebataake he tuppe.

17 Lekki lobbi, bibbe lobbe rimata. Amma lekki mbonki, bibbe bonde rimata.

18 ekki lobbi waawtaa rimude bibbe bonde. Woodi duu, lekki mbonki
waawtaa rimude bibbe lobbe.

19 Lekki fuu ki rimataa bibbe lobbe soppetee, faddee nder hiite.
20 Ndenne, har golleeji mabbe annditirton be.
Kiite aahiibe fewreebe

21 —Hanaa wi'oobe no mbi'itoo kam Joomiraawo mum'en fuu naatata nder
Laamu Alla. Sey wadoobe muuyde Baaba am gondo dow, been ngoni
naatoobe nder maggu.

22 Nyannde darnal, heewbe mbi'an kam: « Joomiraawo ! Joomiraawo ! Hanaa
he innde maa min mbaajori haala Alla ? Hanaa he innde maa min ndiiwiri
ginnaaji ? Hanaa he innde maa min ngadiri kaayde dudde ? »

23 Wakkati mum mbi'anmi be: « Mi anndaa on abada. Mboddee kam, onon
wadoobe ko boni ! »

Iri cuudi didi

24 —Ndenne, neddo fuu kettiniido haalaaji am, golliri di, nanndan he jom
hakkillo nyibudo suudu mum dow tepaare.

25 Ndiyam tobi, gooruuji mbubbi, keni mawdi mbifiri semmbe dow mayru. Dum
fuu ndu saamaay, ngam ndu sinngaama dow tepaatre.

26 Amma neddo fuu kettiniido haalaaji am dii, dey golliraay di, no nanndi he
bahiima, nyibudo suudu mum dow taasiri.

27 Ndiyam tobi, gooruuji mbubbi, keni mawdi mbifiri semmbe dow mayru. Ndu
saami, ndu sankitii.

28 \WWakkati lisa timminoo waaju mum, dum haaydini jama'aare ndeen sanne.

29 Ngam o waajoraaki be hano no jannginoobe Tawreeta mbaajorto, amma he
baawde o waajorii be.

Matta 8
Nyawtol ceppindo

L Wakkati lisa jippinoo waamnde ndeen, jama'aare duunde gom tokki mo.

2 Sey gorko ceppindo gom battii mo, hofi yeeso makko, wi'i mo: —Moodibbo,
nde nii a jabi, ada waawi yamdintinde kam.

3 lisa foorti junngo mum, meemi mo, wi'i: —Mi jabi, yamditin ! Wakkati mum
da, gorko oon yamditi.

+Gada mum, lisa wi'i mo: —Tinna taa haalan dum neddo fuu. Amma yah,
holloy hoore maa cakkanoowo Alla moodon, ngadaa cakkol ngol Muusa tilsini
wadee, ngam hollude himbe ko sikka fuu walaa a yamditi.

Goondinol hooreejo soogeeji Rooma

>Wakkati lisa naatannoo Kafarnahum, hooreejo soogeeji Rooma gom battii
mo, eeli mo, wi'i:

6 —Moodibbo, golloowo am no fukkii nder suudu, sellaa baa sedda faa
bonngake. Omo torroo sanne !

7 lisa wi'i mo: —Mi waran, mi yamdintina mo.

8 Amma hooreejo soogeeji oon jaabii, wi'ii —Moodibbo, miin, mi fotaay to
naataa baade am. Haala maada tan heyi, golloowo am yamditaa.

9 Miin, mido woodi dawranoobe kam, amma mido dawrana soogeeji Rooma
duu. Nde nii mi tilsini gooto nder mabbe yaha, o yahan. Nde mi wi'i gooto nder
mabbe wara, o waran. Nde nii mi wi'i maccudo am gom wada goddum, o
wadan dum.

10 Wakkati lisa nanunoo haala kaa, dum haaydini mo, o wi'i tokkube mo been:
—Goonga kaalananmi on, baa nii hakkune himbe Isra'el fuu, mi hi‘aay ir
goondinol ngool.

11 Mido haalana on, heewbe yuwataana lettugal he gorgal, ngara njoododoo
Ibrahim, Isiyaaku he Yakuuba, be nyaamda nder Laamu Alla.

12 Amma haanunoobe naata Laamu been, paddetee nder nimre nibbude.
Toon be mboyata, ibe neryodira nyiiye.

13 Gada mum, lisa wi'i hooreejo soogeeji oon: —Hootu. Dum laatane no
ngoondinirdaa. Wakkati mum da, golloowo hooreejo soogeeji Rooma oon
yamditi.

Nyawtol nyawbe dubbe
14 Wakkati lisa yehunoo wuro Piyer, tawi eso Piyer debbo no wondi wulowulo.
150 meemi junngo makko, sey wulowulo makko heli, o yamditi. O ummii, o
jabbii lisa.

16 Wakkati hiirunoo ndeen, lisa waddanaa himbe heewbe be ginnaaji ngoni
dow mum'en. Haala makko tan o riiwri ginnaaji gondi dow mabbe diin, o
nyawti nyawbe been fuu.

170 wadi kujje dee fuu ngam humnude ko annabi Esaaya haalunoo wakkati o
wi'unoo: Kanko he hoore makko itti torraaji meeden,

o ronndi nyawuuji meeden.
Hidube tokka lisa

18 Wakkati lisa hi'unoo jama'aare no fiilii dum, sey o wi'i aahiibe makko: —En
njolu, ummowoden fonngo gooto.

19 Nden jannginoowo Tawreeta gom badii mo, wi'i: —Moodibbo, mi tokkete to
njahataa fuu.

20 lisa jaabii mo wi'i; —Junkuuji no ngoodi gayde, pooli duu no ngoodi cuudi,
amma Bii-Neddo walaa baa nokku to fukkoo, fowtina hoore mum.

21 Nden aahiijo makko gom, wi'i mo: —Moodibbo, accu mi moobowa baaba
am ginan.
22 lisa jaabii mo, wi'i: —Tokkam, accu maaybe mooba maaybe mum'en.

Darnol henndu mawnu dow peta gom
23 lisa naati nder laana, aahiibe makko tokki mo.

24 Say yuwonde ummii, henndu mawnu wifi sanne dow peta ngaan, faa
benkeyye no ummoo no naata nder laana kaan. Tawi lisa no daanii.

25 Aahiibe been badii mo, pindini mo, ibe mbi'a: —Moodibbo, dannu en ! En
maayan !

26 Sey o jaabii be, o wi'i: —Dume hulyinta on ? Onon famdube goondinol ! O
ummii wakkati mum, o sappii henndu nduun he benkeyye deen. Dum fuu dum
deyyiti, dum wadi siw !

27Dum haaydini aahiibe been sanne, be tokki ibe mbi'odira: —Moy woni
neddo 0o, mo baa keni e ndiyam no dowtanoo dum ?

Nyawtol worbe dido wondube he ginnaaji
28 \Wakkati lisa'en ummii, pedditi peta Galili, panndowi dow fonngo leydi
Gadara, sey worbe dido be ginnaaji nhgonnoo dow mum'en mburtii nder

annyeeje, potti he makko. Ibe kulyini sanne faa neddo fuu suusaa tokkude
laawol mabbe.

29 Be tinni ibe kuuba, ibe mbi'a: —Bii-Alla, dume ngidaa wadude min ? Naa a
warii ngam torrude min fadde wakkati podaado oon yottaade ?

30 Tawi sewre girooji mawne gom no toowti be sedda inde dura.

31 Ginnaaiji diin naarii mo, mbi'i: —Nde riiwude min ngidaa, accu min naatowa
nder sewre girooji dii.

32Nden lisa wi'i di: —Naatowee ! Ginnaaji diin mburtii, naatowi nder girooji
diin. Wakkati mum da, sewre ndeen fuu doggi no simmitoo waamnde ndeen,
idi tallitoo, idi caamowa nder peta ngaan, idi njooloo.

33 Duroobe been ndoggi kooti wuro, kaalowi ko hewti dum'en. Be pilli habaru
himbe be ginnaaji wonnoo dow mum'en been duu.

34 Himbe wuro ngoon fuu mburtii, kawrowi to lisa. Wakkati be ngi'unoo mo
ndeen, be naarii mo o dilla nder leydi mabbe.

Mattaog
Nyawtol gorko bonnguujo gom nder Kafarnahum

Llisa naati laana, fedditi peta ngaan, warti siire mum.

2Himbe gom ngaddani mo bonnguujo gom no fukkinaa dow kooyirngal
maaybe. Wakkati o hi'unoo no goondinol mabbe foti, o wi'i bonnguujo oon: —
Higo, fukkin berne maa. Hakkeeji maa njaafaama.

3 Wakkati jannginoobe Tawreeta gom nanunoo dum sey be mbi'odiri hakkune
mabbe: —Gorko 0o no bonna innde Alla.

4+ Amma lisa faami miilooji mabbe, nden wi'i be: —Dume wadi ko odon miiloo
miilooji bondi nder berde moodon ?

> Hakkune wi'ude « Hakkeeji makko njaafaama » naa « O ummoo, o yaha »,
dume buri hoyde ?

6 Amma mido hidi paamon ko Bii-Neddo no jogii baawde yaafaade hakkeeji
himbe nder duuniyaaru nduu. Sey o wi'i bonnguujo oon: —Umma, hooyu
kooyirngal maaybe ngal ngaddiradaa, hootu !

7 Gorko oon ummii, hooti.
8 Wakkati jama'aare ndeen hi'unoo dum, be kuli, be tinni ibe njetta Alla ngam
iri baawde de o hokki bii-aadama.
lisa noddi Matta tokka dum
9 Wakkati lisa wadannoo jahaangal mum, o hi'i gorko gom bi'eteedo Matta no

joodii nder suudu janngal. Sey o wi'i mo: —Tokkam. Sey Matta ummii, tokki
mo.

10 Gada mum, nyannde gom lisa no nyaama nder suudu Matta. Jaboobe
janngal gom he booybe nder gadol hakke gom, kambe dubbe ngari njoodii no
nyaamda he makko, kanko he aahiibe been.

11'Wakkati Fariisa'en ngi'unoo dum, mbi'i aahiibe makko: —Dume wadi ko
moodibbo moodon no nyaamda he jaboobe janngal, he wadoobe hakke bee ?

12 Amma wakkati lisa nanunoo dum, wi'i be: —Nyawdo haajaa cawroowo
hanaa jamdudo.

13 Njehee, njanngee ko Dewtere Alla wi'i: Yurmeene ngidumi, hanaa
sadaka. Miin, mi waraay noddude miiloobe kam'en no dartiibe, amma mi
waraana ngam anndube kam'en no wadoobe hakke.

Filla suumayeere

14 Gada mum aahiibe Yahaaya gadoowo batisma ngari to lisa, yami mo mbi'i:
—Ko wadi minen he Fariisa'en miden cuumoo, amma aahiibe maada kay
cuumataako ?

15Nden lisa jaabii be, wi'i. —Warbe banngal no mbaawi balinaade wakkati
banudo oon no wondi he mabbe naa ? Amma nyalaade ngaran de banudo
oon suutetee hakkune mabbe. Nder balde deen, be cuumoto.

16 Neddo fuu nyootataa lefol kesol he koltal kiinngal ngam lefol ngool serkan
koltal kiinngal ngaal, cerkol ngool beydoo.

17Kaden duu cabiijam kesam loowataake nder sumalleeji kiddi. Nde dum
wadi, sumalleeji diin pusan, cabiijjam daam rufa, sumalleeji diin mbona.
Ndenne, cabiijjam kesam nder sumalleeji kesi loowetee, faa dum fuu dum
reenoo.

Nyawtol yeyraajo gom he ummintinol suka debbo gom

18 \Wakkati lisa haaldannoo he Fariisa'en, sey hooreejo waajordu gom nii yottii,
hofi yeeso makko, wi'i mo: —Jooni biyam debbo maayi, amma war, yowu
junngo maada dow makko, heba o ummitoo.

19 lisa, he aahiibe muudum, ummii tokki mo.

20-21 Dow laawol mabbe, sey yeyraajo gom nii gadudo duubi sappo he didi
yiiyam daranaaki mo. Omo miila nder berne makko, ko nde nii 0 meemi
jabbaare lisa tan, o nyawtan. O yuwri lisa har gada, o meemi hunnduko
jabbaare makko.

22 lisa yeeyitii, hi'i mo, wi'ii —Banndam debbo, fukkin hakkillo maada,
goondinol maa dannii ma. Wakkati mum da, debbo oon dadi.

23 \Wakkati lisa yottinoo wuro hooreejo waajordu oon, o hi'i fuufoobe seeseeji
ciryake ngam mooboyde maaydo oon, himbe gom duu no har do no mboya.

24O wi'i be: —Mburtee, suka oo maayaay. O daanii tan. Sey himbe been njali
jaleede yawaare.

25 \Wakkati be njaltintoo mo yaasin ndeen, o naati nder suudu nduun, o nanngi
junngo suka oon, sey suka oon ummii.

26 Habaru oon sankitii nder leydi ndiin fuu.

Bumtinol wumbe dido

27 \Wakkati lisa dillannoo toon, wumbe dido gom tokki mo, no kuuba no mbi'a:
—Taan Daawda, yurma min !

28 Wakkati o naatunoo to o wernoo, wumbe been ngari to makko. O yami be,
0 wi'i;. —On ngoondini ko mido waawi wallude on naa ? Be njaabii mo, be
mbi'i: —Ayyo Moodibbo, min ngoondini.

29 Nden o meemi gite mabbe, o wi'i: —Dum laatanoo on, no ngoondinirdon nii.

30 Be mbumti wakkati mum, nden o foodi noppi mabbe, o wi'i be: —Tinnee, to
kaalanee dum neddo fuu.

31 Amma be mburtii tan be cankitowii habaru lisa nder leydi ndiin fuu.
Nyawtol gorko beebaado

32\Wakkati wumtinaabe been ndillannoo, lisa waddanaa gorko gom mo
ginnaaru beebi.

330 riiwi ginnaaru nduun, sey beebaado oon fuddi no haala. Dum haaydini
jama'aare ndeen fuu faa ibe mbi‘a: —Hano dum hi‘aaka nder Isra'el abada !

34 Amma Fariisa'en been mbi'i ko hooreejo ginnaaji oon, kam hokki mo
baawde riiwude di.

Yurmeene be nanaay waaju lisa

35 lla don lisa fuddi no filloo nder ci'e he gure fuu, omo waajoo nder cuudi
baajordi, omo filloo filla Habaru lobbo, filla Laamu Alla. Omo nyawta nyawuuji
he laruuji ir iri fuu.

36 Wakkati o hi'unoo jama'aare wonnde gada makko, o nani yurmeene mabbe,
ngam be tampi, be cuulake sanne hano baali di ngalaa duroowo.

37 Sey o wi'i aahiibe makko been: —Kettol no duudi, hettoobe duudaa.

38 Ndenne, eelee Jom kettol lilda hettoobe ngam kettol mum.

Matta 10
Cubaaki lilaabe lisa sappo he dido

Ilisa noddi aahiibe muudum sappo he dido been, hokki be baawde riiwude
ginnaaji he nyawtude iri nyawuuji he laruuiji fuu.

2Ndaa inde lilaabe sappo e dido been nii: Arano mabbe woni Simon
inndirteedo Piyer he minyiiko Andiire, Yakuuba bii-Jebede he minyiiko
Yahaaya,

3 Filipa, Bartolome, Tomas, Matta jaboowo janngal, Yakuuba bii-Alfee, Tadde,

4Simon kiranoowo suudu baaba he Yahuuda Iskariyot mo yahde yeeso
jammboytoo lisa oon.

Lilol lilaabe lisa sappo e didi been

>lisa lili lilaabe mum sappo he dido been, o wi'i be: —To njehee to be kanaa
Yahudankoobe, kaden duu to naatee gure Samariya.

6 Amma njehee nder baadeeji Isra'ilankoobe laatiibe hano baali majjudi been.
7 To njehoton fuu, mbaajodon mbi'on: « Laamu Alla badake ! »

8 Nyawton nyawbe, ummintinon maaybe, nyawton seppinbe, ndiiwon ginnaaji.
Forba kebudon moyyere ndee, kokkitiron nde forba.

9 To njaaree kanne, cardi naa ceede gada moodon.

10 To kooyee basi didi naa toggooje didi. To kooyee pade naa cabbi, ngam
golloowo no haani nyaamdu.

11 Nder siire fuu naa nder wuro fuu ngo ngardon nder mum, tefee bernoowo
lobbo, woodi njoododon to bernoowo moodon faa nyannde ndilloton.

12 Nde odon naata nder baade, ndu'odon Alla hokka nde jam.

13 Nde nii baade lobbere non, barke du'aa'u moodon tabbitan he mayre.
Amma nde nii nde lobbidaa, nde hebataa barke du'aa'u moodon.

14Wuro fuu ngo jabbaaki on, naa ngo himbe mum calii jabude haala moodon,
piddee sollaare koyde moodon nde nii on mburtake ngo.

15 Goonga kaalananmi on: Nyannde darnal, kiite wuro ngoon no buran de
kubeeje Sodooma e Gomoora naawde.

Filla torraaji garooji

16 —Kettinee ! Mi lili on hano baali caka pobbi. Ndenne kakkilanee ko'e
moodon hano no bolle ngadata, laatodon jom'en jam hano buugaali.

17Tinnodon he himbe been, ngam be ngattan on nder kiite, be boccan on
nder baajordi mabbe.

180n njaaretee yeeso hooreebe he yeeso laamiibe ngam sabbu am, ngam
ceedonodon kam yeeso mabbe, kambe he be kanaa Yahudankoobe.

19 Wakkati ndarnadon nder hiitorde fuu, to ko'e moodon kabbo dow ko
kaaloton. Ngam on kokketee haalaaji di kaanudon haalude wakkati mum.

20 Ruuhu Baabiraawo moodon, kam haalata nokku moodon.

21 Himbe no kokkitiran sakiraabe mum'en mbaree, baaba no hokkitiran biyum.
Sukaabe no ummanto saaroobe mum'en, gada dabare be mbaree.

22Ngam am, himbe fuu mbanyan on. Amma tarsiniido faa yottii he timmoode,
joomum no hisintee.

23 Nde nii on torraama nder wuro gom, pa'ee wonngo. Goonga kaalananmi on:
On timmintaa gure Isra'el deen fuu tawa Bii-Neddo wartaay.

24 \Walaa aahiijo burdo moodibbo mum, naa maccudo burdo joomum.

25 Aahiijo no waawi laatoo hano moodibbo mum, maccudo duu laatoo hano
joomum. Miin he hoore am be noddiri kam Be'eljebul, mawdo ginnaaji, sako
faa onon banndiraabe am.

Kulol Alla

26 —Ndenne, to kulee himbe. Walaa fuu ko suudi ko wanngintaake, walaa sirri
ndi anndataake.

27 Ko kaalanmi on nder nimre, kaalee dum nder jeyngol. Ko nyo'anmi on fuu,
kaalee dum yaasin nder daane toowne.

28To kulee waroobe banndu, be mbaawanaa yonkiiji fuy. Alla kaandon
hulude. Kanko woni baawdo halkude banndu he yonki fuu nder jahannama.

29 Pooloy didoy no connee tammal gootal. Amma baa gootel nder makkoy
saamataa he leydi tawa hanaa nder muuyde Baabiraawo moodon.

30 Onon, baa leebi ko'e moodon fuu no limaadi faa laabi.
31 Ndenne, to kulee, ngam odon buri pooloy dukkoy koy teddungal.

32 Neddo fuu bi'udo no anndi kam yeeso himbe, miin duu, mi annditan dum
yeeso Baaba am gondo dow.

33 Amma caliido kam yeeso himbe fuu, miin duu, mi salanto dum yeeso Baaba
am gondo dow.

lisa woni sabaabu ceedol himbe

34 —To miilee ko mi wari nhgam waddude jam nder duuniyaaru nduu. Mi
waraay ngam waddude jam, amma konu ngarmi waddude.

35 Mi wari ngam mi sennda biddo gorko he bammum, biddo debbo he inna
mum, banaado he esum debbo.

36 Koreeji neddo laatoo waybe mum.

37 Korsindo innum naa bammum faa buri kam fuu, fotaay laatoo aahiijo am.
Korsindo biyum gorko naa debbo faa buri kam fuu, fotaay laatoo aahiijo am.

38 Mo wakkaaki leggal mum bardugal, tokki kam fuu, joomum fotaay laatoo
aahiijo am.

39 Tefudo hisinde yonki mum fuu, mursan ki. Amma mursudo ki ngam am fuu,
hebitan ki.

Filla baraaje

40 —Jabbiido on fuu, jabbake kam. Jabbiido kam fuu jabbake lildo kam oon.

41 Jabbiido annabiijo ngam o annabiijo Alla, heban ir baraaje de annabiijo oon
fodanaa deen. Jabbiido neddo dartido ngam dartinaaku mum, heban ir
baraaje de dartiido oon fodanaa deen.

42 Goonga kaalananmi on: Neddo fuu kokkudo burdo famdude nder aahiibe
am, baa nii laatoo nyederde ndiyam peewdam non ngam o aahiijo am,
joomum heppataa baraaje muudum.

Matta 11

I'Wakkati lisa haalidinnoo ko hidi he aahiibe mum sappo he dido been, sey o
ummii o fillowi nder gure takkol don. Omo janngina himbe, omo waajoo be.

Lilol aahiibe Yahaaya to lisa

2Wakkati mum tawi Yahaaya gadoowo batisma no nder kasu. Sey o nani ko
Almasiihu gollata, nden o lili aahiibe makko he lisa.

3'Be ngari, be yami lisa, be mbi'i;. —Aan woni Almasiihu bi'aado waran oon,
naa min ndooma goddo ?

*lisa jaabii be, wi'ii —Njehee, kaalanowee Yahaaya ko nanudon he ko
ngi‘'udon fuu:

>Wumbe no mbumtaa, layoobe no njaha faa wooda, seppinbe no nyawtee,
pahube no pahitee, maaybe no ummintinee, talkaabe duu no pillanee Habaru
lobbo.

6 Barkinaado woni mo salaaki goondinde kam.

7Wakkati aahiibe Yahaaya been ndillunoo, lisa fuddi fillanaade jama'aare
ndeen filla Yahaaya, o yami be, o wi'i. —Ko njaanodon nder ladde yeeruure,
dume ndaaroydon ? Hudo ko henndu wifata ndaaroydon ?

8Naa dume njaadon daaroyde ? Odon miila ngi'on gorko borniido koltal
nyaayo naa ? Bornotoodo koltal nyaayo nder baade laamiido tawetee.

9 Ndenne, dume ndaaroydon ? Naa annabiijo njaadon daaroyde ? Too, mido
haalana on, Yahaaya no buri annabiijo.

10 Kanko woni mo haala Alla wi'i dow mum har hunnduko annabiijo gom:
Ndaa, mi ardinan lilaado am moyyinane laawol maada.

11 Goonga kaalananmi on: Dimaado wadaay nder duuniyaaru nduu burdo
Yahaaya gadoowo batisma. Amma fuu nii, burdo famdude nder Laamu Alla
no buri mo teddude.

12lla jamaanu Yahaaya gadoowo batisma warde hannden, himbe no kaba,
no nyaamodira dow Laamu Alla sanne. Jom'en semmbe duu no tefa teeta
ngu.

13 Tawreeta Muusa he dewte annabiibe fuu kaali dow Laamu nguun fadde
jJamaanu Yahaaya warde.

14 Nde nii on njabiino haala mabbe, Yahaaya woni Eliya, mo garol muudum
hollaa.

15 Jom nowru fuu nana.

16 Amma he dume mbaawmi nanndinde himbe jamaanu hannden oo ? Ibe
nanndi he sukaabe joodiibe nder luube, no nodda higiraabe mum'en, no
mbi'a:

17« Min puufanii on seeseeji, amma on mbomaay ! Min njimanii on jimi
jurminiidi, amma on mboyaay ! »

18 Ngam wakkati Yahaaya warnoo, omo suumoo, o yarataa cabiijam, amma
wi'‘aama o laddaado.

19"Bii-Neddo duu wari, no nyaama, no yara, amma wi'aama: « Ndaaree neddo
00, nyaamde he jarde tan adi hakkillo makko, o higo jaboobe janngal he
wadoobe hakke ! » Dey goondinbe anndal Alla no kolla nder mbuurnam
mum'en ko laawol Alla no goonga.

Pelol gure caliide tuubude

20 Nden lisa fuddi felude himbe gure de o buri wadude kaayde nder mum,
ngam wonbe nder majje tuubaay.

210mo wi'a: —Bone saaman dow maa, aan Korasin ! Bone saaman dow
maa, aan Baytisayda ! Ngam nde nii kaayde gadanoode nder moodon deen,
ngadanooma nder Tirus he nder Sidon, tawan wonbe nder maijje tuubinoo ila.
‘Be boornakeno saakuuji, be mbujakeno ndooni, ngam hollude ko be tuubii.

22Ngam majjum, mido wi'a on: Nyannde darnal, kiite moodon no buran de
Tirus he Sidon naawde.

23 Aan duu Kafarnahum, ada miila a townetee faa dow naa ? Too, a leynetee
faa laahara. Ngam nde nii kaayde gadanoode nder maada deen,
ngadanooma nder Sodooma, nden wuro ngoon no heddotonoo faa joonin.

24Ngam majjum, mido wi'a on: Nyannde darnal, kiite moodon no buran de
Sodooma naawde.

Noddol himbe ngam kebol powtiri

25 Nder wakkati mum non lisa haali, wi'i. —Mi yettii ma, Baabiraawo jom dow
he ley, ngam a suudanii jom'en hakkillo he anndal kujje dee fuu amma a
wannginanii de sukaabe famarbe.

26 Noon non jaati Baaba, ngam kanyum welii ma.

27 Baaba am watti huune fuu nder juude am. Walaa anndudo Biddo oon nde
hanaa Baabiraawo oon. Walaa anndudo Baabiraawo oon duu nde hanaa
Biddo oon, he mo Biddo oon muuyi wannginande Baaba oon.

28 Onon tampube, ronndiibe donle teddude, on fuu ngaree to am, mi fowtinan
on.

29 Dowtanee kam baa ko dum hoyaa, accon mi janngina on. Ngam mi
leesiniido hoore, berne am duu no feewi, yonkiiji moodon keban powtiri.

30 Ngam dowtanaaki am nannduki ko satti no hoyi, donngal am duu no huyfi.

Matta 12

Jom nyalaane fowteteene

1 Balde sedda gada majjum, lisa he aahiibe muudum no peddita gese
alkamaaje. Nyannde mum dum fototiri he nyalaane fowteteene, aahiibe been
ndafaa, ibe mborsoo camme alkama, ibe yakka.

2Wakkati Fariisa'en ngi'unoo dum ndeen, be mbi'i lisa: —A hi'i aahiibe maada
no ngada ko hadaa nder nyalaane fowteteene !

3 Nden o jaabii be, o wi'i. —On njanngaay ko Daawda wadunoo wakkati kanko
he yaadiraabe makko fuu ndafanoo ?

40 naatidi he mabbe nder suudu Alla. Be nyaami buuru ittanaado Alla oon.
Be kaanaa nyaamude mo, cakkanoobe Alla tan kaani nyaamude mo.

>Naa duu, on njanngaay nder Tawreeta Muusa, ko baa nder nyalaane
fowteteene cakkanoobe Alla no ngolla nder Juulirde mawne ndeen ? Nyannde
mum ibe lutta he tilsinooje nyalaane ndeen, amma be pelirtaake dum.

6 Mido wi'a on ko buri Juulirde mawne ndeen no do.

”Nde nii on paaminoo ko haala Alla kaa fiirtata:Yurmeene ngidumi, hanaa
sadaka , nden on ndekataano gacce dow mo gaccaaka.

8 Ngam Bii-Neddo woni jom nyalaane fowteteene.
Nyawtol gorko mo junngo waango

9 lisa dilli toon, naatowi nder waajordu mabbe.

10 Gorko gom mo junngo mum waati no tawa toon. Wonbe don been no tefa
ko pelirta lisa, nden be yami mo be mbi'i: —Tawreeta hokki laawol neddo
nyawtee nder nyalaane fowteteene naa hokkaay ?

1 lisa jaabii be, wi'i: —Alal misaali, odon ngoodi mbaalu mon ngootu, dey ngu
saama nder luggere nder nyalaane fowteteene, ndenne on mburtinoyta ngu
naa ?

12Odon anndi sanne ko neddo no buri mbaalu teddungal ! Ndenne, no dagii
neddo wadanee ko woodi nder nyalaane fowteteene.

13 Nden o wi'i gorko oon: —Foortu junngo maa ! Oon foorti ngo, ngo yamditi,
ngo warti hano ngooto.

14 Sey Fariisa'en mburtii, kawrowi ngam caawodira dow no be mbardata lisa.
lisa golloowo Alla cubaado

15 Wakkati lisa hebunoo habaru majjum, o dilli toon, jama'aare mawne tokki
mo. O nyawti nyawbe been fuu,

160 wi'i be to be kaalan neddo fuu moy o woni.

17"Dum duu ngam humnude ko annabi Esaaya haalunoo wakkati o wi'i:

18 Ndaa golloowo am mo cubiimi. Omo horsi he am,

omo welna berne am. Mi jippinan Ruuhu am dow makko,

o0 yottinan laawol dartinaaku to lenyol fuu.

190 yeddodirtaa he neddo fuu, o olkataa. Daane makko nanataake dow laabi.
20 O jokkititta yommbal kelngal,

o nyifataa fitilla ka jeyngol muudum famdi

sey nii nyannde o wadi dartinaaku jaali.

21 Lenyol fuu dekan gokka mum dow makko.

Nootaaki lisa dow ko o tuumaa

22\Wakkati gorko gom, mo ginnaaru wumni, beebi, waddaa to makko, lisa
nyawti mo. Gorko oon no hi'a, no haala.

23'Dum haaydini himbe been fuu, nden be tinni ibe mbi'a: —Gorko o0, sikka
fuu walaa o taanu Daawda.

24 Amma wakkati Fariisa'en nanunoo dum ndeen, be mbi'ii —Baawde
Be'eljebul hooreejo ginnaaiji, o riiwrata di.

25 Ngam lisa no anndi miilooji mabbe, wadi o wi'i be: —Laamu fuu feccii didi,
no boorodira booyataa. Wuro fuu fecciingo naa baade fuu fecciine pecce didi,
himbe mum potataa, be cankititto.

26 Nde nii Ibiliisa riiwi ginnaaji muudum, feccii hoore mum. Ndenne, noy laamu
mum darortoo ?

27 Nde tawi Be'eljebul ndiiwiranmi ginnaaji, aahiibe moodon, dume ndiiwirta di
? Ndenne, golleeji mabbe he hoore mum kollata ko on ngalaa goonga !

28 Amma nde nii Ruuhu Alla ndiiwiranmi ginnaaji, idum holla ko Laamu Alla
wari to moodon.

29 Neddo fuu waawaa naati wuro jom semmbe, teeta njawdi makko, nde nii
hanaa no artu habbi mo non ginan, nden hooya njawdi ndiin fuu.

30 Mo wondaa he am fuu no ganyo am. Mo wallataa kam mi hawra, joomum
no cankitoowo.

31 Ngam maijjum, mido wi'a on: Hakkeeji himbe he haalaaji mum'en bondi fuu
no mbaawi yaafeede. Amma bonnudo innde Ruuhu Ceniido fuu yaafataake.

32 Neddo fuu kaaludo ko boni dow Bii-Neddo, joomum no waawi yaafeede.
Amma neddo fuu kaaludo ko boni dow Ruuhu Ceniido, yaafataake hannden,
yaafataake duu nder wakkati garoowo.

Lekki annditirtee bibbe mum

33 —Nde nii lekki no woodi, bibbe muudum mboodan. Nde lekki woodaa,
bibbe muudum mboodataa. Ngam lekki bibbe mum annditirtee.

34 Bibbe bolle ! Noy mbaawirton haalude ko woodi tawee on bonbe ? Ngam ko
heewi nder berne, hunnduko wurtinta.

35 Neddo moyyudo, ko moyyi ko resi nder berne mum, kam hunnduko mum
wurtinta. Neddo bondo duu, ko boni ko resi nder berne mum, kam hunnduko
mum wurtinta.

36 Mido wi'a on: Nyannde darnal, neddo fuu jaaboto ngam haalaaji muudum
meereeji.

37Ngam neddo fuu haalaaji muudum hiitortee. Ndenne, kanyi ngatta neddo
dartiido naa jukketeedo.

No Fariisa'en tefirii alaama he lisa

38 Nyannde gom, jannginoobe Tawreeta he Fariisa'en gom mbi'i lisa: —
Moodibbo, miden ngidi kollaa min alaama ko Alla lili ma.

39 lisa jaabii be, wi'i. —Onon himbe jamaanu bondo, mo hulataa Alla. Odon
ngidi holleede alaama. Amma alaama fuu non on kollataake ko yaari alaama
annabi Yunuusa.

40 Ngam no Yunuusa wadiri balde tati jemma he nyalooma nder reedu linngu
manngu nguun, hano non Bii-Neddo duu wadirta balde tati jemma he
nyalooma nder leydi.

41 Nyannde darnal, himbe Niniwe ummodoto he himbe jamaanu hannden. Be
kiitodoo he mabbe, be liba be, ngam kambe, be tuubii wakkati be nanunoo
waaju Yunuusa. Haya, burdo Yunuusa nii do !

42 Nyannde darnal, debbo laamiido leydi hoore hudo gom ummodoto he
himbe jamaanu hannden oo. O hiitodo he mabbe, o liba be. Debbo 0o yuwi
faa to woddi, wari ngam hettinaade haalaaji Suleymaanu keewdi hikmaaku.
Haya, burdo Suleymaanu nii do !

Filla gartol ginnaaru gom

43 —Nde nii ginnaaru wurtake neddo, ndu yahan indu warta. Ndu tefan
nokkuuje joorde to ndu fowtata, amma ndu hebataa.

4 Nden ndu wi'a: « Ndaa, mi soyyoto wuro am to yuwnoomi. » Nde nii ndu
wartii, ndu tawaa, nokkuure ndeen wuuwaama, moyyinaama.

4 Nden ndu yaha, ndu waddowa ginnaaji jeddi burdi ndu bonde gom. Di
naata, di koda nder wuro ngoon. Sakitoo mbuurnam neddo mo ndu wurtinoo
nder mum oon bura dam arannde dam bonde. Nii himbe jamaanu bondo o0
laatortoo.

Inna lisa he minyiraabe lisa

46 \Wakkati lisa haaldannoo he jama'aare ndeen, sey inniiko he minyiraabe
makko worbe njottii, be ndarii yaasin. Ibe ngidi hi'ude mo.

47 Sey goddo wi'i mo: —Ndaa, inna maa he rimdaabe maada no ndarii yaasin,
no ngidi ngi'e.

48 O jaabii neddo oon, o wi'i mo: —Moy woni inna am ? Beye ngoni rimdaabe
am ?

49 O sappii aahiibe makko been, o wi'i. —Ndaaree inna am he rimdaabe am
nii.

50 Gadoowo muuyde Baabiraawo am gondo dow, kam woni dimdaado am,
kam woni inna am.

Matta 13

Kippol haala dow aawoowo

I'Nyannde mum, lisa no wonnoo nder suudu sey o wurtii, o joodowii daane
peta Galili.

2 Jama'aare mawne gom watri, fiili mo, ngam majjum o naatowi laana ndiyam
o joodii. Himbe been ndarii hunnduko maayo ngoon.

30O haalani be kujje keewde nder kippol haala. Omo wi'a: —Aawoowo gom
dilli faa aawowa aawdiiri mum.

4*Nder aawre ndeen, gabbe gom caami sera laawol. Nden pooli ngari coppi
de.

>(Gere majje caami nder korkaaye to leydi duudaa. De pudilawi ngam
luggidaa sanne.

6 Amma wakkati naange wulnoo ndeen, de dayli, de njoori ngam de ngadaay
dadi.

7 Gere majje caami to kebbe pudata. Kebbe deen mawni, nanngi de.

8 Gere majje duu caami nder leydi lobbiri. De pudi, de ndimi: Wassaano gom
rimi camme hemre, wonngo lasooji tati, wonngo duu woronja.

9 Jom nowru fuu nana !
Ko wadi lisa no hippana himbe haala

10 Sey aahiibe been battii, yami mo, mbi'i;. —Dume wadi ko ada haalana be
kujje dee nder kippol haala ?

11 Nden lisa jaabii be, wi'i: —Onon, Alla hokkii on baawde anndude ko suudi
dow habaru Laamu muudum. Amma kambe, be kokkaaka dum.

12Ngam jogiido fuu, no beydantee faa heewa. Amma mo walaa oon, baa
sedda mo jogii oon, no teetetee.

13 Ko wadi mido haalana be kujje dee nder kippol haala woni: Baa nde be
ndaari, be ngi'ataa, baa nde be kettinake, be nanataa, be paamataa.

14 Hakiika ko annabi Esaaya haalunoo dow mabbe dum tabbiti, wakkati
wi'unoo be: On nanan faa wooda, amma on paamataa. On ndaaran faa
wooda, amma on ngi‘ataa.

15 Ngam himbe lenyol ngool no njoori berde: Be cukkii noppi mabbe,
be mabbii gite mabbe, ngam to gite mabbe ngi'u,

to noppi mabbe nanu,

to hakkillooji mabbe paamu,

to be tuubu sako mi danna be.

16 Amma onon, on welbe ko'e. Gite moodon ngi‘an, noppi moodon duu nanan
|

17Goonga kaalananmi on, annabiibe heewbe he dartiibe dubbe muuyiino
hi'ude ko ngi'oton dum, amma be ngi'aay dum. Be muuyiino hettinaade ko
nanudon dum, amma be nanaay dum.

Piirtol kippol haala dow aawoowo

18 Nden lisa wi'i aahiibe mum: —Kettinee piirtol kippol haala dow aawoowo
ngool nii.

19 Sera laawol to aawdiiri ndiin saami woni nanube haala Laamu Alla, dey
paamaay ka. Gada mum bondo oon waran, doofa ko aawaa nder berne
mabbe.

20 Korkaaye to aawdiiri ndiin saami woni nanube haala kaan, njabborii ka
welwelo wakkati mum da.

21 Amma ngam ka wadaay dadi nder mabbe, be nanngan ka wakkati sedda
tan. Nde nii be billake naa nde nii be torraama ngam makka, be mboppan ka
wakkati mum da.

22To kebbe pudidi aawdiiri ndiin woni nanube haala kaan, amma sakkulla
duuniyaaru he suuno njawdi kuman ka nder mabbe, ka laatoo ndimara.

23 Leydi lobbiri to aawdiiri ndiin saami woni nanube haala kaan, paamii ka faa
be ngadi barke: Wobbe kile hemre, wobbe kile lasooji tati, wobbe duu kile
woronja.

Kippol haala dow hudo bonko nder ngesa alkama

24 lisa wadani be kippol haala gom, wi'i be: —Ndaa no Laamu Alla nanndi nii:
Gorko gom wicci aawdiiri alkama lobbiri nder ngesa muudum.

25 Amma wakkati himbe fuu daaninoo ndeen, ganyo makko gom wari, wicci
hudo bonko nder magga, dilli.

26 \Wakkati aawdiiri ndiin fudunoo ndeen faa ndi fii camme, hudo bonko koon
wanngi.

27 Maccube jom ngesa oon mbi'owi mo: « Alla sabbinane, hanaa aawdiiri
lobbiri aawudaa naa ? Ndenne toy hudo bonko koo yuwi ? »

28 O jaabii be, o wi'i: « Ganyo gom wadi dum. » Nden maccube been yami mo,
mbi'i: « Ada hidi min doofowa ko naa ? »

29 Amma o jaabii be, o wi'i: « Aa'a, ngam nde nii odon doofa ko, on doofidan
ko he alkama oon.

30 Accidee ko he alkama oon faa kettol. Nden, mi wi‘an hettoobe been doofa
ko ginan, be kabba ko kabbe kabbe faa ko wulee, nden be ketta alkama oon,
be kawra mo nder yeelu am. »

Kippol haala dow gabbel pamarel

31 lisa wadani be kippol haala gom, wi'i be: —Laamu Alla no nanndi he
wabbere mutaari nde neddo hooyi, aawi nder ngesa muudum.

32\Wabbere ndeen woni burde gabbe fuu famdude, amma nde nii nde fudi,
nde buran ledde koogol ngool fuu. Nde laatoto lekki mawki faa pooli ngara
nyiba cuudi mum'en dow licce makki.

Kippol haala dow yuufinirdum

33 lisa wadani be kippol haala gom kaden, wi'i be: —Laamu Alla no nanndi he
yuufinirdum ko debbo budi nder muddiiji conndi alkama tati mawdi faa dum
fuu dum yuufi.

34 lisa haalani be kujje dee fuu nder kippol haala. Walaa fuu ko o haalani be
ko hanaa nder kippol haala o haali dum.

350 wadiri non duu ngam tabbintinde haala kaa annabiijo gom haalunoo
wakkati wi'unoo: Mi haaldan he himbe nder kippol haala, mi haalanan be kujje
cuudaade fadde duuniyaaru tageede.

Piirtol kippol haala dow hudo bonko

36 [isa ummii, acci himbe been, naatowi nder suudu. Aahiibe makko battii mo,
mbi'i mo: —Fiirtan min kippol haala ngool.

37 Nden o jaabii be, o wi'i: —Aawdo aawdiiri lobbiri ndiin, oon woni Bii-Neddo.

38 Ngesa ngaan duu woni duuniyaaru. Aawdiiri lobbiri ndiin woni bibbe Laamu
Alla. Hudo bonko koon woni bibbe bondo oon.

39 Ganyo jom ngesa oon woni lbiliisa. Kettol ngool woni timmoode duuniyaaru,
hettoobe been ngoni maleykaabe.

40Hano no hudo koon ittirtee, faddee nder hiite nii, hano non timmoode
duuniyaaru duu laatortoo.

41 Bii-Neddo lilan maleykaabe muudum, kawra itta nder laamu mum wadoobe
wobbe ngada hakke been, he wadoobe ko boni fuu.

42Be paddee nder kaatane hiite nge nyifataa. Toon be mbuletee, ibe
neryodira nyiiye.
43 Amma wakkati mum, dartiibe been no yelkidan hano naange nder Laamu
Baabiraawo mum'en. Jom nowru fuu, nana !

Kippol haala dow njawdi cuudiini
4 lisa wadi kippol haala gom wi'i kaden: —Laamu Alla no nanndi he njawdi

cuudiini nder ngesa. Gorko gom hiiti ndi, suuditini, suudi kam duu. Nder
welwelo makko, o yehi, o sottowi ko o joginoo fuu, nden o soodi ngesa ngaan.

45 Laamu Alla no nanndi kaden he luumotoodo tefoowo kaaye dime.

46 Nde joomum hi'i hayre rimre soodeteene law, joomum no yahan sonnowa
ko jogii fuu nden sooda nde.

Kippol haala dow liyyi

47 lisa wadi Kkippol haala gom kaden wi'i: —Laamu Alla no nanndi he taaruwol
paddaangol nder maayo, dey nanngi iri liyyi fuu.

48 \Wakkati taaruwol ngool heewunoo, nanngoobe liyyi been poodi ngol faa he
hunnduko ndiyam. Be njoodii, ibe cennda liyyi diin. Liyyi lobbi diin no ngattee
nder kandeeje, bondi diin duu no paddee.

49 Hano non timmoode duuniyaaru ndu laatortoo. Maleykaabe ngaran cennda
bonbe he dartiibe.

>0'Be paddan bonbe been nder hiite jahannama, toon be mbuletee, ibe
neryodira nyiiye.
Kippol haala dow kujje kese he kidde

51 lisa yami be, wi'i. —On paamii maana dum fuu naa ? Nden be njaabii mo,
be mbi'i: —Ayyo, min paamii.

>2Sey, 0 wi'i be: —Jannginoowo Tawreeta fuu laatiido aahiijo nder Laamu
Alla, no nanndi he jom baade keboowo nafakka nder kujje kese he kujje
kidde.

Himbe Nasaratu calake lisa
53 Wakkati lisa hanti kippi haala mum, ummii,

>4 hooti nder Nasaratu, wuro ngo o0 mawnunoo nder mum. Omo waajoo nder
waajordu mabbe. Dum haaydini hettinaniibe mo been sanne, be tinni ibe
mbi'a: —Toy o hebi anndal ngal ? Noy o hebiri baawde wadude kaayde dee ?

55> Hanaa ya kanko woni bii sekkeejo oon ? Hanaa Mariyaama woni inniiko ?
Hanaa kanko woni mawnu Yakuuba, Yusufu, Simon he Yahuuda'en ?

56 Hanaa enen he minyiraabe makko rewbe ngondi ? Ndenne, moy hokki mo
anndal ngaal he baawde dee fuu ?

57 Ngam majjum wadi be calii mo. Amma lisa wi'i be: —Annabiijo no teddinee
nder nokkuuje fuu, dey hanaa nder wuro muudum he baade muudum.

58 lisa wadaay toon kaayde dudde ngam be ngoondinaay mo.

Matta 14
Maayde Yahaaya

1 Wakkati Hirudus, laamiido leydi Galili, nanunoo filla lisa no wadee.

2 Sey o wi'i golloobe makko: —Yahaaya gadoowo batisma ! Maaydo oon, kam
ummitii. Ngam majjum wadi, omo jogii baawde wadude kaayde.

3-4 Hirudus habbani Hirudiya dee-mawnum Filipa. Sey Yahaaya duu wi'i dum
daganaaki mo. Ngam majjum Hirudus duu tilsini Yahaaya nanngee, habbee,
uddee nder kasu.

>Hirudus no hidi wara Yahaaya amma suusaa, ngam himbe fuu no mbi'a o
annabiijo.

6 Ko wakkati nyalaane miccintinoore dimeeki Hirudus yottinoo, bii-Hirudiya
debbo womi yeeso noddaabe-ngari to juulde deen. Hirudus nani beldum
majjum sanne,

7 faa hunii no hokkan mo huune fuu ko o eeli dum.

8 Surbaajo oon tokki haala innum, wi'i Hirudus: —Waddanam jooni jooni hoore
Yahaaya gadoowo batisma nder le'al !

9Dum naawi berne Hirudus, amma ko heyi o huni dum yeeso noddaabe
been, tilay makko o hokka laawol surbaajo oon hokkee ko naarii dum.

100 lili goddo yaha nder kasu oon, tayowa hoore Yahaaya.

11 Hoore ndeen tayaa, tummbaa nder le'al, nde hokkaa suka debbo oon. Kam
duu hokkowi nde innum.

12 Aahiibe Yahaaya been ngari kooyi banndu makko, moobowi. Nden be njehi,
be kaalanowi lisa ko wadi.

Nyamnol worbe ujunaaji joy
13 Wakkati lisa nanunoo habaru maayde Yahaaya ndeen, o ummii kanko tan o
dilli, o naatowi nder laana ndiyam, o fa'i nokkuure yeewne gom. Wakkati

himbe nanunoo dum ndeen, mburtii nder gure takkiide daane peta ngaan,
tokki mo.

14 \Wakkati o wurtinoo nder laana kaan, o hi'i jama'aare mawne no hawri. Be
njurminii mo sanne. O nyawti nyawbe wonbe nder mabbe fuu.

15 Wakkati hiirunoo ndeen, aahiibe been battii lisa, mbi'i mo: —Joonin kay
futuro wadi, nokkuure ndee duu no ladde. Accu jama'aare ndeen yaha,
naatowa nder gure ngam coodowa ko nyaamata.

16 lisa jaabii be, wi'i. —Fotaay be njaha nder gure. Onon he ko'e moodon,
kokkee be ko be nyaamata.

17"Be njaabii mo, be mbi'i: —Buuruuje joy he liyyi didi tan min njogii.
18O wi'i be: —Ngaddanee kam dum do.

190 wi'i himbe been njoodoo dow hudo koon. O hooyi buuruuje joy deen he
liyyi didi diin, o tiggitii, o yetti Alla. O helti buuruuje deen, o hokki aahiibe been
kokka jama'‘aare ndeen.

20'Be fuu be nyaami faa be kaari. Aahiibe been kawri kelte koddiide deen.
Dum hebbini kandeeje sappo he didi.

21 Nyaamube been no ngada hano worbe ujunaaji joy mbaka rewbe he
sukaabe been ngalaa.

Ndilludu lisa dow ndiyam

22\Wakkati mum da, o hokki laawol aahiibe been naata nder laana kaan,
ardoo, peddita peta ngaan, fadde makko waynaade jama'aare ndeen.

23 Gada waynitaaki jama'aare ndeen, o Yeenyowi dow waamnde ngam
du'aade kanko tan. Naange yani, tawi mo dow mayre.

24 Laana aahiibe been duu woddowake. lka dilli yahde ika fotta he henndu,
sey benkeyye puddi no piya ka.

25 Wakkati badinoo weetude, o wari to aahiibe been, omo dilla he koyde dow
ndiyam daam.

26 Amma wakkati aahiibe been ngi'unoo omo dilla he koyde dow ndiyam
daam, berde mabbe tayi, be mbi'i. —Mbeelu maaydo non ! Be kuli kulal
manngal.

27\Wakkati mum da lisa wi'i be: —Pukkinee hakkillooji moodon ! Miin non. To
kulee !

28 Sey Piyer jaabii mo, wi'i: —Joomam, nde nii aan non, wadu mi wara to maa.

29 lisa jaabii mo, wi'i. —War ! Piyer wurtii laana kaan, no yaaba dow ndiyam
daam, no fa'i to lisa.

30 Amma wakkati o hi'unoo henndu nduun sattii sanne ndeen, o huli, sey o
fuddi yoolaade, nden o huubi, o wi'i: —Joomam, hisinam !

31 Wakkati mum da, lisa foorti junngo mum, nanngi mo, wi'i. —Hey pamdudo
goondinol, ko wadi cikkudaa ?

32 Gada mum be fuu dido, be naati laana kaan, sey henndu nduun duu darii.

33Nden aahiibe wonbe nder laana kaan cujidani mo, mbi'i. —Hakiika, aan
woni Bii-Alla !

Nyawtol nyawbe nder leydi Genesaret

34 \Wakkati be pedditinnoo peta ngaan, be njottii leydi Genesaret.

35 Himbe wuro ngoon fuu annditi mo, be ngadi lilaabe leydi ndiin fuu haalanee
garki makko. Himbe been ngaddani mo nyawbe mum'en fuu.

36 Be eeli mo o0 acca nyawbe been meema baa nii hunnduko jabbaare makko
tan. Meemudo nde fuu nyawti.

Matta 15

Finaa-tawaaji maamiraabe
L Fariisa'en he jannginoobe Tawreeta yuwi Ursaliima, ngari to lisa yami mo,
mbi'i:
2—Dume wadi ko aahiibe maada tokkataa laabi finaa-tawaaji maamiraabe
meeden ? Be lootataa juude mabbe fadde mabbe nyaamude.

3 Sey lisa jaabii be, wi'i. —Onon nee, dume wadi ko on tokkataa tilsinooje Alla,
odon tokka finaa-tawaaji moodon ?

4Ngam Alla wi'i:Teddin inna maa he bammaa. O wi'i kaden:Kududo innum
naa bammum fuu no haani wareede.

>Amma onon, odon njanngina ko neddo no waawi wi'ude innum naa
bammum, kam sakkani Alla ko haani wallirde be dum.

6 Odon mbi'a fotaay joomum teddina saaroobe muudum. Ndenne ngam sabbu
finaa-tawaaji moodon, odon ngartira haala Alla meere !

”Munaafiki'en ! Esaaya woofaay sam wakkati o wadunoo annabaaku dow
moodon.

8 Nder maggu Alla wi'i: Himbe bee no mbi'an kam'en no teddina kam, amma
berde mabbe no mboddi kam.

9 Dewal mabbe no meere ngam ko be ngoni ibe njanngina dum
to bibbe aadama yuwi.
10 Nden lisa noddi jama'aare ndeen, wi'i nde: —Kettinee.

11 Paamee ko hanaa ko naatata nder hunnduko neddo, tunninta dum, amma
ko wurtotoo nder makko.

12 Sey aahiibe been battii mo, mbi'i: —Ada anndi ko haalaaji maada diin metti
berde Fariisa'en ?

13 Nden lisa jaabii be, wi'ii —Wasaango fuu ngo Baaba am gondo dow
aawaay, no doofetee.

14 Accee be, be wumbe dowoobe wumbe ! Nde bumdo dowi bumdo, sey be
fuu dido be caamowan nder ngayka.

15 Sey Piyer wi'i mo: —Fiirtan min banndol ngool.
16 Nden lisa jaabii mo wi'i: —Onon duu, faa hannden dum laabanaay on naa ?

170n anndaa ko naati nder hunnduko fuu no yahan nder reedu, gada mum
dum yehee gada wuro naa ?

18 Amma ko wurtotoo nder hunnduko dum, nder berne dum yuwata, kanyum
jaati tunninta neddo.

19 Ngam nder berne neddo miilooji bondi, uppooji neddo itta yonki, yeena, fija,
wujja, seedo dow fewre, he mbonka fuu yuwata.

20 Dum woni ko tunninta neddo. Amma nyaama tawee lootaay juude muudum
hano no finaa-tawaaiji wi'iri dum nii tunnintaa neddo.

Goondinol Kanananke debbo gom
21 Nyannde gom lisa ummidii aahiibe mum, fonndi seraaji Tirus he Sidon.

22 Sey Kanananke debbo gom tawaado nder seraaji diin waddi bojji mum to
makko, wi'i: —Joomam, taan Daawda, yurmam ! Biyam debbo, ginnaaru woni
dow mum, indu torra mo sanne !

23 Amma lisa jaabaaki mo. Nden aahiibe been battii mo, mbi'i: —Riiwu debbo
00, omo nii gada meeden, omo wulla.

24 Sey lisa jaabii be, wi'i: —Ngam baali Isra'el majjudi diin wadi lilaami.

25 Nden debbo oon wari, sujidi yeeso makko, wi'i: —Joomam, wallam !

26 lisa jaabii mo, wi'i. —Hegaaki neddo hooya nyaamdu sukaabe, faddana
dawaadi.

27 Debbo oon jaabitii mo, wi'i kaden: —Goonga non, Joomam. Amma dawaadi
duu no nyaama nyaamdu joomiraabe mum'en biltotoondu nder le'e mabbe no
saama.

28 Nden, lisa jaabii mo, wi'i: —Goondinol maa ngool no mawni ! Dum laatane
no ngidirdaa fuu. Nder wakkati mum, biyiiko debbo nyawti.

Nyawtol nyawbe heewbe

29lisa dilli Tirus he Sidon, o tokkiti daane peta Galili yahde. O yeenyi
waamnde gom, o joodowi toon.

30 Himbe heewbe ngari to makko, ngaddani mo layoobe, wumbe, lardube,
pahube, he nyawbe heewbe. Be ngaddi be yeeso makko, nden o nyawti be.

31 Wakkati be ngi'unoo pahube been no kaala, lardube been no lardita,
layoobe been no layita, wumnoobe been no ngi'a. Dum haaydini be sanne.
Be tinni ibe njetta Alla mo Isra'el.

Nyamnol worbe ujunaaji nayo

32 lisa noddi aahiibe mum, wi'i be: —Himbe bee no njurminii. Balde tati nii
hannden ko ibe ngondi he am, be ngalaa fuu ko nyaamee. Mi hidaa be ndilla
tawee be nyaamaay, to rafo liboy be dow laawol.

33 Nden aahiibe been mbi'i mo: —Toy kebeten ko nyamni jama'aare ndee fuu
nder ladde yeeruure ndee ?

34 Sey o0 Yami be, o wi'i. —Buuruuje foti njogidon ? Be njaabii mo, be mbi'i: —
Buuruuje jeddi, he likkoy sedda min njogii.

35> Nden o wi'i jama'aare ndeen joodoo he leydi.

36 O hooyi buuruuje jeddi deen he likkoy koy. O yetti Alla, o helti de, o hokki
aahiibe been, njeddani jama'aare ndeen.

37Be fuu be nyaami faa be kaari. Aahiibe been kawri kelte deen, de kebbini
kandeeje jeddi.

38 \Worbe nyaamube been tan no ngada ujunaaji nayo, sukaabe he rewbe
been ngalaa nder.

39 Gada lisa waynii himbe been, o naati laana, o fa'i leydi Magadan.

Matta 16
Mawbe Isra'el gom eeli kollee alaama

L'Fariisa'en he Sadduki'en gom ngari to lisa faa tunna mo. Be naarii mo o
holla be alaama kaaydiniido yuwdo dow kolloowo ko Alla lili mo.

2Nden o jaabii be, o wi'i. —Wakkati naange hidi yanude, kammu no wojji,
odon mbi'a nyalooma jaano oon no welan.

31lla beete duu, nde duule bodeeje yeenyi, faa kammu nibbi, odon mbi'a
hannden ndiyam no toban. Odon mbaawi senndodirde alamaaji kammu,
amma on mbaawaa senndodirde alamaaji wakkatiiji !

4+Himbe jamaanu bondo mo hulataa Alla ngidi holleede alaama. Alaama fuu
non on kollataake ko yaari alaama annabi Yunuusa. Nden o dilli, o acci be.

Haala yuufinirdum Fariisa'en he Sadduki'en

> Wakkati aahiibe been pedditannoo peta Galili, be njeggiti be pantiraay buuru
gada mabbe.

6Nden lisa wi'i be: —Kakkilee, paddee ko'e moodon he yuufinirdum Fariisa'en
he Sadduki'en oo.

7 Sey aahiibe been puddi no mbi'odira: —Ngam en pantiraay buuru, wadi omo
wi'a haalaaji di.

8 lisa faami ko be ngoni ibe kaala, nden o wi'i be: —Onon famdube goondinol !
Dume wadi odon mbi'odira hakkune moodon ngam on ngalaa buuru non ?

2 0n paamaay faa hannden ? On njeggitani buuruuje joy, de njeddanmi worbe
ujunaaji joyo deen naa ? Nyannde mum kandeeje foti kebbinirdon kelte buuru
oon ?

100n njeggitani kaden buuruuje jeddi, de njeddanmi worbe ujunaaji nayo
deen naa ? Nyannde mum kandeeje foti kebbinirdon kelte deen ?

11 Noy wadi ko on paamaay, hanaa haala buuru kaalananmi on ? Mi wi'aana
paddodon ko'e moodon he yuufinirdum Fariisa'en he Sadduki'en.

12Nden aahiibe been paami ko o wondaa yuufinirdum tawaado nder buuru
oon, amma be kakkilo he ko Fariisa'en he Sadduki'en njannginta.

Piyer tabbintini ko lisa woni Almasiihu

13 Wakkati lisa yottinoo nder leydi Kaysariya Filipi. O yami aahiibe makko, o
wi'i. —Moy himbe mbi‘ata Bii-Neddo oon woni ?

14Sey be njaabii mo, be mbi'ii —Wobbe no mbi'a a Yahaaya gadoowo
batisma. Wobbe no mbi'a a Eliya. Wobbe duu kaden no mbi'a a Yeremiya naa
a gooto nder annabiibe.

15 Nden lisa yami be wi'i: —Dey onon nee, moy mbi'oton ngonmi ?
16 Sey Simon Piyer jaabii mo, wi'i: —Aan, a Almasiihu, Bii-Alla duumiido.

17Nden lisa wi'i mo: —Aan Simon bii-Yunuusa, a barkinaado. Ngam hanaa
bii-aadama wannginani ma dum, amma Baabiraawo am gondo dow.

18 Miin duu, mi inndirte Piyer, dum woni hayre. Dow hayre ndeen nyibanmi
hawriine goondinbe kam. Maayde naa jahannama he semmbe mum fuu
walaa ko waawani nde.

19Mi hokkete omtirde dammbugal Laamu Alla: Huune fuu ko kadudaa dow
leydi, hadetee dow kammu. Huune fuu ko njabudaa dow leydi, jabetee dow
kammu.

20 Nden, lisa foodi noppi mabbe wi'i to be kaalan neddo fuu ko kam woni
Almasiihu.

lisa sappake maayde he ummitaaki mum

21 Gada tabbintinol ngol Piyer wadi, lisa fuddi anndinde aahiibe mum ko no
tilsi kam yaha Ursaliima. To mawbe Yahudankoobe, mawbe cakkanoobe Alla
he jannginoobe Tawreeta torrata dum sanne, nden be mbara dum. Balde tati
gada mum kam ummitittoo.

22 Sey, Piyer foodi mo senngo, tinni no haalda he makko, no wi'a: —Alla
reene, Joomam ! Dum hewtotaako ma sam !

23 lisa yeeVitii Piyer, wi'i. —Woddam, aan Seydan ! A fergere dow laawol am,
ngam miilooji maada dii yuwaay to Alla, amma to himbe di yuwi !

24Nden lisa wi'i aahiibe mum: —Muuydo tokkude kam fuu, acca daarude
hoore mum, hooya leggal bardugal mum, tokka kam.

25Ngam giddo hisinde yonki mum, mursan ki. Amma mursudo ki ngam am,
hebitan ki.

26 Dume kebol duuniyaaru nduu fuu nafirta neddo, nde joomum mursi yonki
mum ? No woodi ko neddo waawi hokkitirde ngam hebita ki naa ?

27Bii-Neddo no wardan he maleykaabe mum nder teddungal Baabiraawo
mum. Wakkati mum, o yoban neddo fuu ko foti he golle muudum.

28 Goonga kaalananmi on: Wobbe nder tawaabe do hannden maayataa tawee
ngi'aay Bii-Neddo no wara nder laamu mum.

Matta 17
Mbaylitaaki tagaadi lisa

1 Balde jeegom gada tabbintinol ngol Piyer wadi, lisa nyakkodi Piyer, Yakuuba
he dimdaado mum Yahaaya dow waamnde toowne gom.

2 Tagaadi makko waylitii yeeso mabbe. Yeeso makko no yayna hano naange,
kolte makko duu no yelkita hano jeyngol.

3 Wakkati mum da aahiibe tato been ngi'i Muusa he Eliya mbanngii, ibe kaalda
he makko.

4+Sey Piyer wi'i lisa: —Joomam, no woodi ko tawaaden do. Nde nii ada hidi,
mi nyiban hukumuuiji tati do: Aan worru, Muusa worru, Eliya worru.

>Wakkati o haalannoo ndeen sey luuldere yelkitoore gom wari suddi be.
Daane gom yuwi nder luuldere ndeen, wi'i. —Oo woni Biyam mo korsinmi, mo
mbelniranmi. Kettinanee mo !

6 Wakkati aahiibe been nanunoo daane ndeen, Kippi he leydi. Be kuli sanne.
7 lisa battii be, meemi be, wi'i. —Ummee ! To kulee !
8 Sey be banti ko'e mabbe, be ngi'aay neddo fuu, se hanaa lisa.

9 Wakkati be njippotonoo waamnde ndeen, lisa foodi noppi mabbe, wi'i: —To
kaalanee neddo fuu ko ngi'udon dum, sey wakkati Bii-Neddo ummitii e
maayde.

10 Nden aahiibe been yami mo, mbi'i: —Dume wadi ko jannginoobe Tawreeta
no mbi'a no tilsi Eliya arta Almasiihu warde ?

110 jaabii be, o wi'i: —Goonga non, Eliya artata wara, moyyina kujje fuu.

12 Amma mido wi'a on: Eliya warii faa yawti, be annditaay mo, be ndaaraay
mo goddum. Hano non duu be ndaarataa Bii-Neddo goddum, be torra mo.

13 Nden aahiibe been paamii ko filla Yahaaya gadoowo batisma o wadani be.

Nyawtol suka gom jom padde

14 Wakkati lisa he aahiibe mum ngartunoo to jama‘'aare ndeen, gorko gom
badii mo, hofi yeeso makko,

15 wi'i: —Moodibbo, yurma biyam gorko oo ! Padde o woodi, dum tampinii mo
sanne. Kile keewde omo saama nder hiite naa nder ndiyam.

16 Mi yaarii mo to aahiibe maada amma be keppi nyawtude mo.

17 Sey lisa jaabii mo, wi'i: —Hey onon himbe jamaanu bondo, be ngoondinaay
I Faa nde ngondanmi he moodon ? Faa nde tinnotoomi mido munyana on ?
Ngaddanee kam suka oon do !

18 O sajiti ginnaaru nduun. Ndu takkiti suka oon. Wakkati mum da suka oon
nyawti.

19 Wakkati lisa wonnoo feere mum, aahiibe been badii mo, yami, mbi'i: —
Dume wadi ko minen, min keppi riiwude ginnaaru nduun ?

20 lisa jaabii be, wi'i. —Ngam odon pamdi goondinol. Goonga kaalananmi on:
Nde goondinol moodon no famdi faa foti gabbel mutaari, nde nii on mbi'i
waamnde ndee: « Sottu do, njahaa to », nde sottan. Huune fuu hepportaa on.
[2L Amma iri ginnaaru nduu riiwataako nde hanaa du‘aa'u he suumayeere
non.]

© 2017 Wycliffe Bible Translators, Inc. \‘
© Serving In Mission — SIM-NIGER \/\]ycliffe"



40

lisa sappake maayde he ummitaaki mum kaden

22 Nyannde gom, wakkati lisa he aahiibe mum pottunoo nder leydi Galili, o wi'i
be kaden: —Bii-Neddo no jammbetee, wattee nder juude.

23O waree, balde tati gada mum, o ummitoo. Haala kaa metti berde aahiibe
been sanne.

Janngal Juulirde mawne

24\Wakkati lisa he aahiibe mum njottinoo Kafarnahum, jaboobe janngal
Juulirde mawne gom ngari to Piyer, mbi'i mo: —Moodibbo moodon no yoba
janngal Juulirde mawne naa ?

25 Piyer jaabii be, wi'i. —Omo yoba. Wakkati Piyer naatannoo nder Juulirde
ndeen, fadde makko yeccaade, sey lisa wi'i mo: —Simon, dume miilidaa ?
Moy haani yobande laamiibe duuniyaaru janngal ? Bibbe leydi naa hobbe ?

26 Nden Piyer jaabii mo, wi'i: —Hobbe. Sey lisa wi'i mo: —Ndenne, bibbe leydi
kaanaa yobude naa ?

27 Amma, en ngidaa mettinde berde himbe bee. Yah toon dow peta, paddaa
mamaruwol maa. Linngu ngu artudaa nanngude nguun, omtu hunnduko
maggu. A tawan tammal cardi, joboowal janngal meeden. Ittaa ngal, njobana
en, miin he maa.

Matta 18

Filla burdo teddude nder Laamu Alla
1 Aahiibe been badii lisa, yami mo, mbi'i. —Moy buri teddude nder Laamu Alla
?

2Nden lisa noddi cukalel gom, darni yeeso mabbe,

3wi'i. —Goonga kaalananmi on: Nde nii on mbattitaay, faa nanndudon he
cukaloy koy, on naatataa nder Laamu Alla.

4Leesindo hoore mum faa nanndi he cukalel ngel, kam woni burdo teddude
nder Laamu Alla.

> Jabbiido suka gooto hano cukalel ngel dow innde am, miin jaati joomum
jabbii.
6Neddo fuu wadi cukalel gootel goondinngel kam wada hakke, ko buri

moyyande joomum woni kaaya mannga habbee he daane mum, yoolee nder
nokkuure burne luggididde nder maayo.

7Kaari duuniyaaru nduu no heewi laabi gadol bone. Sikka fuu walaa laabi
gadol ko boni keppataa nder mayru faa abada. Amma bone saama dow
neddo fuu laatii sabiili majji !

© 2017 Wycliffe Bible Translators, Inc. \‘
© Serving In Mission — SIM-NIGER \/\]ycliffe"



41

8 Se tawi junngo maada naa koyngal maada no waawi wada ngadaa hakke,
taya junngo ngoon naa koyngal ngaal paddaa. Naataa nder mbuurnam
nduumiidam a lardudo no buri moyyande ma dina paddedaa nder hiite
duumiinge tawi ada huubi.

9Se tawi hitere maada no waawi wada ngadaa hakke, itta nde paddaa.
Naataa nder mbuurnam nduumiidam a dokko, no buri moyyande ma dina
paddidedaa gite maada didi fuu no kuubi nder hiite jahannama.

10 Kakkilee to njawee baa gooto nder cukaloy koy. Ngam mido wi'a on:
Maleykaabe makkoy wonbe dow kammu been, wakkati fuu ibe yeeso
Baabiraawo am gondo dow, ibe ngi'a huune fuu.

[11 Ngam Bii-Neddo waraana hisinde majjube.]
Kippol haala dow mbaalu majjungu

12—Dume miilotodon ? Nde nii tawaama neddo no jogii baali hemre, dey
ngootu majjaa, hanaa joomum no accan baali hemre go'o walaa diin nder
ferro di ndura, nden tefowa majjungu nguun naa ?

13 Goonga kaalananmi on: Nde nii o hiitii ngu, o welniran ngu faa ngu bura
hemre go'o walaa diito.

14Hano non Baabiraawo moodon gondo dow oon, hidaa baa gooto nder
cukaloy koy majjaa.

Filla jaafodirol hakkune banndiraabe goondinbe

15—Nde nii bannda goondindo gom wadani ma gacce, yah to makko, nodda
mo feere kollaa mo gacce makko. Nde nii o hettinake, o jabi kollitooje maa, a
wartiri endam hakkune moodon.

16 Amma nde nii o jabaay, soyya to makko, aan he neddo gom naa njahdaa
himbe dido. Ngam seedeebe dido naa tato tabbintina haala ngadaaka fuu.

17 Nde nii o jabaay faa hannden, kaalanaa dum hawriine goondinbe. Nde nii o
salake jabude haala hawriine goondinbe kaan, adu mo hano neddo mo
anndaa Alla naa jaboowo janngal, caliido tuubude.

18 Goonga kaalananmi on: Huune fuu ko kadudon dow leydi, no hadetee dow
kammu. Huune fuu ko njabudon dow leydi, no jabetee dow kammu.

19 Mido haalana on kaden: Nde nii himbe dido nder moodon potii dow huune
worre nder duuniyaaru faa naarake dum Alla, Baabiraawo am gondo dow no
jaabanto be dum.

20 Ngam nokku fuu to himbe dido naa tato kawri dow innde am, mido wondi he
mabbe.

Kippol haala dow golloowo mo yaafataako

21 Piyer badii lisa, yami mo wi'i;. —Joomam, nde nii banndam wadanii kam
gacce, kile foti kaanumi yaafanaade mo ? Kile jeddi, naa kile foti ?

22 Nden lisa jaabii mo, wi'i. —Mi wi'aay ma kile jeddi tan. Njaafodaa mo kile
lasooji tati he sappo faa nde jedd.

23Ngam majjum wadi Laamu Alla no nanndinee he laamu laamiido gom,
anniyiido lima njawdi mum wondi nder juude gollanoobe dum.

24 \Wakkati o fuddunoo limude ndeen, o waddanaa golloowo gom mo o tokkata
nyamaane nde golloowo oon waawtaa yobi keerol mbuurnam mum fuu.

25 Ko gorko oon heppi yobidide mo fuu, sey laamiido oon hokki laawol gorko
oon, deekum, sukaabe mum he ko jogii fuu connee, faa dum yoba nyamaane
ndeen.

26 Sey golloowo oon hofi yeeso laamiido oon, eeli mo, wi'i: « Munyanam, mi
yobete fuu ! »

27 Nden laamiido oon yurmii mo, yaafanii mo nyamaane ndeen, acci mo o dilli.

28 Amma golloowo oon no wurtorii, sey fotti he mo be ngolliditta gom mo o
tokkata nyamaane sedda. O nanngi daane ondon, o deddi, o wi'i mo: « Yoban
ceede am ! »

29 Gollidoowo he makko oon hofi yeeso makko, eeli mo, wi'i: « Munyanam, mi
yobete ! »

30 Amma o jabaay. O uddowii mo kasu, sey nde o yobi nyamaane ndeen fuu.

31 Wakkati golloobe beeto ngi'unoo dum ndeen, dum metti berde mabbe
sanne. Be njehi be kaalanowi dum laamiido oon.

32 Nden, laamiido oon noddi golloowo oon, wi'i mo: « Aan a neddo bondo !
Wakkati eelunodaa kam, mi yaafanake ma ko tokkanoomaami fuu.

33 Ndenne aan, a haanaa yurmaade jaada 0o naa, hano no njurmorimaami nii
?»

34 Laamiido oon tikki sanne, nanngi mo portol sey nyannde o yobidi nyamaane
ndeen fuu faa laabi.

35Non duu Baabiraawo am gondo dow wadanta gooto moodon fuu, caliido
yaafaade banndum he berne worre.

Matta 19
Waaju lisa dow laabi ceergal

TWakkati lisa timminnoo waaju mum, o dilli Galili o fa'i gada maayo Urdun
nder leydi Yahudiya.

2 Jama'aare mawne tokki mo, o nyawti nyawbe mabbe.

3 Fariisa'en gom ngari to makko faa tunna mo. Be yami mo be mbi'i: —No
dagii gorko seera deekum ngam daliila fuu naa ?

4 Sey o jaabii be, o wi'i. —Ndenne, on njanngaay ko winndaa nder dewte deen
naa ?llla fuddorde Alla tagi himbe gorko he debbo.

>Ngam majjum wadi gorko no acca innum e bammum ngam hawtaa he
deekum, be fuu dido be laatoo banndu worru.

6 Ndenne, joonin be kanaa dido kaden, amma be go'o. To neddo fuu senndu
ko Alla hawri.

7Be yami mo kaden, be mbi'i: —Ndenne dume wadi Muusa tilsini gorko hokka
deekum talkuru ceergal, nde no seera mo ?

80 jaabii be, o wi'i: —On tibbe-nyireebe, ngam majjum wadi Muusa hokki on
laawol no ceerirton rewbe moodon. Amma illa fuddorde, hanaa non dum
WOTrTi.

9Mido wi'a on: Neddo fuu ceerdo deekum ko hanaa ngam jeenu, dey bani
debbo gom, joomum yeeni.

10 Sey aahiibe been mbi'i mo: —Nde nii hakkune neddo he deekum nii worri,
tawee neddo banaay mo no buri.

11 Amma lisa jaabii be, wi'i. —Hanaa neddo fuu waawi jabude haala kaa, sey
nii mo Alla hidani dum.

12 Daliila kadoowo gorko bana no woodi. Ngam goddo rimaama no
baatoraado. Goddo no tappaado. Goddo duu, kam hadi hoore mum banude

ngam ngollana Laamu Alla. Neddo fuu waawi yardaade he haala kaa, jaba ka
!

lisa du'anake cukaloy gom

13 Himbe ngaddi cukaloy mum'en ngam o yowa juude makko dow makkoy, o
du'anoo koy, amma aahiibe been nduki be.

14 Nden lisa wi'i be: —Accee cukaloy koy ngara to am. To kadee koy, ngam
nanndube he makkoy njeyii Laamu Alla.

15O yowi junngo makko dow makkoy, o du'anii koy, nden o dilli.
Filla jokolle jom njawdi

16|1pbe don nii, sey gorko gom badii lisa, yami mo, wi'ii —Moodibbo, yerre
ndeye kaanumi wadude ngam hebude mbuurnam nduumiidam ?

17 lisa jaabii mo, wi'i: —Dume yamantaa kam yerre nde kaanudaa wadude ?
Alla tan woni jeddudo ! Nde ada hidi naata nder mbuurnam nduumiidam,
tokku tilsinooje Tawreeta.

18 Nden gorko oon yami mo wi'i kaden: —Tilsinooje Tawreeta deye tokkanmi ?
lisa jaabii mo, wi'i: —To ittu yonki goddo, to yeenu, to wujju, to seedana fewre.

19 Teddin inna maa he bammaa, ngidaa gondo maa no ngidirdaa hoore maa.
20 Suka jokolle oon wi'i mo: —Mido wada kujje dee fuu. Dume hoddi kaden ?

21 Sey lisa wi'i mo: —Nde ada hidi laatodaa kuubudo, sonnoy ko njogidaa fuu,
njeddana talkaabe, a heban baraaje dow. Gada mum, ngaraa tokkaa kam.

22 Jokolle oon no diikudo sanne. Wakkati o nanunoo haalaaji dii, o balinii, o
dillidi mettorgal berne.

23 Gada mum, sey lisa wi'i aahiibe mum: —Goonga kaalananmi on: Naatol
diikudo nder Laamu Alla no tiidi faa !

24 Mido haalana on duu: Naatol ngolooba nder wudde battal no buri hoyde
dina naatol diikudo nder Laamu Alla.

25 Wakkati aahiibe been nanunoo haala kaan, dum haaydini be sanne. Nden
be mbi'i. —Ndenne, moy hisata ?

26 O daari be, o wi'i: —To himbe dum wadataako naa ? Amma walaa fuu ko
hepportaa Alla.

27 Piyer itti hunnduko, wi'i lisa: —Minen, min mboppii fuu, min tokkii ma. Noy
min laatoytoo ?

28 Sey lisa jaabii, wi'. —Goonga kaalananmi on: Nder duuniyaaru heyru
warooru nduu, nde Bii-Neddo joodake dow joodorgal laamu mum teddungal,
onon sappo he dido tokkube kam bee, onon duu on njoodoto dow joodorde
laamiibe sappo he didi, laamodon lenyi Isra'el sappo e didi diin.

29 Kaden neddo fuu boppudo baade mum, naa rimdaabe mum worbe naa
rewbe, naa woppi innum naa bammum, naa sukaabe mum, naa gese mum
ngam am, joomum heban ko buri ko woppi dum kile hemre. Kaden duu
joomum heban mbuurnam nduumiidam.

30 Amma ardiibe heewbe keedan gada. Gadaabe been duu laatoto ardiibe.

Matta 20
Kippol haala dow golloobe nder ngesa cabiije

1I'Ndaa no Laamu Alla wa'i nii: —Ingu nanndi he jom ngesa cabiije, dilludo illa
beete faa hooyowa golloobe, gollanoobe dum.

20 hebi be, o fotidi he mabbe dow ko nyalooma fuu, o yobataana neddo
mabbe fuu tammal cardi gootal. Nden o yaari be nder ngesa makko.

3 Nyawli sedda, sey o wurtii kaden, o hi'i wobbe no njoodii nder luumo, be
ngalaa gollal fuu.

40O wi'i be: « Njehee onon duu ngollowon nder ngesa am. Mi yoban on ko
haani yobeede. »

>Been duu njehi ngollowi. Har caka nyalooma o wurtii kaden, o hi'i wobbe, o
wi'i be njaha be ngollowa nder ngesa makko. O wurtitii kaden har juura sey o
hi'i wobbe, o wi'i be kambe duu be ngollowa nder ngesa makko.

6 Faa hannden har laasara pewdo dey-dey yamnde joy, o wurtii kaden. O tawi
wobbe nder luumo, be ngalaa golle. O wi'i be: « Ko wadi ko nyalludon do on
ngollaay ? »

7Be njaabii mo, be mbi'i: « Neddo fuu hooyaay min golle. » Nden o wi'i be: «
Too, njehee onon duu ngollowon nder ngesa am. »

8 Wakkati naange yanunoo ndeen, sey o wi'i golloowo makko gom: « Noddu
golloobe been, njobaa be. Artir sakitibe warde been, nden ngayniraa artube
been. »

9Warbe laasara pewdo been ngari, neddo mabbe fuu hokkaa tammal cardi
gootal.

10 Artunoobe been duu ngari, miili no njobetee ko buri non. Amma kambe duu,
neddo mabbe fuu hokkaa tammal cardi gootal.

11T Wakkati be njobanoo ndeen, sey be tinni ibe nguunitoo yeeso jom ngesa
oon.

121be mbi'a: « Sakitiibe warbe been yamnde worre tan ngolli, dey njobdi amin
fonnee. Minen nyallube no tampa nder naange wulnge ! »

13 Sey jom ngesa oon jaabii gooto nder mabbe, wi'i: « Neddo am, mi toonyaaki
ma. Hanaa dow tammal cardi gootal kaalduden ngam ngollanon kam
nyalooma oon fuu naa ?

14 Ndenne, jabu njobdi maa, tinnodaa. Mi muuyi hokkude sakitiibe warbe been
dey-dey ko kokkumaami.

15 Hanaa ko weli kam ngadiranmi ceede am naa ? Naa moyyere nde ngadumi
ndeen woni welaay ma ? »

16 Nden lisa wi'i be: —Non non ardiibe been keedan gada, gadaabe been duu
laatoo ardiibe.

Cappaaki lisa tatabere dow maayde he ummitaaki mum

17Nyannde gom lisa he lilaabe mum sappo he dido been no pa'i Ursaliima.
Dow laawol, sey o henni be senngo, o wi'i be:

18 _—Kettinee, eden don njaha Ursaliima. Toon Bii-Neddo wattetee nder juude
hooreebe cakkanoobe Alla he jannginoobe Tawreeta. Be kiitoo mo Kkiite
maayde.

19'Be ngatta mo nder juude be kanaa Yahudankoobe. Kambe duu be njawoo
mo, be bocca mo, be tonta mo dow leggal bardugal ngam o maaya. Amma
nyalaane tatabere mum o ummitittoo.

Inna Yakuuba he Yahaaya eelii lisa

20 Inna bibbe Jebede battini sukaabe mum to lisa. O sujidi yeeso makko ngam
eelude mo.

21 Sey lisa wi'i mo: —Dume ngidaa ? Nden yeyraajo oon jaabii mo, wi'i: —
Mido hidi podanodaa bibbe am worbe dido bee, be njoodoo takkol maada
nder laamu maa. Gooto nyaamo maa, 0oto nano maa.

22 Nden lisa jaabii mo, wi'i Yakuuba he Yahaaya: —On anndaa ko eeloton.
Odon mbaawi yarirde nyederde nde njaranmi ndeen naa ? Be njaabii mo, be
mbi'i: —Miden mbaawi.

230 wi'i be: —Goonga, on njaran nde. Amma joodaade nyaamo am naa nano
am, hanaa miin woodi baawde hokkude dum. Baabiraawo am moyyini
joodorde dee ngam be o subi.

24 \Wakkati lilaabe sappo beeto nanunoo dum, berde mabbe metti he dido
beeto.

25 Nden lisa noddi be, be fuu wi'i be;: —Odon anndi ko doole doole laamiibe be
kanaa Yahudankoobe laamorii himbe mum'en. Mawbe mabbe been duu kolli
baawde.

26 Amma onon kay, dum wadataa hakkune moodon. Giddo laatoo teddudo
hakkune moodon on fuu, no haani laatoo golloowo moodon.

27Kaden duu, giddo ardaade nder moodon, no haani laatoo maccudo
moodon.

28 Noon duu, Bii-Neddo waraay faa gollanee, amma o wari faa o ngollana
himbe fuu, o mursa yonki makko ngam hisinde himbe heewbe.

lisa nyawtii wumbe dido

29 Wakkati lisa he aahiibe mum njawtannoo nder Yeriko, jama'aare mawne no
tokki mo.

30 Wumbe dido gom no njoodii sera laawol. Wakkati be nanunoo no wi'ee lisa
woni no yawta, sey be kuubi, ibe mbi'a: —Moodibbo ! Taan Daawda, yurma
min !

31 Jama'aare ndeen darii no sajitoo he mabbe, no wi'a be ndeyyita. Sey be
tinni ibe kuuba, ibe mbi'a: —Moodibbo ! Taan Daawda, yurma min !

32 lisa darii, noddi be, yami be, wi'i: —Dume ngidudon mi wadana on ?

33 'Be njaabii mo, be mbi'i: —Moodibbo, miden ngidi min mbumtaa.

© 2017 Wycliffe Bible Translators, Inc. \‘
© Serving In Mission — SIM-NIGER \/\]ycliffe"



47

34 lisa yurmii be, meemi gite mabbe. Wakkati mum da be mbumti, be tokki mo.

Matta 21
Naatol lisa nder Ursaliima

L Wakkati lisa he aahiibe mum njottinoo ci'el Baytifaaji hadde Ursaliima har
waamnde wi'eteene waamnde Jaytun, sey o lili aahiibe makko dido gom,

2o wi'i be: —Ummee, njehee nder wurel gonngel yeeso moodon ngeel. No
njottoridon, on tawan ara gom no habbii, he biyum. Kabbitee nga, ngaddanon
kam di.

3 Nde nii goddo yamii on, njaabodon mo mbi'on Joomiraawo haajaa di. Dey di
ngartirtee law.

4Dum wadi ngam tabbintinde ko annabiijo gom haalunoo wakkati o wi'unoo:

>Mbi'ee himbe hubeere Siyon: Ndaaree da, laamiido moodon no wara to
moodon, no leesinkini, no waddii ara,

binngel mum gorel no tokki.
6 Sey aahiibe been njehi, ngadowi ko o wi'i dum'en.

7‘Be ngaddi ara ngaan he binngel mum. Be ngadi kolte mabbe jappe, be njowi
dow maijji, nden lisa waddii.

8 Himbe dubbe mbedditi kolte mum'en dow laawol. Wobbe duu kelti licce,
mbeerti dow maggol.

9 Jama'aare wonnde yeeso lisa ndeen, he tokkude gada makko fuu no ilina,
no mbi'‘a: —Hosanna ! Jettooje ngoodani Taan Daawda !Barkinaado woni
gardo dow innde Joomiraawo ! Jettooje ngoodani Alla Toowdo !

10 Wakkati o naatunoo Ursaliima, hubeere ndeen fuu iirti. Himbe no kuuba no
mbi'a: —Moy woni gorko 0o ?

11 Sey jama'aare wonnde gada makko ndeen no jaaboo, no wi'a: —Ay, 00
woni annabi lisa mo Nasaratu nder leydi Galili.

Diiwol luumotoobe nder Juulirde mawne

12 lisa naati jawreeru Juulirde mawne ndeen. O riiwi soodoobe he sonnoobe
wonbe nder mayru fuu. O libi teburuuji weccoobe ceede he joodorde
sonnoobe buugaali.

13 Nden o wi'i be: —No winndaa nder dewte Alla kosuudu am noddirtee suudu
du'aa'u . Amma onon, on ngartiri nduwumpere wuybe !

14Wumbe he layoobe ngari to makko, o nyawti be.

15> Mawbe cakkanoobe Alla he jannginoobe Tawreeta ngi'ii kujje kaaydiniide,
de o wadata. Be nani duu sukaabe no ilina nder Juulirde mawne no mbi‘a: —
Hosanna ! Jettooje ngoodani Taan Daawda !

Dum tiimi, dum metti berde mabbe faa noy walaa.

16 Sey be mbi'i lisa: —A nanii ko cukaloy koy mbi‘ata naa ? Nden o jaabii be, o
wi'i. —Mi nani. Ndenne, on njanngaay baa nde worre nder dewte Alla to
winndaa, wi'aa: A wadi kunndule entaabe e musinoobe no njette ?

171lla ndeen, o seedi he mabbe. O dilli nder hubeere ndeen, o yehi, o waalowi
Baytaniya.
Kudol ibbi

18 Beete, wakkati lisa wartannoo nder hubeere ndeen, sey o rafaa dow laawol.

190 holliri ibbi gom sera laawol ngool. O fanti ki, amma o tawraay ki fuy nde
hanaa haako. Nden o hudi ki, o wi'i: —Taa rimu abada kaden ! Wakkati mum
da, ibbi kiin yoorii koyon.

20 Wakkati aahiibe been ngi'unoo dum, dum haaydini be. Be yami mo, be
mbi'i: —Noy wadi ko ibbi kii yoorii, wakkati gooto ?

21lisa jaabii be, wi'ii —Goonga kaalananmi on: Nde nii on ngoondini, on
cikkay, odon mbaawi ngadi ko buri ko ngadumi ibbi kii. On mbaawan wi'ude
baa waamnde ndee: « Doofa, saamoy nder maayo », dum laato non duu.

22 Nde nii on ngoondini, ko eeludon nder du'aa'u fuu no jaabetee.

To baawde golle lisa yuwi

23 lisa naati nder Juulirde mawne, omo waajoo. Sey hooreebe cakkanoobe
Alla he mawbe Yahudankoobe badii mo, yami mo, mbi'i. —Baawde deye
ngadirtaa kujje dee fuu ? Moy hokki ma laawol wadude de ?

24 lisa jaabii be, wi'i: —Miin duu, huune worre tan yamanmi on. Nde nii on
njaabake kam, miin duu, mi haalanan on baawde deye ngadiranmi kujje dee
fuu.

25 Alla naa himbe kokki Yahaaya laawol wadude batisma ? Sey ibe caawodira
hakkune mabbe, ibe mbi'a: —Nde nii en mbi'i Alla, o wi'an ko wadi en
ngoondinaay Yahaaya ?

26 Amma nde en mbi'i himbe, too, eden kaani kulen jama'aare ndee, ngam
himbe fuu no anndi tabbat Yahaaya no annabiijo.

27 Sey be njaabii, be mbi'i: —Min anndaa. lisa duu jaabii be, wi'i. —To0, miin
duu, mi haalantaa on baawde deye ngadiranmi kujje dee fuu.

Kippol haala dow rimdaabe dido

28 lisa wi'i hooreebe Yahudankoobe been kaden: —Too ! Dume miilotodon
nder huune ndee: Gorko gom no woodunoo bibbe worbe dido. O badii arano

oon, o wi'i mo: « Binngel am, yah golloy hannden nder ngesa cabiije meeden.
»

29 Sey biddo oon jaabii mo, wi'i kam yahataa. Gada mum o nimsiti, o yehi, o
gollowi.

30 Nden Baaba oon badii didabo oon, wi'i mo ko wi'unoo arano oon. Oon duu
jaabii mo, wi'i: « Woodi Baaba, mi yahan. » Amma o yehaay.

31 Nder mabbe moy wadi ko bammum hidi ? Nden be njaabii, be mbi'i: —
Arano oon. Sey lisa wi'i be: —Goonga kaalananmi on: Jaboobe janngal he
rewbe fijoobe no artan on nder Laamu Alla.

32Ngam Yahaaya wari to moodon, o holli on laawol dartinaaku, amma on
ngoondinaay mo. Jaboobe janngal he rewbe fijoobe kam'en ngoondini mo.
Baa wakkati ngi'unodon dum ndeen, on tuubaay, ngoondindon mo.

Kippol haala dow remoobe bonbe

33 lisa wi'i hooreebe Yahudankoobe been: —Too0, kettinee kippol haala gom nii
kaden: Neddo gom wadi ngesa mum cabiije, wadi koogol fiiltini nga. O wasi
luggere boosirde cabiijam daam. O nyibi suudu toownu ngam doomoobe
magga. Nden o wuyi nga remoobe gom, o wadi jahaangal.

34 \Wakkati tebol cabiije deen yottinoo, o lili golloobe makko gom to remoobe
been, ngam be ngaddanowa dum mbaka mum nder bibbe cabiije deen.

35 Amma remoobe been nanngi golloobe been, piyi arano oon, mbari didabo
oon, paddi tatabo oon kaaye faa maayi.

36 Jom ngesa oon lili golloobe gom kaden, burbe aranbe been dudde.
Remoobe been ngadi be no ngadunoo aranbe been.

37Nden o sakitii, o lili biyiiko gorko he mabbe, o wi'i hoore makko: « Be
teddinan mo ngam o biyam. »

38 Amma wakkati remoobe been ngi'unoo biyiiko ndeen, be mbi'odiri hakkune
mabbe: « Ma'adalla. Oo nii woni donoowo oon. Ngaree mbaren mo, heba
ndonen ngesa ngaa ! »

39 Sey be nanngi mo, be mburtini nder ngesa ngaan, be mbari mo.

40 Joonin nee, nde nii jom ngesa cabiije oon wari, noy o wadata remoobe bee
”?

41'Be njaabii mo, be mbi'i: —O halkan himbe bonbe bee no boniri. O halfina
ngesa ngaan remoobe gom, kokkoobe mo mbaka makko nder bibbe magga
wakkati tebol majje.

42 Nden lisa wi'i be: —Ndenne on njanngaay ko winndaa nder dewte deen,
wi'aa naa ? Hayre nde nyiboobe mboppi ndeen, kayre laatii hoore nyibdi ndiin.

Dum golle Joomiraawo, haayne non duu he giide meeden !

43 Ngam majjum mido wi'a on: —Laamu Alla no teetetee he juude moodon,
hokkee wadiroobe ngu ko haani.

44 Neddo fuu caamudo dow hayre ndeen, helan. Neddo fuu, mo nde saami
dow mum, no mornyotoo.

4> \Wakkati hooreebe cakkanoobe Alla he Fariisa'en nanunoo kippi haala diin,
be paami ko filla mum'en o wadi.

46 Be tefi no be nanngirta mo, amma be kuli jama'aare ndeen, ngam nde adii
mo o annabiijo.

Matta 22

Kippol haala dow nyaamdu batu
l'lisa wadani be kippol haala gom, wi'i be:

2—Ndaaree no Laamu Alla nanndi nii: Laamiido gom mo biyum bani, wadi
nyaamdu ngam batu dewngal ngaal.

30 lili golloobe makko noddowa noddaabe been ngara be nyaama. Amma
noddaabe been calii warde.

40 lili kaden golloobe gom, o wi'i dum'en: « Mbi'ee noddaabe been nyaamdu
banngal ngaal moyyinaama faa woodi. Mi hirsii ga'i he nyalbi paydi. Dum fuu
dum siryaama. Be ngara, be nootoo kam nder nyalaane welwelo am ndee. »

5> Amma noddaabe been limtaay mo baa, be naati haaju mabbe: Oo yehi
ngesa mum, ooto duu naati haaju mum.

6 Hoddiibe been nanngi golloobe been, torri be, mbari be.

7Laamiido oon tikki, lili soogeeji mum mbarowa warube lilaabe been, be
mbula wurooji mabbe.

8 Gada mum, o wi'i golloobe makko been: « Nyaamdu welwelo am nduun
moyyinaama, amma noddaabe been kaandinaaka ndu.

9 Ndenne, ummee njehee dow laabi mawdi, noddon neddo fuu mo pottudon
wara nyaama. »

10 Golloobe been ummii njehi dow laabi diin, noddi mo be potti fuu. Bondo
yahde moyyudo faa wuro jom banngal oon heewi himbe pet.

11 Wakkati laamiido oon naatunoo faa hi'a noddaabe been, sey o holliri gorko
gom mo bornaaki kolte banngal ngaal.

12Nden o wi'i mo: « Higo, noy naatirdaa do, dey a bornaaki kolte banngal
ngaal ? » Amma oon wi‘aay mo fuy.

13 Sey laamiido oon wi'i golloobe mum: « Nanngee mo, kabbee juude makko
he koyde makko, paddon mo toon yaasin nder nimre. Toon 0 woyan, omo

neryodira nyiiye. »
14 Nden lisa wi'i. —Noddaabe no duudi amma subaabe been no pamdi.
Filla jobol janngal

151be don nii sey Fariisa'en njehi ndawridowi no tunnirta lisa ngam nanngude
mo nder haalaaji mum.

16 Be lili aahiibe mabbe gom he tokkube Hirudus to lisa. Lilaabe been mbi'i
lisa: —Moodibbo, miden anndi ko goonga tan kaalataa. Ada janngina laawol
Alla goonga e goonga. A hulataa neddo fuu, a burdinaay himbe.

17Ndenne, haalan min se no hegii min kokka laamiido Rooma mawdo janngal
naa hegaaki ?

18 Amma ngam lisa no anndi anniyaaji mabbe bondi diin. O wi'i be: —Onon
munafikiibe ! Dume wadi ko odon tunna kam ?

19 Kollee kam tammal jobirteengal janngal. Be kolli mo tammal cardi gootal.
20 Nden o yami be, o wi'i: —Foto moy he innde moy woni do ?

21'Be njaabii mo, be mbi'i: —Laamiido Rooma. Sey o wi'i be: —Ndenne,
kokkee laamiido Rooma ko jeyi, kokkon Alla duu ko jeyi.

22 \Wakkati be nanunoo ko o jaabii be, dum haaydini be. Be acci mo, be ndilli.
Yamol dow ummitaaki maaybe

23 Nder nyalooma gooto oon, himbe gom, wonbe nder hawriine Sadduki'en
ngari to lisa. Kambe ngoni yeddoobe no mbi‘a ko maaydo fuu ummitittaako.

24Be yami mo, be mbi'ii —Moodibbo, Muusa wi'iino,nde nii gorko maayi
hebaay biddo, minyum naa mawnum dewla deekiiko ngam hebana mo
jippotoobe.

25Wadinoo worbe rimdaabe jeddo gom. Arano oon dewli, maayi, hebaay
biddo. Minyiiko habbani deekiiko,

26 kam duu maayi, hebaay ndimki. Tatabo oon duu tokki, faa jeddo been fuu
maayi.

27 Gada maayde mabbe, debbo oon duu maayi.

28 Ndenne, nyannde darnal, moy nder jeddo been laatoto goro debbo oo ?
Ngam be fuu kabbani mo.

29 Nden lisa jaabii be, wi'i;. —On mboofi, ngam on paamaay ko dewte deen
mbi'i, on anndaa duu baawde Alla.

30 Ngam nyannde maaybe ummitii, worbe ndewlataa, rewbe duu ndewlataake.
Himbe fuu no mbuuran hano no maleykaabe mbuurdiri nder kammu.

31 Woodi, dow haala ummitaaki maaybe, ndenne on njanngaay ko Alla wi'i on
dum naa ? O wi'i:

32 Miin woni Alla Ibrahim, Alla Isiyaaku, Alla Yakuuba. Nden lisa beydi wi'ude
be: —O Alla wuurbe, o hanaa Alla maaybe.

33 Wakkati himbe nanunoo waaju makko, dum haaydini be sanne.

Tilsinoore burne semmbe

34\Wakkati Fariisa'en nanunoo ko lisa jaalake Sadduki'en nder yewtere
mabbe, sey be kawri ngam ndaarodirde kaden.

35Nden jannginoowo Tawreeta gom tawaado nder mabbe yami lisa ngam
tunnude mo, wi'i:

36 —Moodibbo, tilsinoore ndeye buri tilsinooje fuu semmbe nder Tawreeta ?

37 lisa jaabii mo, wi'i. —Hidir Alla Joomiraawo maa he berne maa fuu he yonKi
maa fuu he hakkillo maa fuu.

38 Dum woni tilsinoore arandere, kayre duu buri semmbe.

39 Ndaa tilsinoore didabere ndeen nii, de fuu de potu:Ngidaa gondo maa no
ngidirdaa hoore maa.

40 Tawreeta he dewte annabiibe deen fuu dow tilsinooje didi dee tiggii.

Filla Almasiihu he annabi Daawda
41 \Wakkati Fariisa'en kawrunoo nokkuure worre, sey lisa yami be, wi'i:

42 —Dume miilidon dow Almasiihu ? O taan moy ? Nden be njaabii mo, be
mbi'i: —O taan Daawda.

430 wi'i be kaden: —Ndenne, noy Daawda nder baawde Ruuhu Alla noddiri
mo Joomam wakkati o wi'unoo:

44 Alla Joomiraawo wi'i Joomiraawo am: War, njoodaa nyaamo am,
faa mi sorna waybe maa ley teppere maa.

45 Nde nii Daawda noddiri mo Joomiraawo, ndenne, noy o laatortoo taanum
tan ?

4 Be fuu be keppi jaabaade mo. llla nyannde mum, neddo fuu suusaay
yamude mo goddum kaden.

Matta 23
Cemtinol jannginoobe Tawreeta he Fariisa'en

1 Wakkati jama'aare hawrunoo hadde lisa, o haalani nde, kayre he aahiibe
makko, o wi':

2—Jannginoobe Tawreeta he Fariisa'en, kam'en kalfinaa jannginol Tawreeta
Muusa.

3 Ngam majjum wadi, odon kaani wadude huune fuu ko be mbi'i on. Amma to
nyemminee golleeji mabbe, ngam be ngadataa ko be mbaajotoo.

4 |be kabba donle teddude, de donngal mum'en no tiidi, be ndeka dow himbe.
Amma be ngidaa meemirde de baa daane honndu mabbe ngam wallude be.

>Huune fuu ko be ngadata, be ngadan dum ngam himbe ngi'a. Ibe kabba talki
mawdi dow tiide mabbe he jokkule juude mabbe, ibe njuutina daane kolte
mabbe faa no ndaasoo.

6 |be ngidi joodorde burde teddude nde nii be noddaama batu. Ibe ngidi duu
joodorde burde teddude nder baajordi.

71be ngidi sanneede cannooje teddude nder luube he noddireede « moodibbo
».

8 Amma onon, to njabee noddiredon « moodibbo », ngam Moodibbo gooto tan
ngoodudon. On fuu on banndiraabe.

9To mbi'ee neddo fuu « baaba » nder duuniyaaru. Ngam Baabiraawo gooto
tan ngoodudon, gondo dow.

10To njabee noddiredon « hooreejo ». Ngam Hooreejo gooto tan ngoodudon,
kanko woni Almasiihu.

11"Burdo teddude hakkune moodon laatoo golloowo moodon.
12Yettudo hoore mum dow, no leesintee. Leesindo hoore mum, no Yettetee.

13Bone saaman dow moodon onon jannginoobe Tawreeta he Fariisa'en,
munaafiki'en ! Odon ommbana himbe dammbugal Laamu Alla. Onon e ko'e
moodon, on naatataa. On accataa naatoobe naata.

[14 Bone saaman dow moodon, onon jannginoobe Tawreeta he Fariisa'en,
munaafiki'en ! Odon nyaama njawdi rewbe be goriraabe mum'en maayi, odon
njunna du'aa'uuji moodon ngam ngi'edon. Ngam majjum, on Kkiitetee Kkiite
naawde.]

15Bone saaman dow moodon, onon jannginoobe Tawreeta he Fariisa'en,
munaafiki'en ! Odon piiloo nder leyde, odon peddita maayooji ngam kebon
neddo gooto tuubudo tokki on. Amma nde nii on kebii mo, sey ngadon o
laatoo bii-jahannama burde on.

16 Bone saaman dow moodon, onon wumbe, dowoobe himbe ! Odon mbi'a: «
Nde neddo hunorake Juulirde mawne dum bolum, amma nde hunorake kanne
mayre, hunayeere mum nanngan. »

17Wumbe, bahimaabe ! Dume buri teddude: Kanne deen naa Juulirde
sendinoore kanne deen ?

18 Odon mbi'a kaden: « Nde neddo hunorake sakkirde dum bolum, amma nde
joomum hunorake sadaka gondo dow mayre oon, hunayeere mum nanngan.
»

19\Wumbe ! Dume buri teddude: Sadaka oon naa sakkirde sendinoore sadaka
oon ?

20 Ndenne, neddo fuu kunoriido sakkirde ndeen, hunorake nde, kayre he
huune fuu ko yowaa dow mayre.

21 Neddo fuu kunoriido Juulirde ndeen, hunorake nde, kayre he Alla gondo
nder mayre.

22Neddo fuu kunoriido kammu, hunorake joodorgal Alla ngaal he Joodiido
dow maggal.

23Bone saaman dow moodon, onon jannginoobe Tawreeta he Fariisa'en,
munaafiki'en ! Odon ittana Alla jakka baa dow kaakooli mbeldi di ndemoton
hano mantu, anisa he kume. Amma odon njeeboo ko buri huune fuu teddude
nder tilsinooje Tawreeta: Kanye ngoni dartinaaku, yurmeene he goondinol.
Dum kaanudon wadude tawee on mboppaay diito duu.

240non wumbe ardiibe himbe ! Odon cuuta buubel, amma odon moda
ngolooba !

25 Bone saaman dow moodon, onon jannginoobe Tawreeta he Fariisa'en,
munaafiki'en ! Odon lawya gada kore e gada le'e moodon, amma har nder ide
keewi golleeji moodon bondi, gineeji guyka e kiram.

26 Fariisaajo bumdo ! Lawyu nder kore deen ginan, nden gada majje duu
laaban.

27Bone saaman dow moodon, onon jannginoobe Tawreeta he Fariisa'en,
munaafiki'en ! Odon nanndi he annyeeje dawninaade, de dow mum'en no
mboodi, tawee nder toon no heewi gi'e maaybe he ko tuuni fuu.

28 Onon duu, hano non nga'udon: He hitere odon nanndi dartiibe, amma nder
moodon no heewi pet he munafikaaku he rafi dartinaaku.

29 Bone saaman dow moodon, onon jannginoobe Tawreeta he Fariisa'en,
munaafiki'en ! Odon nyibana annabiibe annyeeje lobbe, odon peda annyeeje
dartiibe.

30 Odon mbi'a: « Nde nii min pottiino he jamaanu maamiraabe amin, nden min
kabbiditaano daane he mabbe nder barol annabiibe. »

31 Nii kollirdon ko onon he ko'e moodon on jippotoobe he warunoobe
annabiibe.

© 2017 Wycliffe Bible Translators, Inc. \‘
© Serving In Mission — SIM-NIGER \/\]ycliffe"



55

32 Ndenne, kuumnee ko maamiraabe moodon puddunoo !
33 Firsooje, bibbe bolle bonde ! Noy ndadirton kiite jahannama ?

34 Ngam majjum wadi mido lilda on annabiibe, jom'en hikmaaku he
jannginoobe Tawreeta. On mbaran wobbe mabbe, tonton wobbe nder mabbe,
boccon wobbe mabbe nder baajordi moodon, odon tokkitii be wuro warde
wuro odon tampina be.

35Ndenne, onon Alla tampinta ngam sabbu yonkiiji dartiibe ittaadi nder
duuniyaaru nduu diin. llla Haabiila dartido oon faa wara he Jakariya bii-
Barakiya mo mbarnodon caka Juulirde mawne he sakkirde oon.

36 Goonga kaalananmi on: Kiite majjum fuu saaman dow himbe jamaanu 00 !
Gondi lisa ngam himbe Ursaliima

37 —Hey Ursaliima ! Ursaliima, hubeere warude annabiibe. A wariri lilaabe he
maada kaaye ! Mi muuyi kile keewde hawrude bibbe maa hano no gortogal
hawrirta coppi mum ley bippoole nii. Amma a jabaay.

38 Joonin kam nii baade moodon no don no woppee. Neddo fuu joodotaako
nder, nde laatotoo winnde.

39Mido wi'a on: On ngi'ataa kam illa joonin faa wara wakkati mo
mbi‘oyton:Barkinaado woni gardo dow innde Joomiraawo !

Matta 24

Filla alamaaji kollooji timmoode duuniyaaru

1 Wakkati lisa wurtinoo nder Juulirde mawne ndeen, sey aahiibe makko badii
mo, kolli mo nyibdi mayre.

2Nden o haalani be, o wi'i: —On ngi'ii kujje dee fuu naa ? Goonga kaalananmi
on: Baa hayre worre hoddataako no deki dow wonnde. Ndi fuu ndi libetee.

3 Wakkati lisa joodinoo dow waamnde wi'eteene waamnde Jaytun ndeen, sey
aahiibe been ngari to makko kam'en tan, mbi'i mo: —Haalan min nde dum
wadata ? Alaama oye hollata gartol maa, he timmoode duuniyaaru ?

4*Nden lisa jaabii be, wi'i: —Kakkilee to neddo fuu majjina on.

>Ngam heewbe no ngardan innde am, ibe mbi'a: « Miin woni Almasiihu. » Be
majjina himbe heewbe.

60n nanan habaru konuuji naa siri majji, amma to kulee. No tilsi dum wada,
amma dum hanaa alaama kolloowo timmoode duuniyaaru.

7Lenyol habdan he lenyol, laamu habdan he laamu. Rafooji he dimmbaaki
leydi ngadan nokku nokkuuje.

8 Kujje garooje dee fuu, nanndoytaana he fuddorde natawere.

9 Nden nanngedon, njaaredon nder kiitorde ngam torredon, mbaredon. Lenyi
diin fuu mbanyan on ngam sabbu am.

10Wakkati mum, heewbe nder goondinbe pergoto, mboppa goondinol
mum'en, tinnoo no njammbodira, no mbanyodira.

11 Annabiibe fewreebe heewbe mbanngan, kiila himbe heewbe.
12 Bonandaaji keewan faa hidde himbe heewbe buytoo.
13 Amma tarsiniido faa yottii he timmoode, joomum no hisintee.

14 Habaru lobbo filla Laamu Alla no sankitittee nder duuniyaaru fuu, faa o fillee
nder lenyol fuu. Nden duuniyaaru timma.

Filla torra mawka ka wadoyta

15—On ngi‘anhuune bonde, burne nyiddinaade nde annabi Daniyel haalunoo
fila muudum. Huune ndee, waddetee nder nokkuure seniine
ndeen. (Janngudo dum fuu faama dum no woodiri.)

16 Nden tawaabe nder Yahudiya fuu ndoggira baamle.

17 Tawaado dow suudu fuu, to jippoo hooya ginol gom nder mayru.
18 Tawaado ngesa, to yeeyito hooya koltal mum.

19 Nder balde mum bone no saaman dow saawbe he musinoobe !

20 Eelee Alla to doggudu moodon nduun fottodir he dunngu naa nyalaane
fowteteene.

21 Ngam nder wakkati mum, torra mawka no wadan kaa hano mum wadaayno
illa fuddorde duuniyaaru faa warde hannden. Iri makka wadataa kaden duu
faa abada.

22 Nde nii tawiino balde deen rabbindinaaka, neddo fuu hisataano. Amma Alla
rabbindinii de ngam subaabe muudum.

23 Nder wakkati mum, nde nii goddo wi'i on, ndaaree Almasiihu nii do naa
too'en, to ngoondinee joomum.

24Ngam almasiihuube fewreebe he annabiibe fewreebe mbanngowan, be
ngada alamaaji mawdi he kaayde, ngam majjinde baa subaabe Alla been, nde
nii no wadoo.

25 Paamee ko mi haalani on dum illa dum waraay.

26 Nde nii on mbi'aama: « Kanko nii nder ladde yeeruure », to njehee. Naa nde
nii be mbi'ii on: « Kanko nii to nder cuudi », to ngoondinee.

27Hano no mayyere yaynirta nder kammu illa lettugal faa gorgal, hano non
Bii-Neddo wardata.

© 2017 Wycliffe Bible Translators, Inc. \‘
© Serving In Mission — SIM-NIGER \/\]ycliffe"



57

28 To caangu woni, don jigaaje kawrata.
Gartol Bii-Neddo

29 —Gada saddormaaji nyalaade deen, seynaange nibba, lewru accaa
yeynude, koode caama, Alla wada baawde gonde dow fuu ndimmboo.

30 Wakkati mum, alaama Bii-Neddo wanngata dow, berde lenyi duuniyaaru
fuu mettan. Be ngi'an Bii-Neddo no wara dow duule. Omo warda baawde e
teddungal manngal.

31 Luwal manngal fuufee, nden o lila maleykaabe makko nder kappa kuula
duuniyaaru fuu, be kawrowa subaabe makko, illa hoore leydi ndii faa hoore
leydi ndiito.

32Too, ndaaree ibbi kKii, ekkitodon goddum he makki. Nde nii licce makki
keyditii, kaakooli makki mbilitii, odon anndi ko dunngu badake.

33Hano non kaden, nde nii on ngi'ii kujje dee fuu no ngara, paamee ko
wakkati oon badake, Bii-Neddo no dammbugal wuro.

34 Goonga kaalananmi on: Jamaanu oo timmataa tawee kujje dee fuu
ngaraay.

35 Kammu e leydi taggan, amma haalaaji am timmataa abada.
Filla timmoode duuniyaaru

36 —Walaa anndudo nyalaane ndeen naa wakkati mo dum wadoyta, baa
maleykaabe wonbe dow been, naa Biddo oon anndaa dum, sey nii
Baabiraawo oon tan.

37Hano no dum wadirnoo nder jamaanu Nuhu, hano non gartol Bii-Neddo duu
wadirta.

38 Hano no fadde ndiyam tuufaana warde, himbe no nyaama, no njara, no
bana, no banee, faa nyannde Nuhu naati laana kaan.

39'Be paamaay fuu nder ko be ngoni, naako ndiyam tuufaana wari, yooli be,
be fuu. Hano non duu gartol Bii-Neddo, wadirta.

40 \Wakkati mum, worbe dido tawetee nder ngesa. Gooto hooyee, ooto accee.
41 Rewbe dido tawetee no unida dow bobi. Gooto hooyee, ooto accee.

42Ndenne, tinnee heba tawedon on ciryiibe, ngam on anndaa wakkati
Joomiraawo moodon wartoyta.

43 Paamee, ko nde nii jom wuro no anndi wakkati mo gujjo warta nder jemma,
nden o daanataakono, o acca oon naata suudu makko.

44 Ndenne, onon duu ciryee, to gartol Bii-Neddo juhu on.

Filla golloowo kolniido he golloowo bondo

4 —Moy woni golloowo kolniido, jom hakkillo ? Golloowo mo mawdo mum
halfini baade mum, wi'i 0 hokka maccube mum gom nyaamdu mum'en nder
wakkati mo haani.

46 Beldo hoore woni golloowo mo mawdo mum warti, tawi no wada golle mum.
47 Goonga kaalananmi on: Mawdo oon no halfinan mo njawdi mum fuu.

48 Amma nde golloowo oon no bondo, o wi'annoo hoore makko, mawdo am
wartilawtaa.

49 Sey o fudda fiyude banndiraabe makko golloobe. Omo nyaamda, omo
yarda he jaroobe.

50 Too, mawdo golloowo 0o no wartan nyannde nde o miilaaka.
51 Mawdo makko riiwan mo, fiya mo sawru munafikiibe, toon o woyata omo
neryodira nyiiye.
Matta 25
Filla surbaabe sappo be anndaa worbe

1—Ndaa Laamu Alla nanndaana he taariihi surbaabe sappo, be anndaa
worbe, kooyube fitillaaji mum'en njehi faa njabbowoo banudo gom.

2 Nder mabbe joyo ngalaa hakkillo, joyo beeto duu no jom'en hakkillo.
3'Be ngalaa hakkillo been kooyi fitillaaji mum'en amma pantiraay nebbam.

+Jom'en hakkillo been kay adi fitillaaji mum'en, be njaldi nebbam nder paali
mabbe.

>'Banudo oon jenngi waraay, be fuu be noni, sey be daanii.

6 Har caka jemma, kuubaali nanaa, no wi'ee: « Banudo wari ! Banudo wari !
Ummee njabbowee mo ! »

7 Sey surbaabe been fuu pini, no moyyina fitillaaji mum'en.

8 Surbaabe be ngalaa hakkillo been mbi'i jom'en hakkillo been: « Kokkaree
min sedda he nebbam moodon, fitillaaji amin no don no nyifa. »

9Jom'en hakkillo been njaabii, mbi'i; « Dam heyataa en, en fuu. Njehee to
sonnoobe been, coodowon no buri ! »

10 Wakkati be mburtii, be coodowi nebbam, sey banudo oon yottii. Siryiibe
tabbitaade mo been naatidi he makko nder batu nguun, nden dammbugal
ngal ommbaa.

11'Booyi sedda gada mum, sey surbaabe wurtiibe been ngarti, tawi ingal
ommbii. Be tiimi ibe nodda, ibe mbi'a: « Moodibbo, Moodibbo ! Omtan min ! »

12 Amma banudo oon jaabii be, wi'i: « Goonga kaalananmi on: Mi anndaa on.
»

13 Nden lisa sakitii wi'i be: —Kakkilee ndenne, ngam on anndaa nyalaane
ndeen naa wakkati oon.

Filla golloobe tato gom

14 —Laamu Alla no nanndi he gorko gom gadudo jahaangal, noddi golloobe
mum, halfini be njawdi mum.

15 Gooto nder mabbe o halfini dum cabbi kanne keme joy, ooto o halfini dum
cabbi keme didi, tatabo oon cabbi hemre. Neddo mabbe fuu dey-dey he ko
waawi, gada mum o dilli.

16 Wakkati mum da, kalfinaado cabbi kanne keme joy oon yehi luumorii di,
hebi cabbi keme joy gom.

17Jom keme didi oon duu, luumorii di mum, hebi kam duu cabbi keme didi
gom.

18 Amma jom cabbi hemre oon kay wasoy ngayka non, ufi ko hokkanoo dum
fuu.

19'Booyi sedda gada majjum, sey nyannde gom mawdo mabbe warti, noddi
be, ngam daara, hiiso ceede deen.

20 Kalfinaado cabbi kanne keme joy oon wari, waddi cabbi keme joy gom, wi'i:
« Joomam, a halfinii kam cabbi keme joy. Ndaa, mi luumorake di, mi hebi
cabbi keme joy gom. »

21 Sey joomiiko wi'i mo: « Gasii. A golloowo lobbo, kolniido. Ngam a hilnake ko
famdi, mi halfinte ko duudi. War naatu, mbelniden ! »

22 Kalfinaado cabbi keme didi oon duu wari, wi'i: « Joomam, a halfinii kam
cabbi kanne keme didi. Ndaa, mi lumtorake di, mi hebi cabbi keme didi gom. »

23 Sey joomiiko wi'i mo: « Gasii. A golloowo lobbo, kolniido. Ngam a hilnake ko
famdi, mi halfinte ko duudi. War naatu, mbelniden ! »

24 Kalfinaado cabbi kanne hemre oon wari, kam duu, wi'i: « Joomam, mido
anndi a gorko cattudo. Ada hetta ko a aawaay. Ada botta ko a hawraay.

25Ngam majjum wadi, kulumi, njehumi, ufoymi kanne maa. Joonin, ndaa
cabbi maada nii. »

26 Sey joomiiko jaabii mo, wi'i: « Bondo, jaaydo ! Jando ! Ada anndi mido hetta
ko mi aawaay, mido botta ko mi hawraay ?

27Nde nii a wattiino kanne am deen nder banki, faa nde ngartumi, nden de
ngaddanan kam riiba.

28 Joonin, teetee cabbi kanne hemre diin, kokkon di jom keme joy oon.

29 Ngam jogiido fuu no beydantee faa heewa. Amma mo walaa oon, baa
sedda mo jogii oon, no teetetee.

30 Paddee golloowo jaaydo oo yaasin nder nimre. Toon, o tinnotoo omo woya,
omo neryodira nyiiye. »

Kiite cakitiide
31 —Wakkati Bii-Neddo wardi he teddungal mum, he maleykaabe mum fuu, o
joodoto dow joodorgal laamu makko teddungal.

32Himbe duuniyaaru fuu no kawretee yeeso makko, o senndan be, no
duroowo senndirta baali he be'i mum.

33 O wartiran baali diin har junngo makko nyaamo, o wartira be'i diin har nano
makko.

34 \Wakkati mum Laamiido oon wi'a wonbe nyaamo makko: « Ngaree, onon be
Baabiraawo am barkini, ndonee laamu ngu ndesanadon illa tagol duuniyaaru.

35Ngam mi rafanooma, on nyamnii kam. Mi domdiino, on njarnii kam. Mi
laatakeno beero, on mbernii kam.

36 Mi walaano koltal, on koltinii kam. Mi nyawiino, on kilnake kam. Mi
uddanooma, on ndaarowii kam. »

37 Nder wakkati mum, dartiibe been njaabotoo mo, mbi'a: « Joomiraawo,
wakkati oye min ngi'ii ndafedaa, min nyamnii ma, naa wakkati oye domdedaa,
min njarnii ma ?

38 Wakkati oye min ngi'ii a beero, min mbernii ma, naa a walaa koltal, min
koltinii ma ?
39 Naa wakkati oye min ngi'ii a nyawdo naa a uddaama, min ndaarowii ma ? »

40 Sey Laamiido oon jaaboo be wi'a: « Goonga kaalananmi on: Ko ngadandon
gooto nder burdo famdude nder banndiraabe am fuu, miin ngadandon. »

41 Gada mum, o wi'an wonbe nano makko: « Mboddee kam, onon naalaabe !
Njehee nder hiite duumiinge, nge Alla resani Ibilisa he maleykaabe tokkube
mo !

42 Ngam mi rafaama, on nyamnaay kam. Mi domdaama, on njarnaay kam.

43 Mi weeraniino on, on njippinaay kam. Mi walaano koltal, on koltinaay kam.
Mi nyawiino, mi uddanooma, on ngaraay ndaarudon kam. »

4 Sey be njaaboo mo kambe duu, be mbi'a: « Joomiraawo, wakkati oye min
ngi'ii ndafedaa, naa domdedaa, naa mbeerudaa, naa a holtaay, naa nyawdaa,
naa uddedaa, min mballaay ma ? »

45 \Wakkati mum sey o jaaboo be o wi'a: « Goonga kaalananmi on: Ko on
ngadanaay gooto nder burbe famdude bee, miin woni on ngadanaay. »

46 Himbe bee, ngoni naatoobe nder torra duumiido, amma dartiibe been duu
ngoni keboobe mbuurnam nduumiidam.

Matta 26

Habbi daane dow lisa
I'Wakkati lisa timminnoo waaju mum, o wi'i aahiibe makko:

2—Q0don anndi ko balde didi kori he Juulde dimdinol Isra'ilankoobe, Bii-Neddo
hokkitirtee ngam tontee dow leggal bardugal.

3 Mawbe cakkanoobe Alla e mawbe Yahudankoobe kawri wuro mawdo
mawbe cakkanoowo Alla gom bi'eteedo Kayafas.

4+Be caawodiri ngam be keba no be Kiiliri lisa be nannga, be mbara mo.

> Amma be mbi'i; —To en ngadu dum wakkati juulde deen, ngam to himbe
murtu.

lisa wujaama nebbam uurdam

6Wakkati lisa wonnoo Baytaniya nder baade Simon inndirteedo Simon
Ceppinnga,

7debbo gom badii mo no jogii faanu nebbam uurdam, caadidam sanne. O
tawi lisa no nyaama, o joorti dam dow hoore makko.

8 Wakkati aahiibe been ngi'unoo dum, berde mabbe metti, ibe mbi'a: —Dum
bonnere, dume dum nafata ?

9 |dam waawi sonneede ceede dudde, de kokkee talkaabe.

10 lisa faami ko be ngoni ibe kaala, nden o wi'i be: —Ko wadi ko odon torra
debbo oo ? Ko o wadani kam dum no woodi sanne.

11 Talkaabe no tawdee he moodon wakkati fuu. Amma miin, mi tawdataake he
moodon wakkati fuu.

12O wuji nebbam uurdam dam he banndu am ngam siryaade moobol am.

13 Goonga kaalananmi on, nokku fuu to Habaru lobbo oo waajaa nder
duuniyaaru, ko debbo oo wadi dum no filletee ngam miccitaade he makko.

Jammbaaki lisa

14Yahuuda Iskariyot, gooto nder lilaabe sappo e dido been, yehi to mawbe
cakkanoobe Alla been,

15 wi'i be: —Dume kokkoton kam nde nii mi watti lisa nder juude moodon ?
Nden be kokki mo tammaaje cardi woronja.

16]lla nyannde mum, Yahuuda no tefa, no jammborii lisa.

Hiraane Juulde dimdinol Isra'ilankoobe

17 Nyalooma arano Juulde buuru mo walaa yuufinirdum, aahiibe been ngari to
lisa, yami mo, mbi'i. —Toy ngidaa min ciryanowe hiraane Juulde dimdinol
Isra'ilankoobe ?

180 jaabii be, o wi'ii —Njehee nder hubeere to waane, mbi'on mo: «
Moodibbo wi'i, wakkati oon yonii. Nder baade maada kam wadata Juulde
dimdinol Isra'ilankoobe deen, kanko he aahiibe makko. »

19 Sey aahiibe been ngadi ko lisa wi'i be, be ciryii hiraane ndeen.

20 Futuro, wakkati naange yanunoo, lisa joododii he lilaabe sappo e dido been
ibe ndoomi hiraane ndeen.

21 \Wakkati be kiirtotonoo ndeen, o wi'i: —Goonga kaalananmi on: Gooto nder
moodon no jammboto kam.

22 Sey be balinii sanne, be keddii ibe yama mo gooto gooto, neddo fuu no wi'a
mo: —Moodibbo, kori hanaa miin non ?

23O jaabii be, o wi'i: —Cuuwididdo he am junngo mum nder le'al ngaal, oon
jammbotoo kam.

24Bii-Neddo accan duuniyaaru hano no dum winndiraa dow makko nder
dewte. Amma bone saaman dow jammbotoodo mo ! Joomum nde nii
rimaakano, nden no burananoo dum.

25 Yahuuda jammboytoodo mo oon fiirti hunnduko, yami mo, wi'i: —Moodibbo,
kori hanaa miin non ? O jaabii mo, o wi'i: —Aan haali he hunnduko maa.

26 \Wakkati be nyaamannoo ndeen, lisa hooyi buuru, yetti Alla, helti mo, hokki
aahiibe mum, wi'i. —Njabee, nyaamee. Dum woni banndu am.

27 Gada mum, o hooyi nyederde cabiijam, o yetti Alla, o hokki be, o wi'i: —
Njaree, on fuu.

28'Dum woni Yiiyam am tabbintinoojam amaana Alla, yiiyam ndufeteedam
ngam hakkeeji himbe heewbe njaafee.

29 Mido haalana on: Mi yarataa cabiijam dam kaden, sey nii nyannde
njardowanmi kesam gom he moodon nder Laamu Baabiraawo am.

30 Gada be njimi jimi Jabuura, be mburtii, be njehi dow waamnde wi'eteene
waamnde Jaytun.

lisa wi'i Piyer annditittaa dum

31 Dow waamnde ndeen lisa wi'i aahiibe sappo e dido been: —Nder jemma
00, on fuu on mboppan kam, ngam no winndaa, wi‘aa: Mi fiyan duroowo oon,

sewre baali ndeen sankitoo.
32 Sey o wi'i be kaden: —Nde mi ummitake, mi artan on Galili.

33 Nden Piyer itti hunnduko, wi'i mo: —Baa nde nii be fuu be pergake, be
mboppi ma, miin kay, abada mi woppataa ma.

34lisa jaabii mo, wi'ii. —Goonga kaalananmaami: Nder jemma oo, fadde
ndontoori jogginde, a wi‘an a anndaa kam kile tati !

35 Sey Piyer wi'i mo: —Baa nde a maayan non, mi maaydan he maada, abada
mi wi'ataa mi anndaa ma. Non aahiibe beeto duu mbi'i.

Du'aa'u lisa nder Gesemaane

36 lisa he aahiibe mum ummii, njehi nokkuure wi'eteene Gesemaane, toon o
wi'i be: —Njoodee do, faa mi du'owo.

370 yahdi Piyer he bibbe Jebede dido been Yakuuba he Yahaaya. Ibe don nii
sey tayo-tayo fuddi nanngude mo, billaare naatani mo sanne.

38 Sey o wi'i be: —Bononda berne am duudi sanne faa no tefa warude kam.
Ndaree do, ndoomee, kakkilee to on daanee.

390 woddi be sedda, o turni yeeso makko faa he leydi, omo du'oo, omo wi'a:
—Baaba, nde nii tawi idum wadoo, woddinam nyederde torra kaa. To dum
laatoo muuyde am, amma dum laatoo muuyde maa aan.

40 Gada mum o warti, o tawi aahiibe makko no daanii. O wi'i Piyer: —Jaa on
mbaawaa doomude kam baa nii yamnde worre naa ?

41 Ummee, ndu'ee, to on caamu nder cii'aaki. Berne no hidi amma banndu
tampi.

420 soyyii kaden, o du'ii, o wi'ii —Baaba, nde nii tawi nyederde torra kaa
waawtaa woddi kam, sey nii mi yarii nde. Too ! Muuyde maa laato.

43 O warti, o tawi ibe daanii kaden, doyngol mabbe moddi sanne.
44 O soyYyii kaden, o du'owii nde tatabere, hano no o du'orinoo illa arannde nii.

45 Gada mum, o warti to aahiibe makko, o wi'i be: —Odon daanii, odon powta
naa ? Ndaaree, wakkati oon yottake ! Bii-Neddo no wattetee nder juude
wadoobe hakke.

46 Ummee, ndillen ! Ndaa, jammbotoodo kam oon nii, no wara !
Nanngol lisa

47 lisa no caka haala, sey Yahuuda, gooto nder lilaabe sappo e dido been,
yottii no wondi he jama'aare mawne. Mawbe cakkanoobe Alla he mawbe
Yahudankoobe lili be, ibe njogii takubaaje he cabbi.

48 Tawi Yahuuda jammbotoodo mo oon tinndinnoo be wi'i: —Mo
mbunndotoomi oon kam woni mo. Nanngon mo.
49 No be njottorii, sey o fa'i to lisa, o wi'i: —Foofoo, Moodibbo ! Nden o wunndii
mo.

50 lisa jaabii mo, wi'i;. —Gido am, wadu ko waddi ma. Wakkati mum da, be
badii lisa, be caami dow makko, be nanngi mo.

51 Gooto nder wondunoobe he lisa been sorti takubaahi mum, soppi
gollanoowo mawdo cakkanoobe Alla fuu, tayi nowru makko.

52Nden, lisa wi'i mo: —Soornu takubaahi maa nder hulgo mum, ngam
kabidoowo he takubaahi fuu, takubaahi warata dum.

53 Odon miiloo joonin ko mi waawaa tefude balla to Baaba am naa ? O lilda
kam jonnda maleykaabe burbe cefe soogeeji sappo he didi.

>4 Too, amma nde nii mi wadi dum, noy ko winndaa nder dewte dum tabbitirta
?

55 Wakkati mum, o wi'i jama'aare ndeen: —Ko wadi ngardudon takubaaje e
cabbi faa nanngon kam hano miin woni mawdo murtube ? Wakkati fuu mido
wondunoo he moodon nder Juulirde mawne, mido waajoo, on nanngaay kam.

56 Amma dum fuu, dum wadan ngam ko dewte annabiibe kaali dum tabbita.
Wakkati aahiibe makko been nanunoo haalaaji dii, be fuu be ndoggi be
mboppi lisa.

lisa yeeso hawriine dawroobe

57 Nanngunoobe lisa been njaari lisa to Kayafas mawdo cakkanoobe Alla fuu.
Tawi jannginoobe Tawreeta he mawbe Isra'ilankoobe kawri.

58 Amma Piyer toowti be sedda, tokkiti be, naako nder batamaare baade
mawdo cakkanoobe Alla oon. O naati nder baade ndeen, o joodii hadde
doomoobe baade ndeen ngam o hi‘a no dum sakitortoo.

59 Mawbe cakkanoobe Alla he hawriine dawroobe no tefa fewre nde peliri lisa
ngam o waree.

60 Himbe heewbe ngari seedanaade mo dow fewre, amma dum fuu wadaay
be keba no be mbarirta mo. Ko sakitii worbe dido gom ngari,

I mbi'i:. —Kanko wi'unoo omo waawi libude Juulirde meeden mawne, o
nyibitoo nde nder balde tati.

62 Nden mawdo cakkanoobe Alla oon ummii, wi'i lisa: —Dume njaabotodaa
dow ko himbe bee mbi'i ?

63 lisa wi'aay baafuy. Nden mawdo cakkanoobe Alla oon wi'i mo kaden: —Mi
eelirii ma innde Alla duumiido, kaalanaa min ko aan a Almasiihu Bii-Alla.

64 lisa jaabii mo, wi'i: —Aan, e hoore maada wi'i ka. Kaden, mido wi'a on: llla
joonin, on ngi'an Bii-Neddo no joodii nyaamo Jom baawde, no wara dow
duule.

65 Mone majjum wari mawdo cakkanoobe Alla oon faa o serki kolte makko, o
wi'i. —O bonni innde Alla ! Walaa fuu ko kaajadon seedaade dow makko
kaden ! On narrii noppi moodon ko o bonni innde Alla.

66 Dume miilidon ? Sey be njaabii, be mbi'i omo haani wareede.
67 Nder mabbe wobbe kaarti, tutti dow yeeso lisa, wobbe duu luyyii mo.

68 Nder mabbe wobbe peenyii mo, no mbi'a: —Hey Almasiihu ! Nde nii a
annabiijo, haalan min moy fiyi ma !

Nimsitol Piyer

69 Piyer no joodii yaasin nder batamaare baade ndeen. Sey kordo baade
ndeen gom badii mo, wi'i: —Aan duu, ada wondunoo bii-Galili 0o.

70 Hakkune himbe fuu sey Piyer yeddi, wi'i: —Mi faamaay ko kaalataa.

71 Wakkati Piyer fonndinoo har dammbugal baade ndeen, sey kordo gom hi'i
mo, wi'i wonbe don been: —Gorko 0o no wondunoo he lisa mo Nasaratu.

72 Sey Piyer yeddi kaden, huni wi'i: —Mi anndaa gorko oo.

73 'Booyi sedda gada mum, sey dariibe don been badii Piyer, mbi'i mo: —Sikka
fuu walaa, nder mabbe njeyadaa, ngam demngal maada ngal tabbintinta dum.

74 Sey Piyer fuddi hunaade no huniitoo no wi'a: —Mi anndaa gorko oo !
Wakkati mum da, ndontoori joggini.

7>Nden Piyer miccitii ko lisa wi'unoo dum: —Fadde ndontoori jogginde, a
wi'an a anndaa kam kile tati. Nden Piyer darii yaasin tinni no wulla no wulla.

Matta 27

Jaarol lisa to Pilaatus

Illla beete, mawbe cakkanoobe Alla he mawbe Yahudankoobe kawri, kabbi
anniya mbara lisa.

2Be kabbi mo, be njaari, be ngatti nder juude Pilaatus kawijiido leydi
Yahudiya.

Maayde Yahuuda
3 Wakkati Yahuuda jammbiido lisa oon hi'unoo no lisa hiitira kiite maayde, o

nimsiti. O wartiri tammaaje cardi woronja deen to mawbe cakkanoobe Alla he
mawbe Yahudankoobe been.

40O wi'i dum'en: —Mi wadi hakke ngam mi jammbake mo wadaay gacce fuu
faa o waree ! Be njaabii mo, be mbi'i: —Ko hilli min ! Aan dum daarata.

>Yahuuda faddi tammaaje deen nder Juulirde mawne ndeen, dilli, hooyowi
boggol, wari hoore mum.

6 Mawbe cakkanoobe Alla been kooyi tammaaje deen, mbi'i. —Dagaaki
tammaaje de ngattee nder keesuwal, ngam de njobdi yiiyam.

”Nden be caawodiri dow majje, be kooyi de, be coodowi nokkuure gom
wi'eteene ngesa mahoowo loode. Be ngadi nga annyeeje be kanaa
Yahudankoobe.

8Ngam majjum wadi faa warde hannden ngesa ngaan no wi'ee « Ngesa
Yiiyam ».

2Dum humnii haala ka annabi Yeremiya haalunoo mbi'unooka: Be kooyi
tammaaje cardi woronja, ceede de himbe Isra'el kiisorii yonki makko,

10be coodiri de ngesa mahoowo loode, hano no Joomiraawo wi'iri kam dum
nii.

Yamde Pilaatus
11 lisa darii yeeso Pilaatus kawijiido leydi Yahudiya oon. Oon yami mo, wi'i: —

Aan a laamiido Yahudankoobe naa ? lisa jaabii mo, wi'ii —Aan, e hoore
maada wi'i ka.

12Amma wakkati mawbe cakkanoobe Alla he mawbe Yahudankoobe
pelannoo mo ndeen, o nootaaki be.

13 Nden Pilaatus wi'i mo kaden: —A nanaay ko woni no wi'ee dow maada dum
fuu naa ?
14 lisa nootaaki mo baa. Dum haaydini Pilaatus sanne.

Tayol kiite lisa

15He Juulde dimdinol Isra'ilankoobe fuu, Pilaatus kawijiido leydi Yahudiya no
woowi yoofande Yahudankoobe kasunke gooto mo be ngidi yoofee.

16 Nder wakkati mum, no woodunoo kasunke bondo gom, bi'eteedo [lisa]
Barabas gaddo innde sanne.

17Wakkati jama'aare ndeen warunoo sey Pilaatus yami be, wi'ii —Moy
ngidudon mi yoofana on: [lisa] Barabas, naa lisa bi'oowo kam no Almasiihu ?

18 Ngam hakiika, Pilaatus no anndi ko haasidaaku wadi be ngaddi lisa to
mum.

19 Wakkati Pilaatus joodinoo nder suudu kiite nduun, jom suudu makko lili he
makko, wi'i o sela gorko dartiido oo, ngam hankin koydi di o wadi dow makko
diin tampinii mo sanne.

20 Mawbe cakkanoobe Alla he mawbe Yahudankoobe uppi jama'aare ndeen,
eela Pilaatus yoofana be Barabas, amma o wara lisa.

21 Pilaatus yamtinii be, wi'i: —Moy nder dido been ngidudon mi yoofana on ?
‘Be njaabii mo, be mbi'i. —Barabas !

22 Pilaatus yami be, wi'i. —Dey noy ngadanmi lisa bi'eteedo Almasiihu oon ?
‘Be fuu be njaabii mo, be mbi'i: —Tontu mo dow bardugal !

23 QO yami be, o wi'i: —Dey dume o wadi ko foti nii fuu ? Nden be kuubi sanne,
be mbi'i: —Tontu mo dow bardugal !

24 Pilaatus hi'i walaa fuu ko kam waawi, omo hula duu murtol ummoo. Sey o
hooyi ndiyam, o looti juude makko yeeso himbe fuu, o wi'i: —Miin kay, juude
am ngalaa hen, nder dufol yiiyam gorko oo. Onon dum daarata.

25 Nden be fuu be njaabii, be mbi'i: —Hakke dufol yiiyam makko no dow amin,
minen he bibbe amin !

26 Nden, Pilaatus yoofani be Barabas, hokki laawol lisa boccee, gada mum, o
tontowee dow leggal bardugal.

Soogeeji njawake lisa

27 lla don soogeeji kawijiido leydi Yahudiya diin njaari lisa nder batamaare
baade Pilaatus. Be ngaddi sewre soogeeji gom piilii mo.

28 Be borti kolte makko, be bornii mo alkubbaare wodeere.

29Be canyi taarde gi'e, be kippi dow hoore makko, be ngatti loocol nder
junngo makko nyaamo. Nden be kofi yeeso makko, ibe njawoo mo ibe mbi'a:
—Alla sabbinane, laamiido Yahudankoobe !

30 Be kaarti dow makko, be kooyi loocol ibe piya mo dow hoore.

31 Wakkati be njawinoo mo faa heyi be, be itti alkubbaare ndeen, be bornii mo
kolte makko. Be njaari mo yaasin faa be tontowa mo.

Tontol lisa dow leggal bardugal

32\Wakkati be njahannoo ndeen, sey be potti he gorko gom jeyaado Sirene
bi'eteedo Simon. Soogeeji diin tilsini mo o wakkoo leggal bardugal lisa ngaal.

330 wakkii ngal faa be njottii nokkuure gom wi'eteene Golgota. Maana
Golgota woni « nokkuure laalagal hoore ».

34 Toon be kokki lisa cabiijam kawrodiridam he safaare haadune gom ngam o
yara. Wakkati o woobunoo dam ndeen, o salii yarude dam.

35 Wakkati be tontunoo mo ndeen, be piyi caaca ngam senndude kolte makko
caka mabbe.

36 Gada mum, be njoodii, be ndoomi mo.

37 Sabaabu gaddo be tonti mo, winndaa dow alluwal be takki ngal dow timtude

hoore makko. Ndaa ko winndaa nii: « Oo woni lisa, Laamiido Yahudankoobe.
»

380 tontidaama he wuybe dido gom, oo no nyaamo, ooto duu no nano
makko.

39 Yawtoobe har toon been no njenna mo, no njinnga ko'e mum'en,

40 no mbi'a;: —Aan Liboowel Juulirde mawne, dey nyibitoo nde nder balde tati,
dannu hoore maa ! Nde nii a Bii-Alla, jippa dow leggal bardugal ngaal !

41 Noon duu, mawbe cakkanoobe Alla, jannginoobe Tawreeta e mawbe
Yahudankoobe tinni no njaltinoo mo hakkune mum'en, no mbi'a:

42 —0O dannii wobbe, dey o waawaa dannude hoore makko. Oo woni
Laamiido Isra'el naa ? Nde nii o jippake joonin joonin, en ngoondinan mo !

43O halfinii hoore makko Alla. Too, joonin nde Alla no hidi mo, hisinan mo,
ngam nii o wi'i o Bii-Alla.

44 \Wuybe pasotoobe tontidaabe he makko been duu, no njennira mo non.
Filla maayde lisa

45 Caka nyalooma, nimre huuri leydi ndiin fuu faa dum wadi jamde tati.

46 Har yamnde tati juura, lisa fii wullaanu mawnu, wi'i:Eli, Eli, lema sabaktani
? Kam woni:Yaa Alla am ! Yaa Alla am ! Dume wadi ko mboppudaa kam ?

47\Wakkati darinoobe toon been nanunoo dum, wobbe nder mabbe mbi'i: —
Kettinee, omo nii omo nodda Eliya.

48 Sey gooto nder mabbe doggi waddowi tekkere, suuwi nder ndiyam
lammudam gom, habbi nde he loocol, waddi nde hadde hunnduko lisa hgam
lisa siiboo dam.

49 Amma hoddiibe beeto mbi'i: —Accu ndaaren tawte Eliya waran danna mo.
50 lisa fii wullaanu mawnu kaden, sey o foofi foofaango makko sakitiingo.

51 Riido palaado nder Juulirde mawne oon serki illa dow faa ley, laatii pecce
didi. Leydi ndiin dimmbii, kaaye cerki,

52 annyeeji udditi. Seniibe maaynoobe heewbe ummitii,

53 mburtii nder annyeeje mum'en. Gada ummitaaki lisa, be naatidi nder
Ursaliima wuro seniingo. Himbe heewbe ngi'ii be.

54 Soogeeji doomudi lisa diin he hooreejo maijji nani no leydi ndiin dimmbiri,
ngi'ii duu ko wadi fuu, kuli sanne, mbi'i: —Sikka fuu walaa, oo Bii-Alla !

55> Rewbe heewbe tokkunoobe mo, illa Galili ngam be ngollana mo no ndarii to
toowti, no ndaara.

56 Nder mabbe no tawa Mariyaama mo Magdaala, Mariyaama inna Yakuuba e
Yusufu, he inna bibbe Jebede.

Moobol lisa

57 Futuro, gorko jom njawdi gom jeyaado wuro Arimatiya wari. Omo wi'ee
Yusufu. Kanko duu, o aahiijo lisa.

>8 QO yehi to Pilaatus, o naarii mo banndu lisa. Pilaatus hokki laawol o hokkee
ndu.

590 hooyi banndu nduun, o fiili ndu nder kasanke.

60 O watti ndu nder annyeere heyre nde o sebanii hoore makko nder tepaare
mawne gom. Nden o wadi kaaya mannga gom tallitaa, dammbugal annyeere
ndeen uddaa, o dilli.

61 Mariyaama mo Magdaala he bi'eteedo Mariyaama gom no njoodii, no
kuccitii annyeere ndeen.

Soogeeji doomoodi annyeere lisa

62 Jaangoore mum woni nyalaane fowteteene. Mawbe cakkanoobe Alla he
Fariisa'en kawri to Pilaatus,

63 mbi'i mo: —Alla sabbinane, min miccitake ko kiiloowo himbe oon, wakkati
wuurunoo wi'iino, ko kam no ummitittoo balde tati gada maayde mum.

64 Ndenne, ngadaa annyeere ndeen ndoomee faa balde tati deen njawta,
ngam to aahiibe makko ngaru, mbujja banndu makko mbi'a himbe o ummitake
e maayde. Nden kay, hiila cakitittoodo oon, no buran arandeejo oon bonde.

65Nden Pilaatus jaabii be, wi'i. —Ndaa soogeeji doomooji diin nii. Njehee,
ndoomon annyeere ndeen no mbaawrudon fuu.

66 Be njehi, be ndoomowi annyeere ndeen. Be pii kaatimiije laamiido Rooma
dow mayre, ngam faamee se nde fiirtaama. Be ngatti soogeeji ndaara nde.

Matta 28

TUmmitaaki lisa Alal, gada nyalaane fowteteene ndeen, illa subaka kecco,
Mariyaama mo Magdaala he Mariyaama gom njehi ndaarowi annyeere ndeen.

2Wakkati mum da, leydi dimmbii sanne. Maleykaajo Joomiraawo gom jippii,
talliti kaaya ngaan joodii dow magga.

3 Omo Yelkidaa hano mayyere, kolte makko duu no ndawni tarr hano haabu.
4*Doomoobe been kuli sanne faa no ndiwna, be laatii hano maaybe.

>Sey maleykaajo oon wi'i rewbe been: —To kulee ! Mido anndi lisa
tontanoodo oon tefoton.

6 Amma o walaa do, o ummitake hano no o wi'irnoo dum nii. Ngaree, ndaaree
nokkuure to o fukkinaa nii.

7Dey njaawdee, njehee, kumpitowodon aahiibe makko mbi'on o ummitake.
Woodi, joonin o artan on Galili, toon ngi'oyton mo. Dum njoginoomi faa mi
haalana on.

8 Rewbe dido been ummii, ndilli to annyeere ndeen. Kulal manngal he welwelo
manngo heewi be. Be ndoggi, be kaalanowi aahiibe lisa beeto habaru oon.

9 Wakkati mum da, lisa fotti he mabbe, wi'i be: —Foofo moodon ! Be badii mo,
be nanngi koyde makko, be cujidani mo.

10Nden o wi'i be: —To kulee ! Njehee mbi'owee gidaabe am, be njaha Galili.
Toon be ngi'oyta kam. Filla soogeeji doomudi annyeere lisa

11 Wakkati rewbe been ndillannoo ndeen, soogeeji doomudi annyeere lisa
ndeen kooti, kaalanowi mawbe cakkanoobe Alla been huune fuu ko wadi.

12Mawbe cakkanoobe Alla he mawbe Yahudankoobe caawodiri, kokki
soogeeji diin ceede dudde,

13 mbi'i: —Mbi'on aahiibe makko ngari nder jemma tawi odon daanii. Be mbuijji
banndu makko.

14 Nde nii haala kaan yehi to kawjiido leydi oon, min keban ko min mbi'i ngam
suddude on. Min keedana on he torra fuu.

15 Soogeeji diin njabi ceede deen, ngadi ko mbi'aa. Nii haala kaa fillortee
hakkune Yahudankoobe faa warde hannden. Lilal aahiibe lisa nder
duuniyaaru

16 Aahiibe sappo he go'o been njehi Galili, dow waamnde nde lisa tinndinnoo
be ndeen.

17Wakkati be ngi'unoo mo, be cujidani mo, amma nder mabbe wobbe duu no
cikka.

18 O badii, o wi'i be: —Mi hokkaama baawde fuu tawaade dow e ley.

19 Ndenne, njehee nder kappa kuula duuniyaaru fuu, ngadee lenyi fuu aahiibe
am, ngadanon be batisma dow innde Baabiraawo, Biddo he Ruuhu Ceniido.

20 Njannginon be, be tokka ko mbi'umi on dum fuu. Paamee ko mido wondi he
moodon wakkati fuu sey nyannde duuniyaaru timmi.

© 2017 Wycliffe Bible Translators, Inc. \‘
© Serving In Mission — SIM-NIGER \/\]ycliffe"



71

Markus

Markus 1

Waaju Yahaaya gadoowo batisma
L' Filla Habaru lobbo, habaru dow lisa Almasiihu Bii-Alla, filla oo

Zfuddirii haala Alla tawaaka nder dewtere annabi Esaaya, mbi'uka: Ndaa, mi
ardinan lilaado am moyyinane laawol maada.

3 Daane no huuba nder ladde yeeruure no wi'a: Ciryanee Joomiraawo laabi di
o tokkata, moyyinee laabi makko.

46 Yahaaya gadoowo batisma wanngi nder ladde yeeruure. Omo bornii koltal
canyiraangal leebi ngolooba. Omo tunndi tunndorgol nguru. Babbatti he
njuumri o wuurdi. Omo nodda himbe tuuba ngam hakkeeji mabbe njaafee, be
ngadanee batisma. Himbe leydi Yahudiya he himbe hubeere Ursaliima no
ngara to makko. Ibe njardoo yeeso Alla e yeeso himbe fuu dow hakkeeji
mabbe. Omo wadana be batisma nder maayo Urdun.

70Omo waajoo nder daane toowne, omo wi'a himbe: —Burdo kam baawde no
wara gada am. Miin, mi fotaay baa to turotoomi ngam fiirtude boggi pade
makko.

8 Miin, ndiyam ngadirananmi on batisma, amma kanko kay, Ruuhu Ceniido o
wadiranta on batisma.

Batisma lisa e cii‘aaki mum

9 Nder balde Yahaaya wadanannoo himbe batisma, lisa wari, yuwi Nasaratu
nder leydi Galili. Yahaaya wadani mo batisma nder maayo Urdun.

10 Wakkati o umminoo o darii nder ndiyam dam, sey o hi'i kammu omtii, Ruuhu
Alla wari nder nanndi wuugaanu, jippii dow makko.

11 Daane gom vYuwi dow wi'i: « Aan woni Biyam korsudo, aan naniranmi
beldum. »

12Wakkati mum da, Ruuhu jippiido dow makko oon, soggi mo yaari nder
ladde yeeruure.

13 Balde makko lasooji didi toon, Ibilisa no sii'oo mo, omo hakkune dabbaaiji
ladde, maleykaabe no ngollana mo.

Aahiibe lisa aranbe

14 Balde sedda gada uddol Yahaaya, lisa ummii, yehi Galili. Omo waajoo
Habaru lobbo yuwdo to Alla.

150mo wi'a himbe: —Wakkati doomaado oon yottake, Laamu Alla badake.
Tuubee, ngoondinee Habaru lobbo.

16 Nyannde gom, lisa no fiiloo takkol peta Galili. Sey o hi'i nanngoobe liyyi dido
gom: Simon inndirteedo Piyer he minyum Andiire, no padda taaruuji mum'en.

17Sey lisa wari to mabbe wi'i be: —Ngaree, tokkee kam, mi wadan on
nanngoobe himbe.

18 Wakkati mum da be mboppi taaruuji mabbe, be tokki mo.

190 yehi yeeso sedda, sey o hi'i Yakuuba bii-Jebede he minyum Yahaaya no
nder laana ndiyam mum'en, ibe moyYyina taaruuji mabbe.

20 Kambe duu no lisa noddirnoo be, sey be acci baabiibe Jebede he golloobe
mum, be tokki mo be ndilli.

Diiwol ginnaaru gom

21lisa e jabube tokkude dum njehi Kafarnahum. Nyalaane fowteteene gom
lisa naati nder waajordu Kafarnahum, fuddi waajaade.

22\Waaju makko haaydini hettinaniibe mo. Ngam o waajoraaki be hano no
jannginoobe Tawreeta mbaajorto, amma he baawde o waajorii be.

23 Nder waajordu nduun no tawa gorko gom, mo ginnaaru woni dow mum no
tampina. Sey ginnaaru nduun huubi,

24wi'i: —lisa mo Nasaratu, dume ngidaa wadude min ? A warii faa mbaraa
min naa ? Mido anndi moy woni ma, a Ceniido yuwdo to Alla !

25Sey lisa laayani ginnaaru nduun, sajiti he mayru wi'i ndu: —Mabbu
hunnduko maa, takkita mo !

26 Wakkati mum da ginnaaru nduun dimmbiri gorko oon he semmbe, ndu
huubi sanne, ndu takkitii mo.

27 Dum haaydini jama'aare ndeen fuu. Himbe tokki, no yamodira, no mbi'a: —
Dume woni dum nee kaden ? Dume woni anndal kesal jannginiraangal he
baawde ngaal nee ? Omo dawrana baa ginnaaji, idi dowtanoo mo duu.

28 \Wakkati gooto habaru lisa sankitii nder leydi Galili fuu.
Yamdintinol nyawbe heewbe

29 Wakkati lisa wurtinoo waajordu Kafarnahum, Yakuuba e Yahaaya tokki mo
be njaadi wuro Simon Piyer he Andiire'en.

30 Eso Simon Piyer debbo no fukkii, no wondi wulowulo. No lisa yottii naatiri
baade Simon Piyer, o wadana filla rafi cellal debbo oon.

31 lisa yehi to debbo oon, nanngi junngo makko, ummini mo. Wakkati mum da
wulowulo ngoon heli, o yamditi. O ummii, o jabbii be.

32 Futuro nyannde mum, gada janki naange, himbe tinni no ngadda nyawbe
mum'en he wondube he ginnaaji to lisa.

33 Wuro ngoon fuu hawri dammbugal baade Simon'en.
34 lisa nyawti himbe heewbe, nyawbe nyawuuji feere-fereeji. O riiwi ginnaaji
keewdi. Idi anndi mo amma o hadi di haalude.

Anniya waajaade nder Galili

35 lisa ummii illa subaka kecco, wurtii wuro Simon Piyer'en. O yehi nder
nokkuure yeewne gom to neddo fuu walaa, o wadi ko du'aade.

36 Simon Piyer he wondunoobe he mum gom ummii, tinni no tefa mo.

37 Wakkati be ngiitowi to o woni, be ngari be mbi'i mo: —Toy ngonnodaa ko
himbe fuu no tefe ?

38 Sey lisa wi'i be: —En njah nder gure badiide gom, mi waajoo toon duu,
ngam majjum wadi ngarmi.

39 lisa fiilii leydi Galili fuu. O riiwi ginnaaji dow himbe. O waajii nder baajordi
leydi Galili fuu.
Nyawtol ceppindo gom

40 Nyannde gom gorko ceppindo gom wari, hofi yeeso lisa, wi'i mo: —Nde nii
a jabi, ada waawi yamdintinde kam !

41 Yurmeene ceppindo oon nanngi lisa, nden lisa foorti junngo mum, meemi
mo, wi'i: —Mi jabi, yamditin !

42\Wakkati mum da, ceppam daam yuwi he gorko oon, o nyawti.
43 |isa sallimii mo, amma foodi nowru makko,

4 wi'i mo: —Hakkila, to haalan dum neddo fuu. Umma, yah holloy hoore maa
cakkanoowo Alla moodon, ngadaa cakkol ngol Muusa tilsini wadee, ngam
hollude himbe ko sikka fuu walaa a yamditi.

45 Amma no o dilliri to lisa, o fuddi sankitidde habaru oon. lisa wadi wakkati,
wurtataako naata hubeere gom. Himbe fuu no kollira mo, ngam filla nyawtol
ceppindo oo sankitake nokku fuu. Nder nokkuuje jeewde tan o woni omo
joodo. Amma dum fuu hadaay jama'aare he jama'aare no yuwa nokku fuu no
wara to makko.

Markus 2
Nyawtol bonnguujo gom

1 Balde sedda gada jonnde lisa nder nokkuuje jeewde, o warti Kafarnahum.
Himbe nani ko o warti, omo nder suudu makko.

2 Jama'aare duunde wari hawri dammbugal makko, faa walaa to neddo tuttata
joode baa sedda. lisa tinni no waajoo be dow haala Alla.

3 Himbe gom ngari to makko, be ngardi he bonnguujo gom. Worbe nayo
ndoondii mo dow kooyirngal maaybe.

+Jama'aare heewi nokkuure ndeen faa walaa to be tokkira, be njottina
bonnguujo oon to lisa. Sey be yeenyi suudu nduun, be kunci ndu dey-dey to
fotata he to lisa darii, be njuri bonnguujo oon, omo foorti dow kooyirngal
maaybe.

> Wakkati lisa hi'unoo no goondinol mabbe foti, o wi'i bonnguujo oon: —Higo,
hakkeeji maa njaafaama.

6Sey jannginoobe Tawreeta joodinoobe don tinni no miiloo nder berde
mum'en no mbi‘a:

7’—Dume wadi gorko oo no haalira nii ? O bonni innde Alla ! Moy waawi
yaafaade hakke se hanaa Alla ?

8 Wakkati mum da lisa faami miilooji mabbe, wi'i be: —Dume wadi ko odon
miiloo ir miilooji dii nder berde moodon ?

9 Dume buri hoyde hakkune wi'ude bonnguujo oo: « Hakkeeji mum njaafaama
» naa 0 ummoo, o hooya kooyirngal ngaal, o dilla ?

10 Amma, mido hidi paamon ko Bii-Neddo no jogii baawde yaafaade hakkeeji
himbe nder duuniyaaru nduu. Nden, o wi'i bonnguujo oon:

11 —Aan, umma, hooyu kooyirngal maaybe ngal ngaddiradaa, kootaa.

12 Wakkati mum da gorko oon ummii yeeso himbe fuu, hooyi ngal, dilli. Dum
haaydini be, be fuu, be tinni ibe njetta Alla, ibe mbi'a: —Abada min ngi‘aay ir
dum!

Noddol Lewi

13 lisa ummii wuro, soyyii dow peta Galili. Jama'aare no wara to makko, omo
waajoo be.

14 Nyannde gom jaboowo janngal gom bi'eteedo Lewi bii-Alfee no joodii nder
suudu janngal. Wakkati lisa yawtannoo, sey hi'i mo, wi'i mo: —Tokkam ! Lewi
ummii, tokki mo.

15 Nyannde gom lisa he aahiibe mum no nyaama nder suudu Lewi. Jaboobe
janngal gom, he booybe nder gadol hakke, heewbe no njoododii lisa he
aahiibe mum, ibe nyaamda. Iri mabbe heewbe tokki lisa.

16 Wakkati jannginoobe Tawreeta gom, jeyaabe nder hawriine Fariisa'en,
ngi'unoo dum, be mbi'i aahiibe lisa: —Dume wadi omo nyaamda he jaboobe
janngal, he wadoobe hakke bee ?

17Wakkati lisa nanunoo haalaaji mabbe, o wi'i be: —Nyawdo haajaa
cawroowo hanaa jamdudo. Mi waraay noddude miiloobe kam'en no dartiibe,
amma mi waraana ngam anndube kam'en no wadoobe hakke.

Filla suumayeere

18 Nyannde gom aahiibe Yahaaya gadoowo batisma he Fariisa'en no cuumii,
sey himbe gom ngari to lisa, yami mo, mbi'ii —Ko wadi aahiibe Yahaaya
gadoowo batisma he aahiibe Fariisa'en no cuumoo, amma aahiibe maada kay
cuumataako ?

19]isa jaabii be, wi'i. —Warbe banngal no mbaawi suumaade wakkati banudo
oon wondi he mabbe naa ? Nde nii banudo oon no wondi he mabbe, be
cuumataako.

20 Amma nyalaade ngaran de banudo oon suutetee hakkune mabbe. Nder
balde deen be cuumoto.

21 Baa gooto nyootataa lefol kesol he koltal kinngal. Nde joomum wadi dum,
lefol kesol ngool serkata koltal kinngal ngaal, cerkol ngool beydoo.

22 Kaden duu, walaa loowoowo cabiijam kesam nder sumalleeji kiddi. Nde
joomum wadii dum, cabiijam daam no fusan di, joomum mursa dam, kanyam
he sumalleeji diin fuu. Cabiijam kesam nder sumalleeji kesi loowetee !

Filla nyalaane fowteteene

23 Nyalaane fowteteene gom, lisa he aahiibe mum ummii, no peddita gese
alkamaaje. Ibe caka yaadu sey aahiibe been puddi no mborsoo camme deen.

24 Nden Fariisa'en mbi'i mo: —Ndaa, ko wadi aahiibe maada no ngada ko
hadaa nder nyalaane fowteteene ?

25 lisa jaabii be, wi'i. —Ndenne on njanngaay ko Daawda wadunoo, wakkati
kanko he yaadiraabe makko ndafanoo ?

26 Nder jamaanu cakkanoowo Alla mawdo gom bi'eteedo Abiyatar, Daawda
naati nder suudu Alla, o adi buuru ittanaado Alla oon, o nyaami, o hokki mo
yaadiraabe makko. Tawi duu nder Tawreeta wi'aama ko cakkanoobe Alla tan
kaani nyaamude mo.

27Kaden duu, nyalaane fowteteene himbe wadanaa, amma hanaa himbe
ngadaa ngam mayre.

28 Ndenne, Bii-Neddo woni jom nyalaane fowteteene ndeen, kayre he hoore
mayre.

Markus 3
Nyawtol gorko mo junngo waanngo

1 Nyannde gom lisa naati waajordu. Gorko gom mo junngo mum waati no
tawa nder mayru.

2 Fariisa'en wonbe nder mayru fuu no kora lisa, ngi'a nde o nyawtan gorko
oon nder nyalaane fowteteene ndee, nden be keba ko be pelirta mo.

3 lisa wi'i jom junngo waanngo oon ummoo, daroo yeeso himbe fuu.

+Sey o yami be, o wi'i. —Nder nyalaane fowteteene dume haani wadeede ?
Ko woodi naa ko boni ? Dannude neddo naa accude mo o maaya ? Be calii
jaabaade mo.

>lisa daari be, be fuu, berne makko metti. O wanni ngam tiidal nyiraaku
mabbe. Nden o wi'i gorko oon: —Foortu junngo maa ! Gorko oon foorti junngo
mum, ngo yamditi.

6 Wakkati Fariisa'en wonbe nder waajordu nduun mburtii, be njehi law law, be
caawodirowi he Hirudus'en dow no be mbardata lisa.

Tefol meemude lisa dow peta Galili

7lisa ummii, he aahiibe mum, be ponndi peta Galili. Jama'aare mawne no
tokki mo.

8 Nder mabbe no tawa yuwbe Galili, Ursaliima, Yahudiya, Idumiya, lettugal
maayo Urdun, he seraaji Tirus he Sidon. Jama'aaje dee fuu nani ko o
wadannoo, be ndillowi be ngari to makko.

9Ngam doggude himbe njaaba mo, lisa wadi aahiibe mum ngaddana dum
laanel ndiyam gom.

10 Nyawbe heewbe no tefa yottaade mo, meema mo ngam o nyawtiino himbe
dubbe.

11 Wakkati fuu mo be ginnaaji bondi ngoni dow mum'en, ngi'ii mo, no kofo
yeeso makko, no kuuba, no mbi'a: —Aan, a Bii-Alla !

12 Amma omo hajoo be ngam to be mbanngin moy o woni.
Cubaaki lilaabe sappo e dido

13 Nyannde gom lisa yeenyi waamnde, o noddi be o haajaa nder tokkube mo
been, ngara to makko.

14'Be ngari to makko, o subii sappo e dido nder mabbe. O wadi be lilaabe
makko, laatiibe wakkati fuu no hadde makko. O subake be duu ngam omo
hidi, o lila be, be mbaajowoo himbe.

150 hokki be baawde riiwude ginnaaji duu.
16 Lilaabe makko sappo e dido, be o subi been nii: Simon mo o inndiri Piyer,

17Yakuuba bii-Jebede he minyum Yahaaya sowirteebe Bowanerges kam
woni nanndube he riggaano,

18 Andiire, Filipa, Bartolome, Matta, Tomas, Yakuuba bii-Alfee, Tadde, Simon
kiranoowo suudu baaba e

19" Yahuuda Iskariyot mo yahde yeeso jammboytoo lisa.

lisa fenni himbe

20 lisa hooti wuro, jama'aare wari, hawriti dow makko kaden faa kanko he
aahiibe makko fuu anndaa no ngatta ko nyaama.

21 Wakkati jeydaabe lisa nanunoo himbe no mbi'a: « Hoore lisa sottake », be
ngarani mo.

22 Jannginoobe Tawreeta yuwbe Ursaliima gom ngari, no mbi‘a Be'eljebul,
hooreejo ginnaaiji, woni dow makko. Kanko hokki mo baawde riiwude ginnaaji
diin.

23 Dow haalaaji dii, lisa nootii be, wi'i: —Ibiliisa no waawi riiwude Ibiliisa naa ?

24 Nde nii laamu leydi he hoore mum feccake, feccere worre no habda he
ndeeto, leydi ndiin no daroo naa ?

25 Nde wuro senndake, ingo laatoo naa ?

26 Nde nii Ibilisa no habda he hoore mum, laamu mum feccake, hanti he
maggul.

27 Kaden neddo fuu waawaa naati wuro jom semmbe, teeta njawdi makko,
nde nii hanaa no artu habbi mo non ginan, nden hooya njawdi ndiin fuu.

28 Goonga kaalananmi on hakke he haala yawaare ko wadanaa Alla fuu no
mbaawi yaafeede.

29 Amma neddo fuu bonnudo innde Ruuhu Ceniido, yaafataake abada, ngam
hakke duumotoodo joomum wadi.

30 lisa wi'i kujje dee fuu ngam himbe mbi'ii 0 walanaa hoore makko, ginnaaru o
wondi.

Inna lisa e minyiraabe lisa

31-32 Jama'aare no joodii no fiilii lisa. Inna lisa he minyiraabe lisa worbe ngari,
ndarii yaasin. Be ngadi lilaado nodda lisa. Sey himbe mbi'i lisa: —Inna maa
he rimdaabe maa no yaasin, ibe nodde.

33 Nden lisa yami be, wi'i: —Moy'en ngoni inna am he rimdaabe am ?

34 O daari joodiibe no piilii mo been, o wi'i: —Ndaaree inna am e rimdaabe am
nii.

35 Gadoowo muuyde Alla, kam woni dimdaado am, kam woni inna am.

Markus 4

Kippol haala dow aawoowo

llisa soy¥ii nyannde gom dow peta Galili no waajoo. Jama'aare mawne gom
wari, fiili mo. Duudol himbe ngool wadi o naati laana ndiyam, o joodii.
Jama'aare ndeen duu no darii hunnduko peta ngaan.

2 0Omo waajoroo be Kippi haalaaji keewdi, omo wi'a be:
3 —Kettinee ! Aawoowo gom dilli nyannde gom faa aawowa aawdiiri mum.

*Nder aawre ndeen, gabbe gom caami sera laawol. Nden pooli ngari coppi
de.

5(Gere majje caami nder korkaaye to leydi duudaa. De pudilawi ngam
luggidaa sanne.

6 Amma wakkati naange wulnoo ndeen, de dayli, de njoori ngam de ngadaay
dadi.

7 Gere maijje caami to kebbe pudata. Kebbe deen mawni, billii de, de ndimaay.

8 Gere majje duu caami nder leydi lobbiri, pudi, mawni, ndimi. Wassaano gom
rimi camme woronja, wonngo lasooji tati, wonngo duu hemre.

9 Jom nowru nanooru fuu, nana !

10 Wakkati lisa wonnoo feere mum, aahiibe makko sappo e dido been he
wobbe nder piiliibe mo yami mo maana kippol haala ngool.

110 jaabii be o wi'i. —Onon, Alla hokkii on baawde anndude ko suudi dow
habaru Laamu mum. Amma be tawaaka hakkune moodon Kkippi haala
kaalantee huune fuu.

12Ngam majjum wadi: Baa nde be ndaari, be ngi'ataa, baa nde be nani, be
paamataa, ngam nde nii be paamii, be tuuban, be njaafee.

13 Ndenne, nde nii on paamaay kippol haala ngool, noy paamirton diito ?
14 Aawoowo oon, haala Alla aawata.

15 Sera laawol to aawdiiri ndiin saami woni nanube haala Alla, amma wakkati
mum da Ibiliisa wari, itti ka nder berde mabbe.

16 Korkaaye to aawdiiri ndiin saami woni nanube haala Alla, njabborii ka
welwelo wakkati mum da.

17 Amma ngam ka wadaay dadi nder mabbe, be nanngan ka wakkati sedda
tan. Nde nii be billake naa nde be torraama ngam makka, be mboppan ka
wakkati mum da.

18 To kebbe pudidi aawdiiri ndiin woni nanube haala Alla,

19amma sakkulla duuniyaaru, suuno njawdi, he muuyde berne naatanta be,
kuma haala Alla, ka laatoo ndimara.

20 Leydi lobbiri to aawdiiri ndiin saami woni nanube haala Alla dey njabi ka,
naforii ka faa be ngadi barke: Wobbe kile woronja, wobbe kile lasooji tati,
wobbe duu kile hemre.

Fitilla kubbaaka

2llisa beydi wi'ude be kaden: —No woodi kubboowo fitilla dey hippa
tummbude dow makka naa sorna ka ley leeso ? Hanaa on bilan ka naa ?

22 Huune fuu ko suudi no wanngowan nyannde gom. Ko soomaa fuu duu no
somtetee.

23 Jom nowru nanooru fuu, nana !

24 Korkitee noppi moodon faa wooda ! Etirgal ngal etirton, kanngal etirantedon
faa duu beydanedon.

25 Jogiido fuu no beydantee. Amma mo walaa oon, baa sedda mo jogii oon,
no teetetee.

Nanndinol Laamu Alla

26 —No Laamu Alla tinndinirtee nii: Ngu nanndaana he neddo biccudo aawdiiri
mum nder ngesa.

27 Balde no njaha, balde no ngarta aawdiiri ndiin fudi, mawni. Amma neddo oo
anndaa baa sedda no wadi ko ndi mawni.

28 Leydi ndiin funni aawdiiri ndiin, ndi fiyi yommbe, wutaanu tokki, gada mum,
gabbe tokki.

29 Wakkati ngesa ngaan benndowi, sey neddo oo adi kettirngal mum, hetti
nga, ngam nga foti hetteede.

30 He dume mbaawten nanndinde Laamu Alla kaden ? Tinndinoore ndeye
tinnidirten ngu ?

31 Laamu Alla no nanndi he wabbere mutaari, burde gabbe fuu famdude.

32 Amma nde nii nde aawaama, nde fudan, nde mawna faa nde laatoo lekki
mawki. Lekki kiin wada licce mawde, de cukka faa pooli no mbaawi nyibi
cuudi mum'en ley majje.

33 lisa naforake iri kippi haala keewdi, omo gollira di, dey-dey no jama'aare
ndeen waawirta faamude.

34Walaa fuu ko o haalani be ko hanaa nder kippol haala o haalii dum, amma
wakkati o tawa kanko tan sey aahiibe been, omo fiirtana be maana majji.

lisa darnii henndu

35 Laasara, lisa wi'i aahiibe mum: —En pedditin peta ngaa, kodowen fonngo
gooto.

36'Be ummii be acci jama'aare ndeen, be naati nder laana ka lisa wonnoo
nder mum kaan, ibe peddita, laanaaji gom no tokki be.

37Henndu sattunu gom ummini benkeyye no piya laana kaan faa ka hosi
rufude.

38 lisa no gada, no wahii wawlaare, no daanii. Sey aahiibe been pindini mo,
mbi'i mo: —Moodibbo, a faalaaka maayen naa ?

39 Nden lisa ummii, sappii henndu nduun, wi'i benkeyye deen: —Fatti ! Ndaree
I Henndu nduun darii, joonkay dum wadi siw nokku fuu.

40 lisa wi'i aahiibe been: —Ko wadi kulirdon nii ? Noy wadi on ngoondinaay
naa ?

41 Kulkulal manngal nanngi be, be tokki ibe mbi'odira: —Moy woni neddo oo,
mo baa henndu e ndiyam no dowtanoo dum ?

Markus 5
Nyawtol laddaado

Llisa he aahiibe mum ummii, pedditi peta Galili, panndowi dow fonngo leydi
Gerasa.

Z2Wakkati lisa jippinoo laana kaan, sey gorko gom mo ginnaaru bondu woni
dow mum wurtowi nder annyeeje, no wara har makko.

3 Gorko oo nder annyeeje deen joodii. Neddo fuu waawaa habbi mo, ngam
baa o habbiraama callali, di nanngataa mo.

4+Himbe no mbownoo habbirde koyde he juude makko callali, o taya di, o hela
jamde deen. Ndenne, neddo fuu waawaa faddii mo.

5>Jemma he nyalooma nder annyeeje naa ley baamle deen o woni, omo
huuba, omo nawna hoore makko he kaaye.

¢ lla to o hollirnoo lisa, o doggi, o wari, 0 hofi yeeso lisa.

7-8 Nden lisa wi'i. —Ginnaaru bondu, takkita gorko o0o. Sey ginnaaru bondu
wonndu dow gorko oon huubi daane toowne wi'i lisa: —lisa Bii-Alla Toowdo,
dume ngidaa wadude kam ? Mi eeli ma ngam sabbu Alla, to torram !

9 lisa yami ndu, wi'i. —Noy mbi'etedaa ? Ndu jaabii mo, ndu wi'i: —Ujunaaji
ngam miden duudi.

10 Nden di naarii lisa faa noy walaa, to wurtin di nder leydi Gerasa.

11 Nyannde mum dum fotodiri, hadde mabbe don da, sewre girooji mawne
gom no durannoo hoore waamnde.

12 Sey ginnaaji diin naarii mo, o acca dum'en naata nder girooji diin.

13 lisa jabi, acci di. Ginnaaji diin takkiti gorko oon, naatowi nder girooji diin.
Sewre ndeen fuu doggi, saamowi nder peta Galili ngaan, njoolii. Sewre girooji
ndeen no wada hano girooji ujunaaji didi.

14 Duroobe majji ndoggi, kaalanowi himbe wuro ngoon he himbe seraaji
maggo ko hewtii dum'en. Himbe njehi yeewowi ko wadi.

15Be ngari to lisa, be ngi'i gorko mo ginnaaji ngonnoo dow mum oon no joodii
hadde lisa. Omo holti, hakkillo makko duu no huubi. Kulal nanngi be.

16 Himbe be dum wadunoo yeeso mum'en pillanii warbe ndarii been huune fuu
ko wadi.

17Warbe been naarii lisa dilla nder leydi mum’en.

18 Wakkati lisa naatannoo laana kaan, gorko nyawtaado oon wi'i mo: —Mi eeli
ma, accu mi tokke.

19]isa jabaay, wi'i mo: —Hootu wuro maa nder koreeji maa, kaalanaa be ko
Joomiraawo wadani ma, he no o yurmorii ma.

20 Nden gorko nyawtaado oon dilli, fuddi no sankita habaru oon nder leydi
Gure-sappo gonde hakkune hoore hudo he lettugal peta Galili. Dum haaydini
himbe fuu.

‘Bii-Jayrus debbo he debbo mo yiiyam sukkitani

21 lisa naati laana soyVyitii gada koyde mum. Jama'aare mawne gom wari hawri
to makko takkol peta Galili.

22 \Wakkati Jayrus, gooto nder hooreebe waajordu wuro ngoon, hi'unoo lisa, o
wari, o hofi yeeso lisa.

230 naarii lisa, o wi'i. —Biyam debbo woni no habda yonki. War ! Yowu
junngo maa dow makko, heba o dada, o wuura !

24lisa ummii tokki Jayrus. Jama'aare mawne tokki mo faa himbe no
njaabodira.

25 Debbo gom mo yiiyam sukkitani ko wadata duubi sappo e didi no wonnoo
hakkune mabbe.

26 O tampi sanne, o yehi to sawroobe heewbe, be nyaamdi njawdi makko fuu.
O hebaay jam, nyaw nguun no nii no beydoo.

27-28 Q nani habaru lisa no wadee sey o feeri hakkune jama'aare ndeen, ngam
omo miila ko nde nii o meemii jabbaare lisa tan o nyawtan. Sey o yuwri lisa
har gada, o meemi jabbaare makko.

29 Wakkati mum da, yiiyam daam darii, o nani jam nder banndu makko.

30 lisa duu nani semmbe gom yuwi he muudum. O yeeyitii hakkune jama'aare
ndeen, o wi'i: —Moy meemii jabbaare am ?

31 Aahiibe makko mbi'i mo: —A hi'ii jama'aare hawri, no billi ma dey yamaa,
mbi'aa moy meemii ma ?

32 lisa tinni no daara nder fiiliibe dum been fuu, ngam hi‘a meemudo dum oon.

33 Debbo meemudo lisa oon huli, no diwna ngam no anndi ko wadi. O wari, 0
hofii yeeso lisa, o haalani mo fuu no wadi.

34 Nden lisa wi'i mo: —Banndam debbo, goondinol maa danni ma. Yah he jam
I A dadii nyaw maada.

35 Wakkati lisa haaldannoo he debbo oon, sey himbe gom ngari yuwi wuro
Jayrus, mbi'i Jayrus: —Ko tampintaa moodibbo oo kaden ! Biya heddaaki.

36 Amma lisa hettinaaki haala mabbe, nden o wi'i Jayrus: —Taa hulu, goondin
tan !

37 lisa accaay neddo fuu yaada he mum wuro Jayrus se hanaa Piyer,
Yakuuba he minyum Yahaaya.

38 \Wakkati be njottinoo wuro Jayrus, lisa tawi jama'aare. Himbe no mboya, no
cimoo.

39 Nden o naati, o wi'i be: —Dume woni bojji dii e hakkillo ummiingo ngoo nee
? Suka oon maayaay, o daanii tan.

40 Be njali jaleede yawaare. O wadi be mburtina, be fuu. Nden be naati dow
suka oon, kanko lisa oon, Jayrus e deekum, he aahiibe tato been.

41 lisa nanngi junngo suka oon, wi'i mo: —Talita kuum ! Kam woni: « Suka
debbo, umma ! »

42Bii-Jayrus debbo 00, duubi mum sappo e didi. O ummii wakkati mum da,
omo dilla. Dum haaynii himbe been sanne sanne.

43 Nden lisa wi'i to be kaalan dum neddo fuu. O wi'i kaden suka oon hokkee ko
nyaamee.

Markus 6
Banyol lisa nder Nasaratu

llisa he aahiibe mum ndilli wuro Jayrus, pa'i Nasaratu, wuro ngo lisa
mawnunoo nder mum.

Z2Nyalaane fowteteene jaayi, o fuddi waajaade nder waajordu Nasaratu.
Jama'aare hettinaniide waaju makko fuu haaydinaama. Nden be keddii ibe
mbi‘a;: —Toy o hebi kujje dee fuu ? Moy hokki mo anndal ? Noy o hebiri
baawde wadude kaayde dee ?

3 Hanaa ya kanko woni sekkeejo oo ? Hanaa kanko woni bii-Mariyaama naa ?
Hanaa kanko woni mawnu Yakuuba, Yoses, Yahuuda he Simon'en ?
Minyiraabe makko rewbe no ngondi he meeden. Kujje dee ngadi be calii lisa.

4+ Amma lisa jaabii be wi'i ko annabiijo no teddinee nokku fuu sey nder wuro
mum, hakkune rimdaabe mum, he nder baade mum'en.

>Ko Yaari junngo makko ngo o yowi dow nyawbe gom, o nyawti be, lisa
hebaay wadi haayne baa worre don.

6 Rafi goondinol mabbe haaydini lisa sanne.
Lilal lilaabe lisa sappo e dido been

lisa ummii naati gure cakaaje deen fuu, omo waajoo.

”Nyannde gom o noddi lilaabe makko sappo e dido been, o liliri be diddido. O
hokki be baawde riiwude ginnaaji,

80 wi'i be: —Nde nii odon njaha, to kooyee huune fuu, se hanaa cabbi
moodon. To kooyee nyaamdu, mbasu naa ceede.

9'Bornee pade moodon, to yaaree toggooje didi.

10 Nder wuro fuu ngo ngardon, baade fuu nde njippidon nder mum, njoodee
nder mayre sey nyannde ndilloton.

11 Nde on ngari nder nokkuure, nde nii himbe njabbaaki on naa kettinanaaki
on, nde nii on ummake ndilludu, piddee sollaare koyde moodon ngam dum
laatanoo be seeda gacce mabbe.

12 Aahiibe been ummii, njehi no mbaajoo, no mbi'a himbe tuuba.
13'Be ndiiwi ginnaaji duddi, be mbuji himbe heewbe nebbam, himbe been
nyawti.
lisa e habbi hoore Hirudus
4Innde lisa walaa fuu to yehaay. Hirudus, laamiido leydi Galili, nani habaru

lisa no wadee. No woodi wi'oobe Yahaaya gadoowo batisma ummitii. Ngam
majjum wadi, omo wada kaayde.

15\WWobbe no mbi'a o Eliya. Wobbe duu no mbi‘a o annabiijo nii non hano
annabiibe aranbe.

16 Wakkati Hirudus nani haalaaji dii, o tinni omo yama hoore makko omo wi'a:
—Yahaaya mo tayunoomi hoore mum oon, kam ummitii, naa noy ?

Filla maayde Yahaaya gadoowo batisma

17-18 Hirudus he hoore mum tilsiniino Yahaaya nanngee, habbee, uddee,
ngam Yahaaya wi'i mo dum daganaaki mo habbande dee-mawniiko Filipa
bi'eteedo Hirudiya.

19 Hirudiya duu no jogitani Yahaaya ngam sabbu ko o wi'i Hirudus dum. O tefi
laawol fuu no o wadata, o wada Yahaaya waree. Amma o hebaay laawol
majjum,

20ngam Hirudus no teddina Yahaaya sanne. Omo anndi duu ko Yahaaya
gorko ceniido non, dartido. Omo hakkili he makko sanne. Haalaaji di

Yahaaya haaldata he makko no jiibodira hakkillo makko. Amma fuu nii
hadataa omo nana beldum hettinaade haalaaji Yahaaya.

21 Balde no njaha balde no ngarta faa nyannde gom dum fotodiri he nyalaane
nde Hirudus rimaa. Nyannde mum Hirudus hawri himbe badiibe dum. O hawri
hawijiibe laamu, o hawri hooreebe soogeeji, hgam be kiirto wuro makko.
Nyannde mum duu Hirudiya hebi laawol no wadata ko Yahaaya waree.

22 Jama'aare ndee fuu wari hawri, sey bii-Hirudiya debbo naati no woma. Dum
weli Hirudus he warbe kawri been fuu.

Hirudus ummii, wi'i suka debbo oon: —Haalanan ko ngidaa mi wadane.

23 Hirudus huni, wi'i kam no hokkan suka debbo oo huune fuu ko eeli dum,
baa se tawi feccere leydi mum non.

24 Suka debbo oon wurtii, wi'i innum: —Dume eelanmi ? Nden Hirudiya, inna
suka debbo oon jaabii biyum, wi'i: —Hoore Yahaaya gadoowo batisma !

25 Sey suka debbo oon doggi, yehi to Hirudus wi'i mo: —Joonin joonin, mido
hidi hoore Yahaaya gadoowo batisma waddee do nder le'al !

26 \Wakkati Hirudus nanunoo haala kaa, berne makko metti faa hanaa sedda.
O hidaa egginde haala makko ngam hunayeere nde o wadi yeeso noddaabe
been fuu.

27 Nder soogeeji doomoobe mo been, o lili soogeeru gom, tayowa hoore
Yahaaya, waddaa. Soogeeru nduun yehi, tayi hoore Yahaaya,

28 tummbi nder le'al, waddi, hokki suka debbo oon. Suka debbo oon duu hokki
nde innum.

29 Wakkati aahiibe Yahaaya been nanunoo dum, be ngari, be kooyi banndu
Yahaaya, be moobowi.

Nyamnol worbe ujunaaji joyo

30 Nyannde gom lilaabe sappo e dido been ngari kaalani lisa, to kam'en
mbaajii he ko kam'en ngadi.

31 Himbe no njaha, no ngarta dow mabbe faa be keppi fuu to be njoodoo be
nyaama. Sey lisa wi'i be: —Ngaree njehen to yeewii gom, heba baa powton.

32 Nden be naati laana, kambe tan, be ndilli.

33 Amma wakkati be ndillannoo, himbe heewbe annditii to be pa'i. Nden be
yuwri seraaji diin fuu, be ndoggi, be artowi be.

34 \Wakkati lisa wurtinoo laana kaan, o hi'i jama'aare ndeen, be njurminii mo
sanne, ngam ibe nanndi baali di ngalaa duroowo. O tinni omo waajoo be

35 dow kujje keewde faa jenngi. Sey aahiibe makko badii, mbi'i mo: —Joonin
no don no jennga, nokkuure ndee walaa fuy, ladde non.

36 Accu jama'aare ndeen sankitoo, be naata nder gure he nokkuuje badiide,
ngam be coodowa ko nyaamee.

37 lisa jaabii be, wi'i. —Onon he ko'e moodon, kokkee be ko be nyaamata !
Nden be mbi'i: —Ada hidi min coodanowa be buuru tammaaje cardi keme didi
be nyaama naa ?

38 Sey lisa wi'i be: —Njehee ndaarowee, buuruuje foti njogidon ? Wakkati be
ndaaroynoo, be ngarti be mbi'i lisa buuruuje joy he liyyi didi, kam'en njogii.

39 Nden lisa wi'i aahiibe mum, be njonna jama'aare ndeen cefe cefe dow hudo
hecco don da.

40 Aahiibe been njonniri jama'aare ndeen cefe hemre hemre, he cefe woygu
woygu.

41 lisa hooyi buuruuje joy deen e liyyi didi diin, tiggitii, yetti Alla. Nden o helli
buuruuje deen, o hokki aahiibe been njeddana himbe. He liyyi diin duu, o
wadiri non.

42 Jama'aare ndeen fuu nyaami faa haari.

43 Aahiibe been kawrodiri buuru e liyyi koddiidum dum, dum hebbini kandeeje
sappo e didi.

44 Nyannde mum worbe ujunaaji joyo nyaami buuru oon.
Dilludu lisa he koyde dow ndiyam

45 Gada nyamnol worbe ujunaaiji joyo been, lisa wi'i aahiibe mum naata laana,
peddita ardoo dum, njaha fonngo gooto hedde Baytisayda. Kanko duu o
sallimoo jama'aare ndeen.

46 O seedi he jama'aare ndeen, o nyakki waamnde faa o du'oo.

47 Naange yani, laana aahiibe been no caka peta ngaan. lisa duu, kam tan no
darii dow fonngo ngo be ndillunoo dow mum.

48 Fajiri wakkati lisa hi'unoo ko laana aahiibe been no fotta henndu, awyaaki
makka duu no tampinii. lisa dilli he koyde dow ndiyam daam, tayni be. O hewti
be, faa omo tefa yawtude he mabbe.

49-50 Amma wakkati aahiibe been ngi'unoo mo ndeen, be miili ko mbeelu
maaydo gom non. Berde mabbe tayi, be tinni ibe kuuba. Nden lisa wi'i be: —
Pukkinee hakkillooji moodon ! To kulee ! Miin non !

51 0O naati laana kaan, henndu nduun darii. Haayne majjum nanngi aahiibe
been sanne.

5>2Ngam berde mabbe no bumde, be paamaay maana nyamnol worbe
ujunaaji joyo been.

53 Be pedditi peta ngaan, be njottii leydi Genesaret, be ndarii.

54 \Wakkati be mburtii laana kaan, himbe annditi lisa.

55Wonnoobe toon cankitii nder seraaji diin fuu. Be tinni ibe ada nyawbe
mabbe dow kooyirde maaybe, ibe njaara nokku fuu to be nani lisa woni.

56 Nokku fuu to lisa yehi, rumtoowo non, siire non naa nder hubeere non, o
tawan himbe no pukkina nyawbe mum'en hunnduko luumo, ibe eela mo, o
acca nyawbe been meema baa nii hunnduko jabbaare makko non. Nyawbe
hebube meemii mo been fuu nyawti.

Markus 7

Geddi dow finaa-tawaa hakkune lisa he ardiibe gom

I'Nyannde gom Fariisa'en he jannginoobe Tawreeta gom yuwi Ursaliima ngari
to lisa.

2-4+ Nder finaa-tawaa Fariisa'en e Yahudankoobe, neddo nyaamataa, lootaay
juude mum faa laaba. Kaden duu se neddo warti, yuwi luumo, nyaamataa se
lootaaki. Ibe ngoodi duu finaa-tawaaji gom di be tokki hano lawyol kore,
yogirde, nyamrude, loode, e payande. Fariisa'en he jannginoobe Tawreeta
bee ngi'ii ko nder aahiibe lisa wobbe lootaay juude mum'en, ibe nyaamira
juude de laabaa.

>Nden be yami lisa, be mbi'i;. —Dume wadi aahiibe maada tokkataa finaa-
tawaaji maamiraabe meeden, ibe nyaamira juude tunnude ?

6Nden lisa jaabii be, wi'ii —Munafiki'en ! Esaaya woofaay sam, wakkati o
wadunoo annabaaku dow moodon. Nder maggu Alla wi'i; Himbe bee no
mbi‘an kam'en no teddina kam, amma berde mabbe no mboddi kam.

7 Dewal mabbe no meere ngam ko be ngoni ibe njanngina dum
to bibbe aadama yuwi.

80non Fariisa'en, odon acca tilsinooje Alla, odon tokka finaa-tawaa bii-
aadama.

9 Odon coofi finaa-tawaaji moodon he tilsinoore Alla !

10Ngam nder Tawreeta, Muusa wi'i.:Teddin inna maa he bammaa. O wi'i
kaden duu:Kududo innum naa bammum fuu no haani wareede.

11 Amma onon, dume mbi'oton, se neddo wi'i innum naa bammum: Ko
mbaawmi wallirde ma dum no « Korban », ko mi sakkanta Alla.

12.0n mbi'an mo, o accaa wadande inniiko naa baabiiko fuy naa ?

13 Nii ngadirton, odon ngartira haala Alla meere ngam finaa-tawaaji moodon di
njannginton sukaabe. Ir majjum re'ataa ngondon odon ngada.

14 lisa nodditi jama'aare ndeen wi'i nde: —On fuu, kettinanee kam, paamee ko

15huune fuu ko yuwi yaasin naati nder banndu neddo hanaa kam watta
joomum tunna yeeso Alla. Amma ko wurtotoo nder neddo kam tunninta neddo
yeeso Alla.

[16 Jom nowru nanooru fuu nana !]

17]isa seedi he jama'aare ndeen, warti wuro. Aahiibe makko ngari, yami mo
maana ko o wi'i dum.

18 Nden o jaabii be o wi'i: —Onon duu, on paamaay naa ? On paamaay ko
huune fuu ko yuwi yaasin, naati banndu neddo, tunnintaa dum.

19'Dum naataay nder berne joomum, nder reedu joomum tan dum naati, nden
dum yehee gada wuro. Nder haalaaji dii, lisa no holla ko nyaamdu fuu no
laabi.

20O wi'i aahiibe been kaden: —Ko wurtotoo berne bii-aadama, kam tunninta
dum.

21 Ngam nder berne neddo miilooji bondi mburtoto hano iri ko semtini, nguyka,
ittol yonki,

22jeenu, eelgal bonngal, bononda, jammba, golle nyiddude, haasidaaku,
haala mbonka, mawnitaare, he bahimaare.

23 Golle bonde fuu nder berne yuwata, kanye duu tunninta neddo.
Goondinol debbo gom mo hanaa Yahudanke

24 lisa ummii, wari weeri leydi Tirus. O jippii nder baade gom, o hidaa neddo
fuu faama to o woni. Amma dum fuu hadaay himbe anndi to o woni.

25-26 Nder wakkati mum, debbo bii-leydi Finisi-Siriya gom, biyum debbo,
ginnaaru no dow mum. Debbo oo hanaa Yahudanke, o nani habaru lisa no
wadee. O ummii, o wari, o hofi yeeso lisa. O eeli lisa riiwa ginnaaru wonndu
gada biyiiko.

27 Nden lisa wi'i mo: —Accu sukaabe nyaama faa kaara ginan. Ngam hegaaki
neddo hooya nyaamdu sukaabe faddana dawaadi.

28 Debbo oon jaabii lisa, wi'i: —Goonga non, Joomam. Amma dawaadi duu no
nyaama ko sukaabe camninta yeeso mum'en.

29 Sey lisa wi'i debbo oon: —Ngam njaabaaki maada kii, hootu, biya seedi he
ginnaaru nduun.

30 Debbo oon hooti, tawi biyum seedi he ginnaaru nduun, no fukkii dow leeso.
Nyawtol gorko paho gom

31 lisa ummii leydi Tirus, fa'i leydi Sidon, nden warti har peta Galili, o naati
leydi Gure-sappo.

32Nder leydi Gure-sappo, o waddanaa gorko paho gom, mo haala mum
laabaa. O eelaa, o yowa junngo makko dow gorko oon.

33 lisa hakkiti paho oon he jama'aare ndeen, watti kolli mum nder noppi paho
oon, tutti nder junngo mum, meemi demngal makko.

34 QO tiggitii, o uumi, nden o wi'i paho oon nder aramankoore: —Efata ! Kam
woni: « Cukkitee ! »

35 Wakkati mum da, noppi gorko oon cukkiti, demngal makko yoofaa, haala
makko darti.

36 Nden lisa wi'i to neddo fuu haalan dum goddo. Amma ngam omo hada be,
wadi kambe duu ibe beyda sankitidde haala kaan.

37 Haayne nanngi be faa noy walaa, be tinni ibe mbi'a: —Golle lisa fuu no
mboodi, faa yaottii to lisa no wada pahube nana, beebeebe duu njeccoo.

Markus 8

Nyamnol worbe ujunaaji nayo

1 Balde tati nii ko jama'aare mawne gom wari hawri to lisa. Jama'aare ndee
walaa fuu ko nyaama. Sey lisa noddi aahiibe mum, wi'i be:

2—Himbe bee no njurminii, balde tati nii hannden ko ibe ngondi he am, be
ngalaa fuu ko be nyaama.

3 Nde nii mi acci, be koota be nyaamaay, be tampan sanne dow laawol. Ngam
nder mabbe no woodi yuwbe to woddi.

4Nden aahiibe been njaabii mo, mbi'i;: —Toy kebeten ko nyamnirten be nder
ladde yeeruure ndee ?

5lisa yami be, wi'i. —Buuruuje foti njogidon ? Be njaabii mo, be mbi'i: —
Buuruuje jeddi.

6Nden o wi'i jama'aare ndeen joodoo he leydi. O hooyi buuruuje jeddi deen, o
yetti Alla, o helti de, o hokki aahiibe been njeddani jama'aare ndeen.

71be njoginoo kaden likkoy sedda gom. lisa adi koy, yetti Alla, wi'i aahiibe
been njeddana be koy, kankoy duu.

8 Jama'aare ndeen nyaami faa haari. Aahiibe been kawri kelte deen, de
kebbini kandeeje jeddi.

9 Nyaamube nyannde mum been, no ngada hano worbe ujunaaji nayo. Gada
mum, lisa sallimii be,

10 naddi aahiibe mum laana, fonndi leydi Dalmanuuta.
Hidde holleede lisa no yuwdo to Alla

11 Nyannde gom Fariisa'en ngari faa tunna lisa. Be puddi haaldude he makko,
be yami mo, o holla be alaama kaaydiniido yuwdo dow kolloowo ko Alla lili
mo.

12 Sey lisa uumi, wi'i be: —Dume wadi ko onon himbe jamaanu oo, odon ngidi
holleede alaama ? Goonga kaalananmi on, alaama fuu walaa mo kolletedon !

13 Gada haalaaji dii walaa ko o beydi, nden o seedi he mabbe, o naati laana, o
fonndi fonngo gooto.

Poodol noppi dow yuufinirdum Fariisa'en e Hirudus

14-15\Wakkati lisa he aahiibe mum ponndinoo fonngo gooto, lisa foodi noppi
mabbe wi'i be, be kakkilo he yuufinirdum Fariisa'en he yuufinirdum Hirudus
oon. Poodol noppi ngool fotodiri ko buuruure worre tan tawaa nder laana
mabbe. Be njeggiti ko no haani be njalda buuruuje dudde gada mabbe.

16 Sey aahiibe been puddi no kaalda, no mbi'a: —Naa ngam eden njogii
buuruure ndee tan, wadi o haali haala kaa ?

17 lisa faami ko be kaalata, nden wi'i be: —Dume kaaloton hakkune moodon,
odon mbi'a on ngalaa buuru ? Dume wadi ko on paamataa ? Naa berde
moodon mbumu non ?

18 Odon ngoodi gite, amma on ngi'ataa ? Odon ngoodi noppi, amma on
nanataa ? On miccitaaki naa ?

19 Wakkati njeddanmi worbe ujunaaji joyo been buuruuje joy deen, kandeeje

foti kebbinirdon ko nyaama hodda dum ? Be njaabii mo, be mbi'i: —Kandeeje
sappo he didi.
20lisa yami be kaden, wi'ii —Nyannde njeddanmi worbe ujunaaji nayo

buuruuje jeddi deen, kandeeje foti kebbindon ko nyaama horii dum ? Be
njaabii lisa, be mbi'i: —Kandeeje jeddi.

21 Nden, lisa wi'i be: —On paamaay faa joonin naa ?
Bumtinol gom nder Baytisayda

22 \Wakkati lisa he aahiibe mum njottinoo Baytisayda, sey himbe ngaddani lisa
bumdo gom. Waddube bumdo oo, eeli lisa meema mo.

23 lisa nanngi junngo bumdo oon, hakkiti mo he himbe, yaari mo gada wuro
ngoon. O tutti he gite bumdo oon, o yowi juude makko dow bumdo oon, o wi'i:
—Ada hi'a goddum joonin naa ?

24 Sey bumdo oon feerti gite mum, wi'i: —Mido hi'a himbe, amma ibe nga'ani
kam hano ledde jehooje nii.

25 lisa yowi juude mum dow gite makko kaden. Gorko oon feerti gite mum, sey
wumti faa woodi, gite makko laabi tarr.

26 Gada mum lisa wi'i mo: —Hootu, dey to naatu wuro ngoo.

Piyer wi'i lisa woni Almasiihu

27Nyannde gom lisa he aahiibe mum ummii naati nder gure cakaaje
Kaysariya Filipi. Dow laawol o yami aahiibe makko o wi'ii —Moy himbe
mbi‘ata ngonmi ?

28 Nden be njaabii mo, be mbi'i;. —No woodi wi'oobe a Yahaaya gadoowo
batisma, no woodi wi'oobe a Eliya, no woodi wi'oobe kaden a gooto nder
annabiibe.

29 O yami be kaden, o wi'i: —Dey onon nee, moy mbi‘oton ngonmi ? Sey Piyer
jaabii mo, wi'i. —Aan woni Almasiihu.
30 Nden lisa foodi noppi mabbe wi'i to be kaalan dum neddo fuu.

Bannginol maayde he ummitaaki lisa

31 Wakkati Piyer wi'unoo ko lisa woni Almasiihu, lisa fuddi no famtina aahiibe
mum, omo wi'a be ko no tilsi Bii-Neddo torree sanne. Ardiibe mawbe,
hooreebe cakkanoobe Alla he jannginoobe Tawreeta tottitoo mo. O waree,
nden gada balde tati o ummitoo.

32 O daraaki fuu o suudaana be goddum. Sey Piyer foodi mo senngo, tinni no
haalda he makko dow ko o wi'i dum.

33Nden lisa hucciti har aahiibe been, daari be, nduki Piyer, wi'i mo: —
Woddam, aan Ibiliisa ! Sabu miilooji maada, yuwaay to Alla, to himbe di yuwi.

Noy lisa tokkirtee

34 lisa noddi jama'aare ndeen, aahiibe makko no tawaa nder mayre, o wi'i be:
—Muuydo tokkude kam fuu, acca daarude hoore mum, hooya leggal mum
bardugal, tokka kam.

35> Sabu giddo hisinde yonki mum, mursan ki. Amma mursudo ki ngam am he
ngam Habaru lobbo 00, hisinan Ki.

36'Dume kebol duuniyaaru nduu fuu nafirta neddo, nde joomum mursi yonki
mum ?

37 No woodi ko neddo waawi hokkitirde ngam hebita ki naa ?

38 Neddo fuu caliido kam, miin he haalaaji am nder jamaanu bondo 00,
murtudo he Alla, miin Bii-Neddo, miin duu, mi saloto joomum wakkati
ngartitoymi, miin he maleykaabe seniibe, teddungal Baabiraawo am no tokki.

Markus 9

1O wi'i be: —Goonga kaalananmi on, nder tawaabe do be hannden, wobbe
maayataa ngi'aay Laamu Alla no warda he baawde.

Baylitol tagaadi lisa

2Balde jeegom gada kollitol no lisa tokkirtee, lisa adi Piyer, Yakuuba, he
Yahaaya, be nabbi waamnde toowne gom. Tagaadi makko waylitii yeeso
mabbe.

3 Kolte makko no yelkita, de ndawni tar. Walaa lonnoowo koltal baawdo boosi
koltal ngal laaba faa ngal rawnira non.

4 Aahiibe tato been ngi'ii Eliya he Muusa mbanngi no kaalda he makko.

5>-6 Kulkulal nanngi aahiibe tato been fuu faa Piyer tinni no haala fuulu faalaaji
gom no wi'a: —Moodibbo, no woodi ko tawaaden do. Accu min nyiba
hukumuuiji tati do. Aan worru, Muusa worru, Eliya worru.

7 Luuldere gom wari suddi be, sey daane gom yuwi nder luuldere ndeen wi'i
—Oo0 woni Biyam mo korsinmi. Kettinanee mo !

8 Nden aahiibe been ndaari ngi'aay neddo fuu se hanaa lisa.

9 Wakkati lisa he aahiibe mum been njippotonoo waamnde ndeen, lisa wi'i be
to be kaalan neddo fuu ko be ngi'ii sey wakkati Bii-Neddo ummitii e maayde.

10'Be njabi, amma be keddii, ibe yamodira hakkune mabbe maana «
ummitaaki ».

11 Nden be yami lisa, be mbi'i: —Dume wadi jannginoobe Tawreeta no mbi'a
no tilsi Eliya arta Almasiihu warde ?

12Sey lisa jaabii be, wi'i. —Goonga, Eliya artata wara ginan, moyyina kujje
fuu. Amma dume wadi dewte Alla mbi'i no tilsi Bii-Neddo torree sanne,
yennee ?

13 Mido haalana on, Eliya wariinoo, himbe ngadanii mo ko ngidi hano no
dewte Alla pillori dum.

Nyawtol suka laddaado gom

14Wakkati be ngartunoo to aahiibe beeto, be tawi jama'aare mawne no fiilii
be. Jannginoobe Tawreeta no njeddodira he mabbe.

15Wonnoobe nder jama'aare ndeen miilaayno ngi'a lisa. Wakkati be ngi'unoo
mo be nani beldum, nden be ndoggi be njabbowii mo.

16 O yami be, o wi'i. —Dow dume njeddodirton he jannginoobe Tawreeta bee
?

17.Sey gorko gom fiirti hunnduko, wi'i lisa: —Moodibbo, mi waddanii ma biyam
gorko mo ginnaaru beebi.

18 Wakkati dum ummani mo fuu, idum liba mo, hunnduko makko no wurtina
nguufo. Omo neryodira nyiiye, o yoora karaw. Mi eeli aahiibe maada ndiiwa
ginnaaru nduun, amma be keppi.

19Nden lisa wi'i jama'aare ndeen: —Hey onon himbe jamaanu be
ngoondinaay ! Faa nde ngondanmi he moodon ? Faa nde tinnotoomi mido
munyana on ? Ngaddanee kam suka oon !

20 lisa waddanaa suka oon. Wakkati ginnaaru nduun hi'unoo lisa, ndu dimmbi
suka oon, ndu libi suka oon. O heddi omo tallitoo, hunnduko makko no wurtina
nguufo.

21lisa yami baaba oon, wi'i mo: —llla nde dum hebi mo ? Baaba oon jaabii
mo, wi'i: —llla omo famdi.

22 Kile keewde indu liba mo nder hiite naa nder ndiyam ngam tefude no ndu
warirta mo. Yurma min, mballaa min nde nii ada waawi !

23 Nden lisa wi'i mo: —Nde nii mido waawi mbiidaa naa ? Too, huune fuu no
hoyani goondindo.

24 \Wakkati mum da, baaba suka oon huubi, wi'i: —Mi goondini, amma wallam
ngam goondinol sadi kam.

25 Wakkati lisa hi'unoo himbe no ndogga warde, o sajiti ginnaaru nduun o wi'i:
—~Aan beebinoowo e pahinoowo, yuw gada suka oo, to tokku mo kaden faa
abada !

26 Ginnaaru nduun huubi, dimmbiri suka oon semmbe semmbe, yuwi gada
makko. Suka oon wa'i hano maaydo nii, faa ko heewi nder wonnoobe don
been no mbi'a o maayi.

27 lisa nanngi junngo makko, umminii mo, o darii.

28 \WWakkati lisa naatunoo suudu, aahiibe makko ngari yami mo, mbi'i: —Dume
wadi ko minen, min keppi riiwude ginnaaru nduun ?

29 Nden lisa jaabii be, wi'i. —Du'aa'u tan, wadataa neddo riiwa iri ginnaaru
nduu.

Piitaaki filla maayde e ummitaaki lisa

30 Gada nyawtol suka beebaado oon, lisa ummidii aahiibe mum, be pedditi
leydi Galili. O hidaa neddo fuu faama to o woni.

31 Omo waajoo aahiibe makko, omo wi'a be Bii-Neddo no jammbetee, wattee
nder juude. O waree, balde tati gada mum, o ummitoo.

32 Aahiibe makko been paamaay maana haala makko, be kuli duu yamude
mo.

Habaru lilaado burdo teddude
33Wakkati lisa he aahiibe mum njottinoo Kafarnahum, be naati suudu

weerirde mabbe. lisa yami be, wi'i. —Dow dume ngondon odon njeddodira
wakkati ngonnoden dow laawol ?

3+ Amma be njaabaaki, nhgam dow burdo teddude hakkune mabbe be
njeddodiri.

35 lisa joodii, noddi be, kambe lilaabe sappo e dido been, wi'i be: —Neddo fuu
hidi ardaade himbe, tilay sey heeda gada, laatoo golloowo mabbe, be fuu.

36 O nanngi junngo cukalel gom, o darni yeeso mabbe, o huufi ngel,

370 wi'i be: —Jabbiido suka gooto hano cukalel ngel dow innde am, miin jaati
joomum jabbii. Jabbiido kam fuu, hanaa miin tan jabbii, liido kam joomum
jabbii.

38 Nden Yahaaya wi'i mo: —Moodibbo, min ngi'ii gorko gom no riiwira innde
maa ginnaaji. Min kadi mo, ngam o wondaa he meeden.

39 Sey lisa wi'i. —To kadee mo, ngam neddo fuu waawaa wadude haayne
gom dow innde am, dey sedda gada mum, sakitoo bonna innde am.

40 Mo wanyaay en, fuu no wondi he meeden.

41 Goonga kaalananmi on, neddo fuu kokkudo on ndiyam nder nyederde
ngam odon ngondi he Almasiihu, joomum heppataa baraaje mum baa sedda.

42 Neddo fuu wadi gooto nder sukaabe goondinbe kam be wadi hakke, ko
burani joomum wodde woni kaaya mannga habbee he daane joomum, nden
joomum faddee nder maayo.

43 Se tawi junngo maada wadi ngadaa hakke, tayu ngo. Ngam naatude nder
mbuurnam nduumiidam he junngo wooto, no buri moyyande neddo dina
naatirde juude mum didi nder jahannama, hiite nge nyifataa abada.

[“4+ Toon, gilyi mum mbaatataa, hiite mum duu nyifataa. ]

45 Se tawi koyngal maa wadi ngadaa hakke, tayu ngal. Ngam naatude nder
mbuurnam nduumiidam he koyngal gootal no burani neddo dina faddeede
koyde mum didi fuu no kuubi he mum nder jahannama hiite nge nyifataa.

[“6 Toon, gilyi mum mbaatataa, hiite mum duu nyifataa. ]

47 Se tawi hitere maada wadi ngadaa hakke, ittu nde. Ngam naatude Laamu
Alla a dokko, no buri moyyande ma dina paddidedaa gite maada didi fuu no
kuubi nder jahannama.

48 Toon, gilyi mum mbaatataa, hiite mum duu nyifataa.

49 No nyaamdu gom tilay sey wattanee lamdam ngam ndu wela, hano non
duu himbe fuu sey hiite tukkee he mum'en heba jikkuuji mum'en ngarta lobbi.

50 Lamdam huune lobbere non, amma nde dam lamsaa, dume lamsinta dam ?
Laatee hakkune moodon hano lamdam, ngondon he jam.

Markus 10

Habaru ceergal

Llisa dilli Kafarnahum, fa'i gada maayo Urdun nder leydi Yahudiya. Jama'aare
wari, fiilii mo, o tinni omo waajoo be hano no o woowrunoo waajoraade be.

2 Sey Fariisa'en gom ngari to makko faa tunna mo, nden be yami mo, be mbi'i:
—No daganii gorko seera deekum naa dagaaki ?

3 lisa jaabii be, wi'i: —Dume Muusa tilsini on ngadon ?

4Be njaabii, be mbi'ii —Muusa hokki laawol se gorko no seera
deekum,winnda talkuru ceergal makko, nden seera mo.

>Nden lisa jaabii be, wi'i. —Ngam on tibbe-nyireebe, wadi Muusa winndani on
tilsinoore ndee.

6 Amma illa fuddorde, wakkati Alla no tagannoo huune fuu,o tagi himbe gorko
he debbo.

7Ngam majjum wadi ko gorko no acca innum e bammum hawtaa he deekum,

8pe fuu dido be laatoo banndu worru. Ndenne joonin, be kanaa dido kaden,
amma be go'o.

9 To neddo senndu ko Alla hawri.

10 Wakkati lisa he aahiibe mum kootunoo, aahiibe been yamti mo maana
haala kaan.

11 Sey o wi'i be: —Neddo fuu ceerdo deekum bani goddo, yeeni,

12hano non duu, debbo fuu ceedudo he gorum, dey bana, debbo oon duu
yeeni.

Barkinol cukaloy

13 Nyannde gom himbe ngaddi cukaloy mum'en to lisa ngam o yowa juude
dow makkoy, amma aahiibe been nduki be.

14Wakkati lisa hi'unoo dum, dum naawi mo, nden o wi'i aahiibe been: —
Accee cukaloy koy ngara to am. To kadee koy, ngam nanndube he makkoy
njeyi Laamu Alla.

15 Goonga kaalananmi on, mo jabboraaki Laamu Alla hano no cukalel ngel
jabboraa nii, joomum naatataa nder maggu.

16 Nden o wunndii cukaloy koy, o yowi juude dow makkoy, o barkini koy.
lisa e gorko diikudo gom

17Nyannde gom, lisa no caka yaadu sey gorko gom doggi wari, hofi yeeso
makko, wi'i mo: —Moodibbo lobbo, dume kaanumi wadude ngam hebude
mbuurnam nduumiidam ?

18 ]isa jaabii mo wi'i. —Ngam dume noddirtaa kam lobbo ? Lobbo fuu walaa
sey Alla.

19 Ada anndi tilsinooje bi'ooje:To ittu yonki goddo, to yeenu, to wujju, to
seedana fewre, to toonya. Teddin inna maa e bammaa. Ada anndi de naa ?

20 Gorko oon wi'i: —Moodibbo, kujje dee fuu mido hakkili he majje illa
cukaaku am.

21 Nden lisa daari mo daarde hidde, wi'i mo: —Huune worre tan hoddanii ma.
Sonnoy ko njogidaa fuu, njeddana talkaabe, a heban baraaje dow. Gada
mum, ngaraa tokkaa kam.

22 Gorko oo no diikudo sanne. Wakkati o nanunoo haalaaji dii, o balinii, o dillidi
mettorgal berne.

23 lisa daari aahiibe mum, wi'i: —Naatol jom njawdi nder Laamu Alla no tiidi
faa !

24 Nanol haala kaa haaydini aahiibe been sanne. O wi'i be kaden: —Gidaabe
am, naatude Laamu Alla no tiidi faa !

25Ngam naatol ngolooba nder wudde battal no buri hoyde dina naatol jom
njawdi nder Laamu Alla.

26 Haayne beydi nanngude aahiibe been kaden. Be keddii, ibe yamodira
hakkune mabbe, ibe mbi'a: —Ndenne, moy hisata ?

27 lisa daari be, wi'i. —Ko heppori bii-aadama hepportaa Alla. Walaa fuu ko
hepporta Alla.

28 Sey Piyer fiirti hunnduko wi'i mo: —Minen, min mboppii fuu, min tokki ma !

29 lisa jaabii be, wi'i. —Goonga kaalananmi on. Neddo fuu woppi wuro mum,
rimdaabe mum worbe naa rewbe, neddo fuu woppi innum naa bammum,
woppi sukaabe mum naa gese mum ngam am he ngam Habaru lobbo oo,

30 joomum no heban ko buri dum kile hemre nder duuniyaaru ndu ngonden
nder muudum joonin nduu. Joomum no heban cuudi, rimdaabe worbe he
rewbe, inniraabe, bibbe e gese. Joomum no torretee duu nder mayru. Amma
nder wakkati garoowo, joomum no heban mbuurnam nduumiidam.

31 Amma ardiibe heewbe keedan gada. Gadaabe been duu laatoto ardiibe.

Piitaaki filla maayde e ummitaaki lisa tatabi

32 Nyannde gom lisa no ardi aahiibe mum no tokki, ibe pa'i Ursaliima. Nder
jahaangal mabbe ngaal, kulkulal no yaha no warta nder berde aahiibe been
he nder berde wondunoobe he mabbe fuu. lisa noddi lilaabe mum sappo he
dido been feere, o haalani be ko hewtoytoo mo Ursaliima.

330 wi'i be: —Kettinee, joonin enen nii eden njaha Ursaliima, Bii-Neddo no
wattetee nder juude mawbe cakkanoobe Alla he jannginoobe Tawreeta. Be
ngatta mo nder juude be kanaa Yahudankoobe, be kiitoo mo kiite maayde.

34'Be njawoo mo, be kartoo be tutta dow makko, be bocca mo, be mbara mo.
Amma balde tati gada mum, o ummitoo.

Eelgal Yakuuba e Yahaaya

35Yakuuba he Yahaaya, bibbe Jebede, ngari to lisa mbi'i mo: —Moodibbo,
miden ngidi min eele goddum. Miden ngidi ngadanaa min dum duu.

36 Sey lisa wi'i be: —Dume ngiddon mi wadana on ?

37Nden be njaabii mo, be mbi'i: —Nyannde njoodidaa dow joodorgal laamu
maa ngu darja, accu min njoodoo takkol maada, gooto nyaamo maa, ooto
nano maa.

38 Nden lisa jaabii be, wi'i. —On anndaa ko eeloton. Odon mbaawi yarirde
nyederde nde njaranmi ndeen naa ? Odon mbaawi munyi wadaneede
batisma mo ngadanteemi oo naa ?

39'Be njaabii mo, be mbi'i. —Miden mbaawi. Nden lisa wi'i be: —On njaran
nyederde nde njaranmi ndeen, on ngadantee batisma mo ngadanteemi oon,

“0amma joodaade nyaamo am naa nano am, hanaa miin woodi baawde
hokkude dum. Alla moyyini joodorde dee ngam be o subi.

41 \Wakkati aahiibe sappo beeto nanunoo ko Yakuuba e Yahaaya yamani ko'e
mum'en, dum monnini be.

42 Sey lisa noddi be, be fuu, wi'i: —Odon anndi doole doole laamiibe be kanaa
Yahudankoobe laamorii himbe mum'en. Mawbe mabbe been duu Kkolli
baawde.

43 Amma onon kay, dum wadataa hakkune moodon. Giddo laatoo teddudo
hakkune moodon, on fuu, no haani laatoo golloowo moodon.

4 Kaden duu, giddo ardaade nder moodon, no haani laatoo maccudo
moodon, on fuu.

45 Bii-Neddo he hoore mum waraay faa gollanee, amma o wari faa o ngollana
himbe fuu, o mursa yonki makko ngam hisinde himbe heewbe.

Bumtinol Bartima'us
46 lisa he aahiibe mum ngari Yeriko. Wakkati lisa, aahiibe mum he jama'aare

gom umminoo Yeriko no pa'i Ursaliima, bumdo gom bi'eteedo Bartima'us bii-
Tima'us no joodii no garbina takkol laawol.

470 nani no wi'ee lisa mo Nasaratu woni no yawta, sey o fuddi huubude, omo
wi'a: —lisa, taan Daawda, yurmam !

48 Himbe heewbe tokkitii no cajitoo he makko, no mbi'a o deyyita, amma
kanko duu wakkati mum nii, o huubi kaden, o wi'i: —Taan Daawda, yurmam !

49 Sey lisa darii, wi'i Bartima'us noddee. Nden, o noddaa o wi'aa: —Haya !
Umma, o wi'i ngaraa !

>0 Bartima'us garbisi, faddi suddamaare mum, wari to lisa.

>1lisa yami mo, wi'i. —Dume ngidaa mi wadane ? Bartima'us jaabii mo, wi'i:
—NMoodibbo, mido hidi mi wumta.

52 Sey lisa wi'i mo: —Yah ! Goondinol maada hisinii ma. Wakkati mum da o
wumti, o tokki lisa, be ndilli.

Markus 11
Naatol lisa nder Ursaliima

I'Wakkati lisa he aahiibe mum wonnoo hakkune Baytifaaji he Baytaniya,
hedde har waamnde wi'eteene waamnde Jaytun, be mboddaaki Ursaliima
sanne, sey lisa lili aahiibe mum dido gom,

2o wi'i be: —Ummee, njehee nder wurel gonngel yeeso moodon ngeel. No
nattirdon nder maggel, on tawan binngel ara gom, ngel waddaaka abada gom
no habbii. Kabbitee ngel, ngaddanon kam.

3Nde nii goddo yamii on wi'i ngam dume wadi odon ngada dum, mbi'on
Joomiraawo haajaa ngel. Dey o wartiran ngel law.

+Be njehi, be tawi binngel ara ngel no habbii yaasi dammbugal baade ndeen,
be kabbiti ngel.

> Sey wonnoobe no ndarii don been yami be, mbi'i. —Dume ngatton do nii ?
Dume kabbitanton arel ngeel ?

6 Aahiibe been njaaborii be dey-dey no lisa wi'irnoo be. Himbe been acci be,
be ndillidi arel ngel.

7 ‘Be njaari ngel to lisa, be mbedditi kolte mabbe dow maggel, lisa waddii.

8 Dow laawol, himbe dubbe mbedditi kolte mum'en, wobbe kelti licce mbeerti
dow maggol.

9 Ardiibe mo he heedanbe mo gada no kuuba no mbi'a: —Hosanna
I Barkinaado woni gardo dow innde Joomiraawo !

10 Barke tabbita he laamu ngaroowu, laamu maama meeden Daawda !
Jettooje ngoodani Alla Toowdo !

'Wakkati lisa naatunoo Ursaliima, o naati nder Juulirde mawne. O hi'i huune
fuu ko woni nder mayre. Amma ngam naange no yana, o wurtii Ursaliima, o
yehi Baytaniya, kanko he aahiibe makko sappo e dido been.

Kudol ibbi

12Wakkati lisa he aahiibe mum ndawannoo Baytaniya no pa'i Ursaliima, lisa
no nanannoo rafo.

13 Sey toon dow laawol, o holliri ibbi gom ngooduki haako. O yehi, o yeewowi
nde iki tawdee bibbe. Wakkati o yottinoo to makki, fuy non o tawaay he makki
se hanaa kaakooli, wakkati dimol ibbe wadaay.

14 lisa wi'i ibbi kiin: —To neddo fuu yeeyito nyaama bibbe maa kaden !
Aahiibe makko nani ko o wi'i ki.

Diiwol bibbe luumo nder Juulirde mawne

15 No lisa'en njottorii Ursaliima, lisa naati jawreeru Juulirde Ursaliima mawne,
o fuddi omo riiwa soodoobe e sonnoobe wonbe nder mayru. O libi teburuuji
weccoobe ceede he joodorde sonnoobe buugaali.

16 O hadi yaha-warta bibbe luumoobe he donle mum'en nder mayre.

170 waajii be o wi'i;. —Hanaa no winndii nder dewte, Alla wi'i:Suudu am no
inndirtee suudu to lenyi fuu ngarta du'oo ! Amma onon, on ngadii
nduwumpere wuybe.

18 Mawbe cakkanoobe Alla he jannginoobe Tawreeta nani ko o wi'i. Be tefi
joonkay no be mbardata mo, amma be kuli mo, ngam waaju makko naatii
jama'aare ndeen sanne.

19 Wakkati naange yanunoo lisa he aahiibe mum mburtii hubeere Ursaliima
pa'i Baytaniya.
Du'aa'u gondudo he goondinol

20 Jaangoore kippol teburuuji weccoobe ceede e sonnoobe buugaali been,
lisa'en kejji illa beete coyyi Ursaliima. Wakkati be paani ibbi kiin sey be ngi'ii
ko ki yoorii karaw faa he dadi.

21 Nden Piyer miccitii, wi'i lisa: —Moodibbo, ndaa ! Ibbi ki kudunodaa kiin
yoorii.

22 Sey lisa jaabii, wi'i be: —Ngoondinee Alla !

23 Goonga kaalananmi on. Neddo fuu bi'udo waamnde ndee doofa, saamoy

ley maayo, nde nii joomum goondinii nder berne muudum, ko kam wi'i dum
wadan. Sikka fuu walaa joomum no jaabantee ko wi'i dum.

24 Ngam majjum wadi mido wi'a on, ko eeludon nder du'aa'u fuu, ngoondinee
ko on kebii dum, on njaabantee dum duu.

25 Kaden wakkati fuu mo ndaridon odon du'oco, nde nii no woodi mo
njogitanidon, njaafanee mo ko o wadi on dum, ngam Baabii'on gondo dow
yaafanoo on gacceeji moodon.

[26 Amma se on njaafaaki, Baaba moodon gondo dow oon duu yaafataako
hakkeeji moodon.]

To baawde lisa yuwi

27 lisa he aahiibe mum ngarti Ursaliima. Wakkati lisa fillotonoo nder Juulirde
Ursalima mawne, hooreebe cakkanoobe Alla, jannginoobe Tawreeta he
mawbe Yahudankoobe badii mo,

28yami mo mbi'i. —Baawde deye ngadirtaa kujje dee fuu ? Moy hokki ma
laawol wadude de ?

29 Sey lisa jaabii be, wi'i: —Mi yaman on huune worre tan, onon duu. Nde nii
on njaabake kam, mi haalanan on baawde deye ngadiranmi kujje dee fuu.

30 Alla naa himbe kokki Yahaaya laawol wadude batisma ? Mido hettinanii on !

31 Sey ibe caawodira hakkune mabbe, ibe mbi'a: —Nde nii en mbi'i Alla, o
wi'an ko wadi en ngoondinaay Yahaaya ?

32 Amma eden mbaawi wi'ude himbe naa ? Be yamodiri nde ibe mbaawi mbi'i
nii ngam ibe kula himbe. To himbe fuu, tabbat Yahaaya gadoowo batisma no
annabiijo.

33 Sey be njaabii lisa, be mbi'i. —Min anndaa. Nden lisa wi'i be: —To0, miin
duu, mi haalantaa on baawde deye ngadiranmi kujje dee fuu.
Markus 12

Banndol dow remoobe bonbe

INder Ursalima lisa tinni no haalda aahiibe mum he hooreebe
Yahudankoobe nder kippol haala, omo wi'a: —Neddo gom wadi ngesa cabiije.
O wadi koogol o fiiltini nga. O wasi luggere boosirde, o nyibi suudu toownu
ngam doomoobe magga. Nden o wuyi nga remoobe gom, o wadi jahaangal.

2Wakkati tebol cabiije deen yottinoo, o lili golloowo makko gom jabowa
mbaka makko to remoobe been.

3 Remoobe been nanngi lilaado oon, piyi mo, njoofi mo juude bole.

4+Jom ngesa kaan liliti golloowo mum gom kaden to mabbe. Be eli mo, be
njenni mo.

>Jom ngesa oon lili faa hannden golloowo mum gom kaden, be mbari lilaado
oon. O lili golloobe makko re'ataa he mabbe. Be piyi wobbe, be mbari wobbe
duu.

6 Neddo gooto koraniido mo oon, woni biyiiko korsudo. Kanko duu o lili mo he
mabbe, o wi'i hoore makko: « Be teddinan mo ngam o biyam. »

7Amma remoobe been mbi'odiri hakkune mum'en: « Ma'adalla. Oo nii woni
donoowo oon. Ngaree mbaren mo, heba ndonen ngesa ngaa ! »

8 Sey be nanngi mo, be mburtini mo nder ngesa ngaan, be mbari mo.

9 Gada pillaaki kippol haala ngool, lisa yami, wi'i;. —Too ! Joonin, noy jom
ngesa ngaan wadata ? O waran kanko he hoore makko, o wara remoobe
been, o halfina ngesa ngaan wobbe, naa noy ?

100On njanngaay ko winndaa nder dewte deen, wi'aa: Hayre nde nyiboobe
been mboppi ndeen, kayre laatii hoore nyibdi ndiin.

11"Dum golle Joomiraawo, haayne non duu he giide meeden !

12 Hooreebe Yahudankoobe tefi no nanngirta lisa, ngam be paamii ko kippol
haala ngool, kambe ngol sappii. Amma be cuusaay jama'aare ndeen, ngam
majjum wadi be acci mo, be ndilli.

Jobol janngal

13 Balde no njaha balde no ngarta sey nyannde gom Fariisa'en he himbe
Hirudus lili lilaabe he lisa ngam tunna mo nder haalaaji makko.

14'Be ngari, be mbi'i mo: —Moodibbo, miden anndi ko goonga tan kaalataa. A
hulataa neddo fuu, a burdinaay himbe, ada janngina laawol Alla goonga e
goonga. No hegii min kokka laamiido Rooma mawdo janngal naa hegaaki ?

15Min kokka mo naa to min kokku mo ? lisa faamani munafikaare mabbe,
nden wi'i be: —Dume wadi ko odon tunna kam ? Ngaddanee kam tammal
cardi, mi hi'a.

16'Be ngaddani mo. O yami be o wi'i: —Foto moy he innde moy woni do ? Be
mbi'i mo: —Laamiido Rooma.

17Nden o jaabii be, o wi'i: —Ndenne kokkee laamiido Rooma ko jeyi, kokkon
Alla duu ko jeyi. Ko lisa jaabii dum haaynii be sanne.

Filla ummitaaki he maayde

18 Sadduki'en, kam'en ngoni yeddoobe no mbi‘'a ko maaydo fuu ummitittaako.
Nyannde gom, be ummii be ngari to lisa.

19'Be yami mo, be mbi'i: —Moodibbo, Muusa tilsinii enen Yahudankoobe,nde
gorko dewli, dey maayi rimaay, minyum naa mawnum dewla deekiiko hgam
hebana mo jippotoobe.

20 Wadiino rimdaabe jeddo gom. Arano oon dewli debbo mum, dey maayi,
rimaay.

21 Didabo oon dewli debbo oon, kam duu maayi rimaay. Tatabo oon duu wadi
hano non.

22 Rimdaabe jeddo been fuu tokki ndewli debbo oon, baa gooto mabbe
rimaay. Gada maayde mabbe, be fuu, debbo oon duu maayi.

23 Too, nyannde darnal, moy nder mabbe laatoto goro debbo oo ? Ngam be
fuu jeddo kabbani mo.

24lisa jaabii be, wi'ii —On mboofii, odon anndi ngam dume ? Ngam on
paamaay ko dewte deen mbi'i, on anndaa duu baawde Alla.

25 Ngam nyannde maaybe ummitii, worbe ndewlataa, rewbe duu ndewlataake.
Himbe fuu no mbuuran hano no maleykaabe mbuurdiri nder kammu.

26 Har ko daarata ummitaaki maaybe, on njanngaay dum jaa nder dewtere
Muusa, nder taariihi wuumoore hubboore. Hano no Alla haaldiri he Muusa nii,
wi'i:Miin woni Alla Ibrahim, Alla Isiyaaku, Alla Yakuuba.

27Nden lisa beydi wi'ude be: —O Alla wuurbe, o hanaa Alla maaybe. Ndenne,
on mboofii sanne sanne.

Tilsinoore burne semmbe

28 Nyannde gom jannginoowo Tawreeta gom nani yewtere lisa he Sadduki‘en.
O nani duu ko lisa jaabake be faa woodi. Jannginoowo Tawreeta oo badii lisa,
yami mo wi'i. —Nder tilsinooje dee fuu, ndeye buri semmbe ?

29 Nden lisa jaabii mo, wi'i: —Burne de fuu semmbe woni wi'ude:Hettina Isra'el
I Alla Joomiraawo meeden tan woni Joomiraawo.

30 Hidir Alla Joomiraawo maa he berne maa fuu he yonki maa fuu he hakkillo
maa fuu he semmbe maa fuu.

31 Tilsinoore didabere ndeen woni:Ngidaa gondo maa no ngidirdaa hoore
maa. Walaa fuu tilsinooje burde tilsinooje didi dee semmbe.

32 Nden jannginoowo Tawreeta oon wi'i mo: —Moodibbo ! A haalii goonga, ko
mbi'udaa Alla tan woni Joomiraawo, kaden duu Alla gom fuu walaa se hanaa
kanko.

33 Hidirde Alla he berne mum fuu he hakkillo mum fuu he semmbe mum fuu,
he hidirde gondo mum hano neddo hidiri hoore mum, no buri sadakaaji
buleteedi he sadakaaji fuu !

34 Wakkati lisa hi'unoo ko jannginoowo Tawreeta o0 jaaborake dum he
hakkillo, nden o wi'i mo: —A woddaa Laamu Alla. Gada jannginoowo
Tawreeta 0o, neddo fuu suusaay yamude lisa goddum kaden.

Almasiihu e Daawda

35> Nyannde gom lisa no waajoo nder Juulirde Ursaliima mawne, sey o yami, o
wi'i. —Noy wadi jannginoobe Tawreeta no mbi'a ko Almasiihu taan Daawda
non ?

36 Ngam Daawda he hoore mum haali nder baawde Ruuhu Ceniido wi'i: Alla
Joomiraawo wi'i Joomiraawo am: War, njoodaa nyaamo am,

faa mi sorna waybe maa ley teppere maa.

37 Daawda he hoore mum inndiri Almasiihu Joomiraawo mum. Ndenne, noy o
laatortoo taaniiko tan ?

Pelol jannginoobe Tawreeta

Jama'aare e jama'aare woni no hettinanii lisa nder welwelo.

38 Nder waaju makko, o wi'i be: —Tinnee, kakkilee he jannginoobe Tawreeta.
Ibe ngidi bornaade kolte mawde. Ibe ngidi sanneede cannooje teddude nder
luube.

39 |be ngidi joodorde burde teddude nder baajordi. Ibe ngidi joodorde burde
teddude nde nii be noddaama batu.

40 |be eyta rewbe be goriraabe mum'en maayi ngam teetude njawdi mabbe.
Ibe njunna du'aa'uuji mabbe ngam be limtee nder lobbube. Kiite naawde be
ngadantee.

Sadaka debbo gom mo gorum maayi

41 lisa no joodii nder waajordu, omo hucciti he keesuwal mayru. Omo daara no
himbe ngattirta hadiyaaji mum'en nder maggal. Riikube heewbe ngatti ceede
dudde nder maggal.

42 Fotodiri nyannde mum debbo gom mo gorum maayi, mo walaa fuy, wari,
watti buudoy didoy nder maggal.

43 Sey lisa noddi aahiibe mum, wi'i be: —Goonga kaalananmi on: Debbo oo,
ko o watti nder keesuwal ngaal no buri ko beeto fuu ngatti.

4 Ngam ko be ngatti nder keesuwal ngaal buytataa fuy nder njawdi mabbe.
Amma debbo o0, ko o joginoo ngam o wuurda, dum o watti nder maggal.

Markus 13

Filla cankitol Juulirde Ursaliima mawne

I'Nyannde gom wakkati lisa wurtinoo nder Juulirde mawne, aahiijo makko
gom wi'i mo: —Moodibbo, ndaa kaayo mawko koo, kanko he nyibdiiji boodudi
dii fuu !
2Sey lisa jaabii mo wi'i: —A hi'i nyibdi ndii, no ndi foti manngu, baa hayre
worre hoddataako no deki dow wonnde. Ndi fuu, ndi libetee.

Alamaaji timmoode duuniyaaru

3 Nyannde gom lisa no joodii dow waamnde wi'eteene waamnde Jaytun. Omo
hucciti har Juulirde Ursalima mawne. Sey Piyer, Yakuuba, Yahaaya he
Andiire ummii njehi to makko kambe tan, yami mo, mbi'i:

*—Haalan min nde libol ngool wadata. Alaama oye hi'etee wakkati dum hidi
wadude ?

> Sey lisa jaabii be, wi'i: —Kakkilee to neddo fuu majjina on.

6 Himbe heewbe no ngardan innde am, ibe mbi'a: « Miin woni Almasiihu. » Be
majjina himbe heewbe.

7Nde nii on nani habaru konuuji naa siri maijji, to kulee. No tilsi dum wada,
amma dum hanaa alaama kolloowo timmoode duuniyaaru.

8 Lenyol habdan he lenyol, laamu habdan he laamu. Dimmbaaki leydi wadan
nokku nokkuuje, rafooji duu ngadan. Dum nanndaana he fuddorde natawere.

9 Ndeenee ko'e moodon, ngam himbe no njaaran on to hiitotoobe. Be piyan
on nder baajordi mabbe. Be ndarna on yeeso hooreebe kam e laamiibe ngam
sabbu am, ngam ceedodon yeeso mabbe dow Habaru lobbo oo.

10 No tilsi Habaru lobbo oon waajee nder lenyi fuu.

1T Wakkati be nanngoyta on faa be njaara on yeeso hiitotoobe, to ko'e
moodon kabbo dow ko kaaloton. Nde wakkati oon warii fuu, on keban ko
kaaludon. Ngam hanaa onon kaalata, Ruuhu Ceniido haalata.

12 Himbe no kokkitiran sakiraabe mum'en mbaree, baaba no hokkitiran biyum.
Sukaabe no ummanto saaroobe mum'en, gada dabare be mbaree.

13 Ngam am, himbe fuu mbanyan on. Amma tarsiniido faa yottii he timmoode,
joomum no hisintee.

140n ngi‘anhuune bonde, burne nyiddinaade no waddetee, darnee to nde
haanaa darneede. (Janngudo dum fuu faama dum no woodiri.) Nden,
tawaabe nder Yahudiya fuu ndoggira baamle.

15> Tawaado dow suudu, to jippoo wi'a naatan suudu hooya goddum.
16 Tawaado ngesa, to yeeyito hooya koltal mum.

17 Nder balde mum bone no saaman dow saawbe he musinoobe !
18 Eelee Alla to dum fottodir he dunngu.

19Ngam nder wakkati oon don, torra mawka waran. llla wakkati Alla tagi
duuniyaaru faa warde hannden iri makka wadaayno abada. Iri makka wadataa
kaden duu faa abada.

20 Nde nii Joomiraawo rabbindinaayno balde deen, neddo fuu hisataano.
Amma o rabbindinii de ngam subaabe makko.

21 Nder wakkati oon, nde nii goddo wi'i on: « Ndaaree Almasiihu nii do » naa «
too'en », to ngoondinee joomum.

22Ngam almasiihuube fewreebe he annabiibe fewreebe mbanngowan, be
ngada alamaaji e kaayde, ngam majjinde baa subaabe Alla been, nde nii no
wadoo.

23 Ndenne, kakkilee ! Mi haalani on huune fuu illa dum waraay.

Gartol Bii-Neddo

24 —Gada saddormaaji nyalaade deen, seynaange nibba, lewru accaa
yeynude,

25 koode caama, Alla wada baawde gonde dow fuu ndimmboo.

26 \Wakkati mum,Bii-Neddo no hi'etee, no wara dow duule. Omo warda
baawde e teddungal manngal.

270 lilan maleykaabe makko nder kappa kuula duuniyaaru fuu, be kawrowa
subaabe makko illa hoore leydi ndii faa hoore leydi ndiito.

28Too, ndaaree ibbi kii, ekkitodon goddum he makki. Nde nii licce makki
keyditii, kaakooli makki mbilitii, odon anndi ko dunngu badake.

29 Hano non kaden, nde nii on ngi'ii kujje dee no ngara, paamee ko wakkati
oon badake, Bii-Neddo no dammbugal wuro.

30 Goonga kaalananmi on: Jamaanu oo timmataa tawee kujje dee fuu
ngaraay.

31 Kammu e leydi taggan, amma haalaaji am timmataa abada.

32\Walaa anndudo nyalaane ndeen naa wakkati mo dum wadoyta, baa
maleykaabe wonbe dow been, naa Biddo oon anndaa dum, sey nii
Baabiraawo oon tan.

33 Kakkilee, tinnee to on daanee ngam on anndaa nde wakkati oon warta.

34 \Wakkati oo no wi'ee omo nanndi e gorko gadudo jahaangal. O acci baade
makko nder juude golloobe makko. O holli neddo mabbe fuu ko hakkiltoo. O
wi'i doomoowo dammbugal oon dooma ngal no woodiri.

35 Ndenne, tinnee heba tawedon on ciryiibe, ngam on anndaa wakkati jom
baade oon wartoyta. No waawi wada o warta futuro naa caka jemma, naa
fajiri fadde dontooje jogginde naa illa beete.

36 To o0 juhu on, o tawa odon daani !

37 Ko kaalananmi on dum, kam kaalananmi himbe fuu: Tinnee to on daanee !

Markus 14
Dabare nanngol lisa

1 Balde didi fadde Juulde dimdinol Isra'ilankoobe e Juulde buuru mo walaa
yuufinirdum, mawbe cakkanoobe Alla e jannginoobe Tawreeta no tefa nder
cuccukka no nanngirii lisa, mbara mo.

2Amma ibe mbi'odira hakkune mabbe: —To en nanngu mo wakkati juulde
deen, ngam to himbe murtu.

Bujol lisa nebbam uurdam

3lisa no Baytaniya nder baade Simon, inndirteedo Simon Ceppinnga. Omo
joodii, omo nyaama, sey debbo gom naati, no jogii faanu nebbam uurdam,
caadidam sanne, dam hawrodiraaka he huune fuu. Debbo oon heli daane
faanu nduun, joorti nebbam daam dow hoore lisa.

4 Nder himbe tawaabe toon been, wobbe berne mum'en metti, no mbi'odira: —
Bonnude iri nebbam daam, dume dum nafata ?

5> |dam waawi sonneede, golloobe keme tato njobee, naa ceede deen kokkee
talkaabe ! Be tokki ibe njanca debbo oon.

6 Sey lisa wi'i be: —Accee mo ! Ngam dume njancoton mo ? Ko o wadanii
kam dum no woodi sanne.

’Talkaabe no tawdee he moodon wakkati fuu, nde muuydon fuu odon
mbaawi wadande be moyyere. Amma miin, mi tawdataake he moodon
nyannde fuu.

80 wadi ko o waawi. O wuji nebbam uurdam dam he banndu am ngam
siryaade moobol am.

9Goonga kaalananmi on: Nokku fuu to Habaru lobbo oo waajaa nder
duuniyaaru, ko debbo oo wadi dum, no filletee, ngam miccitaade he makko.

Habbi-daane dow lisa

10Yahuuda Iskariyot, gooto nder lilaabe sappo e dido been, yehi to mawbe
cakkanoobe Alla ngam wattude lisa nder juude mabbe.

11 Be kettinani mo, be nani beldum, faa be adi alkawal be mbi'i kam'en kokkan
mo ceede. llla wakkati oo, Yahuuda no tefa, no jammborii lisa.

Hiraane Juulde dimdinol Isra‘ilankoobe
12 Nyalooma arano Juulde buuru mo walaa yuufinirdum, nyalooma mo be

kirsannoo jawdi ngam Juulde dimdinol Isra'ilankoobe, aahiibe lisa yami lisa,
mbi'i. —Toy ngidaa min ciryowoo hiraane juulde deen ?

13 lisa lili dido nder mabbe, wi'i be: —Ummee naatee hubeere ndee, on pottan
gorko gom no ronndi loone ndiyam, tokkon mo.

14'Baade nde o naati ndeen, mbi'on joomiire moodibbo lili min, min yame toy
suudu ndu o nyaamdata he aahiibe makko hiraane juulde nduun woni ?

15 Jom baade ndeen hollan on suudu mawnu gom, wonndu no deki dow
wonndu. Moyyinee ndu, nder mayru ngadanton en hiraane ndeen.

16 Sey aahiibe dido been njehi, naatowi hubeere ndeen. Be ngiiti huune fuu ko
lisa wi'unoo be, be ciryii hiraane ndeen.

17 Futuro, wakkati naange yanunoo, lisa wardi he lilaabe mum sappo e dido
been.

18 Wakkati be Kiirtotonoo, lisa wi'i be: —Goonga kaalananmi on: Hakkune
moodon, onon nyaamdoobe he am, gooto nder moodon no jammboto kam.

19 Be balinii sanne, sey be yami mo gooto gooto, be mbi'ii: —Kori hanaa miin
non ?
20 lisa jaabii be, wi'i: —Gooto nder moodon, onon sappo e dido bee, gondo no

suuwida junngo mum he am nder le'al gootal, oon non.

21Bii-Neddo accan duuniyaaru hano no dum winndiraa dow makko nder
dewte. Amma bone saaman dow jammbotoodo mo ! Joomum nde nii
rimaakano non, nden no buranan dum.

22\Wakkati be nyaamannoo ndeen, lisa hooyi buuru, yetti Alla, helti mo, hokki
be, wi'i. —Njabee, dum woni banndu am.

23 Gada mum, o hooyi nyederde cabiijam, o yetti Alla, o hokki be, be fuu be
njari.

24O wi'i be: —Dum woni Yiiyam am, yiiyam ndufeteedam ngam sabbu himbe
heewbe, Yiiyam tabbintinoojam amaana Alla.

25 Goonga kaalananmi on. Mi yarataa cabiijam kaden, sey nii nder Laamu
Alla.

26 lisa he aahiibe been njimi jimi Jabuura, be mburtii, be njehi dow waamnde
wi'eteene waamnde Jaytun.

27Toon lisa wi'i be: —On fuu, on mboppan kam ndoggon, ngam no winndaa,
wi'aa: Mi fiyan duroowo oon, baali diin cankitoo.

28 Amma nde mi ummitake, mi artan on Galili.

29 Sey Piyer itti hunnduko, wi'i mo: —Baa nde nii be fuu be ndoggi be mboppii
ma, miin kay, mi woppataa ma.

30lisa jaabii mo, wi'ii —Goonga kaalananmaami. Nder jemma oo, fadde
ndontoori jogginde kile didi, a wi'an a anndaa kam Kkile tati !

31 Amma dum fuu hadaay Piyer wi'i mo kaden: —Baa nde a maayan non, mi
maaydan he maada, abada mi wi'ataa mi anndaa ma. Non aahiibe beeto duu
mbi'i.

Du'aa'u lisa nder Gesemaane

32 lisa he aahiibe mum ngari nokkuure wi'eteene Gesemaane, toon o wi'i be:
—Njoodee do, mi yahan mi du'owo.

33 0O noddi Piyer, Yakuuba e Yahaaya, o yahdi he mabbe. Ibe don nii sey tayo-
tayo fuddi nanngude mo, billaare naatani mo sanne.

34 Sey o wi'i aahiibe makko: —Bononda berne am duudi sanne faa no tefa
warude kam. Ndaree do, ndoomee kam, kakkilee to on daanee.

© 2017 Wycliffe Bible Translators, Inc. \‘
© Serving In Mission — SIM-NIGER \/\]ycliffe"



107

350 woddi be sedda, o turni yeeso makko faa he leydi, omo du'oo, omo wi'a:
—Baaba, nde nii tawi idum wadoo, woddinam nyederde torra kaa.

36 Yaa Abba am ! Walaa ko hepporte. Amma to dum laatoo muuyde am, dum
laatoo muuyde maa aan.

37Nden o warti, o tawi aahiibe been no daanii. Sey o wi'i Piyer: —Simon !
Simon ! A daanii naa ? Jaa a waawaa doomude kam baa nii yamnde worre ?

38 Ummee, ndu'ee, to on caamu nder cii'aaki. Berne no hidi amma banndu
tampi.

39 lisa soyYii kaden, du'ii hano no o du'ori arannde nii.

400 warti, o tawi ibe daanii kaden. Doyngol mabbe moddi sanne. Be
mbaawaa joodaade ndoomi, be keppi duu fuu ko be njaabortoo lisa.

4l lisa yehi, warti tatabere mum, o wi'i be kaden: —Faa joonin odon daanii,
odon powta naa ? Too, joonin kay hanti. Wakkati mo Bii-Neddo wattetee nder
juude wadoobe hakke oon wari.

42Ummee ndillen ! Ndaa, jammbotoodo kam oon nii, no wara.
Nanngol lisa

43 lisa no caka haala, sey Yahuuda, gooto nder lilaabe makko sappo e dido
been, yotti no wondi he himbe heewbe. Mawbe cakkanoobe Alla,
jannginoobe Tawreeta, he mawbe Yahudankoobe gom lili be, ibe njogii
takubaaje he cabbi.

#Tawi Yahuuda jammbotoodo mo oon, tinndinnoo be wi'ii —Mo
mbunndotoomi oon, kam woni mo. Nanngon mo, njaaron, paddodon mo.

45 No Yahuuda yottorii, fonndi lisa, wi'i mo: —Moodibbo ! Sey o wunndii mo.
46 \Wardube he makko, nanngi lisa.

47 Aahiijo lisa gom tawaado hadde mabbe, sorti takubaahi mum, soppi
gollanoowo mawdo cakkanoobe Alla, o tayi nowru makko.

48 Sey lisa wi'i be: —Ko wadi ngardudon takubaaje e cabbi faa nanngon kam
hano miin woni mawdo murtube ?

49 Mido wondunoo he moodon wakkati fuu nder Juulirde mawne mido waajoo.
On nanngaay kam, amma tilay ko dewte Alla mbi'i dum tabbita.

>0 Sey aahiibe been fuu ndoggi mboppi mo.

51 Jokolle gom no wakkii wudere mum, tokkitii gada koyde lisa. Be tefi be
nannga mo,

52 0 woppi wudere makko, o doggi banndu boldu.

lisa yeeso dawroobe mawbe

>3 Nanngunoobe lisa been njaari lisa to mawdo cakkanoobe Alla fuu. Mawbe
cakkanoobe Alla, jannginoobe Tawreeta, he mawbe Yahudankoobe gom
kawri nokkuure ndeen.

>4 Piyer toowti be sedda, tokkiti be naako nder batamaare baade mawdo
cakkanoobe Alla oon. Nden kanko duu o wari, o joodii hadde doomoobe
baade been, omo Yilfoo.

55 Mawbe cakkanoobe Alla he hawriine dawroobe no tefa ko peliri lisa ngam o
waree, amma be kebaay dum.

56 Heewbe no tuuma mo dow fewre, amma haalaaji mabbe ngalaa no
tokkodira.

57 Nder mabbe wobbe tuumi mo, mbi'i:

58 —Min nani omo wi'a, o liban Juulirde mawne nde himbe mahiri juude
mum'en. Nden nder balde tati o nyiba juulirde nde junngo fuu mahaay.

59 Be potaay baa dow haala ka be mbi'i kaa.

60 Nden mawdo cakkanoobe Alla oon ummii, darii caka jama'aare ndeen, yami
lisa wi'i. —No woodi ko njaabotodaa dow ko be mbi'i dow maada dum naa ?

61 lisa deyyiti, wi'aay baa. Mawdo cakkanoobe Alla oon yami mo kaden, wi'i:
—~Aan woni Almasiihu, Bii-Alla Jom barke naa ?

62 lisa jaabii mo, wi'i: —Miin non. On ngi'‘anBii-Neddo no joodii nyaamo Jom
baawde, no wara dow duule.

63 Sey mawdo cakkanoobe Alla oon berne mum ummii, serki kolte mum, wi'i:
—Haala gom no gada kaden burka ka naa ?

64 On narrii noppi moodon ko o bonni innde Alla. Dume ngi'udon nder huune
ndee ? Nden be fuu, be mbi'i omo haani wareede, omo haani wareede.

65 Nder mabbe, wobbe kaarti tutti dow makko, cuddi yeeso makko, luyyii mo,
mbi'i mo: —Nde nii a annabiijo, haalan min moy fii ma ! Doomoobe baade
ndeen duu tinni no piya mo.

Piyer wi'i anndaa lisa

66 Wakkati Piyer wonnoo nder batamaare baade mawdo cakkanoobe Alla oon,
sey gooto nder horbe baade ndeen yottii.

670 hi'i Piyer no Yilfoo, o yeewi Piyer faa woodi, o wi'i mo: —Aan duu, ada
wondunoo lisa mo Nasaratu.

68 Piyer yeddi, wi'i mo: —Mi anndaa ! Mi faamaay ko kaalataa. No Piyer haaliri
haala kaa, sey o ummii, o darowi dammbugal baade ndeen. [Wakkati mum da
ndontoori joggini.]

69 Kordo oon wurtii, fotti he makko kaden, sey haalani darinoobe don been,
wi'i be: —Oo duu, no gooto nder mabbe !

70 Piyer yeddi kaden. Booyi sedda gada mum, sey darinoobe don been mbi'i
mo: —Sikka fuu walaa, nder mabbe njeyadaa, ngam a bii-leydi Galili.

71 Sey Piyer fuddi hunaade. Omo hunoo, omo hutto, omo wi'a: —Mi anndaa
gorko mo kaalaton haala mum oo sam !

72\Wakkati mum da, ndontoori joggini nde didabere. Sey Piyer miccitii ko lisa
wi'unoo dum: « Fadde ndontoori jogginde kile didi, a wi'‘an a anndaa kam kile
tati. » Nden Piyer darii yaasin tinni no wulla no wulla.

Markus 15

Yamde Pilaatus

1 Mawbe cakkanoobe Alla, jannginoobe Tawreeta, mawbe Yahudankoobe he
tawaabe nder hawriine dawroobe, kawri illa beete caawodiri. Be kabbi lisa, be
njaari to Pilaatus.

2Nden Pilaatus yami mo, wi'i. —Aan woni laamiido Yahudankoobe oon naa ?
lisa jaabii mo, wi'i: —Aan e hoore maa wi'i ka.

3 Sey mawbe cakkanoobe Alla been tinni no pela lisa dow kujje keewde.

4 Pilaatus yamti lisa kaden wi'i: —Walaa ko njaabotodaa naa ? A nanaay ko
be mbi'i dow maada dum fuu naa ?

>Amma lisa fiitaay hunnduko, jaabii be. Rafi njaabaaki lisa kiin haaydini
Pilaatus.

lisa hiitanaama kiite maayde

6 Juulde dimdinol Isra'ilankoobe fuu, himbe no cubo kasunke gooto mo
yoofantee.

7 Juulde dimdinol gom ngari fotodiri, gorko gom bi'eteedo Barabas no uddidaa
he murtube gom. Murtube bee, nder murtol mum'en mbaraana goddo.

8 Nyannde juulde dee jama'aare wari to Pilaatus, eeli mo o wadana be ko
woowi wadeede he juulde fuu dum. Kam woni o yoofana be kasunke gom.

9 Nden o jaabii be, o wi'i: —Odon ngidi mi yoofana on laamiido Yahudankoobe
00 naa ?

10 Pilaatus jaaborake nii ngam no anndi ko haasidaaku wadi mawbe
cakkanoobe Alla ngaddi lisa to mum.

11 Kambe duu tutii jama'aare ndeen wara, eela dum kam yoofa Barabas no
buri kam yoofa lisa.

12 Pilaatus yamii be kaden, wi'ii —Ndenne, dume ngiddon mi wada, mo
mbi'oton laamiido Yahudankoobe oon nee ?

13 Sey be kuubi, be mbi'i: —Tontu mo dow bardugal !

14 Pilaatus yami be, wi'i. —Dume o wadi ko foti nii fuu ? Sey be kuubi sanne
be mbi'i: —Tontu mo dow bardugal !

15 Pilaatus yoofi Barabas ngam welnude berne jama'aare ndeen. O hokki
laawol lisa boccee, tontowee dow leggal bardugal.

Jawaaki lisa

16 Soogeeji diin njaari lisa nder batamaare baade Pilaatus, be kawri soogeeji
diin fuu.

17'Be bornii lisa alkubbaare wodeere gom. Be canyi taarde gi'e, be kippi dow
hoore makko.

18'Be puddi salminde he makko, ibe mbi'a: —Alla sabbinane, laamiido
Yahudankoobe.

19Be piiri mo loocol dow hoore, be kaarti be tutti dow makko. Be kofi yeeso
makko, ibe cujidana mo.

20 Wakkati be njawinoo mo faa heyi be, be itti alkubbaare ndeen, be bornii mo
kolte makko. Be njaari mo yaasin faa be tontowa mo.

Tontol lisa

21 Simon, baaba Skandaaru e Rufus, gorko jeyaado Sirene, no wara no yuwa
gese sey fotti lisa he soogeeji diin. Soogeeji diin tilsini mo o wakkoo leggal
bardugal lisa ngaal.

22Be njaari lisa nokkuure wi'eteene Golgota. MaanaGolgota woni « nokkuure
laalagal hoore ».

23Be kokki lisa cabiijam kawrodiridam he dakke kaadde gom ngam o yara,
amma o salii.

24-25 Yamde jeenay subaka, be tonti lisa dow leggal ngaal. Be piyi kolte makko
caaca, hgam be ndaara moy hebata de.

26 ¢ Laamiido Yahudankoobe » winndaa dow alluwal, be takki ngal dow
timtude hoore makko. Dum woni sabaabu mo wadi o tontaa.

27 Be tontidi mo he wuybe dido gom, oo nyaamo makko, ooto nano makko.
[28 Dum tabbintini ko dewte mbi'ii:O fiyetee sawru bonbe. ]

29 Yawtoobe har toon been no njenna mo, no njinnga ko'e mum'en, no mbi'a:
—Hey ! Libowel Juulirde mawne, dey nyibitoo nde nder balde tati,

30 dannu hoore maa. Jippa dow leggal bardugal ngaal !

31 Noon duu, mawbe cakkanoobe Alla e jannginoobe Tawreeta tinni no
njaltinoo mo hakkune mum'en, no mbi‘a: —O dannii wobbe, dey o waawaa
dannude hoore makko !

32 Almasiihu, Laamiido Isra'el jippoo dow leggal bardugal ngal joonin joonin.
Nde nii en ngi'ii dum, en ngoondinan mo ! Himbe dido tontidaabe he makko
been duu no njenna mo.

Maayde lisa

33 Nyannde lisa tontanoo ndeen, caka nyalooma, nimre huuri leydi ndiin fuu
faa dum wadi jamde tati.

34Har yamnde tati juura, lisa fii wullaanu mawnu, wi'i. —Eli, Eli, lema
sabaktani ? Kam woni:Yaa Alla am ! Yaa Alla am ! Dume wadi ko mboppudaa
kam ?

35 Wakkati darinoobe toon been nanunoo dum, wobbe nder mabbe mbi'i: —
Kettinee, omo nii omo nodda Eliya !

36 Nden gooto nder mabbe doggi, suuwowi tekkere nder ndiyam lammudam,
habbi he loocol, waddi nde hadde hunnduko lisa hgam lisa siiboo dam. Nden
o wi'i: —Accee, ndaaren tawte Eliya no waran jippina mo !

37 lisa fii wullaanu mawnu kaden, sey o foofi foofaango makko sakitiingo.

38 Riido palaado nder Juulirde mawne oon serki illa dow faa ley, laatii pecce
didi.

39 Hooreejo soogeeji Rooma darinoodo yeeso lisa oon hi'i no lisa acciri
duuniyaaru. Nden o wi'i: —Sikka fuu walaa, neddo oo no Bii-Alla !

40 Rewbe gom toowti don sedda, ndarii no ndaara. Nder mabbe no tawa:
Mariyaama mo Magdaala, Salome he Mariyaama inna Yoses he Yakuuba
inndirteedo Pamarel.

41 Rewbe bee, tokkunoo lisa no ngollana mo, wakkati o wonnoo Galili. Rewbe
heewbe gom duu, yaadunoobe he makko Ursaliima no ngonnoo don.

Moobol lisa

42 Hiiri, fotodiri he jemma nyalaane fowteteene, himbe no ciryanoo juulde
deen.

43 Sey Yusufu mo Arimatiya, tawaado nder hawriine dawroobe, neddo non
kettinanteedo sanne nder mayre, kediido banngol Laamu Alla. O hulaay fuu
yahde to Pilaatus ngam naaraade mo banndu lisa.

44 \Wakkati Pilaatus nanunoo ko lisa booyaay dow bardugal ngal ko maayi,
dum haaynii mo. Nden o noddi mawdo soogeeji Rooma, o yami dum se
goonga fuu lisa maayi.

45 Wakkati mawdo soogeeji diin haalannoo mo dum, o hokki Yusufu laawol
hooya banndu lisa.

46 Yusufu soodi kasanke, jippini banndu lisa, wadi ndu kasanke. O watti mo
nder annyeere sebaane nder tepaare. Gada mum, o wadi kaaya mannga gom
tallitaa, dammbugal annyeere ndeen uddaa.

47 Mariyaama mo Magdaala e Mariyaama inna Yoses ngi'ii to lisa wattaa.

Markus 16
Ummitaaki lisa

I Nyalaane fowteteene ndeen wari, yawti. Mariyaama mo Magdaala, Salome
he Mariyaama inna Yakuuba, coodi uurdiiji faa mbuja banndu lisa.

2-3Dow laawol fadde mabbe yottaade, ibe yamodira, ibe mbi'a: —Moy
tallitanta en kaaya ngonnga dammbugal annyeere ndeen ? Rewbe bee ngari
to annyeere ndeen, alal illa beete.

4+ Amma wakkati be njottinoo, be ngi'ii kaaya ngaan tallitaama.

> Wakkati be naatunoo nder annyeere ndeen, sey be ngi'i har nyaamo mabbe,
jokolle gom no joodii, no bornii kolte daneeje, sey be kuli.

6 Jokolle oon itti hunnduko wi'i be: —To kulee ! lisa mo Nasaratu tontanoodo
oon, tefoton. O ummitake, o walaa do. Ndaa nokku to o wattanoo don nii.

7Joonin sey njehon, mbi'owon Piyer he aahiibe makko beeto ko o artan be
Galili. Toon ngi'oyton mo hano no o wi'irnoo on dum.

8 Rewbe been ndoggi, mburtii, no ndiwna, dum wemmbii be sanne. Be kuli
sanne faa be keppi haalande dum neddo fuu.

[P Alal, illa subaka wakkati lisa ummitii, Mariyaama mo Magdaala, mo o
riwunoo ginnaaji jeddi dow mum, kam o arti wanngande.

10 Mariyaama yehi haalanowi wondunoobe he lisa been, o tawi ibe balinii, ibe
mboya.

1T Amma baa ko Mariyaama wi'i be he hoore mum hi'i mo, be ngoondinaay
ummitaaki lisa kiin.

12 Gada lisa wanngani Mariyaama, aahiibe lisa dido gom no pa'i nguroy gom,
kambe duu o wannganii be nder nanndi gom.

13'Be ngarti be kaalani aahiibe beeto, amma aahiibe been ngoondinaay haala
mabbe.

14 Ko sakiti, o wanngani aahiibe makko sappo e go'o been, wakkati be
nyaamannoo. O nanaay beldum rafi goondinol e njorki berde mabbe. O duki
be duu ngam be ngoondinaay warbe mbi'i kam'en ngi'ii mo, o ummitake.

15 Nden o wi'i be: —Njehee, mbaajee himbe dow Habaru lobbo oo nder kappa
kuula duuniyaaru fuu.

16 Neddo fuu goondini, wadana batisma, joomum no hisintee. Amma neddo
fuu mo goondinaay no hiitetee.

17 Alamaaji kaaydiniidi gi'eteedi he goondinbe nii: Be ndiiwan ginnaaji bondi
dow innde am. Be ndu'oto nder demle feere feereeje de be meedaay haalude.

18'Be nanngiran juude mabbe bolle. Baa nii be njari tooke, dum wadantaa be
huune fuu. Be njowan juude mabbe dow nyawbe, nyawbe been nyawtaa.

Y eencinol lisa e cankitol Habaru lobbo

19lisa Joomiraawo meeden haalani aahiibe mum kujje dee fuu, nden o
yencinaa dow. O yehi o joodowi nyaamo Alla.

20 Aahiibe makko been duu cankiti nder duuniyaaru, no mbaajoo nokku fuu.
Joomiraawo wondi he mabbe, o hokki be baawde wadude kaayde ngam
tabbintinde ko be mbi'ata fuu to makko dum yuwi.]

Luka
Luka 1

Ko wadi dewtere ndee winndaa

1Yaa Tawfilus teddudo, himbe dubbe puddi winndude habaru dow ko lisa
wadi hakkune meeden.

2Habaru mo be mbinndi oo duu, yuwaana he kunndule aranbe seedoriibe gite
mum'en ko lisa wadi. Kambe duu laatii halfinaabe golle anndinde himbe haala
Alla.

3 Miin duu, mi tewtirii hakkillo am kujje deen fuu ngam mi winnda de dey-dey
no de ngadiraa.

4+Mi winndanii ma habaru oo ngam tabbintina goongaaku ekkintinol ngol
kebudaa.

Bannginol dimeeki Yahaaya gadoowo batisma

>Nder laamu Hirudus, laamiido leydi Yahudiya, no woodunoo cakkanoowo
Alla gom bi'eteedo Jakariya, jeyaado nder hawriine cakkanoobe Alla wi'eteene
Abiya. Dee-Jakariya no wi'ee Elisabet, o yuwi he lenyol Haaruuna.

6 Jakariya e deekum fuu no dartiibe yeeso Alla, feloore fuu walaa he mabbe.
Be tokkube tilsinooje Joomiraawo e farillaaji mum duu.

’Be kebaay beyngu, ngam Elisabet no dimaro, be fuu dido duu, be naywi.

8-9Nder tawaangal cakkanoobe Alla, cakkanoowo Alla gom subetee, naata
nder Juulirde mawne ngam wadude sadakaaji gadanteedi Alla. Nyannde gom,
kudel Jakariya subaa ngam o naata nder Juulirde mawne, o wula uurdi nder
mayre.

10 Wakkati uurdi ndiin wuletee, jama'aare ndeen fuu darii yaasin no du'oo.

11 Sey maleykaajo Joomiraawo gom wanngani mo, no darii nyaamo urorde
ndeen.

12Wakkati Jakariya hi'unoo maleykaajo oon, hakkillo makko ummii, kulol
nanngi mo.

13 Amma maleykaajo oon wi'i mo: —Jakariya, taa hulu, ngam du'aa'u maada
jaabaama. Elisabet, jom suudu maa, no rimante biddo gorko, inndiraa mo
Yahaaya.

14 Suka dimaado oo no waddante welwelo manngo. Himbe dubbe nanan
beldum dimeeki makko.

150 laatoto neddo mawdo yeeso Joomiraawo. O yarataa cabiijam e ko
soptinta hoore fuu. O heewan Ruuhu Ceniido illa nder reedu inniiko.

16 O wartiran bibbe Isra'el dubbe to Alla Joomiraawo mo be ndewata.

170 artan Almasiihu warde. Nder ir baawde Ruuhu Alla de annabi Eliya
hebunoo o wartirta berde baabiraabe har bibbe mum'en, hakkillooji murtube
har himbe dartiibe. O siryoo lenyi duu ngam garki Joomiraawo.

18 Jakariya yami maleykaajo oon, wi'i mo: —Noy anndiranmi ko mbiidaa dum
no goonga ? Ngam miin, mi naywi, deekam duu, duubi mum duudi.

19 Maleykaajo oon jaabii mo, wi'i. —Miin woni Jibirilla takkiido Alla, lilaado he
maada ngam haalane habaru lobbo 00.

20 Joonin a beebeete, a waawtaa yecci sey nyannde ko mbi'umaami dum
tabbiti, ngam a goondinaay. Amma dum tabbitowan nde wakkati majjum wadi.

21 Himbe no yaasin no ndoomi Jakariya. Dum haaydini be ko o booyi nder
Juulirde mawne ndeen.

22 \Wakkati o wurtinoo, o heppi fuu haaldude he mabbe. Nden be paami ko o
hi'i ko haaydini gom nder mayre. O beebii, o darii omo tinndina be he juude.

23 Wakkati golle makko kantunoo, o hooti wuro makko.
24 Balde sedda gada mum, deekiiko Elisabet saawi, suudii lebbi joy, no wi'a:

25 —Ndaaree ko Joomiraawo wadani kam. Nder wakkati mo hidi, o hi'i
yurmeene am, o ittanii kam mone yeeso himbe.

Bannginol dimeeki lisa

26 Nder lewru Elisabet jeegaburu, Alla lili maleyka Jibirilla Nasaratu nder leydi
Galili.

270 lili mo he surbaajo nannganaado Yusufu, yuwdo he lenyol Daawda.
Surbaajo 0o no wi'ee Mariyaama, o anndaa gorko abada.

28 Jibirilla wari to makko, wi'i mo: —Jam woni, aan kebudo moyyere yuwne to
Alla. Joomiraawo no wondi he maada.

29 Haala Jibirilla ummini hakkillo Mariyaama sanne faa omo yama omo
yamtinoo hoore makko maana sannoore ndee.

30 Jibirilla wi'i mo: —Taa hulu, Mariyaama, ngam a hebii moyyere yuwne to
Alla.

31 Ndaa, a saawan, ndimaa biddo gorko, inndiraa mo lisa.

32O laatoto mawdo, o noddirtee Bii-Alla Toowdo. Alla Joomiraawo hokkan mo
[aamu maamiiko Daawda.

33 0 laamoto dow lenyol Yakuuba faa abada abadin, laamu makko duu walaa
keerol.

34 Mariyaama Yami maleyka Jibirilla, wi'ii —Noy dum laatortoo, miin mo
anndaa gorko sam ?

35 Jibirilla jaabii mo, wi'i: —Ruuhu Ceniido no jippoto dow maada, baawde Alla
Toowdo no huurete. Ngam majjum, biddo ceniido mo ndimataa oon no
noddirtee Bii-Alla.

36 Ndaa Elisabet, sakiike maa duu saawi. Baa ko o naywi, o riman biddo
gorko. Kanko mo himbe mbi'annoo no dimaro, jooni omo nder lewru makko
jeegaburu,

37ngam walaa fuu ko hepporta Alla.

38 Mariyaama jaabii mo, wi'i: —Ndaa, mi kordo Joomiraawo. Dum wada he am
hano no mbi'irdaa. Nden maleykaajo oon dilli.

Mariyaama humpitowake Elisabet

39 Nder balde Jibirilla haaldunoo he Mariyaama, nyannde gom Mariyaama
ummii dow ko yaawi yehi nder wuro leydi Yahudiya gom tawaango nder
baamle.

40 Wakkati o yottinoo, o naati nder hoggo Jakariya, o sanni Elisabet.

41 \Wakkati Elisabet nanunoo sannoore Mariyaama ndeen, biyilkko dimmbi nder
reedu makko. Elisabet hebbinaa Ruuhu Ceniido,

42 0 huubi daane mawne, o wi'i: —A barkinaado burdo rewbe fuu, biddo gondo
nder reedu maa duu no barkinaado !

43 Noy potumi, faa inna Joomiraawo am wara to am ?

44 Ndaa, wakkati sannoore maa tobbinoo nder nowru am, biddo gondo nder
reedu am dimmborake welwelo.

45 A beldo hoore, aan goondindo kumnol ko Joomiraawo wi'unoo ma !

Jimol Mariyaama
46 Mariyaama wi'i: —Yonki am no teddina Joomiraawo,
47 perne am duu heewi welwelo Alla Kisinoowo kam,

48 ngam o jabi daarude kam, miin kordo makko leesudo. llla jooni, jamanuuiji
fuu no noddiran kam beldo hoore.

49 Ngam Jom baawde wadanii kam kujje mawde ! Innde makko no seniine.
50'Yurmeene makko no faa abada dow huloobe mo fuu nder jamanuuji fuu.
51 O wadi kujje mawde he junngo makko semmbidingo,

o sankitii be berde mum'en keewiri mawnitaare.

52 Q jippinii laamiibe dow laamu mum'en, leesube duu, o banti dum'en.

53 O harni rafaabe kujje lobbe,
riikube duu, o soyyi dum'en juude bole.

54550 walli lenyol Isra'el, lenyol tawaangol nder golle makko. O yeggitaay
alkawal ngal o wadannoo maamiraabe himbe Isra'el, Ibrahim e jippotoobe he
mum faa abada.

56 Mariyaama joododii he Elisabet ko wadata lebbi tati, nden gada mum o
hooti.

Dimeeki Yahaaya gadoowo batisma
57 Wakkati lebbi Elisabet kuubunoo, o rimi biddo gorko.

58 Wondiraabe makko e koreeji makko fuu nani moyyere mawne ndee nde
Joomiraawo wadani mo. Nden be kawri be mbelbeltidi he makko.

59 Wakkati cukalel ngel wadunoo balde jeddi, himbe ngari juulnol maggel. Be
ngidiino wattande ngel Jakariya,

60 amma inniigel jaabii be, wi'i. —Aa'a, ngel wattee Yahaaya.

61 Nden be njaabii Elisabet, be mbi'i: —Nder lenyol maa fuu, walaa inndiraado
ir innde ndee.

62'Be yami baabiigel nder beebeere, noy o hidi ngel wattanee.

63 O wi'i kam hokkee alluwal. O hokkaa ngal nden o winndi dow maggal o wi'i:
—Ngel wattanee Yahaaya.

‘Dum haaydini himbe fuu.

64\Wakkati Jakariya wi'unoo ngel wattanee Yahaaya, wakkati mum da,
hunnduko makko fiirtii, demngal makko yoofaa, o fuddi omo haala, omo
teddina Alla.

65 Kulal nanngi tawaabe seraaji makko fuu. Habaru oon sankitii nder wurooji
tawaadi nder baamle Yahudiya fuu.

66 Nanudo habaru oo fuu jogii mo nder berne mum, tinni no yama hoore mum
no wi'‘a: « Dume cukalel ngel laatoytoo nde ngel mawni ? » Ngam nde goonga
junngo Joomiraawo no wondi he maggel.

Annabaaku Jakariya

67 Jakariya, baaba cukalel ngel heewnaa Ruuhu Ceniido, nden wadi
annabaaku, wi'i:

68 —Teddungal laatanoo Joomiraawo, Alla Isra'el, ngam o walli himbe makko,
o soptini be.

690 lildani en Kisinoowo jom semmbe, jippotoodo he golloowo makko
Daawda.

70 Dum duu woni ko o haalunoo illa arannde har kunndule annabiibe makko
seniibe.

710 wi'i 0 hisinan en honnoobe en,

o soptinan en he juude waybe men fuu.

720 holli maamiraabe men yurmeene

0 jogake amaana makko ceniido,

73 amaana mo o hunaninoo maamii‘en lbrahim.

74750 soptinan en he juude waybe men. Yeeso makko, ndeewen mo nder
senaare e dartinaaku keddi balde men, kulal fuu tawataake nder berde
meeden.

76 Aan duu, binngel am, a noddirtee annabiijo Alla Toowdo, ngam a ardoto
Joomiraawo moyyinana mo laawol makko.

77 Anndinaa himbe makko laawol kisinam ngam hakkeeji mabbe no njaafetee.
’8 Alla meeden no keewdo yurmeene mawne, ngam yurmeene makko,
o lildowan en jeyngol makko manngol diga dow,

79 ngam ngol yaynana tawaabe nder nimre e wonbe nder dowdi maayde, ngol
dowa en dow laawol jam.

80 Yahaaya no mawna, hakkillo mum no beydoo. O hodowi nder ladde
yeeruure naako wakkati mo o wanngintee yeeso himbe Isra'el oon yaottii.

Luka 2
Dimeeki lisa

I Nder balde dimeeki Yahaaya gadoowo batisma, Ogustus mawdo laamiibe
leydi Rooma, tilsini joodiibe nder laamu Rooma fuu limee.

2Limngal ngaal duu woni limngal aranal gadaangal wakkati Kiriniyus wonnoo
guferner leydi Siriya.

3 Neddo fuu yehi nder wuro mum'en ngam limee.

45 Yusufu duu ngam yuwi he lenyol Daawda ummii Nasaratu nder leydi Galili,
he Mariyaama yamaado mum, pa'i Baytilaama nder leydi Yahudiya ngam
limoyde ko'e mum'en. Jahaangal mabbe ngaal duu fotodiri Mariyaama no
caawdo.

6 Wakkati be njottinoo Baytilaama, natawere nanngi mo.

7 Be kebaay nokku nder suudu nannganaadu weerbe nduun. Nden be cori ley
mayru, toon to dabbaaji kabbetee be njippi. Don o rimi afo makko, o soomi
nder wudere lobbere, o fukkini nder akala.

Duroobe mbannginanaama dimeeki lisa

8Nder jemma mo lisa rimetee, duroobe gom ngari no coggina dabbaaji
mum'en nder seraaji Baytilaama.

9 Maleykaajo Joomiraawo gom wanngani be, teddungal Joomiraawo yayni be,
sey kulal manngal nanngi be.

10Nden Maleykaajo oon wi'i be: —To kulee, ngam mi waddani on habaru
lobbo. Habaru laatantoodo himbe fuu welwelo manngo.

11Hannden nder wuro Daawda on ndimanaama Kisinoowo, kanko woni
Almasiihu, Joomiraawo.

12 Ndaaree, dum woni alaama mo kokkedon: On tawan cukalel keccel no
soomaa nder wudere lobbere, no fukkinaa nder akala.

13Wakkati mum da maleykaabe dubbe gom duu, yuwi dow, ngari, tawi
maleykaajo arano oon, nden be fuu be tinni ibe njetta Alla, ibe mbi'a:

14 —Teddungal laatanoo Alla toon dow, jam laatoo dow leydi ngam horsube e
makko.

15>Wakkati maleykaabe been yeenyunoo dow kammu, sey duroobe been
mbi‘odiri: —En njaha Baytilaama, ndaarowen ko wadi, ko Joomiraawo anndini
en dum.

16 Nden be njaawdi, be njehi, be tawi Mariyaama, Yusufu he cukalel keccel
ngeel, ingel fukkinaa nder akala.

17Wakkati be ngi'unoo cukalel ngeel, be pillii ko maleykaajo oon haalannoo be
fuu dow maggel.

18 Nanube ko duroobe been mbi‘unoo fuu dum haaydini dum'en sanne.

19 Mariyaama kam duu jogii ko be mbi'i dum nder berne mum, tinni no miiloo
dow majjum.

20 Duroobe been coyyiti, no teddina Alla, no njetta mo, ngam ko be nani e ko
be ngi'ii dum, wadiri dey-dey no maleykaajo oon wi'irnoo be.

Juulnol lisa e jaarol makko nder Juulirde mawne

21 Balde jeddi gada dimeeki cukalel ngeel, ngel juulnaa, ngel wattanaa lisa.
Innde ndee woni innde nde maleykaajo oon haalannoo Mariyaama illa
saawaaynoo reedu maggel.

22\Wakkati balde lamnol Mariyaama kuubunoo, hano no Tawreeta Muusa
tilsiniri dum, Yusufu e Mariyaama njaari lisa Ursalima ngam halfinde mo
Joomiraawo.

23 Ngam dum woni ko Joomiraawo wi'i nder Tawreeta:Biddo, gorko afo fuu no
cubanaado Joomiraawo.

24'Be ngari sakkudebuugaali didi naa tantabalaaji pamari didi hano no dum
woni idum winndiraa nder Tawreeta nii.

25 Simeyon, gorko dartiido, tokkudo Alla he berne worre, no wonnoo nder
wuro Ursaliima. Omo hedi wakkati gondi Isra'el moytetee. Ruuhu Ceniido no
wondi he makko.

26 Ruuhu oo wannginani mo ko o maayataa o hi‘aay Almasiihu Joomiraawo.

27Nyannde Yusufu e Mariyaama ngaddunoo lisa faa ngadana mo ko
Tawreeta tilsini, nyannde mum Ruuhu oon dowi Simeyon faa nder Juulirde
mawne.

28 Nden Simeyon adi lisa temmbi mo, yetti Alla, wi'i:

29 —Joonin Joomam, accu miin, maccudo maa, mi maaya he jam, ngam a
jogake haala maa.

30 Mi hi'iri gite am kisinam maada,
31 kisinam dam ciryidaa ngam himbe fuu,

32jeyngol bannginaangol ngam lenyi duuniyaaru fuu, jeyngol teddinoowol
Isra‘el, lenyol maa.

33 Ko haalaa dow cukalel ngeel haaydini inniigel e baabiigel.

34 Simeyon barkini be, wi'i inniigel Mariyaama: —Cukalel ngeel, ngel
gidaangel, ngel wari libude dubbe e umminde dubbe nder Isra'el. Ngel laatoto
alaama Alla mo himbe caloto.

35> Ngel wannginan miilooji berde himbe dubbe gondi no cuudi. Aan duu,
Mariyaama, naawdum yuwan berne maa hano no takubaahi yuwirta goddum.

36 Nder wakkati juulnol cukalel ngel nii no woodunoo annabiijo debbo gom
bi'eteedo Anna, bii-Fanu'el, jeyaado he lenyol Asiira. Debbo oo nii naywi
sanne. O habbanaama illa omo surbaajo. Duubi jeddi gada dewngal makko,
goriiko maayi.

370 joodii o walaa goriiyo faa o naywi, duubi makko duu no ngada lasooji-nay
e nay (84). O faddaaki koyngal makko abada he Juulirde mawne. Omo
teddina Alla, omo suumoo. Omo du'oo jemma e nyalooma.

38 Nder wakkati mum, kanko duu o wari, omo yetta Alla. Omo haalana hediibe
coptinol Ursaliima fuu, habaru cukalel ngeel.

39 \WWakkati saaroobe lisa kumnunoo ko Joomiraawo wi'unoo nder Tawreeta
fuu, be coyyi Nasaratu.

40 Cukalel ngeel no mawna no semmbida. Ingel heewaa hakkillo, moyyere
Alla duu no wondi he maggel.

lisa nder duubi mum sappo e didi

41 Hitaane fuu he Juulde dimdinol Isra'ilankoobe, saaroobe lisa no njeha
Ursaliima.

42\Wakkati lisa wannoo duubi sappo e didi, be njehi Ursalima hano no be
mboowrunoo, be njaari lisa gada mabbe.

43-44 Ko juulde deen timmi, be nanngi laawol wuro. Be miili omo wondi
yaadiraabe mabbe. Jaa be anndaa lisa no Ursaliima. Be ngadi yaadu
nyalooma mubbo, nden be puddi ibe tefa mo hakkune koreeji mabbe e
anndaabe mabbe.

45 Amma be ngiitaay mo. Nden be coyyi Ursaliima ngam tefude mo.

46 Balde tati gada mum, be ngiiti mo nder Juulirde mawne. Omo joodii
hakkune jannginoobe Tawreeta, omo hettinanii be, omo wadana be yamde.

47 Nanube yamde makko, faamo makko e njaabaaki fuu makko dum haaydini
dum'en.

48 \Wakkati saaroobe makko ngi'unoo mo hakkune jannginoobe Tawreeta bee,
dum haaydini be sanne. Sey inniiko wi'i mo: —lisa am, no wadi ko ngaddaa
min huune ndee ? Miin e bammaa, hakkillooji amin fuu ummake sanne. Min
tinni miden tefe.

49 Nden lisa jaabii be, wi'i. —Dume tefanton kam ? On anndaa ko no tilsi mi
hinnoo golleeji Baaba am naa ?

>0 Amma saaroobe been paamaay haalaaji makko dii.

>I Nden o tokki be, be kooti Nasaratu. Omo dowtanoo be. Inniiko jogii kujje
dee fuu nder berne mum.

52 lisa no mawna, hakkillo mum no beydoo. Omo weli Alla e himbe fuu.

Luka 3

Waaju Yahaaya gadoowo batisma

12 Haala Alla warani Yahaaya, bii-Jakariya nder ladde yeeruure. Nder wakkati
mum Tiberiya laamiido Rooma mawdo no woodi duubi sappo e joy dow
laamu. Pontiyus Pilaatus hawiji leydi Yahudiya. Hirudus no guferner leydi
Galili. Filipa mawnu Hirudus no laamii leydi Ituriya e leydi Tarakonitis.
Lisaniyas no laamii leydi Abilene. Annas e Kayafas kam'en ngoni mawbe
cakkanoobe Alla fuu.

3 Ko nii wadi haala Alla ka wanngi yahde he makko, sey Yahaaya ummii yehi
nder leyde tawaade hadde maayo Urdun. Omo nodda himbe tuuba ngam
hakkeeji mabbe njaafee, be njaba ngadanee batisma

“hano no dum winndiraa nder dewtere annabi Esaaya wi'aa: Daane no huuba
nder ladde yeeruure no wi'a: Ciryee laabi di Joomiraawo tokkata, moyyinee di
ngam garki makko.

5 Naddere fuu hebbinee,

waamnde e Yolde fuu leynee, guurti oonyiidi ndartinee, laabi bonudi
moyyinee.

6 Neddo fuu hi'an kisinam Alla.

7Himbe dubbe ngari to Yahaaya ngam o wadana be batisma. Nden o wi'i be:
—Onon bibbe bolle ! Moy wi'i ndogganon tikkere Alla waroore ?

8 Ngadee ko hollata on tuubii. Nde on mbi'i nder berde moodon on jippotoobe
he lbrahim, miin mi wi'an on: Alla no waawi wayli kaaye dee, de laatoo
taaniraabe Ibrahim.

9 Joonin jammbere aagaama ngam soppude dadi ledde. Ndenne, lekki fuu Ki
rimataa bibbe lobbe, no soppetee, faddee nder hiite.

10 Himbe dubbe yami mo, mbi'i: —Ndenne, dume min kaani wadude ?

11 Nden o jaabii be, o wi'i: —Neddo fuu jogiido toggooje didi, hokka mo walaa
worre. Jogiido nyaamdu duu, wada hano non.

12 Jaboobe janngal duu ngari faa ngadanee batisma, be yami mo, be mbi'i: —
Moodibbo, dume min kaani wadude ?

13 Yahaaya jaabii kambe duu, wi'i: —To beydee dow ko mbi‘adon njabon.

14 Soogeeji gom duu yami mo, mbi'i: —Minen nee, dume min kaani wadude ?
O jaabii be, o wi'i;. —To teetiree njawdi neddo fuu semmbe semmbe. To
tuumee neddo fuu dow fewre ngam njabon ceede he mum. Ndaree he njobdi
mon.

15 Himbe kaabi ngi'aay Almasiihu. Neddo fuu no yama hoore mum no wi'a naa
Yahaaya woni Almasiihu ?

16 Nden Yahaaya wi'i be: —Miin, ndiyam ngadirananmi on batisma, amma
burdo kam baawde no wara. Mi fotaay baa fiirtude boggi pade makko. Kanko
kay, Ruuhu Ceniido e hiite o wadiranta on batisma.

170mo jogii yarorde makko ngam yYaraade alkamaari makko faa laaba. O
hawra gabbe makko, o loowa nder yeelu. Nden o wula nyaane ndeen nder
hiite nge nyifataa abada.

18 Yahaaya no waajoo himbe dow Habaru lobbo, omo hollita be dow kujje
dudde.

19 Hirudus, teeti mawnum debbo mum bi'eteedo Hirudiya. Nden Yahaaya feli
mo, o feli mo duu dow kujje bonde fuu de o wadannoo.

20 Sey Hirudus beydi wadude bone kaden, o uddi Yahaaya.

Gadol batisma lisa

21 Wakkati himbe fuu ngadantee batisma, lisa duu wadana batisma. Wakkati o
du'otonoo, sey kammu omtii,

22 Ruuhu Ceniido jippii dow makko nder nanndi wuugaanu. Daane gom yuwi
dow, wi'i: —Aan woni Biyam korsudo. Aan naniranmi beldum.

Maamiraabe lisa

23 Wakkati lisa fuddi golle mum, o faanake duubi woronja (30). Nder miilooji
himbe lisa no bii-Yusufu. Yusufu duu no bii-Eli,

24 Eli bii-Mattat, Mattat bii-Lewi, Lewi bii-Melki, Melki bii-Yannaay, Yannaay bii-
Yusufu,

25 Yusufu bii-Mattatiya, Mattatiya bii-Amos, Amos bii-Nahum, Nahum bii-Hesli,
Hesli bii-Naggaay,

26 Naggaay bii-Maata, Maata bii-Mattatiya, Mattatiya bii-Semeyin, Semeyin bii-
Yosek, Yosek bii-Yoda,

27Yoda bii-Yowanan, Yowanan bii-Resa, Resa bii-Jorobaabiila, Jorobaabiila
bii-Salaatiyel, Salaatiyel bii-Neeri,

28 Neeri bii-Melki, Melki bii-Addi, Addi bii-Koosam, Koosam bii-Elmadam,
Elmadam bii-Eri,

29 Eri bii-lisa, lisa bii-Eliyeser, Eliyeser bii-Yoorim, Yoorim bii-Mattat, Mattat bii-
Lewi,

30 Lewi bii-Simeyon, Simeyon bii-Yahuuda, Yahuuda bii-Yusufu, Yusufu bii-
Yonam, Yonam bii-Eliyakim,

31 Eliyakim bii-Meleya, Meleya bii-Menna, Menna bii-Mattata, Mattata bii-
Natan, Natan bii-Daawda,

32 Daawda bii-Yesa, Yesa bii-Yobed, Yobed bii-Bo'es, Bo'es bii-Sala, Sala bii-
Naason,

33 Naason bii-Aminadabu, Aminadaabu bii-Admin, Admin bii-Arni, Arni bii-
Hesruna, Hesruuna bii-Fares, Fares bii-Yahuuda,

34Yahuuda bii-Yakuuba, Yakuuba bii-Isiyaaku, Isiyaaku bii-lbrahim, Ibrahim
bii-Tera, Tera bii-Nakor,

35 Nakor bii-Seruku, Seruku bii-Ragaw, Ragaw bii-Faleka, Faleka bii-Eber,
Eber bii-Sala,

36 Sala bii-Kayinan, Kayinan bii-Arfakasada, Arfakasada bii-Sem, Sem bii-
Nuhu, Nuhu bii-Lemek,

37 Lemek bii-Metusela, Metusela bii-Enok, Enok bii-Yaret, Yaret bii-Maleliyel,
Maleliyel bii-Kayinan,

38 Kayinan bii-Enos, Enos bii-Setu, Setu bii-Aadamu, Aadamu bii-Alla.

Luka 4
Ibiliisa sii‘ake lisa

llisa yuwi maayo Urdun no heewi Ruuhu Ceniido. Ruuhu oon dowi mo nder
ladde yeeruure.

2Toon Ibiliisa sii'ii mo balde lasooji didi. O nyaamaay fuy nder balde lasooji
didi dee fuu faa o rafaa.

3 Nden Ibilisa wi'i mo: —Se goonga fuu a Bii-Alla, tilsin hayre ndee laatoo
nyaamdu.

4+Sey lisa jaabii mo wi'i. —Dewtere Alla wi'i;Hanaa nyaamdu tan neddo
wuurdata.

>Nden Ibiliisa yaari mo nokkuure toowne gom, holli mo nder mayyere hitere
laamuuji duuniyaaru fuu,

cwi'i mo: —Mi hokkete baawde dow maijji, di fuu, kanyi e teddungal maijji fuu
ngam mi hokkaama di. Mido waawi hokki di mo muuyanmi fuu.

7Nde a sujidanii kam, mi hokkete di, dii fuu.

8Sey lisa jaabii mo, wi'ii —Dewtere Alla wi'i:Alla Joomiraawo maa tan
kaandaa sujidande. Kanko tan kaandaa rewude.

?Nden |Ibilisa yaari mo hubeere Ursaliima, darni mo dow hoore Juulirde
mawne, wi'i mo: —Se goonga fuu a Bii-Alla, jikku,

10 ngam Dewtere Alla wi'i:Alla tilsinan maleykaabe mum ndeene.
11Be tabbite to koyngal maada fii he hayre.

12Sey lisa jaabii mo, wi'i. —Dewtere Alla wi'i:A sii'ataako Alla Joomiraawo
maa.

13 Wakkati Ibiliisa sii'ii mo iri cii‘aaki fuu, sey dilli acci mo faa nde gom.
Golle lisa nder leydi Galili

14]isa soyyii Galili, baawde Ruuhu Ceniido no dow makko. Habaru makko
sankitii nder leydi Galili ndiin fuu.

15 Omo waajoo nder baajordi Yahudankoobe, himbe fuu no teddina mo.
Himbe Nasaratu calake lisa

16 Nyannde gom lisa yehi Nasaratu, wuro ngo o mawnunoo nder mum.
Nyannde mum dum fotodiri nyalaane fowteteene. O naati waajordu hano no o
woowrunoo. O ummii faa o jannga,

17sey o0 hokkaa dewtere annabi Esaaya. O taggiti nde, o fotodiri he nokku to
winndaa, wi'aa:

18 —Ruuhu Joomiraawo no dow am, ngam o subake kam, ngam talkaabe
mbaajee Habaru lobbo. O lili kam ngam nanngaabe kaalanee joofol mum'en,

wumbe duu, bumtinol mum'en,
torraabe keba dimdinol mum'en.
19 Himbe duu kaalanee wakkati mo Joomiraawo wannginta moyyere mum.

200 taggi dewtere ndeen, o hokkiti deenoowo waajordu nduun, o joodii.
Wonnoobe toon fuu puttini gite he makko.

21 Sey o wi'i be: —Ko nanudon nder dewtere Alla ndee, tabbiti hannden.

22'Be mani mo be fuu. Haalaaji lobbi burtidi nder hunnduko makko diin duu
haaydini be. Nden be mbi'i: —Hanaa o bii-Yusufu naa ?

23 lisa wi'i be: —Sikka fuu walaa, on ngadanan kam banndol ngool mbi'on: «
Cawroowo, sawru hoore maa ». On mbi‘an kam kaden: « Do duu wuro maa
non. Ndenne, wadu ko min nani ngaddaa nder Kafarnahum. »

24 lisa beydi wi'ude be kaden: —Nde goonga mido wi'a on, annabiijo fuu
jabbataake nder wuro mum.

25 Goonga mido haalana on, nder jamaanu annabi Eliya, be goriraabe mum'en
maayunoo no duudi nder leydi Isra'el. Wakkati ndiyam wadunoo duubi tati e
lebbi jeegom tobaayno, rafo manngo gom wadiino nder leydi ndiin fuu.

26 Amma Eliya lilaaka he baa gooto mabbe, sey he debbo mo gorum maayi
gom, debbo jeyaado Sarepta nder leydi Sidon.

27 Nder jamaanu annabi Eliisa, seppinbe no duudunoo nder Isra'el. Amma baa
gooto mabbe nyawtaaka, nde hanaa Naaman, jeyaado leydi Siriya.

28 \Wakkati wonnoobe nder waajordu nduun, nanunoo haala kaa, ka mettini
berde mabbe sanne.

29 Be nanngi lisa be njaari mo gada wuro ngoon. Be njaari mo toon dow hoore
waamnde nde dow mum, wuro ngoon nyiba, ngam be tutoo mo o saama ley.

30 Amma lisa feeri hakkune mabbe, dilli.
lisa sawrii laddaado gom

31lisa yehi Kafarnahum nder leydi Galili. Nyalaane fowteteene gom o naati
waajordu omo waajoo.

32 Waaju makko haaydini be ngam he baawde o waajorii be.
33Gorko gom, mo ginnaaru woni dow mum no tampinaa no tawaa nder
waajordu nduun. Sey ginnaaru nduun huubi daane toowne, wi'i:

34 —Hey ! lisa mo Nasaratu, dume ngidaa wadude min ? A wari faa mbaraa
min naa ? Mido anndi moy woni ma. A Ceniido yuwdo to Alla !

35 Sey lisa laayani ginnaaru nduun, sajiti he mayru, wi'i: —Mabbu hunnduko
maa, takkita mo ! Ndu libi gorko oon hakkune himbe. Ndu takkiti mo, walaa to
ndu nawni he banndu makko.

36 Dum haaydini himbe been fuu. Nden be tinni ibe yamodira, ibe mbi‘a: —Iri
kaye woni haala kaa ? Ngam haala makko kaa no woodi baawde e semmbe.
Omo dawrana baa ginnaaiji, idi takkitoo neddo.

37 Habaru lisa oo sankitii nder leyde deen fuu.

lisa yamdintini nyawbe dubbe

38 lisa wurtii waajordu nduun, yehi wuro Simon Piyer. Eso Simon Piyer debbo
no wondi wulowulo naawngo, be yami lisa walla mo.

39lisa turii dow makko, tilsini wulowulo ngoon hela. Ngo heli, debbo oon
yamditi, ummii wakkati mum da, jabbii be.

nyawbe mum'en to makko. O deki juude makko dow mabbe, o yamdintini be,
be fuu, gooto gooto.

41 Ginnaaji diin no takkitoo himbe heewbe, no kuuba, no mbi'‘a: —Aan woni
Bii-Alla. Amma lisa no sajito he majji, omo hada di haalude, ngam idi anndi
kanko woni Almasiihu.

lisa no waajoo filla Laamu Alla

42 Ko weeti, lisa wurtii Kafarnahum, yehi nder nokkuure yeewne gom. Himbe
heewbe tinni no tefa mo faa ngiitowi mo. Be njabaay o seeda he mabbe
kaden.

43 Amma lisa wi'i be: —No tilsi mi waajoo Habaru lobbo dow Laamu Alla nder
gure feere feereeje. Ngam majjum wadi lilowaami.

44 lisa yehi no waajoo nder baajordi leydi Yahudiya.

Luka 5
Noddol aahiibe lisa aranbe

' Nyannde gom, lisa no darii dow fonngo peta Genesaret , jama'aare no dow
makko no billodira ngam hettinoo haala Alla.

Zlisa holliri laanaaji didi gom no panndi dow fonngo peta ngaan. Nanngoobe
liyy¥i gom mburtii nder majji no loota taaruuji mum'en.

3 Simon bi'eteedo Piyer no tawa nder mabbe. Sey lisa naati nder laana
makko, wi'i mo, o awyoo ka sedda, be mboddoo fonngo ngoon. lisa joodii
nder makka tinni no waajoo jama'aare ndeen.

+Wakkati o hantunoo waaju makko, o wi'i Simon: —Yah to luggidi, paddon
taaruuji mon, aan e banndiraabe maa, nanngon liyyi.

> Simon jaabii lisa, wi'i mo: —Moodibbo, min mbaalii miden ngolla, min kebaay
baafuy. Amma ngam a haali, mi faddan taaruuji diin.

6 Wakkati be paddunoo di, di nanngi liyyi duddi faa di puddi serkude.

”Nden be noddi banndiraabe mabbe gom wonbe nder laana feereha gom
ngara mballira be. Be ngari, be kebbini laanaaji didi diin fuu, faa di kosi
rufude.

8 Wakkati Simon hi'unoo dum, o diccii yeeso lisa, o wi'i mo: —Moodibbo,
woddam, ngam miin mi gadoowo hakke.

9 Simon haalani lisa haala kaa ngam kanko e wondube he makko been fuu,
duudal liyyi nanngaadi dii haaydini be.

10Yakuuba e Yahaaya bibbe Jebede gollidoobe he Simon been duu, dum
haaydini be. Nden lisa jaabii Simon wi'i mo: —Taa hulu, baawo hannden a
laatoto nanngoowo himbe.

11 Wakkati be panndini laanaaji mabbe, be mboppi di, dii fuu, be tokki lisa.

Nyawtol ceppindo gom

12 Nyannde gom gorko ceppindo gom wari, tawi lisa nder wuro gom. Wakkati
o hi'unoo lisa, o turni yeeso makko faa he leydi, o wi'i mo: —Moodibbo, nde nii
a jabi, ada waawi yamdintinde kam.

13 Sey lisa foorti jJunngo mum, meemi mo, wi'i: —Mi jabi, yamditin ! Wakkati
mum da, gorko oon yamditi.

14 Nden lisa wi'i mo: —To haalan dum neddo fuu. Amma yah holloy hoore
maa cakkanoowo Alla, ngadaa cakkol ngol Muusa tilsini wadee ngam hollude
himbe ko sikka fuu walaa a yamditi.

15 Amma baa nii ko lisa hadi mo haalande himbe, habaru oo sankitake nokku
fuu. Jama'aare warta, no hawra to makko ngam hettinaade waaju makko e
yamdintineede he nyawuuji mum'en.

16 lisa duu wakkati warde wakkati no wurto yeha nder nokkuuje jeewde ngam
du'oo.

lisa yamdintinii bonnguujo gom

17Nyannde gom lisa no waajoo, tawi Fariisa'en e jannginoobe Tawreeta,
yuwbe gure Galili, Yahudiya, e Ursaliima fuu no njoodii doon hadde makko.
Baawde Alla Joomiraawo no wondi he makko omo yamdintina nyawbe.

18 Wobbe ngaddi gorko bonnguujo gom no fukkinaa dow kooyirngal maaybe.
Ibe tefa nannude mo nder suudu ndu lisa woni nder mum ngam be pukkina
mo yeeso makko.

19 Amma be kebaay fuu no be nanniri mo ngam jama'aare woodi sanne. Sey
be yeenyidi he makko dow suudu nduun. Be kunci ndu, be njippini mo caka
himbe fuu yeeso lisa. Omo fukkii dow kooyirngal maaybe ngaal.

20 Wakkati lisa hi'unoo no goondinol mabbe foti, o wi'i bonnguujo oon: —Higo,
hakkeeji maa njaafaama.

21 Sey jannginoobe Tawreeta e Fariisa'en tinni no mbi'a nder berde mum'en:
—Dume wadi gorko oo no bonna innde Alla ? Moy waawi yaafaade hakke se
hanaa Alla ?

22 lisa faami miilooji mabbe, jaabii be, wi'ii —Dume wadi ko odon miiloo ir
miilooji dii nder berde moodon ?

23'Dume buri hoyde hakkune wi'ude bonnguujo oo « Hakkeeji mum njaafaama
» naa « O ummoo, o dilla » ?

24 Amma mido hidi paamon ko Bii-Neddo no jogii baawde yaafaade hakkeeji
himbe nder duuniyaaru nduu. Sey o wi'i bonnguujo oon: —Mido haalane: «
Umma, hooyu kooyirngal maaybe ngal ngaddiredaa, hootu. »

25 Wakkati mum da, bonnguujo oon ummii yeeso himbe fuu, hooyi kooyirngal
mum, hooti, no yetta Alla.

26 Dum haaydini himbe fuu, be tinni ibe njetta Alla. Kulal nanngi be, be mbi'ii:
—Hannden en ngi'ii haayne.

lisa noddi Lewi bi'eteedo Matta

27 Gada bonngitol gorko oo, lisa wurtii, hi'i jaboowo janngal gom bi'eteedo
Lewi no joodii nder suudu janngal, nden wi'i mo: —Tokkam !

28 Sey Lewi acci are mum fuu, ummii, tokki mo.

29 Lewi wadi nyaamduuiji ir-iriiji ndefaa wuro mum ngam lisa. Jaboobe janngal
dubbe e himbe gom no nyaamda he mabbe.

30 Sey Fariisa'en e jannginoobe mabbe puddi no nguuntoo, no mbi'a aahiibe
lisa: —Dume wadi odon nyaamda, odon njarda he jaboobe janngal, he
wadoobe hakke bee ?

31 Sey lisa jaabii be, wi'i. —Nyawdo haajaa cawroowo hanaa jamdudo.

32Mi waraay noddude miiloobe kam'en no dartiibe. Mi waraana ngam
anndube kam'en no wadoobe hakke faa be tuuba.

Yamde dow suumayeere
33 Fariisa'en gom mbi'i lisa: —Aahiibe Yahaaya gadoowo batisma no cuumoo

sanne, ibe ndu'oo duu, non aahiibe amin duu ngadata. Amma aahiibe maada
kay, no nyaama, no njara !

34lisa jaabii be wi'ii —Odon mbaawi suuminde warbe banngal, wakkati
banudo oon no wondi he mabbe naa ?

35 Amma nyalaade ngaran de banudo oon suutetee hakkune mabbe. Nder
balde deen be cuumoto.

36 Nden lisa wadani be kippol haala ngool, wi'i be: —Neddo fuu serkataa koltal
kesal, itta lefol he maggal nyoota he koltal kiinngal. Nde joomum wadi dum,
no bonnan kesal ngaal, tawa lefol kesol ngool duu yaadaay he kiinngal ngaal.

37 Kaden duu, neddo fuu loowataa cabiijam kesam nder sumalleeji kiddi. Nde
joomum wadi dum, cabiijam kesam daam fusan di, dam rufa, sumalleeji diin
duu mursee.

38 Amma cabiijam kesam nder sumalleeji kesi haani loowee.

39 Neddo fuu yari cabiijam kiddam, hidaa kesam, ngam joomum no wi'an
kiiddam daam buri welde.
Luka 6

lisa Jom nyalaane fowteteene

1 Nyalaane fowteteene gom, lisa he aahiibe mum no peddita gese alkamaaje,
sey aahiibe been tinni no mborsoo camme alkama, no molma de, no yakka.

2Nden Fariisa'en gom mbi'i be: —Ko wadi odon ngada ko hadaa nder
nyalaane fowteteene ?

3 Sey lisa jaabii be, wi'i: —On njanngaay ko Daawda wadunoo wakkati kanko
he yaadiraabe makko fuu ndafanoo ?

40 naati nder suudu Alla, o adi buuru ittanaado Alla oon, o nyaami. O hokki
mo yaadiraabe makko. Tawreeta duu wi'aana ko cakkanoobe Alla tan kaani
nyaamude mo.

> lisa wi'i be kaden: —Bii-Neddo woni jom nyalaane fowteteene.

6 Nyalaane fowteteene gom, lisa naati waajordu gom omo waajoo. Gorko gom
MO junngo mMum nyaamo waati no tawa nder mayru.

7Jannginoobe Tawreeta e Fariisa'en no kora lisa, ngi'a nde o nyawtan goddo
nder nyalaane fowteteene, nden be keba ko be pelirta mo.

8 Amma lisa no anndi miilooji mabbe. Sey o wi'i gorko mo junngo mum waati
oon: —Umma, dara yeeso himbe. Gorko oon ummii, darii.

9lisa wi'i jannginoobe Tawreeta e Fariisa'en been: —Mido yama on: Nder
nyalaane fowteteene, dume haani wadeede ? Ko woodi naa ko boni ?
Dannude neddo naa halkude mo ?

10lisa daari be, be fuu, nden o wi'i gorko oon: —Foortu junngo maa ! Gorko
oon foorti junngo mum, ngo yamditi.

11'Berne jannginoobe Tawreeta e Fariisa'en metti sanne. Sey be kaaldi caka
mabbe no be ngaddata he lisa.

Cubaaki lilaabe lisa sappo e dido
12 Nyannde gom, lisa yeenyi waamnde faa du'oo. O waali omo du'oo.

13 Ko weeti sey o noddi aahiibe makko, o subii sappo e dido nder mabbe, o
wadi be lilaabe.

14 Simon mo o inndiri Piyer, he minyum Andiire, Yakuuba, Yahaaya, Filipa,
Bartolome,

15 Matta, Tomas, Yakuuba bii-Alfee, Simon kiranoowo suudu baaba,

16Yahuuda bii-Yakuuba, kam e Yahuuda Iskariyot, mo yahde yeeso
jammboytoo lisa. Aahiibe sappo e dido bee ngoni subaabe ngada lilaabe.

lisa yamdintini himbe dubbe

17 lisa jippodii he mabbe waamnde ndeen, darii nder nokkuure yaajune gom.
Dubbe nder aahiibe makko no tawa toon. Jama'aare yuwne leydi Yahudiya,
Ursaliima e gure tiimooje Maayo Manngo, illa Tirus faa Sidon fuu no tawaa
nder nokku 00.

18'Be ngari ngam hettinaade mo, he ngam be nyawtee duu. Be ginnaaiji bondi
torrunoo, coptinaama.

19Himbe bee fuu no ngidi meemude mo ngam baawde no mburtoo nder
makko no yamdintina be, be fuu.

Barkinaabe e hudaabe

20 lisa yeewi aahiibe mum, wi'i;. —On mbelii ko'e, onon talkaabe, ngam onon
njeyi Laamu Alla.

21.0n mbelii ko'e, onon rafaabe jooni, ngam on kaaran. On mbelii ko'e, onon
woyoobe jooni, ngam on njalan.

22.0n mbelii ko'e nde himbe mbanyii on, mboppi on, njennii on, mbonnii inde
moodon ngam Bii-Neddo.

23Non maamiraabe mabbe torrirnoo annabiibe artube on. Amma nyannde
mum, kuubee ngam welwelo. Baraaje mawde no ndoomi on nder kammu.

24 On mbonii, onon riikube, ngam on kebii mbaka moodon.

250n mbonii, onon haarbe jooni, ngam on ndafetee. On mbonii, onon jaloobe
jooni, ngam berde moodon no mettan, on mboyan.

26 0On mbonii, nde himbe fuu manii on, ngam non maamiraabe mabbe
ngadannoo annabiibe fewreebe.

Ngidee waybe moodon

27—0non hettinaniibe kam, mido wi'a on: « Ngidee waybe moodon,
ngadanee wanyube on ko woodi.

28 Eelee Alla mbarkina naaloobe on, ndu'anee torroobe on duu.

29 Nde goddo feenyii ma dow gabbugal, linnyu mo ngalto duu. Se goddo teetii
jabbaare maa, taa hadu mo toggoore maa.

30 Yamudo ma fuu, kokkaa dum. Se neddo teeti ko njeydaa, accan mo dum.
31 Ngadiranee himbe no ngiddon be ngadana on.

32 Se hidube on tan ngidoton, baraaje deye keboton ? Baa wadoobe hakke no
ngidi hidube dum'en.

33 Se wadanoobe on ko woodi tan ngadanton ko woodi, baraaje deye ngiddon
hebude ? Baa wadoobe hakke non ngadata.

34 Se be miilidon mbaawi yobude on tan kokkoton nyamaane, baraaje deye
keboton ? Baa wadoobe hakke no nyalmo wadoobe hakke hano mum'en,
ngam be njobee nyamaane mabbe.

35 Amma onon, ngidee waybe moodon, ngadanon be ko woodi. Nyalmee tawa
on tammaay baafuy he mabbe, ngam Alla no wonnana be njettataa, kam'en e
bonbe duu. Nde on ngadiri nii on keban baraaje mawde. On laatoto bibbe Alla
Toowdo.

36 Laatee jom'en yurmeene hano no Alla Baabii'on laatori jom yurmeene. »

To kiitee wobbe

37 —To kiitee himbe, on kiitataake. To ndekee gacce dow wobbe, onon duu on
ndekantaake gacce. Njaafee himbe, on njaafetee.

38 Kokkee himbe, on kokketee. Se on kokkii, on etirantee etirgal lobbal,
kebbinaangal faa no rufa. Nden ko hoddi dum duu mbanjanedon dum nder
gawargal moodon. Ngam etirgal ngal etirton, kanngal etirantedon.

39 Gada mum lisa beydi banndol ngool, o wi'i be: —Bumdo no waawi dowde
bumdo naa ? Se dum wadi, hanaa sey be fuu dido, be caamowan nder
ngayka naa ?

40 Aahiijo burataa moodibbo mum. Amma aahiijo kumnudo jannde mum fuu
no laatoto hano moodibbo mum.

41 Ko wadi ko ada hi'a kudel nder hitere bannda, amma a hi'ataa bonjariyal
gonngal nder nde maada ?

42Noy mbaawirtaa wi'ude bannda: « Banndam, accu mi ittane kudel gonngel
nder hitere maa », amma aan kay, a hi'ataa bonjariyal tawaangal nder nde
maada ? Munaafiki, ittu bonjariyal ngonngal nder hitere maada ginan, ngam

ngi'irma no woodiri, nden kebaa no ittirdaa kudel tawaangel nder hitere
bannda ngel.

Lekki no annditiree bibbe mum
43 —Lekki lobbi rimataa ko boni, non duu lekki mbonki rimataa ko woodi.

44+ Ngam lekki fuu no annditiree bibbe mum. Ibbe tebataake he wuumoore gi'e,
cabiije tebataake he kebbe.

45 Neddo moyyudo, ko moyyi ko resii nder berne mum, kam hunnduko mum
wurtinta. Neddo bondo duu, ko boni ko resii nder berne mum, kam hunnduko
mum wurtinta. Ngam ko heewi nder berne neddo, wurtotoo nder hunnduko
mum.

Iri cuudi didi

46 |lisa wi'i be: —Dume wadi odon noddira kam Joomiraawo moodon, amma
on ngadataa ko mbi'umi on ?

47Neddo fuu gardo to am hettini haalaaji am, golliri di, mi hollan on no
joomum nanndi.

48 Omo nanndi he neddo nyibudo suudu mum, wasi leydi faa yottii e tepaare,
sinngi suudu mum dow mayre. Nde ndiyam tobi faa ilam wubbi ndu, dam
waawtaa yinngude ndu, ngam dow tepaare ndu nyibaa.

49 Amma kettiniido haalaaji am, golliraay di, no nanndi he nyibudo suudu dow
leydi, dey wasanaay ndu sinngirde. Nde ilam wubbi ndu, wakkati gooto ndu
saama, ndu sankitoo, ndu fuu.

Luka 7

Goondinol hooreejo soogeeji Rooma
T Wakkati lisa hantunoo waaju mum, o ummii 0 naati siire Kafarnahum.

2Hooreejo soogeeji Rooma gom no nder siire ndeen. Maccudo makko,
korsudo gom nyawi faa no hosa maayde.

3Wakkati hooreejo oon nanunoo habaru lisa no wadee, sey o lili
Yahudankoobe dottibe gom to makko, eela mo o wara, o yamdintina
maccudo makko oo.

4 Dottiibe been ngari to lisa, be naarii mo, be naariti mo, be mbi'i: —No haani
mballaa neddo oo

> ngam omo hidi lenyol meeden, kanko duu nyibi waajordu amin.

6Nden lisa yahdi he mabbe. Wakkati be badinoo wuro hooreejo oon, sey
hooreejo oon wadi lilaabe gom ngari to lisa, mbi'i mo: —Moodibbo, taa tampin
hoore maa, ngam higiimin wi'i ko kam fotaay to naataa baade mum.

”Ngam maijjum wadi kam miilii, ko kam e hoore mum, haani wara to maada.
Ndenne, haala maada tan heyi, maccudo makko yamditaa.

8Ngam kam e hoore mum, kam no woodi dawranoobe dum, kam duu no
dawrana soogeeji Rooma. Se kam tilsini gooto yaha, o yahan. Se kam wi'i
goddo wara, o waran. Se kam wi'i maccudo mum wada goddum, o wadan
dum.

9 Wakkati lisa nanunoo haala kaa, dum haaydini mo, o yeeyitii himbe tokkube
mo been, o wi'i. —Mido haalana on, baa nder leydi Isra'el fuu mi hi'aay ir
goondinol ngool.

10 Wakkati lilaabe been coyyitino, be tawi maccudo oon yamditi.
lisa ummintinii bii debbo mo gorum maayi gom

1 lisa ummii Kafarnahum, yehi wuro gom wi'eteengo Nayin. Aahiibe makko e
jama’aare mawne gom no tokki mo.

12Wakkati o badinoo dammbugal wuro ngoon, sey o fotti himbe gom no
ndonndi maaydo gom faa moobowa mo. Maaydo oo, kam tan innum e
bammum ndimi. Baaba oon maayi, inna oon duu habbanaaka. Himbe Nayin
dubbe no tokki debbo oon.

13 Wakkati lisa hi'unoo debbo oo, nani yurmeene makko, wi'i mo: —Taa woyu
!

14Sey lisa badii, meemi kooyirngal maaydo oon. Ronndiibe maaydo oon
ndarii, lisa wi'i: —Jokolle, mido wi'e: Ummodaa !
15 Sey maaydo oon ummii joodii, fuddi no haala. lisa hokkiti mo inniiko.

16 Kulal nanngi himbe been fuu, be puddi ibe teddina Alla, ibe mbi'a: —
Annabiijo mawdo wanngii hakkune meeden. Alla warii wallude himbe mum.

17 Habaru oo sankitii nder leydi Yahudiya fuu e seraaji mum.
Lilal ngal Yahaaya lili he lisa

18 Ko aahiibe Yahaaya gadoowo batisma kaalanowi Yahaaya ko lisa wadi.
Yahaaya noddi dido nder mabbe,

191ili be to lisa. O lili be yama lisa nde kanko woni Almasiihu bi‘aado waran
oon naa be ndooma goddo ?

20 Nden worbe been ngari to lisa, mbi'i mo: —Yahaaya lili min to maa. O wi'i

min yame nde aan woni Alimasiihu bi'aado waran oon, naa min ndooma goddo
?

21 Tawi nder wakkati mum lisa yamdintini himbe dubbe nyawirbe nyawuuiji
feere-fereeji. O riiwi ginnaaji bondi. O wumtini wumbe dubbe.

22 Sey lisa jaabii be, wi'i. —Njehee, kaalanowee Yahaaya ko ngi'udon e ko
nanudon fuu: Wumbe no mbumta, layoobe no njaha faa wooda. Seppinbe no
nyawtee, pahube no pahitee. Maaybe no ummintinee, talkaabe duu no
pillanee Habaru lobbo.

23 Barkinaado woni mo woppaay goondinol mum ngam am.

24\Wakkati lilaabe Yahaaya been ndillunoo, lisa fuddi fillanaade jama'aare
ndeen filla Yahaaya, nden o yami be, o wi'ii —Ko njaanodon nder ladde
yeeruure, dume ndaaroydon ? Hudo ko henndu wifata ndaaroydon,

25naa dume njaadon daaroyde ? Gorko borniido kolte gasude naa ?
‘Bornotoodo koltal gasunal e nanoowo beldum nder baade laamiido tawetee.

26 Ndenne, dume ndaaroydon ? Naa annabiijo njaadon daaroyde ? Too, mido
haalana on, Yahaaya no buri annabiijo.

27 Kanko woni mo haala Alla haalunoo dow mum wi'i:Ndaa, mi ardinan lilaado
am moyyinane laawol maada.

28 Mido haalana on, walaa dimaado nder duuniyaaru nduu burdo Yahaaya.
Amma fuu nii, burdo famdude nder Laamu Alla no buri mo teddude.

29 Himbe fuu nanube ko lisa wi'i, faa e jaboobe janngal njabi ko laawol Alla
woni goonga. Kambe duu ngoni be Yahaaya wadani batisma.

30 Amma Fariisa'en e jannginoobe Tawreeta njabaay ko Alla hidani be. Kambe
ngonnoo caliibe Yahaaya wadana be batisma.

31 Nden lisa wi'i be kaden: —Ndenne, he dume mbaawmi nanndinde himbe
jJamaanu hannden oo ?

32|be nanndi he sukaabe joodiibe nder luumo, no nodda higiraabe mum'en,
no mbi‘a: —Min puufanii on seeseeji, amma on mbomaay ! Min njimani on jimi
jurminiidi, amma on mboyaay !

33 Wakkati Yahaaya gadoowo batisma warnoo, o nyaamataa ir nyaamduuiji
gom, o yarataa cabiijam, amma on mbi'ii o laddaado.

34 Bii-Neddo duu wari, no nyaama, no yara. On mbi'i nyaamde e jarde tan adi
hakkillo makko. On mbi'i o higo jaboobe janngal e wadoobe hakke.

35 Amma goondinbe hikmaaku Alla, no kolla nder mbuurnam mum'en ko
laawol Alla no goonga.

lisa yaafake debbo gadoowo hakke gom

36 Fariisaajo gom noddi lisa wuro mum ngam be nyaama. lisa yehi wuro
Fariisaajo oon, joodii, ibe nyaamda.

37Nder wuro ngoon, no woodunoo debbo gom anndiraado pijol. Wakkati o
nanunoo lisa no wuro Fariisaajo oon, o waddi faanu nebbam uurdam,

38 0 heedi sera koyde lisa. Omo woya, omo leppinira koyde lisa gondi makko.
Omo wunndii de, omo moytira de gaasa makko, omo wuja de nebbam.

39 Wakkati Farisaajo noddunoodo lisa oon hi'i dum, wi'i nder berne mum: —Se
nii goonga fuu neddo oo no annabiijo, 0 anndannoo ko debbo meemoowo mo
00, no gadoowo hakke.

40 Sey lisa haaldi he Fariisaajo oon, wi'i mo: —Simon, no woodi goddum ko
kaanumi haalande ma. Simon, Fariisaajo oon, wi'i mo: —Haalanam,
Moodibbo !

41 Nden lisa wi'i mo: —Nyalmotoodo gom no tokkannoo himbe dido gom.
Gooto, omo tokka dum tammaaje cardi keme joy, ooto woygu.

42 Amma ko be keppi yobude mo fuu, sey o yaafanii be fuu dido nyamaane
ndeen. Caka himbe dido bee moy burata hidude mo nder mabbe ?

43 Simon jaabii mo wi'i: —Mido miila mo o accanii nyamaane duunde oon. Sey
lisa wi'i mo: —A haalii goonga !

4 lisa yeeyVitii debbo oon, wi'i Simon: —A hi'i debbo oo naa ? Mi naatii hoggo
maa, a hokkaay kam ndiyam mi loota koyde am. Amma debbo 00, o leppinirii
koyde am gondi mum. Nden kaden o moytirii de gaasa makko.

45 A wunndaaki kam, amma kanko, illa naatumi, o accaay wunndaade koyde
am.

46 A wujaay hoore am nebbam, amma kanko, o wujii koyde am nebbam
uurdam.

47Ngam majjum mido wi'e: No hakkeeji makko duudiri fuu, di njaafaama,
ngam o holli hidde mawne. Amma jaafanaado sedda, hidde sedda hollata.

48 Nden lisa wi'i debbo oon: —Hakkeeji maada njaafaama.

49 Sey nyaamdoobe he lisa been puddi no mbi'a hakkune mum'en: —Moy
woni neddo jaafotoodo baa hakkeeji oo ?

>0 lisa wi'i debbo oon: —Goondinol maada hisinii ma. Yah he jam.

Luka 8

Rewbe wallirbe lisa he njawdi mum'en

Llisa no filloo nder ci'e e gure fuu, no waajoo filla Habaru lobbo, filla Laamu
Alla. Lilaabe makko sappo e dido no ngondi he makko.

2Rewbe gom, be o riiwi ginnaaji bondi dow mum'en he rewbe be o yamdintini
e nyawuuji mum'en gom duu, no ngondi he makko: Mariyaama mo Magdaala,
mo lisa riiwunoo ginnaaji jeddi dow mum,

3Yowanna, dee-Kuja, ardiido golloobe laamiido Hirudus, Susaana, he rewbe
dubbe gom. Rewbe bee ngoni rewbe wattube njawdi mum'en mballiri lisa e
aahiibe mum.

Kippol haala dow aawoowo

4Himbe yuwi nder ci'e feere-fereeje ngari kawri, ngadi jama'aare mawne fiilii
lisa. Nden o wadani be kippol haala ngool, o wi'i be:

> —Aawoowo gom dilli faa aawowa aawdiiri mum. Nder aawre ndeen, gabbe
gom caami sera laawol, de njaabaa. Nden pooli ngari coppi de.

6 Gere maijje caami nder korkaaye. De pudi, amma de njoori, ngam nokkuure
ndeen faddataako ndiyam.

7 Gere majje caami to kebbe pudata. Kebbe deen pudidi he maijje, nanngi de.

8 Gere majje caami nder leydi lobbiri, de pudi, de ndimi. Wassaano fuu wadi
camme hemre. Wakkati o timmini kippol haala ngool, sey o towni daane, o
wi'i; —Jom nowru nanooru fuu, nana !

9 Sey aahiibe makko yami mo mbi'i. —Dume woni maana kippol haala ngool ?

10Nden o wi'i be: —Onon, Alla hokkii on baawde anndude ko suudi dow
habaru Laamu muudum. Amma wobbe, he kippol haala be kaalirantee
dum.Baa nde ibe ndaara, be ngi'‘ataa. Baa nde be nani, be paamataa.

11 Piirtol kippol haala ngool nii: —Aawdiiri ndiin woni haala Alla.

12 Sera laawol to aawdiiri ndiin saami woni nanube haala kaan. Amma wakkati
be nanunoo ka, Ibilisa waran, itta ka nder berde mabbe ngam be keppa
goondinde, sako be kisa.

13 Korkaaye to aawdiiri ndiin saami woni nanube haala kaan, njabborii ka
welwelo. Amma ka wadaay dadi nder mabbe. Wakkati sedda tan be
ngoondinta. Nde nii be cii'aama sedda tan, be mboppa ka.

14To kebbe pudidi aawdiiri ndiin woni nanube haala kaan amma sakkulla,
suuno njawdi e mbelirka duuniyaaru huma ka, ka heppa benndude nder
mabbe.

15 eydi lobbiri to aawdiiri ndiin saami woni nanube ka, njabbori ka berne
worre lok. Be munyi munyal manngal faa be ngadi barke.

Kippol haala dow fitilla

16 —Walaa kubboowo fitilla, nden hippira ka le'al naa sorna ka ley leeso.
Amma nde neddo hubbii fitilla, sey nii bila ka ngam ka yaynana naatoobe.

17Huune fuu ko suudi no wanngowan nyannde gom. Ko soomaa fuu duu no
somtetee.

© 2017 Wycliffe Bible Translators, Inc. \‘
© Serving In Mission — SIM-NIGER \/\]ycliffe"



137

18 Ndenne, kakkilee he no nanirton kujje, ngam jogiido fuu no beydantee.
Amma mo walaa oon, baa ko miilii no jogii dum, no teetetee.

Minyiraabe lisa worbe e innii dum'en

19 Minyiraabe lisa worbe e inniidum'en ngari to lisa, amma be kebaay yottaade
mo ngam jama'aare woni no fiilii mo.

20 Nden goddo wi'i mo ko inniiko e rimdaabe makko no ndarii yaasin no ngidi
ngi‘a mo.

21 Sey o jaabii, o wi'i: —Inna am e rimdaabe am ngoni nanoobe e golliroobe
haala Alla.

lisa darnii duydi

22 Nyannde gom lisa e aahiibe mum naati nder laana, sey o wi'i aahiibe been:
—En njolu peta ngaa. Sey be njoli.

23 \Wakkati be njolannoo, sey doyngol adi mo. Duydi ummii dow peta ngaan,
laana mabbe heewi ndiyam faa ka hosi rufude.

24 Aahiibe makko battii mo, pindini mo, mbi'i mo: —Moodibbo, moodibbo, en
maayan ! Sey o fini, o sappii henndu nduun e benkeyye deen. Dum fuu dum
darii. Peta ngaan fuu wadi siw.

25 Nden lisa wi'i aahiibe been: —Toy goondinol moodon ?

Dum haaydini be. Be kuli, ibe mbi'odira;: —Moy woni neddo oo, tilsinoowo baa
henndu e ndiyam, di dowtanoo dum oo ?

lisa sawrii laddaado joodiido nder annyeeje
26 lisa he aahiibe mum pedditi peta Galili faa panndowa leydi Gerasa.

27 \Wakkati be njippinoo gorko gom, jeyaado wuro ngoon, mo ginnaaru bondu
woni dow mum, wari to lisa'en. Gorko oo booydi he ginnaaru nduu faa ndu
wadi o bornataako, o eggi nder wuro ngoon o joodowi nder annyeegje.

28 \WWakkati o hi'unoo lisa, sey o huubi daane toowne, o hofi yeeso lisa, o wi'i
mo: —lisa, Bii-Alla Toowdo, dume ngidaa wadude kam ? Mi naarake ma, to
torram !

29 Ginnaaru nduun no yeenyannoo dow gorko oo kile keewde. Indu yaara mo
faa nder ladde yeeruure. Juude gorko oo e koyde mum de fuu kabbiraama
callali, amma omo taya di. lisa tilsinii ginnaaru bondu nduun jippoo dow gorko
00.

300 yami mo, o wi'ii —Noy mbi'etedaa ? O jaabii, o wi'ii —Mido wi'ee: «
Jama'aare ». Ngam ginnaaji duddi ngoni dow makko.

31 Nden di naarii lisa to o tilsin di di njaha nder ngaykaa laahara nga walaa fuu
keerol.

32 Hadde don sewre girooji mawne gom no durannoo dow waamnde. Ginnaaji
diin naarii mo o acca di njippowo dow girooji diin. lisa jabi, acci di.

33Di takkiti gorko oon, di njippowi dow girooji diin. Sewre ndeen fuu doggi
simmiti waamnde ndeen. Di talliti, di caamowi nder peta ngaan, di njoolii.

34 Wakkati duroobe girooji diin ngi'ii dum, be ndoggi, be kaalanowi himbe wuro
ngoon e himbe seraaji maggo.

35 Himbe been njehi yeewowi ko wadi. Wakkati be njottinoo to lisa, be tawi
laddanoodo oon no joodii hadde koyde makko. Omo holti, hakkillo makko duu
no huubi. Kulal nanngi be.

36 Warbe ngi'ii gorko oon kaalanowi himbe no gorko laddanoodo oon
nyawtiniraa.

37Himbe leydi Gerasa fuu naarii lisa dilla nder leydi mum'en, ngam kulal
manngal nanngi be. lisa naati laana, dilli.

38 Wakkati be ndillannoo ndeen gorko mo ginnaaji mum ndiiwaa oon, naarii
lisa acca kam tokka mo. Amma lisa soyYyiti mo, wi'i mo:

39 —Hootu wuro maa, kaalowa ko Alla wadani ma fuu. Nden o hooti, o
haalanowi wuro ngoon fuu ko lisa wadani mo.

lisa ummintini bii-Jayrus, yamdintini debbo mo tuuni mum tayataa

40 \Wakkati lisa wartunoo Galili, jama'aare jabbii mo, ngam illa ndeen ibe
ndoomi mo.

41 Sey Jayrus, hooreejo waajordu oon, wari to lisa, hofi yeeso makko, naarii
Mo O wara wuro mum

42 ngam biyum debbo gooto mo o rimi no habda he yonki. Bii-Jayrus debbo oo
duubi mum ngadaay sappo e didi. Wakkati lisa fa'uno wuro Jayrus, jama'aare
tokki mo faa himbe no billa mo.

43 Debbo gom, mo tuuni mum heppi tayude duubi sappo e didi nii no tawa
nder jama'aare ndeen. Ko o joginoo fuu, o watti dum ngam o sawree, amma
neddo fuu waawaay yamdintinde mo.

44 Debbo oo yuwri lisa har gada, meemi hunnduko jabbaare makko. Wakkati
mum da Yiiyam daam tayi.

45 lisa wi'i jama‘aare ndeen: —Moy meemii kam ? Neddo mabbe fuu wi'i
hanaa kam non. Sey Piyer wi'i mo: —Moodibbo, himbe dubbe ngatti ma caka.
Kambe ngoni no bille !

46 Nden lisa wi'i: —Goddo meemii kam, ngam mi nani baawde yuwi nder am.

© 2017 Wycliffe Bible Translators, Inc. \‘
© Serving In Mission — SIM-NIGER \/\]ycliffe"



139

47 \Wakkati debbo oon faamunoo ko kam waawtaa suudaade, sey o wari omo
hodda, o diccii yeeso lisa, o haali yeeso himbe fuu ko wadi kam meemi lisa, e
no o yamditiri wakkati mum da.

48 Nden lisa wi'i mo: —Banndam debbo, goondinol maa danni ma. Yah he jam
!

49 lisa no caka haala sey goddo yuwi wuro Jayrus, wari, wi'i. —Jayrus, biya
debbo maayi, fotaay tampinaa moodibbo oo kaden !

50 Wakkati lisa nanunoo dum, sey wi'i Jayrus: —Taa hulu, goondin tan, biya
dadan.

51 Wakkati lisa yottinoo wuro Jayrus, o accaay neddo fuu nadda he makko,
sey nii Piyer, Yahaaya, Yakuuba, baaba suka oon e inna suka oon.

52 Himbe fuu no cimoo, no mboya suka oon. Nden lisa wi'i be: —Dume woni
bojji dii ? O maayaay, o daanii tan.

53 Be njali, jaleede yawaare ngam ibe anndi ko suka oon maayi.
54 lisa nanngi junngo suka oon, towni daane, wi'i: —Suka, umma !

55Yonki suka oon warti, wakkati mum da o ummii. lisa wi'i, be kokka suka oon
ko nyaamata.

56 Ummintinol suka oon haaydini saaroobe suka oon sanne. Amma o wi'i be to
be kaalan neddo fuu ko wadi.

Luka o9

lisa lilii lilaabe mum sappo e dido

l'lisa noddi lilaabe mum sappo e dido been. O hokki be semmbe e baawde
riwude ginnaaji e nyawtude nyawbe.

2Nden o lili be, be mbaajoo dow Laamu Alla, be njamdintina nyawbe.

30 wi'i be: —To neddo moodon fuu yaaru sawru, mbasu, nyaamdu, ceede,
naa toggooje didi nder jahaangal ngaal.

4“Nder wuro fuu ngo ngardon, baade fuu nde njippidon nder mum, njoodee
nder mayre sey nyannde ndilloton.

>Wuro fuu ngo himbe mum njabbaaki on, nde odon mburtoo ngo, piddee
sollaare koyde moodon ngam dum laatanoo be seeda gacce mabbe.

¢ Lilaabe been ndilli, ibe njaha wuro warde wuro, ibe mbaajoo Habaru lobbo,
ibe njamdintina nyawbe nokku fuu.

Wemmbere Hirudus

7Wakkati Hirudus, laamiido leydi Galili, nanunoo ko lisa woni no wada fuu,
hakkillo makko ndiibodiri. O nani wobbe no mbi'a Yahaaya gadoowo batisma
ummitii,
8wobbe no mbi'a Eliya wanngi. Wobbe duu no mbi'a gooto nder annabiibe
aranbe ummitii.
9 Amma Hirudus wi'i: —Mi tayi hoore Yahaaya. Moy woni mo nananmi kujje
dee fuu no kaalee dow mum oo ? Nden o tefi no watta o hi'a lisa.

lisa nyamnii worbe ujunaaji joyo
10 Wakkati lilaabe been ngartunoo, be kaalani lisa ko kam'en ngadi fuu. Nden
o ummodi kambe tan ngam be pa'a har siire Baytisayda.

11 Wakkati jama'aare ndeen nanunoo be ndillan, sey nde tokki mo. Nden o
jabbii nde. O waajii nde dow habaru Laamu Alla. O sawri haajaabe sawreede
duu.

12\Wakkati hiirunoo, lilaabe sappo e dido been battii lisa, mbi'i mo: —Do nder
ladde ngonden. Accu jama'aare ndee yaha nder gure e daddooji seraaji dii,
ngam be keba to be njippoo e to be nyaami.

13 Nden lisa wi'i be: —Onon e ko'e moodon, kokkee be ko be nyaamata !

Aahiibe been njaabii mo, mbi'i. —Ko min njogii fuu buraay buuruuje joy e liyyi
didi. Naa a hidaana min coodanowa himbe bee fuu nyaamdu non ?

14Worbe tawaabe toon tan no ngada worbe ujunaaji joyo. Nden lisa wi'i
aahiibe mum: —Njonnee be cefe-cefe, sewre fuu wada hano himbe woygu.

15Be njonni be cefe-cefe faa neddo mabbe fuu hebi to joodii.

16 lisa hooyi buuruuje joy e liyi didi diin, tiggitii, yetti Alla. O helti buuruuje
deen e liyyi diin o hokki aahiibe been njeddana jama'aare ndeen.

17Himbe fuu nyaami faa kaari. Kelte koddiide deen kawra, de kebbini
kandeeje sappo e didi.

Piyer wi'i lisa woni Almasiihu

18 Nyannde gom wakkati lisa wonnoo feere mum no du'oo, aahiibe makko no
tawaa hadde makko. Sey lisa yami be, wi'i. —Moy himbe mbi'ata ngonmi ?

19Nden be njaabii mo, be mbi'ii —Wobbe no mbi'a aan woni Yahaaya
gadoowo batisma. Wobbe to mum'en, aan woni Eliya. Wobbe duu no mbi'a a
gooto nder annabiibe aranbe ummitiido.

20 lisa yami be, wi'i: —Dey onon nee, moy mbi‘oton ngonmi ? Piyer jaabii mo,
wi'i; —Aan woni Almasiihu mo Alla'!

21 lisa foodi noppi mabbe wi'i to be kaalan dum neddo fuu.

22Nden o wi'i be: —No tilsi Bii-Neddo torree sanne. Mawbe Yahudankoobe,
hooreebe cakkanoobe Alla e jannginoobe Tawreeta tottitoo mo. O waree,
nden o ummitoo nyannde tatabere.

230 wi'i be, be fuu: —Muuydo tokkude kam fuu, acca daarude hoore mum,
hooya leggal mum bardugal nyannde fuu, tokka kam.

24 Ngam giddo hisinde yonki mum, mursan ki. Amma mursudo ki ngam am,
hisinan ki.

25'Dume kebol duuniyaaru nduu fuu nafirta neddo, nde joomum mursi yonki
mum ?

26 Miin, Bii-Neddo, caliido kam miin e haalaaji am dii fuu yeeso himbe, mi
saloto dum nde mi wari nder teddungal am, e nder teddungal Baaba am e
maleykaabe mum seniibe.

27 Goonga kaalananmi on: Nder tawaabe do bee hannden, wobbe maayataa
ngi‘aay Laamu Alla.

Mbaylitaaki tagaadi lisa

28 Balde jeetati gada ko lisa wi'i dow hoore mum, o nyakki dow waamnde faa
o du'oo. Piyer, Yahaaya e Yakuuba no ngondi he makko.

29 Wakkati o du'otonoo, tagaadi yeeso makko waylitii. Kolte makko ndawni tar
faa no yelkitoo.

30 Wakkati mum da himbe dido gom, Muusa e Eliya mbanngi.

31'Be mbanngidi teddungal, ibe kaalda he lisa. Be kaaldi he makko dow no o
humnirta golle makko har maayde makko nder Ursaliima.

32 Piyer e yaadiraabe mum no daanii doyngol mabbe moddi. Ko be pini, sey
be ngi'ii teddungal lisa e worbe dido wondube he makko been.

33 Wakkati himbe dido been ceedunoo he lisa, sey Piyer wi'i mo: —Moodibbo,
no woodi ko tawaaden do. Accu min nyiba hukumuuiji tati: Aan worru, Muusa
worru, Eliya worru. Piyer haaldi he lisa, amma anndaa ko woni no wi'aa.

34 Wakkati Piyer wonnoo no haala, luuldere gom wari, suddi be. Luuldere
jippiine dow mabbe ndee wadi aahiibe been kuli sanne.

35 Daane gom Yuwi nder luuldere ndeen, wi'i; —Oo woni Biyam mo cubiimi.
Kettinanee mo !

36 Ko daane ndeen deyyi, lisa tan be ngi'ii. Aahiibe been njogii ko wadi dum
caka mum'en. Nder balde mum walaa mo be kaalani ko be ngi'ii.

lisa sawri suka laddaado

37 Jaangoore mbaylitaaki tagaadi lisa, wakkati lisa e aahiibe mum tato been
njippinoo waamnde ndeen, jama'aare mawne gom wari jabbii lisa.

38 Sey nder jama'aare ndeen, gorko gom huubi, wi'i. —Moodibbo, mi naarake
ma, Yeewanam biyam gorko oo, kanko tan ndimumi.

39 Ginnaaru gom woni dow makko. Nde ndu yeenyii mo, ndu dimmba mo, o
tinno omo hacca faa nguufo waanjonoo mo. Ndu accataa mo, sey to o
nawnake ko ndu yoofa mo.

40 Mi naarake aahiibe maa ndiiwa ndu, amma be keppi.

41 Sey lisa jaabii mo, wi'i: —Hey onon himbe jamaanu bondo, be ngoondinaay
I Faa nde ngondanmi he moodon ? Faa nde tinnotoomi mido munyana on ?
Waddu suka maada do !

42\Wakkati suka oon badinoo, sey ginnaaru nduun libi mo. Ndu tinni indu
dimmba mo. lisa sajiti he mayru ndu takkitoo suka oon. O sawri suka oon, o
hokkiti dum bammum.

43 Wonbe toon been fuu nanngi kunndule mum'en, baawde Alla mawde
haaydini be. Wakkati lisa hi'unoo ko golleeji mum dii haaydini jama'aare ndee
fuu, sey o wi'i aahiibe makko:

44 —0non, korkitee noppi mon, kettinodon ko kaalanmi: Bii-Neddo no
jammbetee, wattee nder juude.

4 Amma aahiibe makko paamaay maana haala kaa. Ka laabanaay be, ibe
kula duu yamude mo.

Moy buri teddude ?
46 Geddi ummii hakkune aahiibe lisa dow burdo teddude nder mabbe.

47 lisa no anndi ko woni nder berde mabbe, sey o nanngi junngo cukalel gom,
o darni hadde makko,

480 wi'i be: —Jabbiido cukalel ngel dow innde am, miin jabbii. Jabbiido kam,
jabbake lildo kam. Ngam burdo leesude hakkune moodon, kam woni burdo
teddude nder moodon.

49 Sey Yahaaya fiirti hunnduko, wi'i: —Moodibbo, min ngi'ii goddo no riiwa
ginnaaji bondi he innde maa. Min kadi mo ngam o wondaa he meeden.

50 lisa jaabii mo, wi'i: —To kadee mo, ngam mo yeddaay on fuu, no wondi he
moodon.

Himbe leydi Samariya calake jabbaade lisa

>1 Wakkati yeencinol lisa dow kammu badinoo, lisa e hoore mum adi anniya
yahde Ursaliima.

52.Q lili lilaabe makko ardoo mo. Be ndilli be naatowi nder wuro leydi Samariya
gom ngam be ciryanoo lisa ko haajaa fuu.

>3 Amma himbe wuro ngoon calii jabbaade lisa ngam be anndi ko Ursaliima o
fa'i.

>4Ko Yakuuba e Yahaaya ngi'unoo dum, sey be mbi'i: —Moodibbo, ada hidi
min mbi'a hiite yuwa dow jippoo nyaama be naa ?

55 lisa yeeyitii be, duki be.

56 Sey be njehi wuro feerewo gom.

No lisa tokkirtee

7 lisa'en no he laawol sey neddo gom wi'i mo: —Mi tokkete mi yaha to
njehataa fuu.

58 lisa jaabii mo, wi'i: —Junkuuji no ngoodi gayde, pooli duu no ngoodi cuudi,
amma Bii-Neddo walaa baa nokku to fukkoo, fowtina hoore mum.

59 lisa wi'i goddo: —Tokkam ! Amma neddo oon jaabii mo, wi'i. —Moodibbo,
accu mi moobowa baaba am ginan.

60 Sey lisa wi'i mo: —Accu maaybe mooba maaybe mum'en. Aan kay, yah
waajowa habaru Laamu Alla.

61 Goddo wi'i lisa: —Mi tokkete, Moodibbo. Amma accu mi waynitowo hoggo
am ginan.

62 lisa jaabii neddo oo, wi'i. —Neddo fuu dekudo junngo mum dow demirgal,
nde yeeyitake, walaa ko nafataa nder Laamu Alla.

Luka 10

lisa lilii aahiibe mum lasooji tato e sappo e dido

1 Gada ekkintinol dow no lisa tokkirtee, lisa subii kaden aahiibe lasooji tato e
sappo e dido, liliri diddido, be ardoo mo nder wuro fuu e nokku fuu to o haani
yahde.

20 wi'i be: —Ko hettee no duudi, hettoobe duudaa. Ndenne, eelee Jom hetto
oon lilda hettoobe nder gese mum.

3 Njehee, mi lilii on he himbe odon nanndi baali hakkune pobbi.

4To njaaree baafuy. To njaaree albey, to njaaree mbasu, naa pade. Dow
laawol, to on cannodiree he himbe cannodirol juungol.

>‘Baade nde naatudon fuu, cannon joomiinde ginan, mbi'on: « Jam jippoo dow
baade ndee. »

6Nde neddo mo jam non, barke du'aa'u moodon tabbitan he makko. Nde o
hanaa jom jam duu, o hebataa barke du'aa'u moodon.

”Njoodee nder baade nde mbernadon. Ko be kokki on fuu nyaamon, njaron,
ngam no haani golloowo fuu heba njobdi mum. To ngadee naata-wurto nder
baade fuu.

8 Wuro ngo naatudon nder mum fuu, nde on njabbaama, ko nhgaddanadon fuu
nyaamon.

9 Njamdintinon nyawbe tawaabe toon, mbi'on be: Laamu Alla badake on.

10 Amma wuro fuu ngo naatudon, nde on njabbaaka nder maggo, njehee nder
laabi maggo, mbi'on:

11« Min piddii baa sollaare wuro moodon takkinoone he koyde amin he
moodon. Amma anndee ko Laamu Alla badake. »

12Mido haalana on: Nyannde darnal, kiite wuro ngoon no buran Kkiite
Sodooma naawde.

130 wi'i siire Korasin: —Korasin, a boni ! Bone saaman dow maa, aan
Baytisayda ! Nder moodon Alla wadi kujje kaaydiniide. Ngam nde nii kaayde
de Alla wadunoo nder moodon deen, o wadinoo de nder Tirus he nder Sidon,
nden tawan wonbe nder majje tuubinoo ila. Be boornakeno saakuuji, be
njoodakeno nder ndooni, ngam hollude ko be tuubii.

14 Ndenne nyannde darnal, kiite moodon no buran kiite Tirus e Sidon naawde.

15 Aan duu Kafarnahum, ada miiloo a townetee faa dow naa ? Too, a leynetee
faa ley toon nder laahara.

16 lisa wi'i aahiibe mum kaden: —Kettinaniido on fuu, miin hettinanii. Caliido
on fuu, miin salii. Caliido kam duu, salake lildo kam.

17 Aahiibe lasooji tato e sappo e dido been njehi, ngartidi welwelo, mbi'i lisa:
—NMoodibbo, baa ginnaaji bondi wakkati min tilsinii di dow innde maa, di
dowtanake min.

18 lisa jaabii be, wi'i. —Mi hi'i Ibiliisa no yuwa nder kammu, no saama hano
mayyere.

19 Nanee, mi hokkii on baawde yaabude dow bolle, jahe, e jaalaade baawde
ganyo fuu. Walaa ko hebata on.

20 To mbelnee ngam ginnaaji dowtanake on tan, amma mbelnee ngam inde
moodon mbinndaama nder kammu.

21 Nder wakkati mum, Ruuhu Ceniido hebbini lisa welwelo. Sey o wi'i: —Mi
yettii ma, Baabiraawo jom dow he ley. A suudanii jom'en hakkillo he anndal
kujje dee fuu, amma a wannginanii de sukaabe famarbe. Mi yetti Baaba,
ngam kanyum weli ma.

22 Baaba am watti huune fuu nder juude am. Walaa anndudo Biddo oon, nde
hanaa Baabiraawo oon. Walaa anndudo Baabiraawo oon duu nde hanaa
Biddo oon, he mo Biddo oon muuyi wannginande Baaba oon.

23 lisa yeeyitii aahiibe mum haalani be kambe tan, wi'i. —Gite gi'ooje ko
ngi‘'oton, mbelii hoore !

24Ngam mido wi'a on, annabiibe e laamiibe dubbe ngidiino ngi'a ko ngi'oton
dum, amma be ngi'‘aay dum. Be ngidiino hettinaade ko nanoton dum, amma
be nanaay dum.

Kippol haala dow bii-leydi Samariya lobbo
25 Nyannde gom jannginoowo Tawreeta gom ummii faa tunna lisa. O wari, 0

yami lisa, o wi'ii —Moodibbo, dume kaanumi wadude ngam hebude
mbuurnam nduumiidam ?

26 lisa jaabii mo, wi'i. —Dume winndaa nder Tawreeta ? Dume njanngudaa
toon ?
27 Sey jannginoowo Tawreeta oon jaabii, wi'i: —Hidir Alla Joomiraawo maa he

berne maa fuu he yonki maa fuu he semmbe maa fuu he hakkillo maa fuu.
Ngidaa gondo maa no ngidirdaa hoore maa.

28 lisa wi'l mo: —A nootake no woodiri. Wadu non, a wuuran.

29 Amma jannginoowo Tawreeta oon no hidi holla ko kam no woodi goonga,
nden wi'i mo: —Ndenne, moy woni gondo am ?

30 lisa jaabii mo, wi'i: —No woodi gorko gom yuwdo Ursaliima no yeha Yeriko.
Pasotoobe gom nanngi mo, boorti kolte makko, piyi mo, acci mo hano
maaydo.

31'Dum fotodiri cakkanoowo Alla gom tokkowi laawol ngool no wara warde.
Wakkati o hi'unoo teetaado oon no fukkii, 0 hammbi mo, o wittii.

32 Noon Lewinke gom duu watri hi'i mo, hammbi mo, wittii.

33 Bii-leydi Samariya gom nder jahaangal mum, tokki laawol ngool, sey wari
tawi teetaado oon. Wakkati o hi'i mo, o heewi yurmeene.

34O badii mo, o sawriri barme makko nebbam e cabiijam, o fiili de. O waddini
mo dow baddu makko. Nden o yaari mo jipporde weerbe gom, o hinnii mo.

35 Jaangoore mum, o itti tammaaje cardi didi, o hokki jom weerirde ndeen, o
wi'i mo: « Hiinna mo. Nde ko mbarandaa mo buri non, nde mi wartii, mi
yobete. »

36 lisa yami jannginoowo Tawreeta oon wi'i mo: —He giide maa, nder himbe
tato bee moy laatii gondo teetaado oon ?

37 Jannginoowo Tawreeta oon jaabii lisa, wi'i mo: —Kolludo mo yurmeene
oon. Sey lisa wi'i mo: —Aan duu, yah, wadoy hano non !

lisa humpitake Marta e Mariyaama

38 lisa e aahiibe mum no nder jahaangal, sey be ngari wuro gom. Debbo gom
bi'eteedo Marta weerni be.

39 Marta no woodi minyiraawo mum debbo gom bi'‘eteedo Mariyaama. O joodii
sera koyde lisa, omo hettinoo haala lisa.

40 Marta no he moyyinde ko haani fuu ngam weernude be. Golle deen duudiri
mo sanne faa o henni hakkillo makko fuu he majje. Sey o wari, o wi'i lisa: —
Joomam a hi‘aay ko golle duudiri kam non ? Minyam accidi kam golleeji dii,
walaa ko mbi'udaa ? Wi'u o ummoo, o wara, o walla kam.

41 lisa jaabii mo, wi'i. —Marta, Marta, hakkillo maa fuu ummake, ada tampina
hoore maa dow kujje dudde.

42 Amma nder majje worre tan nafata. Mariyaama subake ko buri nafude dum,
walaa teetoowo mo dum.

Luka 11
lisa jannginii aahiibe mum no be ndu'ortoo

I'Nyannde gom lisa no du'oo nder nokku gom. Wakkati o hantunoo, sey gooto
nder aahiibe makko yami mo, wi'i. —Moodibbo, janngin min no min ndu'ortoo,
hano no Yahaaya gadoowo batisma jannginiri aahiibe mum.

2Nden lisa jaabii, wi'i be: —Wakkati ndu'otodon fuu, mbi'on:
« Baabiraawo, innde maa teddinee. Laamu maa wara.
3 Hoynan min nyaamdu heyunu ndu min kaajaa nyannde fuu.

4+Yaafana min hakkeeji amin, ngam minen duu, miden njaafoo wadanbe min
gacce. Taa accu min cii'ee. »

>0 wi'i be kaden: —Se gooto nder moodon yehi to gido mum caka jemma, wi'i
mo: « Gido, wuyam buuruuje tati,

6Higo am gom woni e jahaangal, o wari o jippake wuro am. Mi walaa ko
kokkanmi mo ».

”Nde gido maa oo jaabake ma toon nder suudu mum, wi'i: « Taa torram, mi
mabbi. Miin e sukaabe am duu, min pukkake. Mi waawtaa ummaade mi hokke
goddum. »

8Mido wi'a on, baa nde o ummaaki o hokki mo ngam o gido makko, o
ummoto, o hokka mo ko o haajaa fuu, ngam o accaa sulnande mo.

9Miin, mido wi'a on: —Eelee, on keban. Tefee, on ngiitan. Calminee, on
omtantee.

10 Ngam eeludo fuu heban, tefudo fuu hiitan, calmindo fuu omtantee.

11 Hakkune moodon baaba oye hokkata biyum hayre nde eeli buuru ? Naa
hokka mo mboddi se o eeli linngu ?

12 Naa nee hokka mo yaare nde o yami woppaane ?
13 Goonga onon, no mbonirdon nii fuu, odon kokka bibbe moodon kujje lobbe,
sako Baabii'on gondo dow. Omo hokka eeludo mo fuu Ruuhu Ceniido.
No lisa riiwirta ginnaaji bondi
14 Ginnaaru bondu gom nanngi neddo gom beebi mo. Nyannde gom, lisa riiwi

ginnaaru bondu nduu dow neddo oo. Ko ndu takkiti neddo mo ndu beebi oon,
sey neddo oon fuddi no haala. Dum haaydini jama'aare ndeen.

15 Nden nder jama'aare ndeen, wobbe tinni no mbi'a: —Be'eljebul, hooreejo
ginnaaji oon, hokki mo baawde riiwude ginnaaiji diin !

16 Wobbe duu ngam cii'oo mo, muuyi o wadana dum'en alaama kaaydiniido
gom yuwdo dow, kolloowo ko Alla lili mo.

17 Amma lisa no anndi miilooji mabbe, nden o wi'i be: —Laamu fuu senndi
pecce didi no habda hoore mum, sankititto. Wuro fuu fecciingo duu no
sankititto.

18 Nde nii Ibilisa no habda he hoore mum, noy laamorde mum darortoo ?
Ngam on mbi'i he baawde Be'eljebul ndiiwiranmi ginnaaji dii.

19 Nde tawi Be'eljebul ndiiwiranmi ginnaaji, aahiibe moodon, dume ndiiwirta di
? Ndenne golleeji mabbe he hoore mum kollata ko on ngalaa goonga !

20 Amma nde nii junngo Alla ndiiwiranmi ginnaaji, idum holla ko Laamu Alla
wari to moodon.

21 Gorko jom semmbe nde jogake takubaahi reeni hoggo mum, njawdi mum
no reenoto.

22 Amma baa nii ko omo fiira ki gabaare, nde burdo mo semmbe gom saami
dow makko, teetan ki he makko, senndida njawdi makko wobbe.

23 lisa wi'i: —Ndenne mo wondaa he am fuu, no ganyo am. Mo wallataa kam
mi hawra duu no cankitoowo.

24 Nde nii ginnaaru wurtake neddo, ndu yahan indu warta. Ndu tefan nokkuuje
joorde to ndu fowtata, amma ndu hebataa. Nden ndu wi'a: « Ndaa, mi soyyoto
wuro am to yuwnoomi. »

25 Nde nii ndu wartii, ndu tawtaa nokkuure ndeen wuuwaama, moyyinaama.

26 Nden ndu yaha, ndu waddowa ginnaaji jeddi burdi ndu bonde gom. Di
naata, di koda nder wuro ngoon. Sakitoo mbuurnam neddo mo ndu wurtinoo
nder mum oon bura dam arannde dam bonde.

27\Wakkati lisa haalannoo haalaaji dii, sey nder jama'aare ndeen debbo gom
yetti daane wi'i. —Debbo dimudo ma, musini ma, welii hoore !

28 lisa jaabii, wi'i: —Goonga non. Amma nanoobe haala Alla tokka ka, ko'e
mum'en buri welde.

Himbe jamaanu bondo oo no tefa alaama

29 Wakkati jama‘aare hawrunoo, lisa wi'i nde: —Himbe jamaanu 0o no himbe
bonbe. Ibe ngidi be kollee alaama yuwdo to Alla, amma walaa alaama mo be
kolletee ko yaari alaama annabi Yunuusa.

30 Ngam non, no Yunuusa laatorani himbe Niniwe alaama, hano non duu Bii-
Neddo laatoranto himbe jamaanu oo alaama.

31 Nyannde darnal, debbo laamiido leydi hoore hudo gom ummodoto he
himbe jamaanu hannden oo. O hiitodo he mabbe, o liba be. Debbo oo yuwi
faa to woddi, wari ngam hettinaade haalaaji Suleymaanu keewdi hikmaaku.
Haya, burdo Suleymaanu nii do !

32 Nyannde darnal, himbe Niniwe ummodoto he himbe jamaanu hannden. Be
kiitodoo he mabbe, be liba be, ngam kambe, be tuubii wakkati be nanunoo
waaju Yunuusa. Haya, burdo Yunuusa nii do !

Jeyngol banndu

33 lisa wi'i jama'aare ndeen: —Walaa kubboowo fitilla dey suuda ka naa hippa
tummbude dow makka, amma sey nii joomum bila ka, ka yaynana naatoobe.

34 Gite ngoni fitillaaji banndu. Nde gite maa no mboodi, banndu maa fuu no
yaynan. Amma nde de mboodaa, banndu maa fuu no nibban.

35 Ndenne, hakkila to jeyngol gonngol he maa ngool nibbu.

36 Nde banndu maa fuu heewi jeyngol, nde nimre walaa he mayru baa sedda,
ndu yaynan nokku fuu hano no fitilla yaynirtee.

lisa felii Fariisa'en e jannginoobe Tawreeta

37Wakkati lisa timminoo waajoo mum, sey Fariisaajo gom wi'i o0 wara o
nyaama wuro mum. lisa naati, joodii, fuddi no nyaama.

38 Wakkati o hi'unoo lisa no nyaama lootaay juude mum, dum haaydini mo.

39 Sey lisa wi'i mo: —Onon Fariisa'en, odon lawya gada kore e gada le'e
moodon, amma berde moodon no keewi golleeji bondi e hidde guyka !

40 Famdube hakkillo ! Tawte hanaa tagudo gada oon, kam tagi nder duu naa ?

41 Kokkiree talkaabe berde laabude, nden ko hoddii fuu no laabanan on.

42Bone saaman dow moodon, onon Fariisa'en nhgam odon ittana Alla jakka
koyriiho, haako uurko e ir kaakooli nyaameteedi fuu. Amma odon njeeboo
dartinaaku e hidde Alla. Dum duu woni ko kaanudon wadude, tawee on
mboppaay diito duu.

43 Bone saaman dow moodon, onon Fariisa'en ! Ngam odon ngidi joodorde
burde teddude nder baajordi. Odon ngidi sanneede cannooje teddude nder
luube duu.

44 Bone saaman dow moodon, ngam odon nanndi he annyeeje de ngalaa
alaama, annyeeje de himbe njaabata dow mum'en anndaay.

45 Sey jannginoobe Tawreeta gom jaabii lisa, mbi'i;: —Moodibbo, no ngondaa
ada haalira nii, ada don ada yenna min, minen duu !

46 lisa jaabii, wi'i. —Onon jannginoobe Tawreeta duu, bone saaman dow
moodon ! Ngam odon ndeka donle teddude dow himbe, amma onon e ko'e
moodon, on meemirtaa de baa daane honndu moodon ngam wallude be !

47Bone saaman dow moodon, ngam on nyibi annyeeje annabiibe, be
maamiraabe moodon mbari.

48 He golle dee kollirdon ko golle maamiraabe moodon mbelii on. Ngam be
mbarii be, onon duu, on nyibi annyeeje mabbe !

49 Ngam majjum wadi Alla nder hikmaaku mum wi'i: « Mi lilan yahde he mabbe
annabiibe e lilaabe. Be mbara wobbe mabbe, be torra wobbe mabbe duu. »

50 Ndenne, Yiiyam annabiibe ndufaadam illa fuddorde duuniyaaru, himbe
jamaanu 00 no njomnetee dam.

51 Goonga kaalananmi on: llla Haabiila faa wara he Jakariya baraado hakkune
sakkirde e Juulirde mawne, kiite mum'en fuu caaman dow himbe jamaanu oo !

52 Bone saaman dow moodon, onon jannginoobe Tawreeta ! Ngam on teeti
mabbitirdum anndal. On naataay, onon e ko'e moodon, hidube naata been
duu, on accaay be naata.

>3 Wakkati lisa yuwanno toon, jannginoobe Tawreeta e Fariisa'en tinni no
tinnana mo sanne. Ibe yama mo dow kujje dudde.

>4 |be tunna mo ngam be keba ko be nanngiri mo.

Luka 12
Kaanudo huleede

I'Himbe ujunaaji ujunaaji ngari kawri to lisa faa no njaabodira. Sey lisa wi'i
aahiibe mum: —Kakkilee to ngartiree ko'e moodon Fariisa'en, ngam be
munafikiibe.

2Walaa fuu ko suudi ko wanngintaake, walaa sirri duu ndi anndataake.

3Ko kaaludon nder nimre fuu, no nanetee yaasin laabdo. Kaden duu ko
nyo'udon nder cuudi ommbiidi fuu, no haaletee yaasin daane toowne.

4 Higiraabe am, mido haalana on: —To kulee waroobe on ngam ko yaari dum
walaa fuu ko be mbaawi wadande on.

>Mi haalanan on moy kaanudon hulude. Kulee Alla ngam gada maayde
moodon kanko woodi baawde bugaade on nder jahannama. Nde goonga,
mido wi'a on, kanko kaanudon hulude.

6 Pooloy njoyoy connataake tammaaje didi naa ? Amma dum fuu wadataa Alla
yeggita baa gootel nder makkoy.

’Baa leebi ko'e moodon fuu no limaadi faa laabi. Ndenne, to kulee, ngam
odon buri pooloy dukkoy koy teddungal.

8 Mido wi'a on: —Miin Bii-Neddo, bi'udo no anndi kam yeeso himbe, miin duu,
mi annditan joomum yeeso maleykaabe Alla.

Amma caliido kam yeeso himbe fuu, mi saloto dum miin duu yeeso
maleykaabe Alla.

10 Neddo fuu kaaludo ko boni dow Bii-Neddo, joomum no waawi yaafeede.
Amma bonnudo innde Ruuhu Ceniido yaafataake.

11 Nde on njaaraama nder baajordi, yeeso hooreebe naa laamiibe, to cuulee
dow ko njaabotodon, naa ko kaaloton,

12ngam nder wakkati mum Ruuhu Ceniido anndinan on ko kaanudon
haalude.

Kippol haala dow diikudo pamdudo hakkillo

13 Nder jama'aare goddo wi'i lisa: —Moodibbo, wi'u mawnam sennda ndonu
baabiimin, hokka kam mbaka am.

14 Sey lisa jaabii mo, wi'i: —Hey aan ! Moy wadi kam kiitotoodo moodon naa
ceendoowo njawdi moodon ?

15Nden lisa wi'i jama'aare ndeen: —Kakkilee he suuno njawdi, ngam hanaa
njawdi wuurnata neddo, baa nde tawi o diikudo sanne.

16]isa wadani be kippol haala ngool, wi'i: —Diikudo gom, gese mum ndimi
sanne.

17Sey omo yama omo yamtinoo hoore makko, omo wi'a: « Noy ngadanmi ?
Ngam mi walaa fuu to moobanmi kabbe am ?

18 Ayyo, nii ngadanmi ! Mi fiirtan yeeli am, mi nyiba burdi manngu gom. Mi
loowa kabbe am e njawdi am fuu.

19Nden mi wi'a hoore am: Mi hebi njawdi mbaawni jogaade kam duubi e
duubi. Mi fowti, mi nyaama, mi yara, mi nana beldum. »

20 Amma Alla wi'i mo: « A haanaama ! Jemma oo da, mi jaban yonki maada.
Moy ronata ko kawrandaa hoore maa dum ? »

21 Nden lisa wi'i be: —Dum woni ko hewtotoo neddo fuu hawrani hoore mum
njawdi nder duuniyaaru, fadde hawrande hoore mum njawdi yeeso Alla.

Koolee Alla

22 Gada kippol haala dow diikudo ngool, lisa wi'i aahiibe mum: —Ndenne,
mido wi'a on: To cuulee ko'e moodon nder mbuurnam moodon dow ko
nyaamton naa dow ko bornotodon.

23 Ngam mbuurnam no buri nyaamdu, banndu duu no buri koltal.

24 Y'eewee gagaaje: De aawataa, de kettataa. De ngalaa tukke, de ngalaa
Yeeli, amma Alla no nyamna de. Onon nee, odon buri pooli dii teddungal !

25 Moy he moodon waawi beydude nyalooma gooto dow balde mum ngam
hoore mum habbake ?

26 Ndenne, nde tawi on mbaawaa wadude baa ko buri famdude dum, dume
cuulantodon dow ko hoddii ?

27Y'eewee no piindiiji ladde mawnirta: Di ngollataa, di mottataa. Amma mido
haalana on: Baa Suleymaanu he darjaaji mum fuu holtiraay ko foti gootel nder
maijji.

28 Nde nii Alla no holtina hudo taweteeko nder ngesa hannden, tayeteeko

faddee nder hiite jaano, dume hadata mo holtinde on faa bura nii, onon
famdube goondinol ?

29To cuulanee ko nyaamee e ko yaree. To mbemmbee ko'e mon ngam
majjum !

30 Ngam kujje dee fuu, tokkube duuniyaaru pilotoo. Nde goonga, Baabii'on no
anndi ko odon kaajaa dum.

31 Amma tefee Laamu Alla, nden Alla beydanan on kujje dee fuu.

32 To kulee, onon sewre famarde, ngam Baabiraawo moodon no nana beldum
hokkude on Laamu mum.

33 Connee ko njogidon, cakkon. Ngadanee ko'e mon ndesa ka bonataa.
Kawron njawdi dow kammu ndi timmataa, ndi gujjo badataako, mooyu duu
bonnataa.

34 Ngam to njawdi mon woni, toon berne mon duu wonata.
Siryiibe jabbaade joomi dum’'en
35 —Ciryee, tunndodon, kubbon fitillaaji moodon.

36 Laatee hano golloobe siryiibe jabbaade joomi dum'en wakkati yuwata batu.
No o yottorii, be omtana mo.

37 Golloobe be joomi dum'en tawi daanaaki, mbelii ko'e. Mido haalana on
goonga: O tunndoto, o wara o ngollana be. O rotta, o joddina be nyaama.

38 Nde caka jemma naa nde fajiri non o warti, welbe ko'e ngoni be o tawi
daanaaki.

39 Nde nii jom wuro no anndi wakkati mo gujjo warta, o dooman mo, o hada
mo naatude suudu makko.

40 Onon duu, ciryee, to gartol Bii-Neddo juhu on.

41 Piyer wi'i lisa: —Joomam, kippol haala ngool, minen tan ngadandaa ngol
naa himbe fuu ?

42 Sey lisa jaabii mo, wi'i. —Moy woni golloowo kolniido, jom hakkillo ?
Golloowo mo mawdo mum halfini hokka maccube mum gom mbaka mum'en
nyaamdu nder wakkati mo haani.

43 Beldo hoore woni golloowo mo mawdo mum warti, tawi no wada golle mum.
4 Goonga kaalananmi on: Mawdo oon halfinan mo njawdi mum fuu.

45 Amma nde golloowo oon wi'i nder berne mum mawdo mum wartilawtaa.
Sey o fudda fiyude maccube e horbe been. Omo nyaama, omo yara, faa
njaram nannga mo.

46 Too, mawdo golloowo oo no wartan nyannde nde o miilaaka. Mawdo makko
riwan mo, fiya mo sawru be ngoondinaay Alla.

47 Golloowo anndudo ko joomiidum hidi, dey siryaaki baafuy, naa gollaay ko
joomiidum hidi, no fiyetee dorri duddi.

48 Amma golloowo mo anndaa ko joomiidum hidi, se wadi ko foti fiyeede, no
fiyetee dorri sedda. Kokkaado ko duudi, no yamtetee ko duudi. Kalfinaado ko
duudi, no yamtetee ko buri non duudde.

Ceendiigu ngam lisa
49 —Mi wari wattude hiite dow leydi ndii. Mido hari nge hubba !

50 No woodi gadol batisma mo kaanumi wadaneede. Fadde makko wadeede,
mido nder suulaare.

51 Odon miila jam ngaddumi nder duuniyaaru naa ? Too, hanaa ! Mido wi'a on:
Ko ngaddumi woni, ceendiigu.

52 lla jooni himbe joyo nder hoggo no ceedan. Tato kabda he dido, dido kabda
he tato.

53 Baaba habdan he biyum gorko, biddo gorko habdan he bammum. Inna
habdan he biyum debbo, biddo debbo habdan he innum. Esiyo debbo habdan
he banaado mum, banaado habdan he esum debbo.

Noy cenndodirten alamaaji gadooji

>4 lisa wi'i jama'aare ndeen: —Nde on ngi'ii balinde har gorgal, dow ko yaawi
on mbi'an ndiyam toban. Noon duu, dum laatorto.

55 Se henndu hoore hudo wifi, on mbi'an dum wulan. Noon duu, dum laatorto.

56 Onon munaafiki'en ! Odon mbaawi senndude alamaaiji leydi e kammu, dey
dume wadi on mbaawaa senndude alamaaiji wakkati oo ?

57 Dume wadi on mbaawaa anndande ko'e moodon ko dartii ?

>8 Nde ada yaada he kabdudo maa yeeso Kiite, illa dow laawol tefu potal he
makko. Nde hanaa non, nde on ngari yeeso kiitotoodo oon, o wattete nder
juude doomoowo kasu, uddedaa.

59 Goonga kaalananmi ma, a wurtataako abada nde a yobaay ko tokketedaa
dum faa laaba.

Luka 13

Tuubude naa halkude

I'Nder wakkati mo lisa haalannoo dow no alamaaji gadooji cenndodirtee,
himbe gom ngari kaalani mo ko Pilaatus, hooreejo leydi Yahudiya, wadi bibbe
leydi Galili gom mbaraa wakkati be ngadanannoo Alla sadaka. Ko be mbaraa
yiiyeele mabbe kawrodiraa he Yiiyeele dabbaaji cakkaadi diin.

2Nden lisa jaabii be, wi'i. —Odon miila ko bibbe Galili torraabe bee no buri
horiibe been hakke naa ?

3 Too, hanaa. Mido haalana on nde on tuubaay, onon duu on kalketee.

4+QOdon miccitoo he bibbe Galili sappo e njeetato, be suudu Silowam toownu
saamunoo dow mum'en faa maayi been, odon miila ko kambe buri himbe
Ursaliima fuu wadude hakke naa ?

> Mido haalana on nde on tuubaay, onon duu on kalketee.

6Nden lisa wadani be kippol haala ngool, wi'i: —Neddo gom no woodunoo
ibbi nder ngesa mum. Nyannde gom o wari faa o teba ki, amma o tawaay
binngel baa gootel he makki.

7 Sey o wi'i kakkiliido ngesa ngaan: « Ndaa, duubi tati nii ko hitaane fuu mido
wara faa mi teba ibbi kii, amma mi tawtaa binngel baa gootel he makki. Soppu
ki ! Nde walaa ko ki nafirta, dume ki waranta en nokkuure ndee fuu. »

8 Nden kakkiliido ngesa ngaan wi'i mo: « Mawdo am, accu ki hikka tan. Mi
wasan senngooji makki fuu, mi watta birgiiri.

9 Tawte ki riman mawuuri. Nde ki rimaay, a wadan ki soppee. »
lisa sawri debbo gom nder nyalaane fowteteene

10 Nyalaane fowteteene gom, lisa no darii no waajoo nder waajordu gom.

11 Debbo gom mo ladde lardini no tawa nder mayru. Duubi sappo e jeetati ko
debbo oo no turii faa waawtaa dartaade he hoore mum sam.

12 \Wakkati lisa hi'unoo debbo 00, noddi mo, wi'i: —Banndam debbo, a dadii he
nyaw maa.

13 lisa deki juude mum dow makko. Wakkati mum da, o dartii, omo teddina
Alla.

14 Amma hooreejo waajordu nduun nanaay beldum majjum baa sedda. Nden
o wi'i himbe been: —Balde jeegom kokkaden ngam gollude. Nder balde deen
kaanudon warde ngam yamdintineede, amma hanaa nder nyalaane
fowteteene.

15 Sey lisa jaabii mo, wi'i: —Munaafiki'en. Nder nyalaane fowteteene hanaa
neddo moodon fuu no fiirta ngaari mum naa dakiya mum e tiggere, yarnowa.

16 Debbo 00 no taanu Ibrahim, mo Ibiliisa habbiri duubi sappo e jeetati. O
haanaa soptineede nder nyalaane fowteteene naa ?

17Wakkati lisa haalunoo haala kaa, sey waybe makko fuu keewi semteene.
Amma kujje kaaydiniide de o wadi deen mbeli jama'aare ndeen fuu.

Misaali dow laamu Alla

18 Nden lisa wi'i kaden: —He dume Laamu Alla nanndi ? Dume nanndiniranmi
ngu ?

19 L aamu Alla no nanndi he wabbere mutaari nde neddo hooyi, aawi nder
koogol mum. Nde fudi, nde laatii lekki faa pooli no nyiba cuudi dow makki.

20 lisa wi'i kaden: —Dume nanndiniranmi Laamu Alla ?

21'Ingu nanndi he yuufinirdum dum debbo watti nder muddiiji conndi alkama
tati mawdi, budi faa dum fuu dum yuufi.

Dammbugal paadungal

22lisa no fa'i Ursaliima. Omo tokka ci'e e gure tawaade dow laawol makko,
0mo waajoo.

23 Sey goddo yamii be, wi'i: —Moodibbo, himbe sedda tan hisintee naa ? lisa
jaabii mo, wi':

24 —Ndurwee heba naatiron dammbugal paadungal. Mido wi'a on: Dubbe
tefan naatude, keppa.

25 Ngam wakkati waran mo jom baade oon ummoto ommba dammbugal mum.
No ndaroridon yaasin, odon calmina fuu, odon mbi'a: « Moodibbo ! Omtan
min. » Jom baade ndeen wi'an on: « Mi anndaa to njeyadon ! »

26 Nden, puddon wi'ude mo: « A waajake nder laabi gure amin. Min nyaamdii
he maa, min njardii he maa. »

27 Amma o jaaboto on, o wi'a: « Mi anndaa to njeyadon. Mboddee kam, onon
wadoobe ko boni. »

28 Wakkati ngi'udon Ibrahim, Isiyaaku, Yakuuba, e annabiibe fuu nder Laamu
Alla, onon duu odon ndiiwee, odon adee odon paddee yaasin wakkati mum
non mboyoton, odon neryodira nyiiye.

29 Himbe yuwan lettugal e gorgal, sobbirde e hoore hudo, ngara njoodoo
nyaamda nder Laamu Alla.

30 Nder wakkati oo non, ardiibe been keedata gada, gadaabe been duu laatoo
ardiibe.

lisa yurmake himbe Ursaliima

31 Nder wakkati lisa haalannoo dow Laamu Alla, sey Fariisa'en gom ngari to
makko, mbi'i mo: —Dillu, wodda do, ngam laamiido Hirudus no hidi ware.

32 Sey lisa jaabii be, wi'i. —Njehee mbi'owee junkuwel ngeel ko hannden e
jaano mi riiwan ladde, mi nyawtan nyawbe. Fabbi-jaano timminanmi golle am
fuu.

33 Amma no tilsi mi wada golle hannden, jaano e fabbi-jaano, ngam annabiijo
haanaa maayde nokku feere gom mo hanaa Ursaliima.

34 Hey Ursaliima ! Ursaliima, hubeere warude annabiibe. A waririi lilaabe he
maada kaaye ! Mi muuyi kile keewde hawrude bibbe maa hano no gortogal
hawrirta coppi mum ley bippoole nii. Amma a jabaay.

35 Joonin baade moodon, kam nii no don no woppee. Neddo fuu joodotaako
nder mayre. Nde laatotoo winnde. Mido wi'a on: On ngi'‘ataa kam illa joonin
faa wara wakkati mo mbi'oyton:Barkinaado woni gardo dow innde Joomiraawo

!
Luka 14

Yamdintinol jom buddi gom

' Nyalaane fowteteene gom, lisa naati baade hooreejo Fariisa'en gom faa
nyaama. Wonnoobe nder baade ndeen no kora mo yeewa ko o watta.

2 Gorko mo banndu mum buuti gom, no darii yeeso makko.

3 Sey lisa yami jannginoobe Tawreeta e Fariisa'en gom, wi'i. —Yamdintinde
neddo nder nyalaane fowteteene, no hegii naa hegaaki ?

4+ Amma be nootaaki mo. Nden lisa deki junngo dow jom buddi oon, yamdintini
mo, acci mo o dilli.

> lisa wi'i be kaden: —Moy he moodon, biyum naa ngaari mum saamata nder
bunndu heppa wurtinde dum law law, baa nde tawi dum wadaanaa nder
nyalaane fowteteene ?

6 Be keppi jaabaade mo kaden.

Laatee leynube ko'e

7Wakkati lisa hi'unoo noddaabe been fuu ngari, neddo mabbe fuu no subo
joodorde burde teddude. Sey o fillanii be taariihi oo, o wi'i:

8—Nde nii a noddaama batu, taa jooda dow joodorgal burngal teddude.
Tawte burdo ma teddude gom waran,

9 nden jom batu oon waran, wi'e: « Umma, hokku neddo oo joodorgal ngaal ! »
Cemtaa njoodowodaa dow joodorgal burngal leesude gom.

10—Amma nde nii a noddaama batu, joodowa ley, ngam jom batu oon no
waran, wi'e: « Higo, umma, jooda dow ! » Dum laatane teddungal yeeso
noddaabe-ngari been fuu.

11 Ngam yettudo hoore mum dow, no leesintee. Leesindo hoore mum, no
Yettetee.

12Nden o wi'i jom baade, noddudo mo oon: —Nde ada nodda himbe bottaari
naa hiraane, taa noddu higiraabe maa, naa banndiraabe maa, naa koreeji
maa, naa wondiraabe maa riikube tan. Ngam nde be nodditi ma, dum
laatotoo njobdi maa.

13 Nde a wadi batu, noddu talkaabe, bonnguube, layoobe e wumbe.

14 A welan hoore, ngam be ngalaa ko be njobire. A heban duu baraaje
nyannde ummitaaki dartiibe.

Kippol haala dow batu manngu
15 Wakkati gooto nder nyaamdoobe he lisa been nanunoo ko lisa wi'i jom

baade ndeen, sey o wi'i lisa: —Nyaamoowo nder batu Laamu Alla, weli
hoore.

16 Nden lisa jaabii mo, wi'ii —Gorko gom wadi batu manngu, noddi himbe
dubbe.

17Wakkati nyaamdu nduun gasunoo, sey o lili golloowo makko gom wi‘'owa
noddaabe-ngara been, siri batu oon fuu gasi.

18 Sey gooto gooto, be ngadi ko eelude mo o accana dum'en hakke, o yaafoo
be. Arano oon wi'i mo: « Mi soodii ngesa, no tilsi mi yaha mi hi'owa nga, mi
naarake ma, yaafam. »

19 Didabo oon duu wi'i mo: « Mi soodii ga'i demooji sappo e demirde joy. Mido
hidi sii'aade di, mi naarake ma, yaafam. »

20 Tatabo oon wi'i kam duu: « Booyaay ko banumi, ndenne mi hebataa wari. »
21 \Wakkati golloowo oon warti, haalani mawdo mum ko wi'aa. Sey jom batu
oon berni, wi'i mo: « Yawda yah dow laabi mawdi nder wuro ngoo e nder

nokkuuje to himbe kawrata, noddaana kam talkaabe, bonnguube, wumbe e
layoobe. »

22 Nden golloowo oon yehi warti, wi'i: « Alla sabbinane, mi wadi ko mbi‘udaa
kam fuu. Amma faa jooni nokku no hoddii. »

23 Nden jom batu oon wi'i mo: « Yah dow laabi mawdi e pamari. Mo kebudaa
fuu, tilsina dum wara naata, ngam suudu am nduu heewa.

24 Nde goonga mido wi'a on: Baa gooto nder be noddunoomi bee meedataa
nyaamdu am. »

Torra laataade aahiijo lisa

25 Nyannde gom jama'aare mawne gom no yaada he lisa, sey lisa yeeyitii be,
wi':
26 —Neddo fuu hidi tokki kam, nde mi buranaay dum: Innum naa bammum,

deekum naa sukaabe mum, mawniraabe mum naa minyiraabe mum, nde mi
buranaa dum hoore mum. Too, joomum waawtaa laataade aahiijo am.

27 Neddo fuu mo wakkaaki leggal mum bardugal tokki kam, waawtaa laataade
aahiijo am.

28 Ngam nde hakkune moodon no tawa giddo nyiba suudu toownu, hanaa sey
nde joomum joodake ginan, hiiso ko ndu nyaamata dum, yeewa nde no jogii
ko huumnata ndu naa.

29 Nde hanaa non duu, joomum diidan ndu, heppa hantude ndu. Gi'udo ndu
fuu no yawoto mo,

30wi'a: « Yeewee neddo oo. O fuddi nyibude, o heppi humnude. »

31 Naa, nde laamiido no jogii soogeeji ujunaaji sappo, nde adi niiya honoyde
laamiido goodudo soogeeji ujunaaji laso. Hanaa sey nde o joodake o miiloo
goonga fuu omo woodi semmbe jaalaade worbe ujunaaji laso been, naa o
walaa ?

32Nde o waawtaa, o wadan lilaabe kaalanowa be illa ibe mboddii, ngam
laawol jam wada hakkune mabbe.

33Hano non duu, neddo moodon fuu waawtaa laataade aahiijo am nde
woppaay ko jogii fuu.

34 Lamdam no woodi, amma nde dam lamsataa, dume lamsinta dam kaden ?

35Walaa fuu ko dam waawata nafude nder leydi, naa nder birgiiri. Dam
bugetee yaasin. Jom nowru nanooru fuu, nana !

Luka 15
Kippol haala dow mbaalu majjungu

© 2017 Wycliffe Bible Translators, Inc. \‘
© Serving In Mission — SIM-NIGER \/\]ycliffe"



158

1 Nyannde gom jaboobe janngal he wadoobe hakke gom ngari to lisa hgam
kettinoo waaju makko.

2 Sey Fariisa'en e jannginoobe Tawreeta tinni no nguuntoo hakkune mum'en,
no mbi'a: —Neddo oo no jabbo wadoobe hakke, omo nyaamda he mabbe !

3 Nden lisa wadani be kippol haala ngool, wi'i:

4—Nde gooto nder moodon no woodi baali hemre, sey ngootu majjaa. O
accan baali hemre go'o walaa diin ndura, o tefowa majjungu nguun faa o hiita
ngu.

> Nde o hiitii ngu, o heewa welwelo, nden o wakkoo ngu, o yaara wuro.

60O hawra higiraabe e wondiraabe makko fuu, o wi'a be: « Accee mbelnen
ngam mi hiitii mbaalu am majjunoongu nguun. »

”Mido haalana on: Non welwelo duu wadirta dow kammu nde nii gadoowo
hakke gooto tuubii. Welwelo gadoowo dow ngoon buran welwelo dartiibe
hemre go'o walaa, be kaajaaka tuubude.

Kippol haala dow tammal cardi majjungal

8 —Misaali wi‘ee joonin debbo gom nii no woodi tammaaje cardi sappo, dey
gootal majjoraa mo. Hanaa o hubban fitilla, o wuuwa suudu makko, o tefira
ngal hakkillo faa nde o hiitii ngal naa ?

9Nde o hiiti tammal ngal, o hawran higiraabe makko rewbe e wondiraabe
makko rewbe, o wi'a be: « Accee mbelnen ngam mi hiitii tammal am
majjunoongal. »

10 Too, hano non welwelo laatoranto maleykaabe Alla, nde nii gadoowo hakke
gooto tuubii.

Kippol haala dow biddo majjudo
H lisa wi'i kaden: —Gorko gom no woodunoo bibbe worbe dido.

12 Nyannde gom minyiyo oon wi'i baaba mum: « Baaba, hokkam mbaka am
nder ndonu amin. » Sey baaba oon senndi njawdi mum hakkune bibbe been.

13 Balde sedda gada mum, minyiyo oon hawri ko jogii fuu, dilli, yehi leydi
mbodduni gom. O tokkitii fijirde faa o bonni njawdi makko fuu.

14 Wakkati o timminnoo ndi ndeen, rafo manngo gom wadi nder leydi ndiin.
Sey o fuddi naatude nder rafi.

150 yehi o takkowi he bii-leydi ndiin gom. Bii-leydi ndiin, yaari mo nder gese
mum, o durowa girooji mum.

16 O rafaa faa omo tefa nyaamude nyaamdu girooji diin, amma walaa kokkudo
mo ndu.

© 2017 Wycliffe Bible Translators, Inc. \‘
© Serving In Mission — SIM-NIGER \/\]ycliffe"



159

17 Sey berne makko warti he wuro, o wi'i hoore makko: « Golloobe baaba am
no nyaama faa hodda, amma joonin, miin nii do, mido maayda rafo.

18 Mi ummoto non, mi hoota hoggo baaba am mi wi'a mo: Baaba, mi wadi
hakke yeeso Alla. Mi wadi hakke to maada.

19 Mi fotaay baa wi'eede biya. Joonin adan hano golloowo maa ! »

20Nden o ummii, o fa'i to baabiiko. llla to woddi, baabiiko holliri mo, nani
yurmeene makko sanne. Nden doggi, wunndowii mo.

21 Sey o wi'i baabiiko: « Baaba, mi wadi hakke yeeso Alla. Mi wadi hakke to
maada. Mi fotaay baa wi'eede biya. »

22Nden baaba oon wi'i maccube mum gom: « Njehee law, ngaddowee
jabbaare burne woodude, bornon mo. Ngattanon mo hootande he honndu
makko, bornon mo pade.

23 Ngaddon ngaari payni, kirson, nyaamen, mbelnen.

24Ngam biyam mo miilunoomi maayi oo no wuuri. Biyam majjunoodo oo
hiitaama. » Nden be puddi welnude. Amma wakkati be mbelnannoo ndeen,
mawniraawo oon no gese.

25 Mawniraawo oon ummii gese no warta. Wakkati badinoo, sey nani bawdi e
bomi no ngada nder baade mum'en.

26 O noddi golloowo mabbe gom, o yami ko woni no wada.
27.0on jaabii mo wi'i: « Minya warti jam. Baaba maa hirsani mo ngaari payni. »

28 Sey mawniraawo oon berni, salii naatude baade ndeen. Baabiiko wurtii,
sawrini mo o naata.

29 Nden o wi'i baabiiko: « Ndaa, mi gollanii ma duubi he duubi, baa nde worre
mi salaaki tilsinooje maa. Baa nde worre a hokkaay kam damngel, miin e
higiraabe am, min mbelna.

30 Amma biya oo, nyaamudo njawdi maa fuu, he rewbe fijoobe, warta dey
kirsanaa dum ngaari payni ndii. »

31 Sey baabiiko jaabii mo, wi'i: « Binngel am, enen ngondi wakkati fuu, ko
njeymi fuu, aan jeyii dum.

32 Minya mo miilunoomi maayi oo no wuuri. Minya majjunoodo oo hiitaama.
Ndenne, no haani ngaden batu, mbelnen. »

Luka 16
Kippol haala dow kawjotoodo yoyudo

I'Nyannde gom lisa wi'i aahiibe mum: —Diikudo gom no woodi kawjotoodo
njawdi mum gom. O haalanaama ko kawjotoodo njawdi makko 0o, no don no
bonna njawdi makko.

2Nden nyannde gom o noddi mo, o wi'i: « Dume woni ko nhanumi no fillee dow
maa dum ? War, kiisoden ko kalfinmaami, ngam a hawjataako njawdi am
kaden. »

3 Sey kawjotoodo njawdi oon wi'i hoore mum: « Noy ngadanmi ? Ngam
mawdo am ittan kam golle. Mi walaa semmbe remude, mido semta fiyude
mbara.

4 Ahaa ! Mido anndi no ngadanmi ko nde mi ittaama golle, mi heba jabbiibe
kam nder kowle mum'en. »

>Nden be mawdo makko tokkata nyamaane been, o noddi dum'en gooto
gooto. Arano oon o wi'i dum: « Foti mawdo am tokkete ? »

60on wi'i mo: « Bidooji nebbam hemre tokketeemi. » Nden kawjotoodo oon
wi'i mo: « Hooyu dewtere maa nyamaane, jooda law, mbinndaa woygu. »

7Didabo oon o wi'i dum: « Aan nee, foti tokketedaa ? » Oon jaabii mo wi'i: «
Saakuuji alkama keme joy tokketeemi. » Sey o wi'i mo kanko duu: « Hooyu
dewtere maa nyamaane, mbinndaa saakuuji keme nay. »

8Yoye kawijiido njawdi dee ngadi gorko diikkudo oon mani mo. Mi hokkii on
misaali oo non ngam paamon ko himbe duuniyaaru no burdi yoye hakkune
mum'en dina himbe jeyngol.

9 Miin, mido wi'a on: Ngolliree njawdi duuniyaaru heba kebon higiraabe ngam
nde njawdi ndiin re'i njabbedon nder wuro Alla ngo faa abada abadin.

10 Kolludo aadilaaku nder kujje pamare, hollan aadilaaku nder kujje mawde.
Kolludo jammbi nder kujje pamare, hollan jammbi nder kujje mawde duu.

11 Ndenne, nde on kollaay aadilaaku nder njawdi duuniyaaru nduu, moy
halfinta on njawdi ngoonaari ?

12 Kaden duu, nde on kollaay aadilaaku nder njawdi jananndi, moy hokkata on
ko njeydon ?

13 Golloowo fuu waawtaa gollande mawbe dido, ngam joomum wanyan gooto,
hidaa ooto, naa teddina gooto, yawo ooto. On mbaawtaa gollande Alla
ngollanon njawdi.

14 Wakkati Fariisa'en, suunaabe ceede been nanunoo dum, be njaltinii mo.

15 Sey o wi'i be: —Onon, odon ngidi laataade dartiibe yeeso himbe, amma Alla
no anndii berde moodon. Ngam ko himbe teddinta hakkune mum'en, kam
woni ko harminii yeeso Alla.

16 Tawreeta e dewte annabiibe ngoni no ndawrana himbe faa yottii he garki
Yahaaya. Amma Yahaaya gadoowo batisma wari, Habaru lobbo filla dow
Laamu Alla no waajee. Neddo fuu no durwa naata nder maggu.

17Taggol kammu e leydi no buri hoyde dina ittude tobbel gootel nder
Tawreeta.

18 Neddo fuu ceerdo deekum bani goddo, yeeni. Kaden duu banudo debbo
ceeraado, kam duu yeeni.

Kippol haala dow diikudo e Laajaru

19 —Wadiino gorko diikudo gom, bornotoodo kolte lobbe, caadiide sanne.
Wakkati fuu omo nder weltaare. Omo nyaama ko weli mo.

20 Laajaru, no talka. Banndu makko fuu no buuye. Wakkati fuu omo waddee
omo fukkinee dammbugal baade diikudo oo.

210 wanyaa nyaamude baa ko yuwi nder nyaamdu diikudo oon, saami dow
leydi. Dawaadi duu no ngara no metta buuye makko.

22Nyannde gom sey talka oon maayi. Maleykaabe njaari mo to Ibrahim.
Diikudo oon duu maayi, ufaa.

230mo torroo sanne laahara, sey o banti hoore makko, o holliri Ibrahim to
woddi, Laajaru no hadde mum.

24 Sey diikudo oon huubi, wi'i: « Hiite ngee torri kam sanne. Maama am
Ibrahim, yurmam. Lilu Laajaru suuwa kollel mum sedda nder ndiyam, o wara o
simtina dow demngal am, mi feewa. »

25 Nden Ibrahim jaabii mo, wi'i: « Binngel am, miccita a hebiino kujje lobbe
nder mbuurnam maa, amma Laajaru kay bone tan yari. Joonin, o heban jam,
aan duu torrodaa.

26 Gada mum duu, ngayka mawka tawaa hakkune amin he moodon. Ka
wattaama ngam hidube ummaade to amin, njeha to moodon naa hidube
yuwde to moodon ngara to amin, keppa yahde. »

27Nden diikudo oon wi'i mo: « Ndenne maama am, mi naarake ma, lilu
Laajaru nder hoggo baaba am,

28 ngam mido woodi banndiraabe worbe joyo toon, o famtina be, ngam to be
ngaru kambe duu nder nokkuure heewne torra ndee. »

29 Nden Ibrahim wi'i mo: « Ibe njogii Tawreeta Muusa e dewte annabiibe, accu
be kettinoo ko de mbi'ataa. »

30 Sey o jaabii Ibrahim, o wi'i. « Yaa Ibrahim ! Hettinaade dewte dee tan
heyataa. Amma nde goddo ummitake yehi to mabbe haalani be, be tuuban. »

31 Nden Ibrahim wi'i mo: « Nde nii hettinaade haalaaji Muusa e annabiibe

heyaay be tuuba, too, baa nde goddo ummitii yehi to mabbe, be ngoondintaa.
»

Luka 17

Jaafol, goondinol e hoolaare

I'Nyannde gom lisa wi'i aahiibe mum: —Sikka walaa no woodi ko tutotoo
himbe ngada hakke. Amma bone saama dow neddo fuu laatii sabiili majjum.

2Kaaya mannga habbee he daane joomum, faddee nder maayo, no buri
hoyande joomum, dina wadude gooto nder cukaloy koy wada hakke.

3 Ndenne, kakkilee e ko'e moodon. Nde banndiraawo maa wadanii ma hakke,
felu mo. Nde o tuubii, njaafodaa mo.

*Nde o wadanii ma hakke kile jeddi nder nyalooma, nde o wari to maa kile
jeddi omo tuubane, yaafa mo.

> Sey lilaabe been mbi'i lisa: —Beydu goondinol amin.

¢ lisa jaabii be, wi'i: —Nde goondinol moodon no famdi faa foti gabbel mutaari,
nde on mbi'ii lekki kii doofo, sinngowoo nder maayo, ki dowtanto on.

”Nder moodon moy demoowo naa duroowo mum Yuwata ladde dey wi'a mo
wakkati oon ndaa: « Yaawnu war nyaamu » ?

8 Hanaa sey joomum wi'a mo: « War, jonngu nyaamdu, ngaddanaa kam mi
nyaama mi yara. Nden nyaamowaa, aan duu » ?

9 Odon miila o yettan golloowo oon ngam wadi ko haani wadude naa ?

10 Hanaa. Onon duu, nde on ngadi huune fuu ko kaanudon wadude, sey
mbi'on ko'e moodon: « Min maccube tan. Min ngadi ko min kaani wadude. »

Yamdintinol seppinbe sappo

H'Wakkati lisa yehannoo Ursaliima, o tokki hakkune leydi Samariya e leydi
Galili.

12No o naatiri wuro gom, non worbe seppinbe sappo gom ngari potti he
makko. Be ndarii to toowti,

13 be kuubi, be mbi'i: —lisa, Moodibbo, yurma min !

14 Wakkati lisa hi'unoo be, sey o wi'i be: —Njehee, kollowee balli moodon
cakkanoobe Alla. Wakkati be njehannoo, ibe dow laawol, sey be njamditi.

15> Gooto mabbe, wakkati hi'unoo kam yamditi, soyyii. Omo yeha omo teddina
Alla he daane toowne.

16 O wari, o jimminii yeeso lisa faa he leydi, o yetti mo. Gorko oo no bii-leydi
Samariya.

17]isa fiirti hunnduko, wi'i. —Tawte hanaa sappo been fuu njamdintinaa ? Toy
njeenayo been nee ngoni ?

18 Kodo oo tan miili soyyitaade teddina Alla naa ?

19 Nden lisa wi'i gorko oon: —Umma dillu, ngam goondinol maa dannii ma.

Garol Laamu Alla

20 Fariisa'en gom yami lisa mbi'ii.: —Wakkati oye Laamu Alla warta ? Nden o
jaabii be, o wi'i: —Hitere hi'ataa no Laamu Alla warirta.

21Neddo fuu waawaa wi'i ingu doo naa ingu too, ngam Laamu Alla no
hakkune moodon.

22 Sey lisa wi'i aahiibe mum: —Wakkati waran mo ngiddon hi'ude Bii-Neddo
baa nii nyalooma gooto non, amma on ngi'ataa mo.

230n mbi‘etee: « Ndaa omo do ! » naa « Ndaa omo too ! » Amma to njehee,
to ndoggiree toon.

24Ngam hano no mayyere mayyirta nder kammu keerol yahde keerol, hano
non Bii-Neddo lattoo nyannde gartol mum.

25 Amma no tilsi o torree sanne ginan, himbe jamaanu oo caloo mo.

26 Hano nii no dum wadirnoo nder jamaanu Nuhu, hano non dum wadan nder
balde de Bii-Neddo wartoyta.

27Himbe no nyaama, no njara, no bana, no banee, faa nyannde Nuhu naati
laana kaan. Nii ndiyam tuufaana wari, halki be, be fuu.

28 Iri majjum duu wadiino nder jamaanu Luutu. Himbe no nyaama, no njara, no
cooda, no conna, no aawa, no nyiba.

29 Amma wakkati Luutu wurtinoo Sodooma, Alla tobini norde hiite e sinaadar
dow maggo. O halki be, be fuu.

30 Non duu dum wadirta nyannde Bii-Neddo wanngata.

31 Nyannde mum, tawaado dow suudu, nde tawi are mum no nder suudu, to
jippoo wi'a hooyan de. Tawaado ngesa, to wi'u hootan wuro.

32 Miccitee ko hewti dee-Luutu.

33 Tefudo hisinde yonki mum nder duuniyaaru nduu, mursan ki. Amma
mursudo Ki, hisinan Ki.

34 Mido haalana on, nder jemma mum, on ngi'an himbe dido fukkiibe dow
leeso wooto. Gooto hooyee, ooto accee.

35 Rewbe dido wonbe no unida nder wowru worru. Gooto hooyee, ooto accee.
[26 Worbe dido wonbe nder ngesa ngoota. Gooto hooyee, ooto accee.]

37 Nden aahiibe been yami mo, mbi'i: —Moodibbo, toy dum wadata ? O jaabii
be, o wi'i: —To canngu woni, don jigaaje kawrata.

Luka 18

Kippol haala dow tittinkinaaku nder du‘aa’u

Ilisa wadani aahiibe mum kippol haala ngool ngam hollude be ko no haani be
tittinkinoo nder wadude du'aa'u, to be comu wadude du'aa'u.

20 wi'i be: —Wuro gom woodi kiitotoodo gom mo hulataa Alla. Walaa duu mo
0 semtataa.

3 Debbo gom mo gorum maayi, no tawaa nder wuro ngoon. Wakkati fuu omo
wara to kiitotoodo oon, omo wi'a mo: « Hiita hakkune am, miin he kabdudo
am. »

4 Kiitotoodo oon booyi no saloo kiite deen. Ko sakitii sey o wi'i hoore makko: «
Mi hulataa Alla, mi semtataa gooto duu.

>Debbo oo tampinii kam. Mi hiitoto hakkune mabbe ngam to o war omo
fusana kam noppi wakkati fuu. »

6 lisa wi'i be kaden: —On nani naa ko kiitotoodo bondo oon wi'i !

"He giide moodon, Alla ittataa hakke subaabe mum, woyoobe jemma e
nyalooma no eela dum bee fuu naa ? O jaabataako law law bojji mabbe naa ?

8 Mido wi'a on: O jaaboto di dow ko yaawi. Amma ko yamanmi woni nde Bii-
Neddo wartowi, tawan goondinbe nder duuniyaaru naa ?
Kippol haala dow Farisaajo e jaboowo janngal

9 No woodi daaroobe ko'e mum'en no dartiibe, ibe njawoo wobbe duu. Daliila
himbe bee wadi lisa wadi kippol haala ngool, wi'i be:

10—Worbe dido naati Juulirde mawne faa ndu'oo. Gooto no Fariisaajo, ooto
duu no jaboowo janngal.

1 Fariisaajo oon darii no du'oo nder berne mum no wi'a: « Alla, mi yettii ma
ngam mi laataaki iri himbe gom, misaali ir wuybe, bonbe, yeenoobe. Mi yettii
ma ko mi laataaki hano jaboowo janngal oo duu.

12 Jeddiire fuu mido suumo kile didi, mido itta jakka dow ko kebumi fuu. »

13 Jaboowo janngal oon no darii to toowti, suusaay baa tiggitaade kammu,
nani semteene, no wi'‘a: « Yaa Alla ! Yurmam, mi gadoowo hakke. »

14 Nden lisa wi'i aahiibe mum: —Mido wi'a on, jaboowo janngal oon hooti wuro
mum, hakkeeji makko njaafaama. Amma Fariisaajo oon hakkeeji mum
njaafaaka. Mido wi'a on yettudo hoore mum dow, no leesintee. Leesindo
hoore mum, no yettetee.

lisa du'anake cukaloy

15> Nyannde gom himbe ngaddi cukaloy mum'en keccoy gom to lisa, ngam o
yowa juude dow makkoy. Amma wakkati aahiibe makko ngi'unoo dum, be
nduki be.

16 Sey lisa noddi aahiibe mum, wi'i be: —Accee cukaloy koy ngara to am. To
kadee koy, ngam nanndube he makkoy njeyaa nder Laamu Alla.

17 Goonga kaalananmi on, mo jabboraaki Laamu Alla hano no cukalel ngel
jabboraa nii, joomum naatataa nder maggu.

Kollitol gorko diikudo gom

18 Hooreejo Yahudankoobe gom yamii lisa, wi'i;. —Moodibbo lobbo, dume
kaanumi wadude ngam hebude mbuurnam nduumiidam ?

19 lisa jaabii mo, wi'i. —Ngam dume noddirtaa kam lobbo ? Lobbo fuu walaa
sey Alla.

20 Ada anndi ko tilsinooje Tawreeta mbi'ii:To yeenu, to ittu yonki goddo, to
wujju, to seedana fewre. Teddin inna maa e bammaa.

21 Sey hooreejo Yahudankoobe oon jaabii lisa, wi'i. —Mido tokki kujje dee fuu
illa nder cukaaku am.

22\Wakkati lisa nanunoo dum, wi'i mo: —Huune worre tan hoddanii ma.
Sonnoy ko njogidaa fuu, njeddana talkaabe, a heban baraaje dow. Nden,
ngaraa tokkaa kam.

23 Hooreejo Yahudankoobe oon no diikudo mawdo. Wakkati o nanunoo
haalaaiji dii, o balinii tik, o dillidi mettorgal berne.

24 Sey lisa yeewi mo, wi'i: —Naatol rilkkube nder Laamu Alla no tiidi faa !

25 Ngam naatol ngolooba nder wudde battal no buri hoyde dina naatol diikudo
nder Laamu Alla !

26 Hettinaniibe mo mbi'ii: —Ndenne, moy hisataa ?
27 Sey lisa jaabii be, wi'i: —Ko heppori bii-aadama hepportaa Alla.
28 Piyer jaabii, wi'i: —Minen, min mboppi ko min njogii fuu, min tokkii ma !

29 Sey lisa wi'i be: —Mido haalana on goonga, accudo wuro mum, naa
deekum, naa rimdaabe mum, naa saaroobe mum, naa sukaabe mum ngam
Laamu Alla,

30no heban ko buri dum kile dudde nder wakkati mo ngonden nder mum
jooni. Joomum no heban duu mbuurnam nduumiidam nder wakkati garoowo
oon.

lisa wannginii kaden maayde mum e ummitaaki mum

31 lisa henni lilaabe sappo e dido been senngo, wi'i be: —Kettinee, eden don
eden njaha Ursaliima. Toon ko annabiibe mbinndunoo dow Bii-Neddo fuu,
huubata.

32Ngam o wattetee nder juude be kanaa Yahudankoobe, be njawoo mo, be
njenna mo, be tutta dow makko,

33pbe piya mo dorri, be mbara mo. Amma nyalaane tatabere mum o
ummitittoo.

34 Amma aahiibe been paamaay haala kaa sam. Maana makka suudanake
be, ngam majjum wadi be paamaay ko o hidi wi'ude be.

Bumtinol neddo gom

35 Wakkati lisa badinoo Yeriko, o tawi bumdo gom no joodii no garbina takkol
laawol.

36 Wakkati bumdo oon nanunoo mbittaaki jama'aare ndeen, sey o yami himbe
ko woni no wada.

37 Nden be njaabii mo, be mbi'i: —lisa mo Nasaratu woni no yawta.
38 Nden o huubi, o wi'i: —lisa, taanu Daawda, yurmam !

39\Wonbe yeeso jama'aare been puddi no cajitoo he makko, no mbi'a o
deyyita. Amma o huubi kaden, o wi'i. —Taan Daawda, yurmam !

40 lisa darii, wi'i be ngadda mo to mum. Wakkati o badinoo lisa, lisa yami mo,

WI'LL

41 —Dume ngidaa mi wadane ? Nden o jaabii, o wi'i: —Moodibbo, mido hidi
mi wumta.

42 lisa wi'i mo: —Wumtu. Goondinol maa danni ma.

43 Wakkati mum da o wumti, o tokki lisa, omo teddina Alla. Wakkati himbe
ngi'unoo dum, be njetti Alla.

Luka 19
Kisinol Jakayus

l'lisa naati Yeriko, no feera siire ndeen yahde.
2 Jakayus, hooreejo jaboobe janngal, gorko diikudo no tawaa nder Yeriko.

3 Jakayus no tefa hi'ude nder jama'aare ndeen moy woni lisa, amma o heppi
ngam o dabbo.

4Nden, ngam hi'ude mo, sey o doggi, o arditii jama'aare ndeen. O yehi, o
yeenyowi ibbi ngonki dow laawol to lisa wittortoo.

> Wakkati lisa yottinoo ibbi kiin o tiggitii, sey o wi'i Jakayus: —Jakayus, yawda
Jippa, ngam no tilsi mi weerane hannden.

6 Jakayus yaawdi jippii, jabborii mo welwelo.

”Wakkati himbe fuu ngi'unoo dum, be puddi ibe nguuntoo, ibe mbi'a: —O
weeranowi gadoowo hakke !

8 Wakkati be ngari be mbeeri, sey Jakayus ummii darii, wi'i lisa: —Moodibbo,
hettina. Hannden mi hokkan talkaabe feccere njawdi am fuu. Nde mi nyaami
ceede goddo, mi yobitan mo kile nay.

9 Sey lisa wi'l: —Gorko oo duu, taanu Ibrahim non. Hannden, kisinam naatii
nder hoggo ngoo,

10 ngam Bii-Neddo wari tefude majjube faa hisina be.
Kippol haala dow tammaaje kanne

11 Wakkati himbe ngonnoo no kettinii haala lisa, sey o wadani be kippol haala
ngool ngam be badake Ursaliima, ibe miila ko Laamu Alla no wanngan jooni
jooni.

12 Nder kippol haala ngool lisa wi'i be: —Dimo mawdo gom yehi nder leydi
mbodduni gom faa mellee laamiido mayri, nden warta.

13 Fadde makko dillude, o noddi golloobe makko sappo gom. O hokki gooto
mabbe fuu tammal kanne, o wi'i be: « Luumoree de, faa mi warta. »

4 Himbe leydi makko no mbanyi mo. Ngam majjum wadi, gada makko be
ummini lilaabe mbi‘owa kam'en ngidaa gorko oo laamoo dum'en.

15> Amma dum fuu hadaay o mellaa, o warti nder leydi makko. Wakkati o
wartunoo, o noddi golloobe makko, be o halfinnoo tammaaje kanne been,
ngam o annda ko gooto mabbe fuu hebi nder luumaaku mum.

16 Arano oon wari, wi'i: « Joomam, tammal kanne maa rimi tammaaje kanne
sappo. »

17Sey o wi'i mo: « Gasii, a golloowo lobbo. Ngam a hilnake ko famdi, mi mellii
ma laamiido gure sappo. »

18 Didabo oon badii, wi'i; « Joomam, tammal kanne maa rimi tammaaje kanne
joy. »

190 wi'i didabo oon: « Gasii, aan duu, mi mellii ma laamiido gure joy. »

20 Tatabo oon wari, wi'i: « Joomam, ndaa tammal kanne maa nii. Mi fibii ngal
nder tekkere mi suudi.

21 Ngam mido hule, sabu a gorko cattudo. Ada hooya ko a resaay. Ada hetta
ko a aawaay. »

22 Nden gorko diikudo oon wi'i mo: « Bondo, jaaydo ! Dara ! Dow haalaaji maa
dii kitanmaami. Ada anndi ko mi gorko cattudo, mido hooya ko mi resaay,
mido hetta ko mi aawaay ?

23 Too, dume wadi ko a wattaay ceede am nder banki faa nde ngartumi, nden
de ngaddanan kam riiba ? »

24 Nden o wi'i golloobe makko beeto: « Teetee tammal kanne makko ngaal,
kokkon ngal jom tammaaje sappo oon. »

25 Sey be njaabii mo be mbi'i: « Alla sabbinane, mo mbi'udaa hokkee oo duu
tammaaje kanne sappo jogii ! »

26 Sey mawdo oon wi'i be: « Mido haalana on, jogiido fuu beydantee. Amma
mo walaa oon, baa sedda mo jogii oon, teetetee.

27 Jooni toy waybe am be ngidaa mi laamoo dum'en been ngoni ? Ngaddee
be do, kirson be yeeso am. »

Naatol lisa Ursaliima
28 Gada kippol haalaaji dii, lisa ardii aahiibe mum, fa'i Ursaliima.

29 Wakkati o badinoo nguroy Baytifaaji e Baytaniya hedde har waamnde
wi'eteene waamnde Jaytun, sey o lili aahiibe makko dido gom,

300 wi'i be: —Ummee, njehee nder wurel gonngel yeeso moodon ngeel. No
nattirdon nder maggel, on tawan binngel ara gom, ngel waddaaka abada gom
no habbii. Kabbitee ngel, ngaddanon kam.

31 Nde nii goddo yamii on, wi'i ngam dume wadi odon kabbita ngel, mbi‘on
Joomiraawo haajaa ngel.

32 Lilaabe been njehi, tawi huune fuu hano no lisa tinndiniri be dum.

33 Wakkati be kabbitannoo arel ngel, sey joomiingel wi'i be: —Dume
kabbitanton arel ngeel ?

34'Be mbi'i mo: —Joomiraawo haajaa ngel.

35Nden be njaari ngel to lisa. Be njowi kolte mabbe dow maggel be ngadi
jappe, be nanngani lisa waddii dow maggel.

36 Omo yaha, himbe no mbeddita kolte mum'en dow laawol makko.

37\Wakkati o faani Ursalima, doon hadde simmitorde waamnde wi'eteene
waamnde Jaytun, goondinbe tokkube mo fuu keewi welwelo, sey be towni
daade, ibe njetta Alla daliila kujje kaaydiniide de be ngi'ii.

38 |be mbi'a: —Barkinaado woni laamiido gardoowo innde Joomiraawo ! Jam
laatoo nder kammu. Teddungal laatanoo Alla Toowdo !

39 Sey Fariisa'en gom tawaabe nder jama'aare ndeen mbi'i mo: —Moodibbo,
haja aahiibe maa ndeyya !

40 O jaabii be, o wi'i. —Mido haalana on, nde be ndeyyi, kaaye dee e ko'e
mum'en kuuban !

41 \Wakkati lisa hi'unoo hubeere Ursaliima, o woyani nde,

42 0 wi'i: —Mi hidiino tawee hannden, aan duu, a faami ko hokkete jam. Amma
kaari, dum suudanake gite maada !

43 Nyalaade no ngaran nde waybe maa nyibata cuudi loope ngam be yeenya
be piile, be kone,

*4 pbe pusee, be accataa baa hayre worre no deki dow wonnde nder maada.
Be mbare, aan e bibbe maada fuu, ngam a annditaay wakkati mo Alla
warunoo ngam hisinde ma.

Diiwol sonnoobe nder Juulirde mawne
45 lisa naati jawreeru Juulirde mawne, fuddi no riiwa sonnoobe,

46 no wi'a be: —Dum winndaama nder dewte Alla:Suudu am laatoto suudu
du'aa'u. Amma onon, on ngadii nduwumpere wuybe !

47 lisa no waajoo nyannde fuu nder Juulirde mawne. Mawbe cakkanoobe Alla
e jannginoobe Tawreeta e haaloobe nanee nder lenyol ngool fuu no ndaara
no mbardata lisa.

48 Amma be keppi hebude laawol fuu, ngam himbe fuu no ngattani haalaaiji
makko hakkillo sanne.

Luka 20

Toy baawde lisa yuwi ?

I'Nyannde gom lisa no janngina himbe nder Juulirde mawne, omo waajoo be
dow Habaru lobbo. Sey mawbe cakkanoobe Alla gom, jannginoobe Tawreeta
e mawbe Yahudankoobe gom ngari to makko,

Zmbi'i mo: —Haalan min, baawde deye ngadirtaa kujje dee fuu ? Moy hokKi
ma laawol wadude de ?

3Nden lisa jaabii be, wi'ii —Miin duu, huune worre tan yamanmi on,
njaabodon kam:

4 Alla naa himbe kokki Yahaaya laawol wadude batisma ?

> Sey ibe caawodira hakkune mabbe, ibe mbi'a: —Nde nii en mbi'ii Alla, o
wi'an ko wadi en ngoondinaay Yahaaya ?

6 Amma nde en mbi'ii himbe, too, himbe fuu no mbugoto en kaaye, ngam be
fuu be tabbintini ko Yahaaya no annabiijo.

7 Nden be njaabii lisa, be mbi'i: —Min anndaa liludo mo.

8lisa duu wi'i be: —To0, miin duu, mi haalantaa on baawde de ngadiranmi
kujje dee.

Kippol haala dow remoobe bonbe

9 Gada ko lisa haaldunoo he mawbe cakkanoobe Alla, jannginoobe Tawreeta
he mawbe Yahudankoobe, o wadani himbe kippol haala ngool, o wi'i: —
Neddo gom wadi ngesa cabiije, nden wuyi nga remoobe gom, wadi jahaangal,
o booyi har toon.

10 Wakkati tebol cabiije deen yottinoo, o lili golloowo makko gom jabowa
mbaka makko cabiije deen to remoobe been. Amma remoobe been piyi
lilaado oon. O coyyitii juude bole.

110 lili golloowo makko gom kaden to mabbe, be piyi oon duu, be njennii mo.
O coyyitii kanko duu juude bole.

12 Jom ngesa oon lili kaden golloowo mum tatabo gom, be mbarmini mo, be
ndiiwi mo.

13 Sey jom ngesa oon wi'i hoore mum: « Joonkay, mido anndi no ngadanmi.
Mi lilan biyam gorko korsudo he mabbe, tawte be teddinan mo ! »

14 Amma wakkati remoobe been ngi'unoo biyiiko, sey be mbi'odiri: «
Ma'adalla. Oo woni donoowo ngesa ngaa. Ngaree mbaren mo, heba ndonen
nga!»

15 Sey be mburtini mo nder ngesa ngaan, be mbari mo. Too, dume miiloton
jom ngesa oon wadata remoobe bee ?

16 Mido wi'a on: « O waran, o wara remoobe been, nden o halfina ngesa
ngaan wobbe. » Wakkati himbe nanunoo kippol haala ngool, be mbi'i: —Alla
hiinu en dum!

17 lisa yeewi be, wi'i. —Ndenne, dume woni maana ko winndaa nder dewte
deen, wi'aa: Hayre nde nyiboobe been mboppi ndeen, kayre laatii hoore
nyibdi ndiin.

18 lisa beydi wi'ude be kaden: —Neddo fuu caamudo dow hayre ndeen, helan.
Neddo fuu, mo nde saami dow mum, no mornyotoo.

19 Jannginoobe Tawreeta e hooreebe cakkanoobe Alla paamii ko kippol haala
ngool, kam'en ngol sappii. Be muuyiino nanngude mo doon da, amma be kuli
himbe.

Ittande laamiido Rooma mawdo janngal
20 Jannginoobe Tawreeta e hooreebe cakkanoobe Alla ngattani lisa hitere. Be

lili himbe gom ngada ko'e mum'en hano dartiibe, tunna mo nder haalaaji
makko ngam be keba laawol no be ngattirta mo nder juude laamu.

21Lilaabe been ngari to lisa, yami mo, mbi'i. —Moodibbo, miden anndi ko
kaalataa e ko mbaajotodaa fuu no dartii. Miden anndi ko a burdinaay himbe.
Ada janngina laawol Alla goonga e goonga.

22 No hegii min kokka laamiido Rooma mawdo janngal naa hegaaki ?
23 Amma lisa annditani yoyre mabbe, nden wi'i be:

24 —Kollee kam tammal cardi ! Foto moy he innde moy woni do ? Be njaabii,
be mbi'i: —Laamiido Rooma.

25Nden o wi'i be: —Ndenne kokkee laamiido Rooma ko jeyi, kokkon Alla duu
ko jeyi.

26 Be kebaay fuu ko be tunnirta mo nder ko o wi'i be yeeso himbe fuu.
Nootaaki makko haaydini be, nden be ndeyyiti.

Yamde dow ummitaaki maaybe

27 Sadduki'en, kam'en ngoni yeddoobe no mbi'a ko maaydo fuu ummitittaako.
Nyannde gom, wobbe mabbe ummii ngari to lisa, yami mo, mbi'i:

28 —Moodibbo, Muusa tilsini enen Yahudankoobe, wi'i:Nde gorko dewli,
maayi, hebaay biddo, minyum naa mawnum dewla deekiiko ngam hebana mo
jippotoobe.

29 Too, wadiino rimdaabe jeddo gom. Arano oon dewli debbo gom, maayi,
hebaay biddo.

30 Didabo oon dewli debbo oon, kam duu maayi, hebaay biddo.
31 Tatabo oon duu tokki, faa jeddo been fuu maayi.
32 Gada maayde mabbe, debbo oon duu maayi.

33 Too, nyannde darnal, moy nder mabbe laatoto goro debbo oo ? Ngam be
fuu jeddo kabbani mo.

34 Sey lisa jaabii be, wi'i. —Nder duuniyaaru nduu worbe banata, rewbe duu
banee.

35> Amma be Alla daari fotube keba mbuurnam jaano, ummitittoobe nyannde
darnal, worbe mabbe ndewlataa, rewbe mabbe duu ndewlataake.

36 'Be maayataa kaden, ngam be laatoto hano maleykaabe. Be bibbe Alla duu,
ngam be ummitake he maayde.

37Muusa he hoore mum wakkati Alla haaldannoo he mum nder taariihi
kaaloowo dow wuumoore hubboore, Muusa sappake ko maaybe no
ummitittoo. Ngam toon o noddiri JoomiraawoAlla Ibrahim, Alla Isiyaaku, Alla
Yakuuba.

38 lisa wi'i be kaden: —Ndenne, Alla hanaa Alla maaybe, o Alla wuurbe. Ngam
to makko himbe fuu no wuurbe.

39 Gere nder jannginoobe Tawreeta piirti hunnduko, mbi‘ii: —Moodibbo, a
haalii goonga.

40 |lla ndeen be cuusaay yamude mo goddum kaden.
Almasiihu hanaa taanu Daawda tan

41 lisa wi'i be: —Noy himbe mbaawiri wi'ude ko Almasiihu no taan Daawda ?

42 Daawda e hoore mum wi'i nder Jabuura:

«Alla Joomiraawo wi'i Joomiraawo am: War, njoodaa nyaamo am

43 faa mi sorna waybe maa ley teppere maa. »

44 Daawda no noddira mo, « Joomiraawo », ndenne, o hanaa taanu Daawda.
Kakkilee he jannginoobe Tawreeta

45 \Wakkati jama'aare wonnoo no hettinanii lisa, sey lisa wi'i aahiibe mum:

4 —Tinnee. Kakkilee he jannginoobe Tawreeta. |be ngidi bornaade kolte
mawde. |be ngidi sanneede cannooje teddude nder luube. Ibe ngidi joodorde
burde teddude nder baajordi. Ibe ngidi joodorde burde teddude nde nii be
noddaama batu.

47 |be eyta rewbe be goriraabe mum'en maayi ngam teetude njawdi mabbe.
Ibe njunna du'aa'uuji mabbe ngam be limtee nder lobbube. Kiite naawde be
ngadantee.

Luka 21

Sadaka debbo talkaajo mo gorum maayi

llisa banti hoore mum nder Juulirde mawne, sey hi'i rikube gom no ngatta
hadiyaaji mum'en nder keesuwal mayre.

20 hi'ii duu debbo talkaajo gom mo gorum maayi no watta buudoy didoy nder
maggal.

3 Sey o wi'i: —Mido haalana on goonga: Ko debbo talkaajo mo gorum maayi
oo watti nder keesuwal dum, no buri ko beeto fuu ngatti.

4*Ngam be fuu, be kokki sedda nder ko be njogii. Amma debbo oo, ko o
joginoo ngam o wuurda dum, o watti nder maggal.

Cankitol Juulirde mawne e alamaaji timmoode duuniyaaru
>Nder Juulirde mawne ndeen wobbe tinni no kaala dow mayre, no mbi'a ko

inde woodi ngam nde moyyiniraama kaaye boodde. Nde fediraama sadakaaji
ittanaadi Alla. Amma lisa wi'i be:

6—Nder ko ngi'oton dum fuu, wakkati waran mo baa hayre mayre worre
hoddataako no deki dow wonnde. Nde fuu, nde libetee.

”Nden be yami mo, be mbi'ii —Moodibbo, haalan min nde dum wadata.
Alaama oye hollata ko kujje dee fuu badake ?

8 Sey lisa jaabii be, wi'i. —Kakkilee to neddo fuu maijjina on. Himbe heewbe
ngardan innde am, mbi'a: « Miin woni Almasiihu », be mbi'a: « Wakkati 0o
badake. » To tokkee be.

9 Nde nii on nani habaru konu e murtol no wadee, to kulee. No tilsi dum wada
ginan, amma dum hollataa ko wakkati mum da timmoode duuniyaaru yottake.

10 lisa tinni no wi'a be: —Lenyol habdan he lenyol, laamu habdan he laamu.

11 Dimmbaaki leydi mawki wadan. Rafooji e nyawuuji bondi ngadan nokku
nokkuuje. Kujje kulyiniide e alamaaji mawdi ngadan dow kammu.

12 Amma fadde majjum wadude, on nanngetee, torredon, njaaredon yeeso
laamiibe e hooreebe, kiitedon nder baajordi Yahudankoobe, paddedon nder
kasu ngam sabbu am.

13 Dum hokkan on laawol seedanaade kam.

14 Ndenne, kabbee anniya illa joonin, heba no coptinirton ko'e moodon to
suulu on,

15 ngam mi hokkan on nyenyal haala e anndal faa nder waybe moodon bee
fuu walaa baawdo libude naa yeddude on.

16 Baa saaroobe moodon, rimdaabe moodon, koreeji moodon e higiraabe
moodon no njammboto on. Be laatoo daliila maayde wobbe moodon.

17Himbe fuu mbanyan on ngam am.
18 Amma baa leebol ko'e moodon gootol majjataa.

19 Tittinkinaaku moodon kebirton kisinam.

Cankitol Ursaliima

20 —Wakkati ngi'udon soogeeji piili Ursalima, anndon ko cankitol maggo
badake.

21 Nder wakkati oo, be dum tawi Yahudiya ndoggira baamle. Be dum tawi
nder hubeere Ursaliima, mburto nder mayre. Tawaabe nder ladde duu, to
naatu nder mayre.

22Ngam nyalaade deen no nyalaade yoptitaade ko winndaa nder dewte Alla
fuu no tabbitan.

23 Nder balde mum bone saaman dow saawbe he musinoobe ! Ngam torraaji
mawdi no caaman dow leydi ndiin. Tikkere Alla no jippoto nder lenyol ngool.

24\Wobbe mbardetee takubaaje, wobbe nanngee, njaaree hakkune lenyi fuu.
Be kanaa Yahudankoobe ndampan Ursaliima, dawranaade faa wakkati mo
dum fodanaa oon huuba.

Gartol lisa Almasiihu

25 —Alamaaji no ngadan dow naange, di ngadan dow lewru e dow koode.
Kulkulal nanngan himbe duuniyaaru duu. lido maayo baleewo e benkeyye
mum mawna faa lenyi dii fuu mbemmbee ngam majjum.

26 Nde himbe miilake ko waroyta nder duuniyaaru, sey kulkulal wada be
pekkora, ngam baa baawde gonde dow fuu no ndimmboto.

27 Nder wakkati mum,Bii-Neddo no hi'etee, no wara dow luuldere. Omo warda
baawde e teddungal manngal.

28 Nde nii dum fuddii wadude, ummodon ndarodon, banton ko'e moodon,
ndaaron dow ngam coptinol moodon badake.

Tinndinoore dow ibbi

29 Gada filla alamaaiji kollooji gartol makko ngool, lisa wadani be tinndinoore
ndee, wi'i: —Ndaaree ibbi e ledde koriide fuu.

30 Nde nii on ngi'ii de mbilitii, odon anndi ko dunngu badake.

31Hano non, onon duu, nde nii on ngi'ii kujje dee no ngada, paamee ko
Laamu Alla badake.

32Goonga kaalananmi on: Jamaanu oo timmataa tawee kujje dee fuu
ngadaay.

33 Kammu e leydi taggan, amma haalaaji am timmataa abada.
lisa holliti himbe ndeena ko'e mum'en

34 —Ndeenee ko'e moodon to accee nyaamdu ada hakkillo moodon. To
njaree duu faa ko'e moodon pudda soptaade. To accee miilooji duuniyaaru
cuula on. Nde hanaa non, nyalaane ndeen no juhan on, on anndaay.

35 Ngam nyalaane ndee no waran dow yonki fuu nder duuniyaaru.

36 Ndenne, kakkilee, ndu'ee wakkati fuu, ngam kebon semmbe dadude kujje
kaanude wadude dee fuu. Mbaawon daraade duu yeeso Bii-Neddo.

37 Nyalooma, lisa no waajoo nder Juulirde mawne, amma nde jemma wadi, o
wurtoo, o waalowa dow waamnde wi'eteene waamnde Jaytun.

38 [lla subaka kecco himbe fuu no ummoo, no njaha to makko, no tawowaa mo
nder Juulirde ndeen ngam hettinaade ko o wi'ata.

Luka 22

Dabare nanngol lisa

1Wakkati Juulde buuru mo walaa yuufinirdum, juulde bi'eteede Juulde
dimdinol Isra'ilankoobe badinoo,

2mawbe cakkanoobe Alla e jannginoobe Tawreeta no tefa no mbarirta lisa,
amma ibe kula himbe.

3Sey lIbilisa naati nder berne Yahuuda inndirteedo Iskariyot, gooto nder
lilaabe sappo e dido been.

“*Nden o yehi, o haaldowi mawbe cakkanoobe Alla e mawbe soogeeji
kakkiliidi he Juulirde mawne ndeen dow no o wattirta lisa nder juude mabbe.

>Be nanii beldum majjum sanne, nden be adi alkawal ko be kokkan mo
ceede.

6Yahuuda jabi, nden fuddi tefude laawol no o jammbortoo lisa, tawa himbe
paamaay.

Ciryaaki hiraane Juulde dimdinol Isra‘ilankoobe

7Juulde buuru mo walaa yuufinirdum wari. Nyannde majje himbe mbownoo
hirsude jawdi ngam wadude hiraane Juulde dimdinol Isra'ilankoobe.

8lisa lili Piyer e Yahaaya, wi'i be: —Njehee ciryanee en hiraane Juulde
dimdinol Isra'ilankoobe, nyaamen.

9 Nden be yamii mo, be mbi'i: —Toy ngiddaa min ciryowoo nde ?

10 lisa jaabii be, wi'i. —Kettinee, nde nii on naati nder hubeere ndee, on pottan
gorko gom no ronndii loone ndiyam. Tokkon mo faa nder baade nde o naatata
nder mum.

11'Nden mbi'on jom baade ndeen: « Moodibbo lili min, min yame toy suudu
ndu o nyaamdata he aahiibe makko hiraane Juulde dimdinol Isra‘ilankoobe
nduun woni ? »

120 hollan on suudu mawnu gom, ciryaanu wonndu dow. Toon ciryotodon
hiraane ndeen.

13 Sey be njehi, be tawi huune fuu dey-dey no lisa wi'irnoo be. Nden be ciryii
hiraane ndeen.

Hiraane Juulde dimdinol Isra'ilankoobe

14 \Wakkati kiraade deen njottinoo, sey lisa joododii he lilaabe been faa be
nyaama.

15Nden o wi'i be: —Mi haabii en njoodidaaki nyaamuden hiraane Juulde
dimdinol Isra'ilankoobe ndee, fadde am torreede.

16Ngam mido wi'a on, mi nyaamataa hiraane ndee kaden sey nyannde
maana mayre humnaa nder Laamu Alla.

17lisa hooyi nyederde cabiijam, o yetti Alla, o wi'ii —Njabee, ceendee
hakkune moodon

18 ngam mido haalana on, mi yarataa cabiijam kaden, sey wakkati Laamu Alla
wari.

190 hooyi buuru, o yetti Alla, o helti mo, o hokki be, o wi'i: —Dum woni
banndu am kokkaanu ngam moodon. Ngadee iri nii he banndum ngam
miccitaade he am.

20 Gada be kiirtake, lisa hooyi nyederde cabiijam, yetti Alla, hokki be, wi'i: —
Nyederde ndee woni amaana keso tabbintinaado har yiiyam am ndufeteedam
ngam moodon.

21 Amma jammbotoodo kam oon no do. Omo nyaamda he am nder le'al
gootal.

22 Bii-Neddo accan duuniyaaru hano no dum fodira. Amma bone saaman dow
jammbotoodo mo !

23 Sey lilaabe been puddi no yamodira moy nder mum'en woni gadoowo dum.
Geddi hakkune lilaabe lisa

24 Geddi ummii hakkune aahiibe been dow moy buri teddude nder mabbe.

25 Nden lisa wi'i be: —Doole doole laamiibe be kanaa Yahudankoobe laamorii
himbe mum'en. Jom'en baawde duu no ngidi noddireede lobbube.

26 Amma onon kay, dum wadataa hakkune moodon. Accee burdo teddude
hakkune moodon laatoo hano burdo famdude. Ardiido laatoo hano golloowo.

27Ngam moy buri teddude hakkune joodiido faa nyaama naa golloowo
gaddoowo nyaamdu oon ? Joodiido faa nyaama oon kam woni mawdo.
Amma miin, mido hakkune moodon hano golloowo.

28 Onon, odon ngondi he am wakkati torreteemi fuu.
29 Miin duu, mi hokkii on laamu hano no Baaba am hokkiri kam ngu,

30ngam nyaamon, njaron he le'al am nder laamu am. Njoododon dow
joodorde laamu, kiitodon lenyi Isra'el sappo e didi diin.

lisa wi'i Piyer annditittaa dum

31 Gada geddi naatuni caka aahiibe been, sey lisa wi'i Simon Piyer: —Simon,
Simon, Ibiliisa yamii baawde faa seda on hano no alkama sedirtee.

32 Amma mi du'anake ma ngam to a mursu goondinol maa. Aan duu, nde a
wartii to am, cemmbindinaa banndiraabe maa.

33 Piyer jaabii mo wi'i: —Joomam, baa nii mi uddiditee he maada non naa mi
wardetee he maada non, mido siryi !

34 Nden lisa jaabii mo, wi'i. —Mido haalane Piyer, nder jemma oo, fadde
ndontoori jogginde, a wi‘an a anndaa kam kile tati !

Ciryee ngam torra

35 lisa wi'i aahiibe been: —Wakkati lilunoomi on ko on njaaraayno albey,
mbasu e pade, no woodi ko nakkani on naa ? Sey be njaabii mo be mbi'i; —
Walaa !

360 wi'i be kaden: —Amma jooni, goodudo albey, hooya. Jogiido mbasu,
yaara. Mo walaa takubaahi, sonna jabbaare mum sooda ngooti.

37Ngam no winndaa dow am, wi'aa:O fiyetee sawru bonbe. Mido wi'a on: No
tilsi dum heewtoo kam ngam ko winndaa dow am fuu huubaa.

38 Nden be mbi'i mo: —Moodibbo, ndaa takubaaje didi nii ! O wi'i be: —Hey/ii !
Du'aa'u lisa dow waamnde Jaytun

39 lisa wurtii hubeere Ursaliima, fa'i waamnde wi'eteene waamnde Jaytun
hano no o woowiri wadirde dum. Aahiibe makko tokki mo.

40 \Wakkati o yottinoo toon, o wi'i be: —Ndu'ee to on caamu nder cii'aaki.
41 Sey o toowtiri be kuule sedda, o hofi, omo du'oo,

42 0mo wi'a: —Baaba, nde a muuyii, woddinam nyederde torra ndee. To dum
laatoo muuyde am, amma dum laatoo muuyde maa !

[“3Nden, maleykaajo gom yuwdo dow kammu wanngani mo, ngam
semmbindina mo.

44+ Nder torra makko, o beydi tekkindinde du'aa'u makko faa gulinol makko
laatii hano tobbe yiiyam tinni no simta dow leydi.]

45 Wakkati o du'odii, o soyyii to aahiibe makko, o tawi ibe daanii ngam berde
mabbe mboni.

46 Nden o wi'i be: —Dume daanantodon ? Ummee ndu'ee, to on caamu nder
cii‘aaki !
Nanngol lisa

47 lisa no caka haala, sey jama'aare gom wari. Yahuuda, gooto nder lilaabe
sappo e dido been, no ardi. O badii lisa faa o wunndoo dum.

48 Sey lisa wi'i mo: —Yahuuda, mbunndaaki njammbortodaa Bii-Neddo naa ?

49 \Wakkati aahiibe lisa ngi'ii ko hidi wadude, be mbi'ii —Moodibbo, min
coppira be takubaaje naa ?

50 Sey gooto mabbe soppi gollanoowo mawdo cakkanoobe Alla gom, tayi
nowru makko nyaamo.

>1 Nden lisa jaabii be, wi'i. —Accee nii ! lisa meemi nowru peyyaado oon, o
yamdintini mo.

52 Nden o haalani mawbe cakkanoobe Alla, mawbe soogeeji kakkiliidi Juulirde
mawne ndeen e mawbe Yahudankoobe warbe nanngude mo been, o wi'i: —
Ko wadi ngardudon takubaaje e cabbi faa nanngon kam hano miin woni
mawdo murtube ?

53 Mido wondunoo he moodon wakkati fuu nder Juulirde mawne mido waajoo,
on ndekaay junngo dow am. Amma jooni wakkati moodon non, wakkati mo
nimre laamotoo.

Nimsitaaki Piyer

>4 lisa nannga, ardinaa faa nder baade mawdo cakkanoobe Alla fuu. Piyer
tokkitii be to toowti.

55 Hiite no hubba caka batamaare baade ndeen, himbe no njoodii no ngatti
nge caka no Yilfoo. Piyer wari joodii hakkune mabbe.

56 Nder jeyngol hiite ngeen, kordo gom hi'i Piyer no Yyilfoo. Kordo oon yeewi
Piyer faa woodi, wi'i himbe: —Neddo oo duu, no wondunoo he lisa.

57 Nden Piyer yeddi, wi'i mo: —Banndam debbo, mi anndaa mo sam !

58 'Booyi sedda gada mum, sey goddo hi'ii mo, wi'i mo kaden: —Aan duu, a
gooto nder mabbe ! Piyer jaabii mo, wi'i: —Higo, hanaa miin non !

59Yamde worre gada mum, sey goddo ummini haala kaan kaden, wi'i; —
Sikka fuu walaa, omo jeyda he mabbe, ngam o bii-leydi Galili.

60 Piyer jaabii mo, wi'i. —Higo, mi faamaay ko mbi'udaa ! Piyer hantaay haala
ko ndontoori joggini.

61 lisa yeeVitii, yeewi Piyer, sey Piyer miccitii ko lisa wi'unoo dum: —Fadde
ndontoori jogginde hannden, a wi'an a anndaa kam kile tati.

62 Piyer wurtii yaasi, tinni no wulla no wullitoo.

lisa yeeso hawriine dawroobe
63 Jogiibe lisa been no njawoo lisa, no piya mo.

64Be cuddi yeeso makko, ibe yama mo, ibe mbi'a: —Nde nii a annabiijo,
haalan min moy fii ma !

65 Be tinni ibe pamdina mo, ibe njenna mo jennooije ir-iriije.

66 \WWakkati weetunoo, mawbe Yahudankoobe, mawbe cakkanoobe Alla e
jannginoobe Tawreeta kawri. lisa yaaraa yeeso hawriine dawroobe.

67 Be mbi'i mo: —Nde aan woni Almasiihu oon, haalan min. lisa jaabii be, wi'i:
—Baa nde mi wi'i on non, on ngoondintaa.

© 2017 Wycliffe Bible Translators, Inc. \‘
© Serving In Mission — SIM-NIGER \/\]ycliffe"



179

68 Nde mi yamii on duu, on njaabataako.

69 Ammai illa jooni, Bii-Neddo no joodoyto nyaamo Alla Jom baawde.

70 Sey be fuu be mbi'ii: —Ndenne a Bii-Alla naa ? lisa jaabii be wi'i: —On kaali
ko ngonmi.
71 Nden be mbi'ii: —Seede oye ndoometen kaden ? En fuu en nani ko o haaliri

hunnduko makko !

Luka 23
lisa yeeso Pilaatus

L' Hawriine dawroobe ndeen fuu ummii, yaari lisa to Pilaatus.

2Be puddi ibe tuuma mo, ibe mbi'a: —Min tawi neddo oo no majjina lenyol
amin, no hada laamiido Rooma mawdo hokkee janngal. Omo wi'a hoore
makko kee, kam woni Almasiihu, laamiido.

3 Nden Pilaatus yamii lisa, wi'i. —Aan woni laamiido Yahudankoobe naa ? lisa
jaabii mo, wi'i. —Aan wi'i ka.

4 Pilaatus fiirti hunnduko, wi'i hooreebe cakkanoobe Alla e jama'aare ndeen
fuu: —Mi hi'aay daliila fuu he makko ko jukkata mo.

>Be nani ko Pilaatus wi'i, sey be towni daade mabbe be ngadi ko haalude
dow lisa, ibe mbi'a: —Ko o waajotoo dum no murtina himbe. O fuddii nder
leydi Galili, nden o yawti o yehi nder leydi Yahudiya, joonin o warii faa do.

lisa yeeso laamiido Hirudus

6 Pilaatus, ngam haalaaji di tuumube lisa been ngadi, yami himbe wi'i: —
Gorko oo no bii-leydi Galili naa ?

7Wakkati o nanunoo ko lisa yuwaana nder laamu Hirudus, nden o wadi lisa
yaaree to Hirudus, ngam nder balde mum, Hirudus he hoore mum no tawaa
Ursaliima.

8 Wakkati Hirudus hi'unoo lisa, nani beldum sanne, daliila haalaaji di o
nanannoo dow mum diin. Illa ko booyii duu o hidiino hi'ude mo. Omo hidi o
hi'a lisa no wada alaama kaaydiniido.

20 yami lisa yamde dudde, amma lisa jaabaaki mo baafuy.

10 Mawbe cakkanoobe Alla e jannginoobe Tawreeta ndarii, no pelira mo keddi
semmbe mum'en.

11 Hirudus e soogeeji mum duu njenni mo, njawii mo, bornii mo alkubbaare
woodune sanne gom, coyyiti mo to Pilaatus.

12Hirudus e Pilaatus no mbanyidirnoo amma nyannde mum be laatii
higiraabe.

Tayol kiite lisa

13 Pilaatus hawri hooreebe cakkanoobe Alla, mawbe Yahudankoobe, o hawri
himbe fuu,

40 wi'i be: —On ngaddanii kam neddo oo mbi'udon oo majjinoowo himbe.
Too, mi yamii mo yeeso moodon, amma dow ko peludon mo dum fuu, mi
hi‘aay daliila ko njukkata mo.

15 Hirudus duu hi'aay baafuy he makko, dum wadi o soyYyitani en mo. Paamee
ko gorko oo wadaay fuu ko foti o wareede.

16 Ndenne, mi boccan mo, mi yoofa mo.

[17 Tawi he Juulde dimdinol Isra'ilankoobe fuu, no tilsi Pilaatus yoofana be
uddanoodo gom.]

18 Amma be poti be kuubi, be mbi'i: —War mo, njoofanaa min Barabas !

19 Barabas uddaama ngam no tawaa nder murtol gadunoongol nder hubeere
Ursaliima, he ngam o wari goddo.

20 Pilaatus haaldi he mabbe kaden ngam omo hidi o yoofa lisa.

21 Amma be puddi, ibe kuuba, ibe mbi'a: —Tontu mo ! Tontu mo dow bardugal
!

22 Pilaatus yeeyi haaldi he mabbe kaden wi'i be: —Ko boni oye o wadi ko foti
nii fuu ? Mi hi'aay daliila fuu ko foti o waree. Ndenne, mi boccan mo, mi yoofa
mo.

23 Be tinni ibe kuuba sanne, ibe mbi'a o tontee faa be njaalii Pilaatus.
24 Nden Pilaatus jabi wadande be ko be yami.

250 yoofani be, uddanoodo ngam murtol e barol goddo mo be yami yoofee
oon. Nden o watti lisa nder juude mabbe, faa be ngada mo ko weli be.

lisa dow leggal bardugal
26 \Wakkati soogeeji diin njaarannoo lisa, sey di potti Simon mo Sirene no wara

no yuwa gese. Be nanngi mo be tilsini mo o wakkoo leggal bardugal lisa, be
mbi'i mo o tokkira lisa gada gada.

27 Jama'aare tokki lisa, rewbe gom no ndeki juude dow ko'e mum'en no
mboya ngam makko.

28lisa yeeyitii rewbe bee, wi'i be: —Rewbe Ursaliima, to mboyee kam,
mboyee ko'e moodon e bibbe moodon !

29 Ngam nyalaade ngaran de himbe mbi'ata: « On mbeli ko'e onon rewbe
rimarbe, be deedi mum'en caawaay abada, endi mum'en musinaay sam. »

30 Nder wakkati mum himbe mbi'an baamle caama dow mum'en, be mbi'a
yoole cudda dum'en.

31 Nde lekki kecci wadaama iri nii he banndum noy ki wadetee nde ki yoorii ?
32Be ardini lisa he bonbe dido gom ngam be mbardee he makko.

33 Wakkati be njottinoo nokkuure wi'eteene Laalagal hoore, be tonti mo dow
leggal bardugal. Be tonti bonbe dido been duu, oo nyaamo lisa, ooto nano.

34 lisa wi'l: —Baaba, yaafa be ngam be anndaa ko be ngadata. Soogeeji diin
piyi caaca ngam senndude kolte makko caka mum'en.

35 Himbe no ndarii don no yeewa. Hooreebe Yahudankoobe duu puddi no
njawoo mo, no mbi‘a: —O dannii wobbe, jooni o danna hoore makko, nde nii o
Almasiihu, Cubaado Alla !

36 Soogeeji diin duu njawii mo, ngaddani mo ndiyam lammudam,

37mbi'i mo: —To0o, nde nii aan woni Laamiido Yahudankoobe, dannu hoore
maa !

38 Dow timtude hoore lisa be mbinndi dow alluwal: « Oo woni Laamiido
Yahudankoobe », be takki.

39 Gooto nder tontidaabe he makko been no yenna mo, no wi'a: —Hanaa aan
woni Almasiihu naa ? Dannu hoore maa, ndannaa min, minen duu !

40 Nden ooto feli banndum, wi'ii —A hulataa Alla naa ? Kiite goote
ngadanadon aan e makko fuu.

41 Enen, en kebii ko kaanuden, kiite meeden no goonga jaati. Ko ngolluden nii
njobaden. Amma gorko oo wadaay ko boni fuu.

42Nden o wi'i: —lisa, miccitodaa kam wakkati ngartudaa nder laamu maa.

43 Sey lisa jaabii mo, wi'i: —Mido haalane goonga, hannden jaati a wondan he
am nder aljanna.

Maayde lisa
44-45 Caka nyalooma, naange nibbi. Nimre huuri leydi ndiin fuu faa dum wadi

jamde tati. Riido palaado nder Juulirde mawne oon serki caka, laatii pecce
didi.

46 lisa huubi huubaano manngo, wi'ii —Baaba, mi tummbi yonki am nder
juude maa. Gada haalaaji dii, o foofi foofaango makko sakitiingo.

47\Wakkati hooreejo soogeeji Rooma hi'unoo ko wadi, teddini Alla, wi'i: —
Sikka fuu walaa, neddo oo no dartiido !

48 Himbe dubbe warnoobe Yeewi, wakkati ngi'unoo ko wadi dum, coyyitii,
ndeki juude dow ko'e mum'en no mboya.

49 Amma anndube mo ndarii to toowti no ndaara. Rewbe tokkunoobe lisa illa
Galili duu no hakkune mabbe.

Moobol lisa

50-51 Nder hawriine dawroobe no woodi gorko lobbo, dartido gom, jeyaado
Arimatiya nder leydi Yahudiya bi'eteedo Yusufu. O haabi o hi'aay banngol
Laamu Alla. Yusufu jabaaynoo laabi di hawriine dawroobe ndeen darnunoo, o
jabaay duu ko nde wadi.

52 Sey o ummii, 0 yehi to Pilaatus ngam naaraade mo banndu lisa.

53 O wadi banndu lisa jippina dow leggal bardugal. O fiili ndu kasanke, o watti
nder annyeere sebaane nder tepaare gom nde baa gooto fukkinaaka nder
mum.

>4 Dum fotodiri aljumaare, nyalaane fowteteene duu badake.

55 Rewbe wondunoobe he lisa illa Galili tokki Yusufu, ngi'ii annyeere ndeen e
no banndu makko wattiraa nder mayre.

56 Be kooti wuro, be ciryowii nebbeele uurde e turaare ngam wujjude banndu
lisa. Be powti nyalaane fowteteene hano no Tawreeta wi'iri dum.

Luka 24

LUmmitaaki lisa Alal illa subaka kecco, rewbe wondunoobe he lisa illa Galili
been pa'i to annyeere ndeen. Be njaldi nebbeele uurde de be ciryinoo.

2'Be ngari, be tawi kaaya ommbiranoonga annyeere ndeen tallitaama.
3 Wakkati be naatunoo, be tawaay banndu lisa Joomiraawo.

4+ Hakkillooji mabbe ummii, sey worbe dido gom mbanngi yeeso mabbe. Ibe
bornii kolte yelkitittoode.

5 Kulal nanngi be, sey be leyni ko'e mabbe faa he leydi. Worbe dido been mbi'i
be: —Ko saabi odon tefa buurdo hakkune maaybe ?

60O walaa do, o ummitake. Odon miccitoo ko o haalannoo on illa nder leydi
Galili naa ?

70 wi'i: « No tilsi Bii-Neddo wattee nder juude wadoobe hakke, tontee dow
bardugal, nden nyalaane tatabere mum ummitoo. »

8 Nden be miccitii he haalaaji lisa diin.

9Be ndilli to annyeere ndeen, be coyyitii, be kaalanowi lilaabe sappo e go'o
been he aahiibe beeto.

10 Mariyaama mo Magdaala, Yowanna e Mariyaama inna Yakuuba he rewbe
wondunoobe he mabbe gom kam'en ngoni rewbe warbe kaalani lilaabe been.

11'Be kaalani lilaabe been fuu, amma lilaabe been adi haala mabbe hano
meere, be ngoondinaay.

12Nden Piyer ummii, doggi fa'i to annyeere ndeen. Wakkati o yuurninoo nder
mayre, kasanke oon tan o hi'i. O hooti nder wemmbere, omo yama hoore
makko ko wadi. Dow laawol Emmayus

13 Alal mo rewbe been ngarnoo kaalani aahiibe been, aahiibe dido gom
nanngi laawol Emmayus. Hakkune wuro ngoo e Ursalima no wada yaadu
jamde didi.

141pe njeha ibe njewta dow ko wadi dum.

15 Wakkati be njewtannoo, sey lisa e hoore mum hewtii be, no yaada he
mabbe.

16 Amma Alla hadii be anndita mo.

17 lisa yami be, wi'i. —Dow dume ngondon odon njewta dow laawol ngool ?
Sey be ndarii kak, ibe balinii.

18 Nden Kiliyopas jaabii mo, wi'i: —Ndenne, aan tan woni kodo nder Ursaliima
mo anndaa ko wadi nder nyalaade dee ?

19 Sey lisa wi'i be: —Dume ? Be mbi'i. —Ko wadi he lisa mo Nasaratu ! O
annabiijo, jom baawde nder ko haalata e ko gollata yeeso Alla e yeeso himbe
fuu.

20 Amma hooreebe cakkanoobe Alla e mawbe meeden ngatti mo nder juude
laamu ngam o jukkee jukkol maayde. Be tonti mo dow bardugal.

21 Miden tammi ko kanko soptinta Isra'el. Hannden woni nyalooma tatabo ko
dum wadi.

22 Kaden duu, rewbe hawriine amin gom kaaydini min. llla subaka kecco be
njehi to annyeere makko,

23amma be tawaay banndu makko. Nden be ngarti, be mbi'i maleykaabe
mbannganii dum'en, be mbi'i omo wuuri.

24\Wobbe nder amin gom ummii njehi to annyeere ndeen. Be tawi huune fuu
hano no rewbe been mbi'irnoo min. Amma be ngi'aay mo, kanko e hoore
makko.

25Sey lisa wi'i be: —Hey onon famdube hakkillo ! Be njaawaa goondinde
haala annabiibe !

26 Hanaa no tilsi Almasiihu torree, fadde mum naatude nder teddungal mum ?

27Nden lisa famtini be ko dewte fuu kaalunoo dow mum, illa nder Tawreeta
faa wara nder dewte annabiibe.

28 \Wakkati be paaniino Emmayus, sey lisa wadi hano wittoto.

29 Nden be naarii mo, be mbi'i: —Waalan min, ngam hiiri. Jemma duu naatii.
Sey o tokki be, o weerani be.

30 Wakkati be njoodinoo faa be nyaama, lisa hooyi buuru, yetti Alla, helti buuru
oon, hokki be.

31 Sey gite mabbe peertii, be annditi lisa. Wakkati mum da o majji yeeso
mabbe.

32 Nden be mbi'odiri: —Wakkati o haaldannoo en dow laawol, omo famtina en
ko dewte Ceniide mbi'i, en nani beldum nder berde meeden.

33'Be ummii sabat, be coyyi Ursaliima, be tawtowi lilaabe sappo e go'o been e
wondube he mum'en.

34 Nden be mbi'i kambe duu: —Goonga non, Joomiraawo meeden ummitake.
O wannganii Simon Piyer.

35 Nden aahiibe dido been kaalani be ko wadunoo dow laawol mum'en fuu. Be
kaalani be duu no wadi ko be annditi mo wakkati o heltannoo buuru oon.
Banngol lisa hakkune aahiibe mum

36 Kiliyopas'en no caka haala, sey lisa e hoore mum wanngi hakkune mabbe,
wi'i be: —Jam wonda he moodon !

37 'Berde mabbe tayi, be kuli, be miili ko mbeelu maaydo gom be ngi'ii.

38 Nden lisa wi'i be: —Dume wadi hakkillooji mon ummi ? Dume wadi sikka no
tawaa nder berde moodon ?

39Yeewee juude am e koyde am, paamon ko miin nii non. Meemee kam,
yeewon. Mi hanaa mbeelu maaydo ngam mbeelu walaa banndu, walaa gi'e.

40 \Wakkati o haaldannoo he mabbe, o holli be juude e koyde makko.

41 Amma dum fuu wadaay be njaba ko kanko non ngam ibe keewi welwelo,
haayne majjum duu no tawa he mabbe. lisa yami be wi'i. —Odon njogii ko
nyaamee do naa ?

42'Be ngaddani mo noppitto linngu njudaangu gom.
43 O jabi no, o nyaami yeeso mabbe.

4+ Nden o wi'i be: —Wakkati ngondunoomi he moodon, mi wi'iino on no tilsi
kujje de Tawreeta, dewte annabiibe e Jabuura kaali dow am fuu kuuba.

45 O fiirti ko'e mabbe, ngam be paama dewte deen.

40O wi'i be: —Nii dum winndiraa: No tilsi Almasiihu torree faa maaya,
ummitoo nyalaane tatabere.

47Nder innde makko duu, lenyi dii fuu no mbaajetee faa tuuba keba jaafol
hakkeeji mum'en. Dum fuu, dum fuddan nder Ursaliima.

48 Onon ngoni seedantoobe kujje dee fuu !

49 Miin, mi lildan Ruuhu Ceniido mo Baaba am wadani on alkawal dow mum.
Amma njoodee nder hubeere ndee, faa baawde gonde dow njippoo keewa
on, on fuu.

Yeencinol lisa

50 lisa yaari aahiibe been faa hadde Baytaniya. O banti juude, o barkini be.
51 Wakkati o barkinannoo be, sey o seedi he mabbe, o yencinaa dow.

52 Be cujidani mo, nden be coyyi Ursaliima nder welwelo manngo.

53 Wakkati fuu ibe tawee nder Juulirde mawne, ibe teddina Alla.

Yahaaya
Yahaaya 1

Almasiihu woni Haala nduumiika

Llla fuddorde Haala no woodi. Haala kaan no wondunoo he Alla, kanka woni
Alla.

2 lka wondi he Alla illa fuddorde.

3 He makka Alla tagiri huune fuu. Huune fuu ko tagaa he makka yuwi.

4+ Mbuurnam woni he makka, mbuurnam daam laatanii himbe jeyngol.

5> Jeyngol ngool no yayna nder nimre. Nimre ndee waawaay nyifude ngol.
6 No woodunoo neddo gom mo Alla lilunoo bi'eteedo Yahaaya.

70 wari hano seedeejo ngam seedanaade jeyngol ngool, heba himbe fuu
ngoondina ngol.

8 Hanaa kanko woni jeyngol ngool, amma o wari seedaade dow maggol.

9Haala kaan woni Jeyngol goongaawol, garngol nder duuniyaaru,
jaynanoowol himbe fuu.

10 |ka nder duuniyaaru, sabbu makka duuniyaaru tagaa, amma duuniyaaru
annditaay ka.

11 Ka warii to lenyol makka, amma lenyol makka jabaay ka.

12 Amma jabube ka fuu, goondinbe ka been, ka hokki be baawde laataade
bibbe Alla.

13'Be ndimiraaka hano no bibbe aadama ndimirtee naa har muuyo neddo,
amma dimngol mabbe yuwi to Alla.

14 Haala kaan laatake neddo. Neddo oon joodake hakkune meeden, o keewdo
moyyere e goonga. Min ngi'ii teddungal makko, hano teddungal ngal Biddo
bajjo hebata to Baaba mum.

15Yahaaya seedake dow makko, huubi, wi'i;. —Oo0 woni mo kaalannoomi on
haala mum, mbi'umi: « Gada am, artudo kam waran, sabu omo don illa mi
walaano don. »

16 Ngam duudal moyyere makko en fuu en kebii barke dow barke.

17Sabu Muusa kebirden Tawreeta, amma moyyere e goonga sabu lisa
Almasiihu hebiraa.

18Baa gooto hi'aay Alla abada, amma Biddo bajjo gondo Alla, korsudo
kawtudo he Baabiraawo, faamini en mo.

Yahaaya seedake dow lisa

19"Dum woni seede Yahaaya wakkati mawbe Yahudankoobe Ursaliima lilunoo
cakkanoobe Alla e Lewinkoobe yamowa mo, kanko woni moy.

20 O salaaki jaabaade be amma o haaliranii be no laabiri, o wi'i; —Mi hanaa
Almasiihu.
21 Be yami mo, be mbi'i: —Aan, a moy ? A Eliya naa ? O wi'i. —Mi hanaa. Be

mbi'i: —A annabiijo garoowo oon naa ? O jaabii: —Hanaa !

22'Be mbi'i mo: —Ndenne, a moy ? Haalan min ko min kaalanoyta lilube min.
‘Dume mbiidaa dow hoore maa ?

230 jaabii, o wi'ii —Miin woni kuuboowo nder ladde yeeruure no wi'a:
MoyYyinee laabi Joomiraawo hano no annabi Esaaya wi'iri nii.

24 Lilaabe bee to Fariisa'en yuwi.

25'Be yami mo, be mbi'i;. —Ko saabii ko ada wadana himbe batisma nder
ndiyam tawi a hanaa Almasiihu. A hanaa Eliya, a hanaa annabiijo oon ?

26 Yahaaya jaabii be, wi'i: —Miin, mido wadana himbe batisma nder ndiyam,
amma no woodi goddo hakkune mon mo on anndaa.

27 Kanko woni garoowo gada am mo mi fotaay baa fiitude boggi pade mum.

28 Dum fuu dum wadi Baytaniya gada maayo Urdun, to Yahaaya woni no
wadana himbe batisma nder ndiyam.

29 Jaangoore mum Yahaaya hi'i lisa no wara to mum, wi'i: —Ndaaree Njawdiri
Alla ittoori hakkeeji duuniyaaru.

30'Dum woni ko mbi'unoomi dow makko: « Neddo gom waran gada am,
artudo kam, sabu omo don illa mi tagaaka. »

31 Miin, mi anndaano mo. Amma mi wari, mido wadana himbe batisma nder
ndiyam ngam o wanngana himbe Isra'el.

32 Yahaaya seedake, wi'i:. —Mi hi'i Ruuhu Alla nder nanndi wuugaanu yuwi
dow jippii dow makko.

33 Miin, mi anndaano mo. Amma lildo kam mi wadana himbe batisma nder
ndiyam oon wi'i kam: « Oon mo ngi‘ataa Ruuhu no jippoo dow mum oo, kanko
woni gadanoowo himbe batisma nder Ruuhu Ceniido. »

34 Miin, mi hi'i, mi seedake kanko woni Bii-Alla.

Aahiibe lisa aranbe
35 Jaangoore mum kaden Yahaaya no dardii aahiibe mum dido gom.
360 hi'i lisa no yawta, sey o wi'i: —Ndaaree Njawdiri Alla !

37 Aahiibe dido been nani ko o haali dum, tokkitii lisa.

38 lisa yeeVitii, hi'i ibe tokki dum, wi'i be: —Dume tefoton ? Be njaabii, be mbi'i:
—Rabbi , toy njoodotodaa ? Rabbi kam woni Moodibbo.

39 Nden o wi'i be: —Ngaree, yeewee ! Fotodiri laasara wadi. Be njehi, be ngi'ii
to o joodoto, be Kiirtidi he makko toon.

40 Andiire, minyo Simon Piyer, no tawa nder aahiibe dido tokkube lisa wakkati
be nanunoo haala Yahaaya.

41 O wari to Simon Piyer, o wi'i dum: —Min ngi'ii Almasiihu.
Almasiihu maana mum woni « Cubaado » oon.

420 yaari Simon Piyer to lisa. lisa yeewi mo, wi'ii —Aan, a Simon bii-
Yahaaya, a innditirtee Kefas. Maana Kefas e Piyer woni hayre.

lisa noddi Filipa e Natanayel

43 Jaangoore mum lisa habbi anniya yahde leydi Galili. O fotti Filipa, o wi'i mo:
—Tokkam !

44 Filipa no jeyaa Baytisayda, wuro Andiire e Piyer.

45 Filipa fotti Natanayel, wii mo: —Min ngiidii he oon mo habaru mum
winndanoo nder Tawreeta Muusa e nder dewte annabiibe, lisa bii-Yusufu mo
Nasaratu.

46 Sey Natanayel wi'i mo: —Ko woodi no waawi yuwde Nasaratu naa ? Filipa
jaabii mo, wi'i. —War, yeewu !

47Wakkati lisa hi'unoo Natanayel no wara to mum, sey wi'i: —Oo0 woni
Isra'ilanke jaati. Jibe fuu walaa he makko.

48 Nden Natanayel wi'i mo: —Toy anndudaa kam ? lisa jaabii mo, wi'i: —Mi
hi'ii ma ley ibbi illa Filipa noddaay ma.

49 Natanayel jaabii, wi'i. —Moodibbo, a Bii-Alla. A Laamiido Isra'el.

50 lisa jaabii mo, wi'i: —Sabu mi wi'i mi hi'ii ma ley ibbi tan ngoondindaa naa ?
A hi'an ko buri dum manngu.

51 Nden lisa beydi wi'ude: —Goonga kaalananmi on: On ngi'an kammu no
mabbitoo, maleykaabe Alla no njippoo no nabba dow Bii-Neddo.

Yahaaya 2

Kabbal nder Kaana

1 Balde didi gada mum, kabbal wadi Kaana nder leydi Galili. Inna lisa no
tawanoo toon.

2 lisa e aahiibe mum duu noddaama to maggal.

3 Wakkati cabiijam mabbe kaddam hantunoo, sey inna lisa wi'i lisa: —Be
ngalaa cabiijam.

“lisa jaabii mo, wi'ii —Inna day, munyanam. Dume ngiddaa mi wada ?
Wakkati am yonaay ginan.

> Nden inniiko wi'i golloobe been: —Ngadee ko o wi'i on fuu.

6 Loode jeegom gadiraade kaaye gom no tawaa don hadde mabbe. Loode
dee ngadaama ngam al'aada laabinol Yahudankoobe. Loone fuu no hooya ko
watta liitereeji hemre.

7 lisa wi'i golloobe been: —Kebbinee loode dee ndiyam. Be kebbini de faa de
keewi pet.

8Sey lisa wi'i be: —Joonkay, nyedee, njaaranee ardiido batu oon. Be nyedi
be njaarani ardiido oon.

9 Ardiido batu oon meedi ndiyam mbaylitaadam cabiijam daam. O anndaa to
dam yuwii, amma golloobe nyedube daam kay, no anndi. Nden o noddi
banudo oon,

100 wi'i dum: —Himbe fuu cabiijam mbeldam mboowi fuddirde. Nden nde dam
fuddi nanngude be, dam welaa dam waddee. Amma aan, a resi burdam welde
dam naako joonin.

11 Alaama kaaydiniido oo woni alaama kaaydiniido arano mo lisa wadi. O
wadii mo nder wuro Kaana nder leydi Galili. O wanngini teddungal makko.
Aahiibe makko ngoondinii mo.

12 Gada dum lisa, innum, minyiraabe mum he aahiibe mum njehi Kafarnahum.
‘Be njoodii toon balde sedda.

lisa riiwi sonnoobe nder Juulirde mawne

13 Wakkati juulde Yahudankoobe bi'eteede Juulde dimdinol Isra'ilankoobe
badinoo, lisa yehi Ursaliima.

14 Nder jawreeru Juulirde Ursaliima mawne lisa tawi sonnoobe ga'i, baali e
buugaali he weccoobe ceede no njoodii.

150 sowi boggi, o riiwi be nder Juulirde mawne ndeen, kambe e ga'i mabbe e
baali mabbe fuu. O sankitii ceede weccoobe been, o libi teburuuji mabbe.

16O wi'i sonnoobe buugaali been: —Ittee dum doo ! To hgadee suudu Baaba
am luumorde !

17 Aahiibe makko miccitii ko winndanoo nder dewte wi'aa:Kiranol suudu maa
no hubba berne am sanne.

18Nden mawbe Yahudankoobe mbi'i mo: —Ir haayne ndeye mbaawdaa
wadude ngam hollude min ko a foti wadude ko ngaddaa dum ?

19]isa jaabii be, wi'ii —Pusee Juulirde mawne ndee, mi nyibitan nde nder
balde tati.

20'Be mbi'i mo: —Juulirde ndee nyibiraama duubi lasooji didi e jeegom. Dey
aan, mbiidaa a nyibitan nde nder balde tati ?

21 Amma lisa kay fonndaana Juulirde mawne ndeen e banndu mum.

22Ngam majjum wadi wakkati lisa ummitinoo, aahiibe makko miccitii ko o
haalunoo dum'en. Be ngoondini ko winndaa wi'aa nder dewte deen e konngi
di o haalunoo.

23 Wakkati lisa yehunoo Juulde dimdinol Isra'ilankoobe nder Ursaliima, himbe
dubbe ngoondini mo ngam be ngi'ii alamaaji kaaydiniidi di o wadi.

2% lisa hoolaaki be ngam be fuu, omo anndi be sanne.

250 haajaaka baa gooto mabbe seedanoo mo dow bibbe aadama, ngam omo
anndi ko woni nder berde mabbe.

Yahaaya 3
Nikodemu wari to lisa

I'Nder hawriine Fariisa'en no woodunoo gorko gom bi'eteedo Nikodemu.
Nikodemu no tawa duu nder hooreebe Yahudankoobe.

2Jemma gom o yehi to lisa, o wi'i dum: —Moodibbo, miden anndi a moodibbo
mo Alla lili. Walaa baawdo wadi kaayde de ngadataa dee, nde Alla wondaa he
joomum.

3Sey lisa jaabii mo, wi'ii —Mido haalane goonga: Walaa baawdo hi'ude
Laamu Alla se rimtaaka.

4+ Nikodemu yami mo, wi'i: —Noy neddo waawi rimiteede gada naywi ? Omo
waawi soyyaade nder reedu inniiko, o rimitee naa ?

5 lisa jaabii mo wi'i. —Mido haalane goonga: Nde neddo rimtiraaka ndiyam e
Ruuhu Alla, waawtaa naatude nder Laamu Alla.

6 Bii-aadama rimataana bii-aadama. Ruuhu duu, rimataana ruuhu.
7To dum haaydine ngam mi wi'i no tilsi ndimitedaa.

8 Henndu no wifa to muuyri fuu. Ada nana bifol mayru, amma a anndaa to ndu
yuwi, a anndaa to ndu fa'i. Hano non dimiraado Ruuhu Alla duu worri.

9 Nikodemu wi'i mo: —Noy dum laatortoo ?

10lisa jaabii mo wi'i: —Baa ko a moodibbo Isra'el mawdo, a anndaa dum naa
?

11 Mido haalane goonga: Minen, ko min anndi, min kaalata. Ko min ngi'ii, min
ceedantoo. Amma on njabataa seede amin.

12 On ngoondinaay nde kaalanmi on dow kujje duuniyaaru. Noy ngoondinirton
se mi haalanii on dow kujje kammu ?

13Walaa nabbudo dow kammu, se hanaa yuwdo dow oon. Bii-Neddo kam
duu woni yuwdo dow oon.

14 Hano no Muusa bantiri mboddi gadiraani njamndi mbodeeri nder ladde
yeeruure, hano non Bii-Neddo duu bantirtee,

15 ngam goondindo mo fuu heba mbuurnam nduumiidam.

16 Ngam Alla no hidi duuniyaaru sanne wadi o hokkitiri Biyiiko bajjo, heba
goondindo mo fuu to halku, amma heba mbuurnam nduumiidam.

17 Alla lilaay Biyum nder duuniyaaru ngam o hiitoo ndu, amma ngam ndu
hisaa daliila makko.

18 Goondindo mo fuu hiitataake. Amma mo goondinaay mo hiitaama jaati,
ngam goondinaay Bii-Alla bajjo.

19 Ndaa kiite mabbe nii: Jeyngol warii nder duuniyaaru, amma himbe ngam
golleeji mum'en bondi ngidi nimre burde ngol.

20 Bondo golle fuu hidaa jeyngol, omo wurtoo nder maggol, ngam omo hula to
golleeji makko bondi mbanngu.

21 Amma golliroowo goonga waran nder jeyngol heba golleeji di wadi nhgam
Alla dii mbanngaa.

Seede mo Yahaaya wadi dow lisa

22Gada mum lisa yahdi aahiibe mum Yahudiya. O joddii he mabbe
wakkatiyel, omo wadana himbe batisma.

23 Yahaaya duu no wadana himbe batisma nokkuure wi'eteene Aynon hadde
Salim. Toon ndiyam no duudi sanne. Himbe no njaha toon no ngadanee
batisma.

24 \Wakkati mum Yahaaya nanngaaka kasu.

25 Sey geddi dow farillaaji laabinol banndu naati hakkune aahiibe Yahaaya he
Yahudanke gom.

26'Be njehi to Yahaaya, be mbi'i mo: —Moodibbo, ada miccitoo gorko
gondunoodo he maa toon gada maayo Urdun, gorko mo ceedaninodaa oon ?
Kanko duu, omo wadana himbe batisma. Himbe fuu no njaha to makko !

27Nden Yahaaya jaabii be, wi'i. —Neddo waawtaa hebude goddum se hanaa
Alla hokki dum.

280non e ko'e moodon, on seedeebe am ngam mi wi'i mi hanaa Almasiihu
amma mido arti mo lileede.

29 Gaddanaado banaado, kam woni banudo. Higo banudo oon no darii, no
hettinani mo. Se nanii daane makko no welnan sanne. Iri welwelo ngoo
nananmi faa noy walaa.

30 No tilsi lisa beydoo, miin duu mi buytoo.
lisa woni yuwdo dow

31Yuwdo dow oon, no buri huune fuu. Yuwdo nder duuniyaaru oon,
duuniyaaru jeyi dum. Haala mum duu no haala jeyaabe nder mayru. Yuwdo
dow kammu oon, kam buri huune fuu.

32 Ko o hi'i e ko 0 nani, kam o seedantoo, amma baa gooto jabataa seedaaku
makko.

33 Jabudo seedaaku makko, tabbintini ko Alla no goongaajo.

34 Mo Alla lili fuu, ko Alla haali haalata, ngam Alla hokki mo Ruuhu mum mo
walaa keerol.

35 Baabiraawo no hidi Biddo oon faa watti huune fuu nder junngo makko.
36 Goondindo Biddo oon hebi mbuurnam nduumiidam. Amma caliido
goondinde Biddo oon hebataa dam, mone Alla woodani joomum.

Yahaaya 4
lisa haaldi bii-leydi Samariya debbo gom

L Fariisa'en nanii lisa no wadana himbe batisma, omo heba aahiibe dubbe
burde Yahaaya.

2 Amma nde goonga, lisa e hoore mum kay, wadanaay baa gooto batisma.
Aahiibe makko tan ngadanannoo himbe batisma.

3 Wakkati lisa nanunoo haala Fariisa'en, o dilli Yahudiya, o soyYii Galili.
4+ Ko o ummii yahde Galili, sey o tokkiri Samariya.

>Nder leydi Samariya, o wari wuro Sikar hadde ngesa nga Yakuuba
hokkunoo biyum Yusufu.

6 Nder Sikar, Yakuuba wasiino bunndu gom. Caka nyalooma lisa yottii dow
bunndu nduun, jahaangal ngaal duu tampinii mo. Nden o joodii daane mayru
ngam o fowta.

-8 Aahiibe been duu naati wuro ngoon ngam coodowa ko nyaamee. Sey bii-
leydi Samariya debbo gom wari faa yooga. lisa wi'i mo: —Hokkaram ndiyam,
mi yara !

?Nden debbo oon wi'i mo: —Noy ! Noy aan, Yahudanke, yamirtaa kam
ndiyam njareteedam miin, bii-leydi Samariya debbo ? Ngam potal walaano
caka Yahudankoobe e himbe leydi Samariya.

10]isa jaabii mo wi'ii: —Nde ada anndi kokkal ngal Alla hokkata he kaden duu
nde ada anndi duu yamudo ma ndiyam njareteedam, a yamannoo mo, o
hokke ndiyam buurdam.

11 Sey debbo oon wi'i mo: —Moodibbo, a walaa cawgal, bunndu nduun duu no
luggidi. Toy kebataa ndiyam buurdam daam ?

12 Ada buri maama amin Yakuuba accando min bunndu nduu manngu naa ?
Kanko e hoore makko, bibbe makko e dabbaaji makko fuu, njari he mayru.

13 Nden lisa jaabii mo wi'i. —Neddo fuu jardo ndiyam daam, no domdetee
kaden,

4amma jardo ndiyam dam kokkanmi dam, domdataake faa abada. Ngam
ndiyam dam kokkanmoomi dam, no laatanto mo ndiyam iloojam kokkoojam
mbuurnam nduumiidam.

15 Debbo oon wi'i: —Moodibbo, hokkaram ndiyam dam heba to mi domdee
kaden, to mi wartu yoogude do duu.

16 lisa wi'i mo: —Yah noddoy gora, ngardon !

17Debbo oon jaabii mo wi'i. —Mi walaa goriiyo. lisa wi'i mo: —Ada woodi
goonga ko mbiidaa a walaa goriiyo.

18 A wadiino goriraabe joyo. Gorko mo ngondudaa joonin oo duu, hanaa gora.
Ndenne, a haalii goonga.

19 Debbo oon wi'i mo: —Moodibbo, mi faamii a annabiijo.

20 Maamiraabe amin no ndewanno Alla dow waamnde ndee. Amma onon
Yahudankoobe, odon mbi'a Ursaliima toon Alla haani reweede.

21 lisa wi'i mo: —Banndam debbo, jabu ko kaalananmaami: Wakkati waran, ko
hanaa dow waamnde ndee naa Ursaliima ndewoton Baabiraawo.

220non bibbe leydi Samariya, odon ndewa ko on anndaa, minen
Yahudankoobe nee, ko min anndi min ndewata, ngam to Yahudankoobe
kisinam yuwata.

23 Wakkati no waran, o wari jaati, nde rewoobe goonga e goonga no ndewiran
Baabiraawo ruuhu mum'en e goonga. Hano ir rewoobe bee jaati Baabiraawo
hidi.

24 Alla no Ruuhu. Rewoobe mo been duu no kaani rewirde mo ruuhu e
goonga.

25 Debbo oon wi'i: —Mido anndi Almasiihu waran, kanko woni Cubaado Alla.
Nde o warii, o faaminan min huune fuu.

26 lisa wi'l mo: —Miin, kaaldoowo he maa 00, woni mo.

27'Be kantaay haala kaan, ko aahiibe been ngartii tawi be. Dum haaydini
aahiibe been ko lisa no haalda he debbo oon. Amma baa gooto nder mabbe
suusaay wi'ude debbo oon: « Dume ngidaa ? » naa Yamude lisa wi'a: « Dume
kaaldantaa he makko ? »

28 Debbo oon resi loone mum, soyyii nder wuro ngoon, haalanowi himbe wi'i:

29 —Ngaree, Yeewee gorko kaalando kam ko ngadunoomi fuu. Naa kanko
woni Almasiihu ?

30 Himbe mburtii wuro ngoon, njehi to lisa.

31 Wakkati debbo oon dillunoo aahiibe been eelii mo mbi'i. —Moodibbo,
nyaamu !
32 Sey 0 jaabii be o wi'i: —Mido jogii nyaamdu ndu on anndaa.

33 Aahiibe been tinni no yamodira no mbi'a: —Moy woni gaddando mo ko
nyaamee ?

34 lisa wi'i be: —Nyaamdu am woni wadude muuyo lildo kam e humnude golle
makko.

35 0non, odon mbi'a: « Lebbi nay koddani kettol. » Amma miin, mido wi'a on:
Bantee gite mon, yeewon ko gese deen benndi, de poti hetteede.

36 Kettudo fuu no heban baraaje, hawran gabbe ngam mbuurnam
nduumiidam, ngam aawdo e kettudo mbelnida.

37 |dum tabbintina banndol bi'ungol: « Goddo no aawa, goddo no hetta. »

38 Mi lilii on kettowon to on ngollaay. To wobbe ngolli, onon, on naati nder
barke golle mabbe.

lisa wannginani hoore mum bibbe leydi Samariya

39 Nder wuro ngoo, bibbe leydi Samariya dubbe ngoondinii lisa hgam haala
debbo ceedaniido mo wi'i: —O haalanii kam ko ngadunoomi fuu.

40 Ngam majjum wadi wakkati bibbe leydi Samariya njottinoo to lisa, be naarii
mo o joodo to mabbe. Nden o wadani be balde didi.

41 Dubbe ngari beydake he goondinbe mo wakkati nanunoo haala makko.

42Be mbi'i debbo oon: —Joonin, hanaa ngam haalaaji maada tan min
ngoondini. Minen e ko'e amin, min nanii haala makko, miden anndi ko kanko
jaati woni kisinoowo duuniyaaru nduu.

lisa yamdintinii bii-kawjotoodo laamu Rooma
43 lisa wadi balde didi nder wuro leydi Samariya nden yawtiri leydi Galili,

44 ngam kanko e hoore makko o wi'i: —Annabiijo teddintaake nder wuro mum.

4> \Wakkati o yottinoo Galili, bibbe Galili njabborake mo juude diddidi, ngam
kambe duu be njehiino Ursaliima to Juulde dimdinol Isra‘ilankoobe. Be ngi'ii
duu ko o gollunoo toon.

46 Sey lisa warti kaden Kaana, to o waylitinnoo ndiyam, dam laatii cabiijam.
Fotodiri kawjotoodo laamu Rooma nder wuro Kafarnahum biyum gorko
yamdaa.

47 Kawjotoodo oon nani ko lisa yuwii Yahudiya, wartii Galili. Nden o yehi to
lisa, o naarii dum wara yamdintinowa biyiiko gondo no habda he yonki.

48lisa wi'i mo: —Abada on ngoondintaa, se on ngi'aay alamaaji naa ko
haaydini.

49 Kawjotoodo oon wi'i mo: —Moodibbo, en njaha illa biyam maayaay.

50 Sey lisa wi'i mo: —Hootu, biya dadii ! Gorko oon goondini ko lisa haalani
dum, dilli.

51 Golloobe makko potti mo dow laawol, mbi'i mo: —Biya dadii !

520 yamii be wakkati mo biyiiko yamditi. Be njaabii mo be mbi'i. —Keena
juura, wulowulo ngoon heli.

53 Baaba oon annditi wakkati oon jaati lisa wi'i mo: « Biya dadii ! » Nden
kanko e baade makko fuu, be ngoondini lisa.

>4 Dum woni alaama kaaydiniido didabo mo lisa wadi Galili wakkati o yuwnoo
Yahudiya.

Yahaaya 5
lisa yamdintini bonnguujo gom
1 Gada majjum juulde Yahudankoobe gom no ngada. lisa yehi Ursaliima.

2Toon Ursaliima, hadde dammbugal bi'eteengal Dammbugal baali, no woodi
luggere ndiyam gom inndirteene Baytijata nder ibrankoore. Tendeeje joy no
piili nde.

3 Nyawbe dubbe no pukki nder majje: Wumbe, layoobe e bonnguube. [Ibe
ndoomi faa ndiyam daam irtee.

4Ngam himbe no miila maleykaajo Alla no jippoo wakkati warde wakkati nder
luggere ndee, no irta ndiyam daam. Nyawdo artudo naati nder majjam wakkati
dam irtaa, no yamditan ir nyaw ngu wondi fuu.]

> Gorko nyawirdo duubi woronja e jeetati gom no tawa toon.

6 Ko lisa hi'i omo fukkii, annditi ko o booydii he nyaw nguun, nden yamii mo,
wi'i: —Ada hidi yamdintineede naa ?

”Nyawdo oon jaabii mo, wi'i: —Moodibbo, mi walaa balloowo kam mi naata
nder luggere ndee wakkati ndiyam dam wona no irtee. To mbi‘anmi mi yahan
fuu, tawan goddo artii kam juurude.

8 Nden lisa wi'i mo: —Umma, hooyu daago maa, dillu !
9 Wakkati mum da gorko oon yamditi, hooyi daago mum, dilli.
‘Dum fotodiri he nyalaane fowteteene.

10 Nden mawbe Yahudankoobe mbi'i jamdintinaado oon: —Hannden nyalaane
fowteteene non, haanaa ndoondodaa daago maa.

11 Sey o jaabii be, o wi'i: —Jamdintindo kam oon wi'i kam hooyu daago maa,
dillu !

12'Be yamii mo be mbi'i. —Moy woni neddo bi'udo ma kooyaa daago maa,
ndillaa ?

13 Amma jamdintinaado oon anndaa moy yamdintini dum, ngam lisa halkii
nder jama'aare tawanoone nder nokkuure ndeen.

14 Gada ko lisa nyawti mo, fotti he makko nder Juulirde mawne, wi'i mo: —
Yeewu, joonkay, a yamditi. Taa wadu hakke kaden ngam to ko buri dum
bonde hebe.

15Sey gorko oon yehi haalanowi mawbe Yahudankoobe ko lisa woni
nyawtudo mo oon.

Kawtal Alla Baabiraawo e Biyum

16 Mawbe Yahudankoobe puddi habdude lisa ngam o nyawti gorko oo nder
nyalaane fowteteene.

17 Sey lisa wi'i be: —Baaba am no golla faa jooni, miin duu, mido golla.

18 Haalaaji di lisa haali dii wadi mawbe Yahudankoobe adi anniya warude mo.
Hanaa ngam o bonnii nyalaane fowteteene tan, amma ngam o wi'i Alla woni
Baabiiko duu. Ndenne o fonnii hoore makko he Alla.

19lisa wi'i be: —Mido haalana on goonga: Biddo waawaa wadude baafuy,
kam tan, sey ko o hi'i Baabiraawo no wada. Sabu ko Baabiraawo wadata fuu,
kam Biddo oon duu wadata.

20 Baabiraawo no hidi Biddo oon, no holla mo ko wadata fuu. O hollan mo
golleeji burdi golleeji dii fuu manngu heba kaaydinedon.

21Ngam hano no Baabiraawo ummitinita maaybe wuurna be nii, hano non
Biddo oon duu wuurnirta mo muuyi.

22 Baabiraawo oon kay, hiitantaako baa gooto, amma o hokkii Biddo oon
baawde hiitaade huune fuu,

23ngam himbe fuu teddina Biddo oon hano no be teddinirta Baabiraawo.
Neddo fuu mo teddinaay Biddo oon, teddintaa Baabiraawo lildo mo oon duu.

24 Mido haalana on goonga: Nanudo haala am, se goondini lildo kam oon,
hebi mbuurnam nduumiidam. O walaa e kiite kaden, o yuwii e maayde, o warii
e mbuurnam.

25 Mido haalana on goonga: Wakkati no wara, o yottake jaati, nde maaybe
nanata daane Bii-Alla oon. Nanube nde been mbuuran.

26 Hano no Baabiraawo laatorii asili mbuurnam, hano non o hokkiri Biddo oon
duu baawde laataade asili mbuurnam.

270 hokkii mo baawde hiitaade, ngam kanko woni Bii-Neddo.

28 To dum haaydin on. Wakkati waran mo maaybe wonbe nder annyeeje fuu
nanan daane makko,

29 mburtoo. Gollube golle lobbe ummitanoo mbuurnam, gollube ko boni duu
ummitanoo Kiite.

30Miin e hoore am, walaa fuu ko mbaawmi wadude. Ko nanumi dum,
kiitortoomi. Kiite am no dartii, sabu mi wadataa muuyo am, amma muuyo lildo
kam oon ngadanmi.

Seedeebe lisa
31 —Nde mi seedanake hoore am, seede am hanaa goonga.

32 Amma goddo seedantoo kam. Mido anndi seede makko dow am no
goonga.

330non, on lili lilaabe to Yahaaya, o seedanake on goonga.

34 Miin, mi haajaaka seede bibbe aadama, amma mi wi'i on dum ngam kison
tan.

35Yahaaya laatakeno hano fitilla kubbaaka, njaynooka. On njabi welnude
wakkati sedda nder jeyngol makka.

36 Amma miin, mido jogii seede dow am burdo mo Yahaaya manngu: Golleeji
di Baabiraawo tilsini kam mi wada dii, kanyi jaati ceedantoo kam ko
Baabiraawo lili kam.

37 Baabiraawo lildo kam oon e hoore mum seedantoo kam. Abada on nanaay
daane makko, abada on ngi‘aay mo.

38 Haala makko naataay on, sabu on ngoondinaay mo o lili oon.

390don pincitoo dewte ngam odon miila ko de kokkan on mbuurnam
nduumiidam. Kanye jaati ceedantoo kam.

40 Amma, baa ko non wadi, on ngidaa warde to am faa kebon mbuurnam.

41 Mi walaa mido tefa himbe mana kam.
42 Mido anndi on jaati, mido anndi hidde Alla walaa nder berde moodon.

43 Miin, mi wari dow innde Baaba am, amma on njabbaaki kam. Dey se goddo
wari dow innde mum, on njabboto dum !

4 Noy ngoondinirton, onon gidube manodirde, tawi on mbaawaay tefude
manoore yuwne to Alla gooto ?

45 To miilee hala miin felata on yeeso Baabiraawo. Muusa, mo ndekudon
tammude moodon dow mum oon, kam felata on.

46 Nde nii goonga fuu on ngoondiniino Muusa, on ngoondinanno kam, miin
duu, sabu miin jaati o sappinoo nder dewte makko.

47 Se on ngoondinaay ko o winndunoo dum, noy ngoondinirton haala am ?

Yahaaya 6

lisa nyamnii jama'aare duunde

1 Balde sedda gada juulde Yahudankoobe gadaade Ursaliima, lisa joli peta
Galili wi'eteenga Tiberiya.

2 Jama'aare duunde no tokki mo sabu be ngi'ii kaayde de o wadi wakkati o
yamdintinnoo nyawbe.

3 lisa nyakki dow waamnde, joododii he aahiibe mum.
4+ Juulde Yahudankoobe bi'eteede Juulde dimdinol Isra'ilankoobe badake.

>lisa banti hoore mum, sey holliri jama'aare mawne gom no wara to mum.
Nden o wi'i Filipa: —Toy coodoyten nyaamdu ngam himbe bee fuu ?

6 Tawi o fiyi hunnduko Filipa tan o nana ngam omo anndi ko o siini wadude.

7 Filipa jaabii mo: —Baa buuru ko tammaaje keme didi cooduden, wobbe nder
mabbe kebataa noppitto.

8 Gooto nder aahiibe lisa bi'eteedo Andiire, minyo Simon Piyer, wi'i mo:

9—Suka gorko gom nii jogiido buuruuje joy e liyyi didi, amma dume dum
nafirta himbe bee fuu ?

10Nden lisa wi'i be: —Mbi'ee be, be njoodoo ! Nokkuure ndeen no heewi
hudo, be njoodii. Worbe tawaabe nder jama'aare ndee tan no ngada ujunaaji
joyo.

lisa hooyi buuruuje deen, yetti Alla, yeddani wonbe toon been. Noon duu o
wadi he liyyi diin. O hokki be, be nyaami faa be kaari.

12Wakkati be nyaamunoo faa be kaari, sey lisa wi'i aahiibe mum: —Kawree
ko hoddi dum, to baa noppitto bonu.

13'Be kawri ko himbe nyaami koddi nder buuruuje joy deen, dum hebbini
kandeeje sappo e didi.

14 Wakkati himbe been ngi'unoo haayne nde lisa wadi, mbi'i. —Kanko jaati
woni annabiijo bi'anoodo no waran nder duuniyaaru.

15>Wakkati lisa annditinnoo ibe ngidi be ngatta mo semmbe-semmbe nder
laamu, sey o dilli. O nyakki waamnde, kanko tan.

lisa dillirii koyde mum dow ndiyam

16 Nde hiirunoo, aahiibe lisa njuuri nder peta ngaan.

17"Be naati laana faa be njola, yahde Kafarnahum. Jemma fuddii naatude, lisa
duu heewtaaki be.

18 Henndu mawnu no wifa faa benkeyye ummii.

19'Be awyi laana kaan faa be kebi hano kilooji joy naa jeegom. Nden be kolliri
lisa no dilla he koyde mum dow peta ngaan, no fonndii be. Sey be kuli.

20 Amma lisa wi'i be: —To kulee, miin noon !

21'Be muuyi o naata laana kaan. Amma wakkati mum da be njottii fonngo ngo
be pa'i, nden be panndi.

22\Weeti jaangoore mum, jama'aare hoddinoonde gada peta ngaan, paami ko
laana goota tan wari nder nokkuure ndee. Be ngi'ii duu ko aahiibe been tan
naati nder makka, awyii ka, ndilli, lisa duu naataay ka. Aahiibe been tan ndilli.

23 Sey laanaaji gom nii ngari yuwi Tiberiya, di ngari hadde to be nyaamunoo
buuru toon gada ko lisa yetti Alla nder du'aa'u.

24 \Wakkati jama'aare ndeen hi'unoo ko lisa e aahiibe mum fuu ngalaa toon, be
naati laanaaji diin, be pa'i Kafarnahum tefoyde lisa.

lisa woni nyaamdu kokkooru mbuurnam

25 Wakkati be tawoynoo lisa gada peta ngaan, be mbi'i mo: —Moodibbo, nde
ngardaa doo ?

26 lisa jaabii be wi'ii —Goonga non, hanaa ngam on ngi'ii kaayde de
ngadaama toon wadi odon tefa kam. Amma ko tefanton kam woni ngam on
nyaami faa on kaari.

27To ngollanee nyaamdu bonooru. Ngollanee nyaamdu nduumotoonu,
kokkooru mbuurnam nduumiidam. Kayru woni ndu Bii-Neddo hokkata on,
sabu Alla Baabiraawo deki lammba baawde mum dow makko.

28 Nden be yami mo: —Dume min ngadata ko min ngolla golleeji di Alla hidi ?

29 lisa jaabii be, wi'i. —Golle de Alla hidi deen ngoni ngoondinon mo o lili oon.

30'Be njaabii mo, be mbi'i. —Too, haayne ndeye ngadataa ngam min ngi'a,
min ngoondine ? Golle deye ngadataa ?

31 Maamiraabe amin nder ladde yeeruure nyaamii nyaamdu wi‘eteenu manna,
hano no dum winndiraa nder dewte wi'aa:O hokkii be nyaamdu yuwnu dow
kammu.

32 lisa jaabii be, wi'i. —Mido haalana on goonga: Hanaa Muusa hokkunoo on
nyaamdu yYuwnu dow kammu. Amma Baaba am hokki on nyaamdu
goongaaru yuwnu dow kammu.

33Ngam nyaamdu ndu Alla hokkata nduun woni yuwooru dow kammu
kokkooru duuniyaaru mbuurnam.

34 Sey be mbi'i mo: —Moodibbo, hokku min ir nyaamdu nduu nyannde fuu.

35 lisa wi'i be: —Miin woni nyaamdu kokkooru mbuurnam. Gardo to am fuu,
rafataake faa abada. Goondindo kam oon duu domdataake abada.

36 Amma mi haalaniino on: « On ngi'ii kam, dey on ngoondinaay. »

37 Mo Baabiraawo hokki kam fuu, waran to am. Gardo to am fuu, mi riiwataa
dum sam.

38 Sabu hanaa faa mi wada muuyo am, wadi yuwmi dow kammu, amma ngam
mi wada muuyo lildo kam oon.

39 Ndaa, muuyo lildo kam oon nii: To baa gooto nder be o hokki kam been
majju, amma mi ummintina be nyannde darnal.

40 Muuyo Baaba am nii: Neddo fuu gi'udo Biddo oon, goondini mo, heban
mbuurnam nduumiidam. Mi ummintinan dum nyannde darnal.

41 Sey Yahudankoobe been puddi no nguuntoo hakkune mum'en, ngam lisa
wi'i be: « Miin woni nyaamdu yuwnu dow kammu nduun. »

42'Be mbi'i: —Hanaa lisa bii-Yusufu mo annduden innum € bammum on non
naa ? Noy o wi'irta hannden dow kammu o yuwi ?

43 Nden lisa wi'i be: —Accee nguuntaade hakkune moodon !

4 \Walaa baawdo warde to am, se Baabiraawo lildo kam oon, foodaay mo.
Miin duu, mi ummintinan mo nyannde darnal.

45Dum winndaama nder dewte annabiibe wi'aa:Be fuu Alla ekkintinii
be. Neddo fuu hettinnani ko Baabiraawo ekkintini, waran to am.

46 \Walaa gi'udo Baabiraawo, se hanaa oon yuwdo to makko, kanko tan hi'i
Baabiraawo.

47Mido haalana on goonga: Goondindo kam fuu, hebi mbuurnam
nduumiidam.

48 Miin woni nyaamdu kokkooru mbuurnam.

49 Maamiraabe moodon nyaamii manna nder ladde yeeruure, dey hadaay be
maayi.

0 Amma nyaamdu yYuwnu dow kammu nduun kay, nyaamdo hen fuu
maayataa.

51 Miin woni nyaamdu wuurnu yuwnu dow kammu. Nde goddo nyaami he
mayru, no wuuran faa abada. Nyaamdu ndu kokkanmi nduun woni banndu
am hokkaanu ngam duuniyaaru heba mbuurnam.

>2Haala kaa ummini geddi hakkune Yahudankoobe, ibe mbi'a: —Noy o
waawri hokkude en banndu makko, nyaamen ?

53 lisa wi'i be: —Mido haalana on goonga: Nde on nyaamaay banndu Bii-
Neddo, on njaraay Yiiyam mum, mbuurnam walanaa on.

54 Neddo fuu nyaamdo banndu am, nde yari yiiyam am, hebi mbuurnam
nduumiidam. Mi ummitinan dum nyannde darnal.

5> Ngam banndu am woni nyaamdu wuurnu, Yiiyam am duu woni cemmbam
buurdam.

56 Neddo fuu nyaamdo banndu am, nde yari yiiyam am, wondi he am, mi
wondan he mum.

57 Baabiraawo lildo kam oon no wuddu mbuurnam. Sabbu makko mbuurumi.
Hano non nyaamdo banndu am fuu no wuuran sabbu am.

58 Nyaamdu yuwnu dow kammu nduun nii: Ndu hawtaa he ndu maamiraabe
mon nyaamunoo nduun, ndu hadaay be maayde. Nyaamdo nyaamdu nduu,
no wuuran faa abada.

59 Waaju oo, lisa wadi nder waajordu Kafarnahum.

Konngi kokkooji mbuurnam nduumiidam

60 Wakkati aahiibe lisa nanunoo haalaaji dii, dubbe nder mabbe mbi'i: —
Konngi dii no tiidi. Moy waawi jabude di ?

61 lisa he hoore mum faami dow ko aahiibe mum ngoni no nguuntoo, wi'i be:
—Dum laatanake on fergere naa ?

62 Ndenne dume wadata, se on ngi'ii Bii-Neddo nabbitii to wonnoo illa arannde
?

63 Ruuhu Alla woni ko hokkata mbuurnam, banndu walaa baawde baafuy.
Konngi di kaalanmi on dii ngoni ruuhu, kanyi ngoni mbuurnam duu.

64 Amma no woodi nder moodon be ngoondinaay. Tawi illa arannde lisa no
anndunoo be ngoondinaay been e jammboytoodo mo oon.

650 beydi wi'ude: —Ngam majjum mbi‘'umi on: Baa gooto waawtaa warde to
am nde Baabiraawo waddaay mo.

66 [lla ndeen dubbe nder aahiibe makko coyyiti, acci tokkude mo.

67 Nden lisa yami lilaabe sappo e dido been wi'ii —Onon duu, odon ngidi
dillude naa ?
68 Simon Piyer jaabii mo wi'i: —Joomam, to moy min njahata ? Hanaa aan

jogii konngi kokkooji mbuurnam nduumiidam naa ?
69 Min ngoondinii, miden anndi ko aan woni Ceniido yuwdo to Alla.

0 lisa jaabii be wi'i;. —Hanaa miin subii on, onon sappo e dido bee naa ?
Amma gooto nder moodon no seydan.

71 Dow Yahuuda, bii-Simon Iskariyot, gooto nder lilaabe sappo e dido been o
haali. Kanko woni jammboytoodo lisa.

Yahaaya 7

Minyiraabe lisa worbe ngoondinaay mo

Llisa tinni no filloo nder leydi Galili. O hidaa fillaade nder leydi Yahudiya ngam
mawbe Yahudankoobe no tefa warde mo.

2 Juulde Yahudankoobe bi'eteede kowaade badake.

3 Sey minyiraabe lisa worbe mbi'i mo: —Dillu do, njahaa leydi Yahudiya ngam
aahiibe maa ngi'a golle de ngadataa.

4Neddo fuu hidi anndee, suudataa ko wadata. Nde ada wada ir golle dee,
wannginan himbe hoore maa.

> Baa minyiraabe makko e ko'e mum'en ngoondinaay mo.

6 lisa wi'i be: —Wakkati am yonaay ginan, amma to moodon, wakkati fuu no
woodi.

7Himbe duuniyaaru mbaawtaa wanyude on. Amma miin, ibe mbanyi kam
ngam mido seedoo ko golleeji mabbe no mboni.

80non, njehee to juulde deen. Miin, mi yahataa sabu wakkati am yonaay
ginan.

9 Gada o haalani be dum, o joodii nder Galili.
lisa yehi Juulde kowaade

10 Wakkati minyiraabe lisa ndillirii juulde deen, lisa duu njehi to majje amma
nder cuccukka, o hollaay hoore makko.

11 Mawbe Yahudankoobe no tefa mo nder jama'aare ndeen, no mbi'a: —Toy o
woni ?

© 2017 Wycliffe Bible Translators, Inc. \‘
© Serving In Mission — SIM-NIGER \/\]ycliffe"



203

12 Himbe dubbe no nguuntoo dow makko. Gere no mbi‘a: —Neddo 00 o lobbo
I Wobbe no mbi'a: —Aa'a, o majjinoowo himbe.

13Walaa cuusudo towni haali dow makko, sabu ibe kula mawbe
Yahudankoobe.

14 Wakkati lisa yehunoo tawi juulde deen pecciri, o fuddi omo waajoo nder
Juulirde mawne.

15>Yahudankoobe kaaydinaa, sey be mbi'i;. —Noy wadi ko neddo oo hebi
anndal dewte, kanko mo janngaay ?

16]isa jaabii be wi'i. —Waaju mo mbaajotoomi oo, yuwaay to am. Amma to
liido kam oon, o yuwi.

17 Giddo wadude muuyo Alla fuu, no annditan nde waaju oo to Alla yuwi naa
to am.

18 Kaaloowo miilo hoore mum, hoore mum tefanta teddungal. Amma tefoowo
teddungal lildo dum, goonga haalata, ko boni fuu walaa he mum.

19 Hanaa Muusa hokki on Tawreeta naa ? Amma baa gooto nder moodon
wadaay ko Tawreeta wi'i. Dume wadi odon tefa warde kam ?

20 Himbe njaabii mo, mbi'i: —Aan, a laddaado. Moy tefata warde ma ?
21 Nden lisa wi'i be: —Gollal gootal tan ngadumi, on fuu, on kaaydinaama.

22 Muusa wi'i ngadon juulnol. Odon njuulna neddo baa nyalaane fowteteene.
Maamiraabe moodon puddi ngol, hanaa Muusa fuddi ngol.

23Nde neddo no juulnee nyalaane fowteteene ngam to bonnu Tawreeta
Muusa, dume tikkanton kam sabu mi yamdintinii neddo bumbuujo nder
nyalaane fowteteene ?

24 To on kiitoree no ngiirrudon, kiitoree goonga.
Jeddodirol dow moy woni lisa

25 Gere nder himbe Ursaliima mbi'i;: —Hanaa oo woni mo be tefata warde oon
naa ?

26 Amma ndaa, omo darii omo waajoo yeeso himbe fuu, be mbi'aay mo
baafuy. Tawte mawbe meeden potii dow kanko woni Almasiihu oon ?

2700 kay, eden anndi to yuwi, amma nde Almasiihu oon wari, baa gooto
anndataa to o yuwata.

28 lisa no waajoo nder Juulirde mawne ndeen, sey o towni daane, o wi'i: —On
mbi'ii odon anndi kam naa ? Odon anndi to yuwmi ? Amma hanaa miin waddi
hoore am. Lildo kam oon woni goongaajo, kanko woni mo on anndaa.

29 Miin, mido anndi mo sabu to makko yuwmi, kanko lili kam.

30 Nden be tefi nanngude mo, amma junngo baa gooto yottaaki mo, ngam
wakkati makko yonaay ginan.

31'Dubbe nder jama'aare ndee ngoondini mo, mbi'i: —Kee nde Almasiihu oon
wari, omo waawi wadude kaayde burde de gorko oo wadi naa ?
Dogariibe lilaama nannga lisa

32 Fariisa'en nani ko himbe been ngoni no nguuntoo dow lisa. Hooreebe
cakkanoobe Alla e Fariisa'en lili dogariibe nannga lisa.

33 Sey lisa wi'i be: —Miin, mi wondan he moodon wakkati sedda ginan. Gada
mum, mi soyyoo to lildo kam oon.

340n tefan kam, amma on ngiitataa kam, ngam on mbaawtaa yahde to
ngonmi.

35 Mawbe Yahudankoobe yamodiri mbi'ii. —Toy o yahata ko en mbaawtaa
hiitude mo ? O tefowan himbe meeden sankitiibe nder lenyi janaani, o waajoo
lenyi dii naa ?
36 O wi'l en tefan mo, en ngiitataa mo, sabu en mbaawtaa yahde to o tawetee
toon. Dume woni maana haala kaa ?

Maayooji ndiyam mbuurnoojam

37 Nyalaane burde teddude nder juulde deen fuu woni nyalaane nde juulde
deen timmata. Nyannde mum lisa darii huubi, wi'ii —Domdudo fuu wara to
am, yara.

38 Goondindo kam fuu, maayooji ndiyam mbuurnoojam no ilan nder berne
mum hano no dum winndiraa nder dewte nii.

39 Dow Ruuhu Ceniido lisa woni no haala. Ruuhu Ceniido oo kam woni ko
goondindo mo fuu hebata. Amma wakkati mum Ruuhu Ceniido hokkaakano
ngam lisa teddinaakano ginan.

Ceendiigu e rafi goondinol

40 \Wakkati himbe gom nanunoo haala kaa nder jama'aare ndeen, mbi'i: —
Sikka fuu walaa kanko woni annabiijo oon.

41 Wobbe duu mbi'i: —Oo0 nii woni Almasiihu oon. Amma wobbe mbi'i kaden:
—Almasiihu oon yuwan Galili naa ?

42 Hanaa Dewtere Alla wi'i ko nder lenyol Daawda Almasiihu yuwata ? Hanaa
nde wi'i kaden Baytilaama wuro Daawda o yuwata ?

43 Haalaaji jama'aare ndee luurodiri dow lisa.

44 Nder mabbe no woodi hidube nanngude mo, amma junngo baa gooto
yottaaki mo.

4> \Wakkati dogariibe been ngartunoo, hooreebe cakkanoobe Alla e Fariisa'en

yami be, mbi'i:. —Ko wadi on ngaddaay mo ?

46 Dogariibe been njaabii be, mbi'i: —Abada goddo waajoraaki hano no neddo
00 waajori.

47 Sey Fariisa'en njaabii be, mbi'i. —Kaari ! Baa onon duu, on eytaama naa ?

48 Naa on ngi'ii goddo nder hooreebe Yahudankoobe naa nder Fariisa'en
goondindo mo non ?

49 Amma jama'aare ndee no kudaane, nde anndaa Tawreeta Muusa !
50 Nikodemu, gooto nder Fariisa'en jehunoodo to lisa, wi'i be:

51 —Tawreeta meeden waawaa hiitaade neddo nde nanaay ko joomum haali,
naa ko wadi.

52'Be njaabii mo, be mbi'i: —Aan duu, a bii-Galili naa ? Fincita haala Alla, a
hi'an ko annabiijo fuu wanngataa Galili.

[>3 Gada majjum neddo fuu hooti wuro mum,

Yahaaya 8

Llisa duu yehi waamnde Jaytun.

Debbo nanngiraado jeenu

2 1lla subaka kecco lisa warti nder Juulirde mawne ndeen. Himbe fuu ngari to
makko. O joodii, omo waajoo be.

3 Jannginoobe Tawreeta e Fariisa'en ngaddi debbo tawaado no yeena gom.
‘Be ndarni mo hakkune jama'aare ndeen.

4+Be mbi'i lisa: —Moodibbo, debbo oo mabaama no yeena.

>Too, Muusa tilsinii min nder Tawreeta min mbarda ir rewbe bee kaaye. Aan
nee, dume mbiidaa ?

6Be ngadi yamde dee ngam be tunna mo be keba laawol ngol be njukkirta
mo. Amma lisa jimminii no diidira honndu mum dow leydi.

7Wakkati be tokkiri lisa yamde dee, nden o banti hoore, o wi'i be: —Mo
wadaay hakke abada nder moodon arta bugaade mo hayre.

8 Nden lisa yeeyi jimmini, no diida dow leydi.

9 Wakkati be nanunoo dum, sey be cortorii gooto gooto. Nayeebe been artii.
lisa he debbo dariido yeeso mum oon tan acca toon.

10Nden lisa banti hoore mum, wi'i mo: —Banndam debbo, toy be ngoni ?
Walaa jukkudo ma naa ?

11O jaabii lisa o wi'i: —Moodibbo, baa gooto. Nden lisa wi'i mo: —Miin duu, mi
jukkataa ma. Yah, amma taa wadu hakke kaden.]

lisa woni jeyngol duuniyaaru

12 lisa haaldi he himbe kaden, wi'i. —Miin woni jeyngol duuniyaaru. Tokkudo
kam fuu, dillataa nder nimre abada, amma no heban jeyngol mbuurnam.

13 Sey Fariisa'en mbi'i mo: —Aan, ada seedanoo hoore maa, seede maa
hanaa goonga.

l4lisa jaabii be wi'ii —Baa nde mi seedanake hoore am, seede am no
goonga, sabu mido anndi to yuwmi, mido anndi to njahanmi. Amma onon, on
anndaa to yuwmi, on anndaa to njahanmi.

15 Onon, odon kiitoroo dabareeji himbe, miin kay, mi hiitataako baa gooto.

16 Amma baa nde mido hiitoo, kiite am no goonga, sabu mi hiitataako miin tan,
Baabiraawo lildo kam oon, no wondi he am.

17No winndaa nder Tawreeta moodon wi'aa: Seede himbe dido no goonga.

18Too, mido seedanoo hoore am. Baabiraawo lildo kam oon duu, no
seedanoo kam.

19Sey be mbi'i mo: —Toy Baaba maa oon woni ? lisa jaabii be wi'i. —On
anndaa kam, on anndaa Baaba am oon. Se nii odon anndunoo kam, on
anndannoo Baaba am oon duu.

20 lisa haalii konngi dii wakkati o waajotonoo nder Juulirde mawne, hadde to
ceede ndesetee. Amma baa ko non wadi, walaa nanngudo mo, ngam wakkati
makko yonaay ginan.

To pa‘'umi toon, on mbaawtaa yahde toon

2llisa wi'i be kaden: —Mi yahan, on tefan kam, amma on maaydan he
hakkeeji moodon. To pa'umi toon, on mbaawtaa yahde toon.

22 Kanyum wadi mawbe Yahudankoobe mbi'i: —Tawte o waran hoore makko
wadi o wi'i en mbaawtaa yahde to o fa'i toon ?

23 lisa wi'i be: —Onon, ley njeyaadon, amma miin, dow njeyaami. Onon, nder
duuniyaaru nduu njeyaadon, amma miin, mi jeyaaka nder mayru.

24 Ngam majjum wadi mbi'umi on: On maaydan he hakkeeji moodon. Sabu se
on ngoondinaay koMiin woni oon mo ngonmi, on maaydan he hakkeeji
moodon.

25Nden be yami mo, be mbi'i: —Aan woni moy ? lisa jaabii be, wi'i; —Miin
woni mo mbi'unoomi on ngonmi illa arannde.

